
Jibbon̄ in Jādede, Eprōļ 6, 2019,  
Mwen̄an eo Eļap
Kōjekiik: Būreejtōn Dallin H. Oaks
Jar in Koppeļo̧k: Elder Steven E. Snow
Jar in Kilōk: Elder Wilford W. Andersen
Al ko jān Tabernacle Choir at Temple Square; 
Mack Wilberg im Ryan Murphy, ritōl al 
ro; Richard Elliott im Andrew Unsworth,, 
rikōjan̄jan̄ ro: “Now Let Us Rejoice,” Hymns, 
no. 3; “Press Forward, Saints,” Hymns, no. 81, 
arr. Wilberg; “There Is Sunshine in My 
Soul Today,” Hymns, no. 227, arr. Wilberg; 
“Redeemer of Israel,” Hymns, no. 6; “Dearest 
Children, God Is Near You,” Hymns, no. 96, 
arr. Wilberg; “I Am a Child of God,” Hymns, 
no. 301, arr. Murphy; “Rejoice, the Lord Is 
King!” Hymns no. 66, arr. Murphy.

Ālkin Rālep in Jādede, Eprōļ 6, 2019, 
M̧wen̄an eo Eļap
Kōjekiik: Būreejtōn Henry B. Eyring.
Jar in Kōpeļo̧k: Elder Brent H. Nielson
Jar in Kilōk: Lisa L. Harkness
Al ko jān choir ko rekoba jān Brigham  
Young University; Rosalind Hall im Andrew 
Crane, ritōl al ko; Linda Margetts im Bonnie 
Goodliffe, rikojan̄jan̄: “Come, O Thou King 
of Kings,” Hymns, no. 59, arr. Kasen; “I Stand 
All Amazed,” Hymns, no. 193, arr. Jessop; 
“Praise to the Lord, the Almighty,” Hymns, 
no. 72; “Jesus, Once of Humble Birth,” Hymns, 
no. 196, arr. Kasen; “Jesus, Lover of My Soul,” 
Hymns, no. 102, arr. Staheli.

Joteen in Jādede, Eprōļ 6, 2019,  
M̧wen̄an eo Eļap an Priesthood
Kōjekiik: Būreejtōn Dallin H. Oaks
Jar in Kōppeļo̧k: Elder John C. Pingree Jr.
Jar in Kilōl: Elder Brian K. Taylor
Al ko jān juon choir ekoba choir eo an 
Priesthood eo an Aron ilo Layton, Utah; 
Stephen Schank, ritōl al ko; Brian Mathias, 
rikōjan̄jan̄:“Guide Us, O Thou Great Jehovah,” 
Hymns, no. 83, arr. Wilberg; “Count Your 
Blessings,” Hymns, no. 241, arr. Kasen; “Hope 
of Israel,” Hymns, no. 259; “Beautiful Savior,” 
Children’s Songbook, 62, arr. Schank.

Jibbon̄ in Jabōt, Eprōļ 7, 2019,  
M̧wen̄an eo Eļap
Kōjekiik: Būreejtōn Dallin H. Oaks
Jar in Kōppeļo̧k: Elder Bradley D. Foster
Jar in Kilōk: Jean B. Bingham

Al ko jān Tabernacle Choir at Temple Square; 
Mack Wilberg, ritōl al ro; Andrew Unsworth 
im Brian Mathias, rikōjan̄jan̄ ro: “Sing Praise 
to Him,” Hymns, no. 70; “Bedbed Eo E Bin,” 
Al, no. 5, arr. Wilberg; “I Feel My Savior’s 
Love,” Children’s Songbook, 74, arr. Cardon; 
“Come, Ye Children of the Lord,” Hymns,  
no. 58; “O Thou Rock of Our Salvation,” 
Hymns, no. 258, arr. Wilberg; “Come, Follow 
Me,” Hymns, no. 116, arr. Wilberg.

Ālkin Rālep in Jabōt, Eprōļ 7, 2019,  
M̧wen̄an eo Eļap
Kōjekiik: Būreejtōn Henry B. Eyring.
Jar in Kōppeļo̧k: Elder Taniela B. Wakalo
Jar in Kilōk: Elder Claudio R. M. Costa
Al ko jān Tabernacle Choir at Temple Square; 
Mack Wilberg im Ryan Murphy, ritōl al ro; 
Bonnie Goodliffe im Linda Margetts, rikō-
jan̄jan̄: “Sweet Is the Work,” Hymns, no. 147, 
arr. Murphy; “Come unto Jesus,” Hymns, 
no. 117, arr. Murphy; “Hark, All Ye Nations!” 
Hymns, no. 264; “I Know That My Savior 
Loves Me,” Creamer and Bell, arr. Murphy; 
“Ij Aikuj Eok Aolep Awa,” Hymns, no. 98, 
arr. Wilberg.

Kōnono ko an Kweilo̧k eo Ewōr
N̄an maron̄ tōpari kōnono ko an kweilo̧k 
eo eļap online ilo elōn̄ kajin ko, etal n̄an 
conference.Church ofJesusChrist.org im 
kālete juon kajin. Kōnono ko rej barāinwōt 
pād ilo Gospel Library mobile app. Ekkā 
wōt ilowaan jiljilino wiik ko ālkin kweilo̧k eo 
eļap, pija ko ilo Kajin English im ainikien ko 
kar kanni rej pād ilo jikin leto letak m̧weiūk 
ko an Kabun̄ in. Meļeļe ko kōn kweilo̧k eo 
eļap ilo format ko maron̄ tōpari n̄an membōr 
ro ewōr utam̧we in ānbwin ippāer rej pād ilo 
disability.ChurchofJesusChrist.org.

Ilo Kōbar eo
Itum̧aan: Pija jān Leslie Nilsson.
Tulik: Pija jān Matthew Reier.

Pija in Kweilo̧k eo
Pija ko ilo Salt Lake City kar ebbōk in Cody 
Bell, Janae Bingham, Mason Coberly, Randy 
Collier, Weston Colton, Ashlee Larsen, Leslie 
Nilsson, Matthew Reier, im Christina Smith, 

M̧ōttan eo Kein Kajuon in 189th in Kweilo̧k eo Eļap

Jān ke Būreejtōn Russell M. Nelson  
kar rie āinwōt Būreejtōn eo an Kabun̄ 
in, elōn̄ oktak ko raorōk em̧ōj kōjjeļļā 
kaki ilo kweilo̧k eo eļap.

Kōn menin ekar baj juon iminene 
bwe membōr remaron̄ kōtmene eļapļo̧k 
oktak ko ilo kweilo̧k in. Bōtaab ritōl 
ro an Kabun̄ in raar kalimjōk wōt juon 
kain oktak eo—oktak eo me Rilo̧mo̧o̧r 
eo emaron̄ kar kōm̧m̧an ilo kōj kajjojo.

Kajjitōk eo an Rikanaan eo
“N̄e Jisōs ej kajjitōk ippam̧ im n̄a 

n̄an ‘ukweļo̧k,’ E ej kūr kōj n̄an oktak,” 
Būreejtōn Nelson ekar ba.

“. . . Lale ta eo ej kōbōjrak eok jān am̧ 
ukweļo̧k. Innām, oktak! Ukweļo̧k! Kōj 
aolep jemaron̄ in kōm̧m̧an em̧m̧anļo̧k 
im maron̄ em̧m̧anļo̧k jān kar m̧okta.”

• Riiti kūr eo an Būreejtōn Nelson n̄an 
ukweļo̧k (peij 67).

• N̄an meļeļe ko reļļapļo̧k kōn wāween 
ad maron̄ lan̄lōn̄ kōn kōjeram̧m̧an 
ko an ukweļo̧k, lale ekōnono ko jān:

– Būreejtōn Dallin H. Oaks (peij 91)
– Būreejtōn Henry B. Eyring (peij 22)
– Tad R. Callister (peij 85)

Oktak ko ilo Kabun̄ in
Elōn̄ rikōnono ro rekar kōnono kōn 

oktak ko kar kōjjeļļā kaki im̧aanļo̧k. 
Būreejtōn M. Russell Ballard ekar 
kōketak kōj n̄an jab jerwane “jetōbin 
jibadbad eo an oktak kein . . . kaitok-
toklimo kōn oktak ko aer make.”

• Riiti kūr eo an Būreejtōn Bllard n̄an 
kalimjōk wōt m̧ool ko reļam waan 
an gospel eo (peij 28).

• Ekkatak jān Elder Jeffrey R. Holland 
kōn ekōjkan an oktak jikejuuļ in 
kweilo̧k eo aikuj kōkm̧anm̧anļo̧k ad 
kalimjōk wōt kwojkwoj eo (peij 44).

• Kappukōt jān Elder David A. 
Bednar tōprak in ikdeelel ko an 
kalimjōk wōt ioon pedped ilo m̧weo 
ekkatak eo (peij 101).

• Lale kōkadudu in laajrak in oktak 
ko me kar kōjjeļļā kaki jān iien eo 

Būreejtōn Nelson kar rejtake āinwōt 
juon Būreejtōn, im ļōmņak kōn 
jibadbad ko aer ilo jetōb (peij 121).

Tampeļ ko Rekāāl im ko rej Kōkāāli
Būreejtōn Nelson kar kiil kweilo̧k eo 

ilo an kōjjeļļā kōn rualitok tampeļ ko 
rekāāl im oktak ko reļļap em̧ōj karōki 
n̄an tampeļ ko kar kalōki ilo iien eo 
an baineer ro. Bōtaab ekar kōmejajaik 
aikuj eo n̄an kōkāāl eo an juon make. 
“Jemaron̄ ke kōkāāle mour ko ad kōn 
tōmak eo ad im lōke ilo E,” ekar ba.

• Riiti ennaan in ikkilōk ko an Būreej-
tōn Nelson (peij 111).

• Kappukōt laajrak eo an tampeļ ko 
rekāāl (peij 124).

• Ekkatak eļapļo̧k kōn karōk ko  
n̄an Tampeļ eo ilo Salt Lake ilo 
ChurchofJesusChrist.org/go/ 
05194. [N̄an kajin ko, kōjerbal  
news.ChurchofJesusChrist.org.] ◼

M̧ōttan ko Rem̧m̧an jān M̧ōttan eo  
Kein Kajuon in 189th in Kweilo̧k eo Eļap

Ro jeiū im jatū jitōn bōro, ej juon 
lan̄lōn̄ eļap n̄an pād ijin ippān doon 
bar juon alen ilo kweilo̧k in eļap n̄an 
Kabun̄ eo an Jisōs Kraist im Armej ro 
Rekwojarjar ilo Raan- ko Āliktata ium̧-
win tōl eo an rikanaan eo ad ejitōnbōro, 
Būreejtōn Russell M. Nelson. Ij kam̧ool 
n̄an kom̧ bwe enaaj wōr iien em̧m̧an 
kōn ron̄ ainikien ad Rilo̧mo̧o̧r, Jisōs 
Kraist, jān katak ko an ro me rej jar, al, 
im ekōnono ikkijien aikuj ko ad tōre in 
ad ilo kweilo̧k in.

Āinwōt kar an jeje ilo bok in Jerbal, 
Pilip rievanglis eo eaar katakin gospel 
eo n̄an juon eo em̧ōj bōk jān an neji eo 
ej bōk eddo in aolepān m̧weiuk aorōk 
ko n̄an lerooj in Ethiopia eo.1 Ke eaar 
ro̧o̧lļo̧k jān kabun̄jar ilo Jerusalem, eaar 
riiti bok in Aiseia. Tōl jān kar Jetōb, 
Pilip eaar kepaakeļo̧k im kar kajjitōk, 
“Kwoj ke meļeļe ta eo kwoj riiti?

“Im [eo bōk jān an neji] e ba, Ekōjkan 
aō maron̄, eļan̄n̄e ejjeļo̧k en ej tōl eō? . . .

“Innām Pilip ej walan̄i lo̧n̄iin, im 
jino jān jeje in, im kwaļo̧k Jisōs n̄an e.”2

Kajjitōk eo kar kajjitōk kake jān 
em̧m̧an in Ethiopia in ej juon kakeeme-
mej kōn kean̄ in ekwojarjar ewōr ippād 
aolep n̄an kappukōt ekkatak im n̄an 

katakin doon gospel eo an Jisōs Kraist.3 
Ilo m̧ool, ilo jekjek eo an ekkatak im 
katakin gospel eo, jej jet iien āinwōt 
Riethiopia eo—jej aikuji jipan̄ eo an 
rūkaki etiljek im eim̧we; im jej jet iien 
āinwōt Pilip—jej aikuj in katakin im 
kōkajoorļo̧k ro jet ilo oktak eo aer.

Jibadbad eo ad ilo ad kappukōt ekka-
tak im n̄an katakin gospel eo an Jisōs 

JĀN  ELDER  UL ISSES  SOA RES
Jān Doulul eo an Jon̄oulruo Rijilōk ro

Ekōjkan Aō  
Maron̄ Meļeļe?

N̄e jej ilo kijin̄en̄e, ilo bōro, ilo dim, im ilo m̧ool 
kappukōt n̄an ekkatak gospel eo an Jisōs Kraist im 
katakin doon kake, katak kein remaron̄ ukōt bōro ko.

M̧ w e n̄ a n  e o  a n  J i b b o n̄  i n  J ā d e d e

Kraist aikuj kōļapļo̧k tōmak ilo Anij im 
ilo karōk in m̧ōņōņō eo An ekwojarjar 
im ilo Jisōs Kraist im en̄taan in pinmuur 
eo An im n̄an bōk oktaktok eo aitok kit-
ien. Kain ļapļo̧k in tōmak im oktaktok 
in enaaj jipan̄ kōj kōm̧m̧an im kōjparok 
bujen ko ippān Anij, kōn menin kōka-
joorļok ad ikdeelel n̄an ļoor Jisōs im 
kwaļo̧k juon oktak ilo jetōb em̧ool ilo 
kōj—ilo ro jet, ukōt kōj n̄an juon menin 
kōm̧anm̧an kāāl, āinwōt kar katakin jān 
Rijilōk Paul ilo leta eo an n̄an Rikorint 
ro.4 Oktak in enaaj bōktok n̄an kōj juon 
m̧ōņōņō eļapļo̧k, ejeraam̧m̧an, im mour 
ājmour im jipan̄ kōj dāpij wōt juon kōļ-
menļo̧kjeņ indeeo. Ejjab lukkuun men 
eo in ekar waļo̧k n̄an Riethiopia eo bōk 
jān an neje in ke ālkin an kar ekkatak 
kōn Rilo̧mo̧o̧r eo im kar oktaktok n̄an 
gospel eo An? Jeje ko Rekwojajrar rej ba 
bwe eaar “lan̄lōn̄ im ilo̧k ilo iaļ eo an.”5

Kien eo n̄an ekkatak im katakin 
gospel eo n̄an doon ejjab kāāl; eļakkar 
jokkuun wōt juon an āliji jān jino in 
bwebwenato an armej.6 Ilo juon iien 
ejeno̧lok, ke Moses im armej ro doon 
raar pād ilo jikin an Moab m̧okta jān aer 

deļo̧n̄eļo̧k ānen kallim̧ur, Irooj eaar im̧we 
e n̄an katakin armej ro doon ikkijien 
eddo eo aer n̄an ekkatak kien ko im 
bujen ko raar būki jān Irooj im n̄an kata-
kin er n̄an ro ineer,7 elōn̄ iaer raar jab 
en̄jake er make kijoon Lom̧alo Ekiūlbūr 
ak revelesōn eo kar leļo̧k ioon Toļ Sinai.

Moses eaar katakin armej ro doon:
“O Israel, kwōn eo̧ron̄ kein ko im 

ekajet ko ij katakin kom̧, bwe kom̧win 
kōm̧m̧ani, im deļo̧n̄ļo̧k im bōk āneo 
Jeova, Anij an ro jim̧m̧ami ej lewōj. . . .

“. . . Kwon kwaļo̧k n̄an ro nejim̧ im 
n̄an ro jibwōm̧.”8

Innām Moses eaar kōjjem̧ļo̧k, ba 
“Im kwōn kōjparok kein ko An, ko Ej 
jiron̄ eok kaki rainin, bwe en em̧m̧an 
ippam̧, im bwe kwōn kaetokļo̧k raan 
ko am̧ ioon āneo Jeova am̧ Anij ej lewōj 
eok, n̄an indeeo.”9

Rikanaan ro an Anij raar jab m̧wij-
kōk ilo aer katakin bwe jej aikuj in 
karrūtoļo̧k baam̧le ko ad “ilo naajdik im 
katakin kōn Irooj”10 im “ilo meram im 
m̧ool.”11 Ejjab to Būreejtōn Nelson eaar 
ba, “Ilo tōre in kōn ajeeded in mour 
nana im an̄ūrlep in pija nana, ro jinen 
im jemen ewōr juon aer eddo ekwojarjar 
n̄an katakin ajri ro nejier aorōk eo an 
Anij [im Jisōs Kraist] ilo mour ko aer.”12

Ro jeiū im jatū, kakkōl eo an rika-
naan eo ad ej kōļapļo̧k an kakeememej 
kōn eddo eo ad kajjojo n̄an kappukōt 
ekkatak gosepl eo an Jisōs Kraist im 
n̄an katakin baam̧le ko ad bwe ewōr 
juon Jemed ilo Lan̄ eo ej iakwe kōj im 
eo ekar ejake juon karōk in m̧ōņōņō 
ekwojarjar n̄an ajri ro Nejin; bwe Jisōs 
Kraist, Eo Nejin, ej Rilo̧mo̧o̧r eo an laļ 
in; im bwe lo̧mo̧o̧r ej itok jān tōmak 
ilo Etan.13 Mour ko ad raikuj ejaak 
ioon ejm̧aan in ad Ripinmuur, Jisōs 
Kraist, eo emaron̄ jipan̄ kōj kajjojo im 
āinwōt baam̧le ko n̄an bōk im̧we ko ad 
make ilo jetōb itulowa tata in būru-
wōd, jipan̄ kōj niknik n̄an jem̧ļo̧kin ilo 
ad tōmak.14

Komaron̄ keememej bwe rikaļoor 
ro ruo an Jon Ripeptaij eaar ļoor Jisōs 
Kraist ālkin an ron̄ an Jon kam̧ool bwe 
Jisōs eaar Ļaam̧ an Anij, Mejjeia eo. 
Em̧m̧aan rein rem̧m̧an raar bōk kūr eo 
an Jisōs n̄an “itok im kom̧ naaj loe”15 im 
pād Ippān raan eo. Raar itok n̄an jeļā 
bwe Jisōs eaar Mejjeia eo, Nejin Anij, 
im kar ļoor E ilo aolepān mour ko aer.

Ilo wāween in wōt, n̄e jej bōk kūr eo 
an Rilo̧mo̧o̧r eo n̄an “itok im kom̧ naaj 
leo,” jej aikuj in pād ilo E, wujlepļo̧k ad 
make ilo jeje ko rekwojarjar, lem̧ōņōņō 
ilo er, ekkatak katak eo An, im mour ilo 
wāween eo Eaar mour ie. Ilo iien eo wōt 
jenaaj itok n̄an jeļā E, Jisōs Kraist, im 
kile Ainikien, jeļā bwe ilo ad itok n̄an 
E im tōmak ilo E, jejjamin naaj kole ak 
maro.16 Jenaaj maron̄ in kile m̧ool eo 
ilo aolep iien, āinwōt an kar waļo̧k n̄an 
rikaļoor rein ruo me raar pād ippān 
Jisōs ilo raan eo.

Ro jeiū im jatū, men jab in ejjab 
waļo̧k kōn jide. Kōm̧m̧an bwe jen 
make m̧ōņōņō in bōk kareel ko reutiej 
tata an em̧m̧an ejjab juon men eļem 
waan; ej aikuji kūr ioon Anij im ekka-
tak ekōjkan bōktok gospel eo an Jisōs 
Kraist n̄an ioļapļap in mour ko ad. 
Eļan̄n̄e jej kōm̧m̧ane āindein, ij kalli-
m̧ur bwe kareel eo an Jetōb Kwojarjar 
enaaj bōktok m̧ool eo n̄an bōro im 
ļōmņak eo ad im naaj kwaļo̧k kam̧ool 
kake,17 katakin aolep men ko.18

Kajjitōk eo an Riethiopia eo, 
“Ekōjkan aō maron̄, [meļeļe], eļan̄n̄e ejje-
ļo̧k en ej tōl eō?” ebarāinwōt wōr juon 
meļeļe ejeno̧lok ilo jekjek eo kōn eddo 
eo ad kajjojo n̄an likūt pedped ko an 

katak ko an gospel eo jaar ekkatak n̄an 
kōjerbale ilo mour ko ad. Ilo jekjek eo an 
Riethiopia eo, n̄an waanjon̄ak, eaar jer-
bale m̧ool eo eaar ekkatak jān Pilip. Ekar 
kajjitōk n̄an an kar peptaij. Eaar itok n̄an 
jeļā bwe Jisōs Kraist eaar Nejin Anij.19

Ro jeiū im jatū, jerbal ko ad raikuj 
kwaļo̧k ta eo jej ekkatak im katakin. Jej 
aikuj kwaļo̧k n̄an er tōmak ko ad kōn 
wāween eo jej mour kake. Rūkaki eo 
em̧m̧an tata ej juon waanjon̄ak em̧m̧an. 
Katakin juon men me jej m̧ool in mour 
kake emaron̄ kōm̧m̧ane juon oktak ilo 
būruwōn ro jej katakin er. Eļan̄n̄e jej 
ikdeelel kōn ro jej katakin, men̄e rej 
baam̧le ak bar jabdewōt, n̄an ko̧koņi ilo 
lem̧ōņōņō jeje ko rekwojarjar im katak 
ko an rijilōk ro im rikanaan ro an tōre in 
ad, rej aikuj in lo jetōb ko ad lo̧udin̄din̄ 
ilo er. Ejja āinwōt, eļan̄n̄e jej kōņaan 
bwe ren jeļā bwe Būreejtōn Russell M. 
Nelson ej rikanaan, rilolo, im ribōk reve-
lesōn ilo tōre in ad, rej aikuj lo ad kaju-
tak peid n̄an rejtake e im kile bwe jej 
ļoor katak ko an reim̧we. Āinwōt jabōn 
kennaan an juon Riamedka eo ebun̄bun̄ 
ba, “Jerbal ko reļaaj jān naan ko.”

Bōlen jet iaami rej pād ilo lukkuun 
iien in kajjitikin eok make, “Elder 
Soares, Ikar kōm̧m̧ane aolep men kein 
im kar ļoor waanjon̄ak in jim̧or āinwōt 
kajjojo im āinwōt juon baam̧le, bōtaab 
ejerata, jet iaan ro m̧ōtta ak rejitōn 
bōro em̧ōj aer kōttoļo̧k er make jān 
Irooj. Ta Iaikuj In Kōm̧m̧ane?” N̄an 
kom̧ ro me kiiō rej ioon en̄jake kein an 
būrom̧ōj, metak, im bōlen ajļo̧k, jouj 
im jeļā bwe er rejjab lukkuun jōbwā-
bwe kōnke Irooj ejeļā ia eo rej pād ie 

im ej mije er. Keememej, er rej barāin-
wōt ajri ro Nejin!

Epen n̄an meļeļe aolep un ko etke jet 
armej rej bōk bar juon iaļ. Ijo em̧m̧an 
tata jemaron̄ kōm̧m̧ane ilo jekjek kein 
ej baj n̄an iakwe im kautiej er, jar kōn 
jeraam̧m̧an eo aer, im pukōt jipan̄ eo an 
Irooj n̄an jeļā ta eo n̄an kōm̧m̧ane im ba. 
M̧ool in lem̧ōņōņō ippāer ilo tōprak ko 
aer; erom ro m̧ōttaer im pukōt em̧m̧an 
eo ilo er. Jejjab aikun in n̄an jidik ebbwer 
jān er ak kōjparok kadkad ko ad. Jamin 
kowaan ak bōd ekajete er. Baj iakwe wōt 
er! Būrabōļ eo kōn nejin eo jerwaan ej 
katakin kōj bwe n̄e ajri ro rej kile jekjek 
eo aer, emakijkij aer ikdeelel n̄an itok 
n̄an m̧weo. Eļan̄n̄e ej waļo̧k ippān ro reji-
tōn bōro ippāmi, kobrak būruwōmi kōn 
tenkwadik, ettōrļo̧k n̄an er, pitōk kōn-
waer, im mejān maiki er, āinwōt eo jemen 
nejin eo ejerwaan eaar kōm̧m̧ane.20

Āliktata, dāpij mour kōn juon mour 
ewōr tokjān, erom juon waanjon̄ak 
em̧m̧an n̄an er kōn ta jej tōmak, im 
epaakeļo̧k ad Rilo̧mo̧o̧r Jisōs Kraist. E 
ejeļā im meļeļe m̧wilaļ in būrom̧ōj ko 
im metak ko ad, im E enaaj kōjeraam̧-
m̧an kijejeto ko im ajeļo̧k eo ami n̄an 
ro rejitōn bōro ippāmi eļan̄n̄e ejjab ilo 
mour in, ilo mour eo tok juon. Keeme-
mej, ro jeiū im jatū, iien otemjej bwe 
kōjatdikdik eo ej juon m̧ōttan aorōk an 
karōk an gospel eo.

Ilo aolepān iiō lōn̄lōn̄ in jerbal ko 
n̄an Kabun̄ in, em̧ōj aō kar lo membōr 
ro retiljek me raar kijin̄en̄e kōjerbal 
pedped in katak kein ilo mour ko 
aer. Menin em̧ool kōn juon m̧am̧a eo 
ejjeļo̧k rejtan me inaaj kōnono kake 
āinwōt Mary.” Ekabūrom̧ōjmōj, Mary 
eaar dibuk juon jepel ekabūrom̧ōjm̧ōj. 
Ilo tōre eo ilo iien eo, Mary eaar kile 
bwe jokāālet ko raorōk tata reiookļo̧k 
baam̧le eo an renaaj kar ilo jetōb. Jar, 
ekkatak jeje ko rekwojarjar, jitlo̧k, im 
wōnm̧aanļo̧k wōt in etal n̄an jar im tam-
peļ eo renaaj ke kar aorōk n̄an e?

Mary eaar aolep iien tijjek, im ilo 
iien eo eaorōk tata ilo mour eo an, liin 
eaar jokāālet n̄an wōnm̧aanļo̧k ilo tiljek 
n̄an ta eo eaar kadede jeļā em̧ool. Liin 
eaar lo kajoor ilo “Baam̧le Eo: Juon 
Naan In Kean̄ N̄an Laļ in,” eo, ibwilijin 
elōn̄ pedped in katak ko raiboojoj, ej 
katakin bwe “ro jinier im jemier ewōr 
juōn aer eddo ekwojarjar n̄an kōkkaaj-
ririik ajri ro ilo io̧kwe im jim̧we” im n̄an 
katakin er n̄an iien otemjej kōjparok 
kein ko an Anij.21 Liin eaar wōnm̧aan-
ļo̧k wōt in pukōt uwaak ko jān Irooj 
im kwaļo̧ki ippān ajri ro emen nejin ilo 
aolep jekjek an baam̧le. Eaar emakijkij 
aer ekōnono kōn gospel eo im kwaļo̧k 
en̄jake ko aer im naan in kam̧ool ko 
ippān doon.

Jekdo̧o̧n būrom̧ōj ko raar dipuki, 
ajri ro nejin raar ejaake juon iakwe n̄an 
gospel eo an Kraist im juon ikdeelel 
n̄an jerbal im kwaļo̧ke ippān ro jet. Jilu 
iaer raar jerbali mijen ko redipio ilo 
tiljek, im kiiō eo edik tata ej jerbal ilo 
South America. Leddik eo nejin erūtto 
tata, eo ikanooj jeļā kajjien, eo ej kiiō 
m̧are im kajoor ilo tōmak eo an, eaar 
kwaļo̧k, “Ijjan̄in kar en̄jake āinwōt 
m̧am̧a eaar karūttoļo̧k kōm makeļo̧k 
kōnke Irooj eaar iien otemjej pād ilo 
m̧weo im̧ōm. Ke eaar kwaļo̧k kam̧ool 
eo an kōn E n̄an kōm, kōm kajjojo kar 
jino oktakļo̧k n̄an E kōn kajjitōk ko am 
make. Ij kanooj kam̧m̧oolol liin eaar 
kōm̧m̧an bwe gospel eo en ļap meļeļe 
in ilo kōm.

Ro jeiū im jatū, m̧am̧a in em̧man eaar 
maron̄ kōm̧m̧an bwe m̧weo im̧ōn en 
delepān jikin ekkatak eo ilo jetōb. Ejjeļo̧k 

oktak jān kajjitōk eo an Riethiopia eo 
, Mary eaar kajjitikin e make jet alen, 
“Ekōjkan an ajri ro nejū maron̄ ekkatak 
eļan̄n̄e ejjeļo̧k en ej tōl er?”

Ro m̧ōttan jitōn bōro ilo gospel eo, 
ij kam̧ool n̄an kom̧ bwe n̄e jej katakin 
gospel eo an Jisōs Kraist ilo m̧ool, kōn 
kajoor, ilo dim, im m̧ool pukot n̄an 
ekkatak gospel eo an Jisōs Kraist im 
katakin bar juon kōn lukkuun jibadbad 
im ium̧win kareel eo an Jetōb, katak 
kein remaron̄ ukōt bōro ko im im̧we 
juon ikdeelel n̄an mour ekkar n̄an m̧ool 
ko an Anij.

Ij kam̧ool bwe Jisōs Kraist eo ej 
Rilo̧mo̧o̧r eo an laļ. Ee ej Ripinmuur 
eo, im E ej mour. Ijeļā E ej tōl Kabun̄ 
eo An kōn rikanaan ro, rilolo ro, ribōk 
revelesōn ro An. Ij barāinwōt kam̧oool 
n̄an kom̧ bwe Anij emour, bwe Ej iakwe 
kōj. Ej kōņaan bwe jen jepļaaktokļo̧k 
n̄an im̧aan Mejān—aolepād wōj. Ej 
ron̄jake jar ko ad. Ij kwaļo̧k aō naan in 
kam̧ool kōn m̧ool kein ilo āt kwojarjar 
eo etan Jisōs Kraist, amen. ◼

KAKEEMEMEJ KO
 1. Lale Jerbal 8:27.
 2. Jerbal 8:30–31, 35.
 3. Lale Katak im Bujen ko 88:77–78, 118; 

130:18–19; 131:6.
 4. Lale 2 Korint 5:17.
 5. Jerbal 8:39.
 6. Lale Moses 6:52, 57–58; Deteronomi 4:5, 14; 

5:1; Katak im Bujen ko 43:8–9; 130:18–19; 
136:32.

 7. Lale Duteronomi 4:10.
 8. Duteronomi 4:1, 9.
 9. Duteronomi 4:40.
 10. Epesōs 6:4; Inōs 1:1.
 11. Katak im Bujen ko 93:40.
 12. Russell M. Nelson, “Salvation and 

Exaltation,” Liahona, May 2008, 9.
 13. Lale Mosaia 3:9.
 14. Lale Hilamōn 5:12.
 15. Lale Jon 1:38–39.
 16. Lale Jon 6:35.
 17. Lale Jon 16:13.
 18. Lale Jon 14:26.
 19. Lale Jerbal 8:37–38.
 20. Lale Luk 15:20.
 21. “Baam̧le Eo: Juon Naan in Kean̄ n̄an Laļ in,” 

Liahona, Māe 2017, 145.

injinea eo eaar jab kajjieon̄ n̄an kōm̧m̧an 
jabdewōt bwe en jeer jān wa eo!

Ealikkar, eļan̄n̄e injinea in enkar 
jeer jān iaļ in tōreiin eo, aolepān tōreiin 
eo emaron̄ kar jōbwābwe jān iaļ eo im 
tōrein eo enkar bōjrak ilo kauwōtata. 
Em̧m̧an bwe jikin ettōr eo ilo iaļ eo 
ej dāpij wiiļ in tōreiin eo ilo an ettōr 
m̧aanļo̧k n̄an ijo ej jibadōke jekdoon 
ta ko rej itok ilo iaļ eo. Jeram̧m̧an n̄an 
kōj bwe jej bar pād ilo iaļ in, juon iaļ 
in bujen em̧o̧j ad kallim̧ur kake ke jaar 
peptaij āinwōt ro uwaan Kabun̄ eo an 
Jisōs Kraist im Armij ro Rekwojarjar ilo 
Raan- ko Āliktata. Men̄e jet iien jenaaj 
ioon jet mennin kapan̄pan̄ ko iaļ eo ad, 
iaļ in enaaj kōm̧m̧an ad wōnm̧aanļo̧k 
wōt n̄an wōņāer eo jej jibadōke eļan̄n̄e 
jenaaj pād wōt ie.

Ettōņak kōn wōjke in mour eo ej 
kwaļo̧k elmen an jatiljek maron̄ tōlļo̧k 
kōj jān iaļ in bujen eo. Ļōm̧ņak bwe aen 
in dāpdep im iaļ eo eaidik im eaedin̄, ak 
iaļ in bujen eo, rej kajju tōl n̄an wōjke 
in mour eo, ijo aolep kōjeram̧m̧an 
ko rej itok jān Rilo̧mo̧o̧r im Pinmuur 
eo An epeļo̧k n̄an ro ritōmak. Ebar 
waļo̧k ilo visōn eo juon reba in dān 

(1.2 km) itulikin injin eo, ej ineek 6,500 
tōn (5,900 metric tons). Ejjeļo̧k kar kōt-
mene bwe tōreiin eo enaaj kar maron̄ 
bōjrak m̧okta jān an dibōj wa eo, im 
ekar. Em̧m̧an bwe armej ro ilo wa eo 
raar ron̄ ainikien tōreiin eo im kar ko 
jān wa eo m̧okta jān an jōrrāān. Ke 
injinea in ej kōnono ippān police man 
eo n̄an leļo̧k melele, juon kōrā ellu ej 
itok n̄an ippāer. Liin ej lam̧ōj im ba eaar 
lo ta eo eaar waļo̧k innām kamool bwe 

JĀN  B EC K Y  C RAV EN
Rikakpilōklōk eo Kein Karuo ilo Doulul eo Eļap an Jiron̄ ro

Iaar loe juōn jain ilo wūntō in juōn 
m̧ōn wia ej ba, “Happiness, $15.00.” 
Iaar lukkuun ikdeelel n̄an jeļā ewi 
jon̄an m̧ōņōņō imaron̄ wiaki kōn $15 ke 
iaar deļo̧n̄ im lale. Ta eo iaar loe ej bujin 
kein tōrājab ko redik o̧ņeer im jolōt 
dikdik ko—ejeļo̧k juon men en iaar loe 
emaron̄ bōktok n̄an eō kain m̧ōņōņō 
eo me jain eo ej kwalo̧k! Ium̧win iiō ko 
m̧aantak, iaar kōļmenļo̧kjeņ elōn̄ katten 
kōn jain eo im wāween an pidodo n̄an 
kappukot m̧ōņōņō ilo men ko redik im 
an jidik wōt iien. Āinwōt membōr ro 
an Kabun̄ eo an Jisōs Kraist im Armej 
ro Rekwojarjar ilo Raan- ko Āliktata, 
jejeram̧m̧an bwe jejeļā elmen kappukōt 
lukkuun m̧ōņōņō im ia eo epād ie. Jej 
loe ilo ad kōjparok ad mour kōn gospel 
eo Irooj im Rilo̧mo̧o̧r eo ad, Jisōs 
Kraist ekar kajutak e, im ilo kate kōj 
n̄an erom̧ āinwōt E.

Ewōr juon m̧ōttam eo eaar injinea 
in tōreein. Juon raan ke eaar ettōr kōn 
juon tōreiin ilo iaļ eo an, eaar loe juon 
wa ebōjrak ilo iaļ in tōreiin eo im̧aan. 
Eaar m̧ōkaj im kile ke wa eo eaar kun 
im jab maron̄ em̧m̧akūt jān iaļ eo. Eaar 
m̧ōkaj in kōm̧m̧an bwe tōreiin eo en 
pād ilo iddin̄, me ej būrāāk ilo men ko 
ruo im rej aitokļo̧k jilu- ko̧ta in m̧ail 

Tiljek ņae Jatiljek

Ilo an ļapļo̧k an im̧we ko an laļ in bōktok  
nana, jej aikuj wōnm̧aanļo̧k kōn aolep kijejeto  
n̄an pād wōt ilo iaļ eo me ej tōlļo̧k kōj ilo kōjparok 
n̄an Rilo̧mo̧o̧r eo ad.



10 M̧WEN̄AN EO AN JIBBON̄ IN JĀDEDE | 6 EPRŌĻ 2019

ej pinej jenkwan ettoonon ko an laļ. 
Jeje ko rekwojarjar ej kōm̧ļeļe bwe 
reba in “eaar ettōrļo̧k” ial eo aaet eļļā 
jān “turin” wōjke eo, im jab n̄an e. Laļ 
in ej eddo kōn kein kōm̧ad ko me rej 
barāinwōt m̧ōņe ro kāālet er, kōm̧m̧an 
bwe ren kōwaan aer mour kōn bujen 
ko aer—aeet tōlļo̧k er n̄an turin wōjke 
eo, bōtaap jab n̄an wōjke eo. N̄e jejjab 
tiljek ilo mour kōn bujen ko ad ilo 
jejjōt, kijejeto ko ad rejatiljek remaron̄ 
tōlļo̧k kōj n̄an iaļ eo emo̧ ak etaļ ippān 
ro em̧ōj aer deļo̧n̄e m̧weo eļap. Eļan̄n̄e 
jejjab tiljek jemaron̄ nej rūm̧ļo̧k ilo 
m̧wilaļ in reba eo etonoon.1

Elōn̄ juon iaļ in tiljek im juon iaļ in 
jatiljek n̄an kōm̧m̧an aolep men, ekoba 
mour kōn gospel in. Ilo ad ļōm̧ņak kōn 
kallim̧ur ko ad n̄an Rilo̧mo̧o̧r, jej tiljek 
ke ak jatiljek? Kōn jekjek in kanniōk in 
ad, jet iien jej ke kōkm̧anman m̧wiļid, 
jet iien jej ba ke kōm̧m̧an ko ad reppād 
ilo jab kaiikdeelel ak kobaik juon men 
em̧m̧an ippān juon men ejjab lukkuun 
em̧m̧an? Jabdewōt iien jej ba, “ijoke,” 
“ijelo̧kin,” ak “bōtaap” n̄e ej jejjet n̄an 
ļoor kapilōk eo an rikanaan ro ad ak til-
jek ilo mour kōn gospel, lukkuun m̧ool 
jej ba, “Naan in rōjan̄ ņe ejjab ekkar 
n̄an n̄a.” Jemaron̄ kōwaan men kein ilo 
ad kōņaan, bōtaab m̧ool eo ej, Ejjeļo̧k 
juon iaļ ejim̧we n̄an kōm̧m̧ane men eo ebōd!

Unin tōl eo an Jodikdik ilo 2019 
ej itok jān Jon 14:15, ijo Irooj ej ba: 
“Eļan̄n̄e kwōj iakwe eō, kōjparok kien 

ko aō.” Eļan̄n̄e jej iakwe E ilo ad ba, ta 
jejjab maron̄ kwaļo̧k iakwe ilo ad tiljek-
ļo̧k jidik ilo mour kōn kien ko An ke?

Tiljek ilo mour kōn gospel ejjab 
meļeļein ke jān kien kijn̄en̄e. Meļeļein 
ke en ekkar ļōm̧ņak ko ad im m̧wilid 
āinwōt rikaļoor ro an Jisōs Kraist. Ilo 
ad lin̄ūri oktak eo ikōtaan tiljek im 
kōwaan ilo ad mour kōn gospel, erkein 
jet ļōm̧ņak n̄an kōļmenļo̧jeņ kake:

Jej ke tiljek ilo kabun̄jar ko ad ilo 
raan in Jabōt im ilo ad kōppopo n̄an 
bōk kwojkwoj eo kajojo wiik?

Jemaron̄ ke tiljekļo̧k ilo jar ko ad im 
katak jeje ko rekwojarjar ak ļapļo̧k ad 
kōjerbal Itok Ļoor Eō—N̄an Kajjojo im 
Baam̧le ko?

Jej ke tiljek ilo kabun̄jar ko ad ilo tam̧-
peļ, im jej ke tiljek ilo ad mour kōn bujen 
ko jaar kōm̧mani jim̧o̧r ilo peptaij im 
ilo tam̧peļ? Jej ke tiljek ilo paotokid im 
em̧m̧an in ad nuknuk, eļaptata ilo ijoko 
im jekjek ko rekwojarjar? Jej ke tiljek ilo 
wāween ad kōņak garment eo an tam̧peļ 
ekwojarjar? Ak kōm̧m̧an ko an laļ in 
rebōklōn̄tak eļapļo̧k jatiljek ilo m̧wil?

Jej ke tiljek ilo ad jerbal in karejar 
n̄an ro jet im wāween ad kōm̧m̧ani jer-
bal in kūr ko ad ilo Kabun̄ in, ak jej ke 
jatiljek ilo kūr ko ad n̄an jipan̄?

Jej ke tiljek ak jatiljek ilo ta ko jej 
riit im alooji ilo TV im ilo kein alooj 
im device ko nejid? Jej ke tiljek ilo ad 
kōnono? Ak jej ke jatiljek im kautiej 
naan eddo im nana?

Bok in N̄an Kōkajoorļo̧k Jodikdik ro 
ewōr ie kakien ko me, n̄e ļoori ilo tiljek, 
enaaj bōktok eļap jeram̧m̧an im jipan̄ 
kōj pād wōt ilo iaļ in bujen eo. Men̄e 
kar jeiki n̄an jodikdik ro, kakien kein 
rejjab jem̧ļo̧k n̄e jej etal jān būrookram 
ko an Likao ro im Jiron̄ ro. Rekkar n̄an 
kōj kajjojo aolep iien. Etali kakien kein 
emaron̄ letok bar jet wāween n̄an ad 
maron̄ tiljekļo̧k ilo mour kōn gospel in.

Jejjab lelaļļo̧k manit kein ad n̄an 
kōm̧m̧an bwe jen jab jeno̧lo̧k ak n̄an 
kōm̧m̧an bwe juon en aenōm̧m̧an. Jej 
rikaļoor ro an Jisōs Kraist, im āinwōt 
in jej ļōn̄aj lōn̄tak ro jet n̄an jikin ekwo-
jarjarļo̧k ijo remaron̄ bar bōk leen kōje-
raam̧m̧an ko reļļap.

N̄aij kūr kajjojo iaad n̄an kappukōt 
tōl eo an Jetōb Kwojarjar n̄an jeļā ta 
menin kōkm̧anm̧anļo̧k ko jej aikuj n̄an 
tiljekļo̧k ilo kajejjōt mour ko ad ippān 
bujen ko ad. N̄aij barāinwōt akweļap 
ippam̧ bwe kwon jab kōnanaik ro jet rej 
bōk ejja iaļ in wōt. “Ekajet ej aō, Irooj 
eaar ba.”2 Kōj kajjojo jepād ilo iaļ in 
eddōk im oktak.

Bwebwenato eo ilo Bok in Mormon 
kōn riAmlijai ro raar bun̄ jān tōmak 
em̧m̧an ippa. llo wāween kwaļo̧k n̄an ro 
jet ke ejako aer koba ippan Jisōs Kraist 
im Kabun̄ eo An, raar kōkaļļe dam̧aer 
kōn būrōrō bwe aolep ren loe.3 Ilo juon 
jekjek eo eoktak, im āinwōt rikaļoor ro 
an Jisōs Kraist, elmen ad kōkaļļeik kōj 
make? Epidodo ke an ro jet ro lo pija 
eo An ilo kōm̧m̧an ko ad im jeļā wōn eo 
jej pinej- jenkwan ilo wāween ad tiljek 
kōn mour ko ad?

Āinwōt armej in bujen ro, kar jab 
karōk bwe jen kobaik kōj ippan laļ in. 
Em̧ōj kar kūr kōj “jet armej ro roktak”4—
juon mennin nōbar! Ilo an ļapļo̧k an 
im̧we ko an laļ in bōktok nana, jej aikuj 
wōnm̧aanļo̧k ilo tiljek n̄an pād wōt ilo 
iaļ eo me ej tōlļo̧k kōj n̄an Rilo̧mo̧o̧r, 
kōdepakpak ļo̧k kōtaan ad mour in 
bujen eo ad jān im̧we ko an laļ in.

eromļo̧k āinwōt ad Rilo̧mo̧o̧r, jej maron̄ 
bōk jiōbtok eo ejjab bōjrak2 an tōl eo 
ekwojarjar kōn kareel im im̧weo eo an 
Jetōb Kwojarjar.

Jeje ko Rekwojarjar rej katakin kōj, 
“Bwe Jememwōj e jeļā men ko kom̧ij 
aikuj m̧okta jān ami kajjitōk ippān,”3 
im E “ejeļā aolep men otemjeļo̧k, bwe 
aolep men otemjeļo̧k rej pād kiiō im̧aan 
[Meja].”4

Rikanaan Mormon ej juon waanjo-
n̄ak kōn menin. Eaar jab mour n̄an 
lo tōprak ko an jerbal eo an. Jekdo̧o̧n 
eaar meļeļe bwe Irooj eaar kanooj 
kōjparok an tōlļo̧ke. Ke eaar en̄jake 
im̧we n̄an kadedeļo̧k pileij ko reddik 
an Nipai kōn ļo̧o̧k eo an, Mormon eaar 

JĀN  ELDER  BROOK P.  HALES
Jān Jiljilimjuonn̄oul eo

Katak eo eaorōk im ekaenōm̧m̧an an 
gospel eo an Jisōs Kraist ej bwe iakwe 
eo an Jemedwōj Ilan̄ eweppān n̄an ajri 
ro Nejin. Kōnke kōn iakwe eo ewep-
pān, Ej kōjeraam̧m̧an kōj ejjab ekkar 
wōt n̄an ikdeelel ko ad im aikuj ko ak 
barāinwōt ekkar n̄an māletlet eo An 
indeeo. Āinwōt eļam waan kar kwaļo̧k 
jān rikanaan Nipai, “Ijeļā bwe [Anij] ej 
iakwe aolep ro neji.”1

Juon m̧ōttan an iakwe eo eweppān 
ej an Jemedwōj Ilan̄ bōk kūņaan ilo 
m̧ōttan ko an mour ko ad, jekdo̧o̧n n̄e 
jemaron̄ jab jeļā kake ak meļeļe kake. 
Jej pukōt tōk ekwojarjar eo an Jemed 
im jipan̄ eo kōn jar em̧ool, epen. N̄e 
jej kautiej bujen ko ad im kajjion̄ in 

Uwaak ko n̄an Jar

Eo Jemed ejeļā kōn kōj, ejeļā aikuj ko ad,  
im enaaj jipan̄ kōj ilo weppān.

Ilo aō ļōm̧ņak kōn m̧ōņōņō ejeļo̧k 
jem̧ļo̧kin, ij kile bwe jet iien jej lo ad 
pād ilo jōbwābwe. Marok jilōn̄lōn̄ rej 
waļo̧k wōt ilo ad etal ilo iaļ in bujen 
in. Kapo im jatiljek remaron̄ kōm̧m̧an 
bwe jen ukōt iaļ eo ad n̄an marok 
ko an laļ im ettoļo̧k jān iaļ in bujen 
eo. Ilo iien eo enaaj waļo̧k endein, 
rikanaan eo ad ejitōn bōro, Būreejtōn 
Russell M. Nelson, ekar kūr kōj n̄an 
ro̧o̧l tok n̄an ial in bujen in im m̧ōkaj 
in kōm̧m̧ane. Ij kamoolol kōn mennin 
letok in ukweļo̧k eo im kajoor eo an 
Pinmuur eo an Rilo̧mo̧o̧r.

Jejjab maron̄ mour juon mour 
ewāppen. Juon wōt em̧m̧aan eaar 
maron̄ mour wāppen ke eaar pād ilo 
laļ in telestial. Kar Jisōs Kraist. Men̄e 
jejjab wāppen, ro jeiū im jatū, jemaron̄ 
erreeo: erreeo n̄an bōk kwojkwoj 
eo, erreeo n̄an kōjeraam̧m̧an ko an 
tam̧peļ, im erreeo n̄an bōk revelesōn 
an juon make.

Kiin̄ Benjamin ekar kamool kōje-
ram̧m̧an im monono eo me ej itok 
n̄an ro rej tiljek n̄an ļo̧o̧r Rilo̧mo̧o̧r 
eo: “Im eļapļo̧k, ikōņaan bwe kom̧in 
ļōmņak kōn jekjek eo ejeraam̧m̧an im 
ekam̧ōņōņō an ro raar kōjparok kien 
ko an Anij. Bwe lo, rej jeraam̧m̧an 
ilo aolep men ko otemjeļo̧k, jim̧or ilo 
kanniōk im jetōb; im eļan̄n̄e renaaj 
dāpdep wōt ilo niknik n̄an jem̧ļo̧kin 
naaj bōk er ilo lan̄, bwe ren maron̄ 
jokwe ippān Anij ilo wāween m̧ōņōņō 
eo ejjeļo̧k jem̧ļo̧kin.”5

Jemaron̄ ke wiaik mōņōņō kōn 
$15.00? Jaab, jejjab maron̄. Mōņōņō 
eo em̧wilaļ im ejjeļo̧k jem̧ļo̧kin ej itok 
jān tiljek in mour kōn gospel an Jisōs 
Kraist. Ilo etan Jisōs Kraist, amen. ◼

KAKEEMEMEJ KO
 1. Lale 1 Nipai 8; 15.
 2. Mormon 8:20.
 3. Lale Alma 3:4.
 4. 1 Piter 2:9.
 5. Mosaia 2:41.

je: “Im ij kōm̧m̧an men in kōn juon un 
emālōtlōt; bwe āindein e ej unoojdikdik 
n̄an eō, ekkar n̄an jerbal ko an Jetōb 
in Irooj eo ej ilo n̄a. Im kiiō, ij jab jeļā 
men otemjej; a Irooj ejeļā men otemjej 
ko rej itok; kōn menin, e ej jerbal ilo 
n̄a n̄an kōm̧m̧an ekkar n̄an ankilaan.”5 
Men̄e Mormon eaar jab jeļā kōn jako eo 
an 116 peij ko ilo iien ko rej itok, Irooj 
eaar im kar kōpooj juon wāween n̄an 
anjo̧ ioon kabbōjrak jab in m̧oktļo̧k jān 
an waļo̧k.

Eo Jemed ejeļā kōn kōj, ejeļā aikuj 
ko ad, im enaaj jipan̄ kōj ilo weppān. 
Jet iien jipan̄ jab in ej letok ilo lukkuun 
iien eo ak n̄e jaab ālkin wōt ad kajjitōk 
kōn jipan̄ eo ekwojarjar. Jet iien ikdeelel 
ko ad rem̧ool tata im ļap tokjāer rejjab 
uwaak ilo wāween eo jej kōjatdikdik ie, 
bōtaab jej lo bwe Anij ewōr an kōjeraam̧-
man ko reļļapļo̧k rej kōttar kōj. Im jet 
iien ikdeelel ko ad rejim̧we rejjab letok 
n̄an kōj ilo mour in. Inaaj kwaļo̧k, jilu 
bwebwenato ko roktak, me rej waanjo-
n̄ak in wāween ko Jemed ilo Lan̄ emaron̄ 
uwaaki kajjitōk ko ad rem̧ool tata n̄an E.

Ļaddik eo nejim edik tata kar kūre 
n̄an jerbal āinwōt juon mijenede ilo 
France Paris Mijen. Ilo kōppopo n̄an 
jerbal, kōm kar etal ippān n̄an wia 
jedo̧jij ko, kopa ko, tae ko, im jito̧kin 
ko ekkā kōņaki, im juon kopā aitok 
im mijel. Ejerata, kopā aitok im mijel 
eo eaar kōņaan ilo iien eo eaar ejjeļo̧k 
jaij eo ekar kōņaan ilo m̧ōn wia eo ilo 
iien eo. Mekarta, rilale m̧ōn wia eo eaar 
kwaļo̧k bwe enaaj kar wōr kopā eo jet 
wiik ko im naaj bōkļo̧k n̄an jikin kami-
nene eo an mijenede ilo Provo m̧okta 
jān an ļaddik eo nejim em̧m̧akūt n̄an 
France. Kōm kar kōļļā wōņāān kopā eo 
im kar jab bar ļōmņak kake.

Ļaddik eo nejim eaar deļo̧n̄e jikin 
kaminene eo an mijenede ilo Juun, im 
kopā aitok im mijel eo kar bōkļo̧k jejjo 
raan ko m̧okta jān kar iien eo kar karōk 
bwe en em̧m̧akūt ilo O̧kwōj eo. Eaar 

jab kajjion̄ jon̄e kopā eo bōtaab eaar 
ekairir in āte ilo nien nuknuk eo an 
ippān nuknuk ko an im m̧weiuk ko jet.

Ke iien m̧ōļo eaar epaaktok ilo Paris, 
ijo ļaddik eo nejim eaar jerbal ie, eaar 
jejetok n̄an kōm bwe eaar kwaļo̧ktok 
kopā aitok im mijel eo im kajjion̄ 
kōņake bōtaab kar lo bwe eaar kanooj 
in dik. Kōn menin kōm kar aikuj in 
kadeļo̧n̄ eļapļo̧k jāān ilo akkaun in bāān̄ 
eo an bwe en maron̄ wiaiki bar juon 
kopā ilo Paris, eo ekar. Kōn jet ienapta, 
iaar jeje n̄an e im jiron̄ e n̄an ajeļo̧k kopā 
eo m̧okta, kōnke eban maron̄ kōjerbale.

Tokālik kōm kar bōk email in jān 
e: “Elukkuun, lukkuun in m̧ōļo̧ ije. . . . 
Kōto eo āinwōt ej debļo̧ke kōm, men̄e 
kopā kāāl eo aō em̧m̧an im ebwe an 
eddo. . . . Iaar leļo̧k kopā eo aō em̧or 
n̄an [bar juon mijenede ilo abatmen eo 
am] eo eaar ba bwe ekar jar kōn juon 
wāween n̄an bōk juon kopā em̧m̧anļo̧k. 
E ej juon rioktak in jet iiō ko im jinen 
wōt . . . im mijenede eo eaar peptiaji rej 
ro wōt rej jipan̄ e ilo mijen eo an im kōn 
menin kopā eo eaar juon uwaak n̄an 
jar eo, kōn menin iaar kanooj en̄jake 
m̧ōņōņō kake.”6

Jemedwōj Ilan̄ eaar jeļā bwe mijene-
de in eo eaar jerbal ilo France jet 6,200 
m̧aiļ ko (10,000 km) ettoļo̧k jān m̧weo 
im̧ōn, enaaj lukkuun aikuji juon kopā 
aitok im mijel kāāl n̄an iien m̧ōļo eo 
m̧ōļo ilo Paris bōtaab bwe mijenede 
in enaaj kar ejjeļo̧k wāween an wiaik 
juon. Jemedwōj Ilan̄ eaar barāinwōt jeļā 
bwe ļaddik eo nejim enaaj kar bōk jān 
m̧ōn wia nuknuk eo ilo Provo, Utah, 

juon kopā aitok im mijel me enaaj kar 
kanooj in dik. Eaar jeļā bwe mijenede 
rein ruo renaaj kar jerbal ippān doon 
ilo Paris im bwe kopā eo enaaj kar 
uwaak eo n̄an jar eo ettā im m̧ool an 
juon mijenede eo me eaar wōr juon an 
aikuj ilo iien eo em̧ōkaj tata.

Rilo̧mo̧o̧r eo eaar katakin:
“Re jab wia ruo bao sparro kōn juon 

penni ke? im juon iaer e jāmin wōtlo̧k 
ioon bwidej im Jeemami ej jab lale.

“A em̧ōj bwini kooļan bōrami 
otemjeļo̧k.

“Innām kom̧win jab mijak, eļap ami 
aorōk jān elōn̄ sparro.”7

Ilo jekjek ko jet, n̄e ikdeelel ko ad 
raorōk rejjab litok ilo wāween eo jaar 
kōjatdikdik kake, ilo m̧ool emaron̄ n̄an 
jeraam̧m̧an eo ad āliktata. N̄an waanjo-
n̄ak, Josep ļeo nejin Jekab kar ebanbane 
im dike jān ļōm̧aro jein n̄an jon̄an eo 
me raar ļōmņak in m̧an Josep. Ijello̧kin, 
raar wia kake e āinwōt juon rikōm̧ako-
ko n̄an Egypt.8 Eļan̄n̄e ekar wōr juon 
armej eo emaron̄ in kar en̄jake bwe jar 
ko an raar jab uwaak ilo wāween eo 
eaar kōjatdikdik kake, enaaj kar Josep. 
Ilo m̧ool, alikkar in jerarta eo an eaar 
bōktok kōjeraam̧m̧an ko reļļap n̄an e 
im lo̧mo̧o̧ren baam̧le eo an jān kole. 
Tok ālik, ālkin an kar erom juon ritōl eo 
kar lōke ilo Egypt, kōn tōmak eļap im 
māletlet eaar ba n̄an ļōm̧aro jein:

“Innām kiiō kom̧win jab būrom̧ōj, 
im jab āliklik, kōn ami kar wiakake 
eō n̄an ijin: bwe Anij ear jilkintok eō 
im̧aami bwe in kōjparok mour.

“Bwe iiō kein ruo ear n̄ūta ānin, im 
m̧ōttan ļalem iiō, im ilo er enaaj ejjeļo̧k 
jeor ak m̧adm̧ōd.

“Im Anij ear jilkintok eō im̧aami 
bwe in kōjparok ineōmi i laļ, im bwe in 
lo̧mo̧o̧remi kōn lo̧mo̧o̧r eļap.

“Innām kiiō e ja kom̧eo kom̧ ar 
jilkintok eō, a Anij.”9

Ke ekar pād ilo kaļōj, ļaddik eo 
erūtto tata nejim kar kōjerbale ilo juon 

part- time jerbal an rijikuuuļ kōņaan me 
emaron̄ kar tōlļo̧k n̄an juon jerbal em̧-
m̧an, aitok kitien ālkin an kadiwōjļo̧k. 
Eaar buuļ jerbal ilo jerbal an rijikuuļ eo 
an ium̧win emen iiō ko, eaar lukkuun 
in jetjet n̄an e, im kar kanooj lōke jān 
rijerbal ro m̧ōttan im jubōrbaijōr ro. 
Ilo jem̧ļo̧k in iiō in senior eo an, enan̄in 
āinwōt eļan̄n̄e kar karōke jān lan̄, (ilo 
jekjek eo n̄an wāween an ļaddik eo 
nejim ļōmņak), jerbal eo aitok kitien 
kar peļļo̧k, im eaar e eo im̧aan tata n̄an 
bōke, kōn aolep kōkaļļe im kōtmene 
me, ilo m̧ool, enaaj kar bōk jerbal eo.

Ekwe, ekar jab bōk jerbal eo. Ejjeļo̧k 
iaam emaron̄ kar meļeļe. Eaar em̧-
m̧an an kōppopo, ekar em̧m̧an an kar 
intōrpiu, eaar e eo ejetjet tata, im eaar 
jar kōn eļap kōjatdikdik im kōtmene! 
Eaar ļo̧kjen an im ebbwer, im aolepān 
jekjek eo eaar kōm̧m̧an bwe kōmin 
kūriji bōram. Etke Anij eaar kōjojoļāār 
e ilo kōņaan eo an ejim̧we?

Eaar jab m̧ae jet iiō ko tok ālik me 
uwaak eo eaar kanooj alikkar. N̄e eaar 
bōk jerbal eo mej ļo̧kanļo̧k ālkin an 
kadiwōjļo̧k, enaaj kar likjab jān iien 
eo em̧m̧an eaorōk, naaj kar ukōt an 
mour me ej kiiō kwaļo̧k bwe ej n̄an 
jeraam̧m̧an indeeo eo an im kōjeraam̧-
m̧an. Anij eaar jeļā jem̧ļo̧k eo jān jinoin 
(āinwōt An iien otemjej kar jeļā), im ilo 
jekjek in uwaak eo n̄an elōn̄ jar ko reji-
m̧we eaar jaab, bwe ta enaaj kar waļo̧k 
eļap tata enaaj kar waļo̧k.

Im jet iien, uwaak ko n̄an jar eo 
me jej lukkuun kappukōte ilo jim̧we, 
lukkuun in, im m̧ool in ejjab letok ilo 
mour in.

Sister Patricia Parkinson eaar 
ļotaktok kōn an em̧man an erre, bōtaab 
ke eaar jijlimjuon iiō dettan eaar jino 
pilo. Ke kar ratimjuon iiō dettan, Pat 
eaar etal n̄an Utah Schools n̄an Deaf 
and Blind ilo Ogden, Utah, jet 90 m̧aiļ 
ko (145 km) jān m̧weo im̧ōn, eo ekar 
kōm̧m̧an bwe en aikuj jokwe ilo jikuuļ 

eo—eo eaar koba aolep on̄ otemjeļo̧k 
ko me juon ratimjuon iiō emaron̄ naaj 
kar iooni.

Ke eaar 11 iiō dettan, liin eaar 
lukkuun in jako an loļo̧kjeņ. Pat eaar 
lukkuun ro̧o̧lļo̧k n̄an m̧weo im̧ōn ke 
eaar 15 iiō dettan n̄an etal n̄an high 
school eo ijo jokwe ie. Liin eaar etal wōt 
kaļōj im kadiwōjļo̧k kōn juon underg-
raduate degree ilo communication 
disorders im psychology, im ālkin an 
kakkōt ilo peran ņae pere an rijerbal 
ro rej kaddeļo̧n̄ rijikuuļ n̄an univeristy, 
liin eaar deļo̧n̄e juon graduate uni-
versity im kadedeļo̧k juon an master 
degree ilo speech language pathology. 
Pat kiiō ej jerbal ippān 53 rijikuuļ 
in elementry school ro im ej eddo in 

emen speech- lanugage technician ro ilo 
school district eo an. Liin ewōr make 
m̧ōn em̧ im waan make wa, eo ro m̧ōt-
tan im ro uwaan baam̧le eo an rej ettōr 
kake n̄e Pat ej aikuj iaļ.

Ke eaar 10 iiō dettan, Pat ekar jike-
juuļ n̄an bar kōm̧m̧ane juon medical 
procedure n̄an ņa mejļan an dikļo̧k an 
loļo̧kjeņ. Ro jinen im jemen kar iien 
otemjej jiron̄ e lukkuun ta eo eaar tōn 
waļo̧k ikkijen an taktō, bōtaab kōn jet 
un ko raar jab jiron̄ e kōn jekjek jab 
in eļap tata. Ke ro jinen im jemen raar 
jiron̄ e bwe jekjek eo em̧ōj kar jikejuuļi, 
Pat, ilo naan ko an jinen, “ekar juon 
inepata.” Pat eaar ettōrļo̧k n̄an ruum̧ eo 
juon bōtaab tok ālik bar jepļaakļo̧k im 
ba n̄an ro jinen im jemen kōn jet illu, 

“In jiron̄ kom̧ro ta. Ijeļā, Anij ejeļā, im 
kom̧ro maron̄ jeļā barāinwōt. Inaaj pilo 
ilo aolepān mour e aō!”

Jet iiō ko remootļo̧k, Pat ekar ilo̧k n̄an 
California n̄an loļo̧k ro uwaan baam̧le eo 
me raar jokwe ijōņ. Ke liin eaar pād ina-
m̧ōj ippān ļaddik eo man̄den jilu iiō det-
tan , eaar jiron̄ e, “Anti Pat, etke kwojjab 
baj kajjitōk ippān Jemed Ilan̄ n̄an lewaj 
n̄an eok māj ko rekāāl? Kōnke eļan̄n̄e 
kwoj kajjitōk ippān Jemed Ilan̄, Enaaj 
lewaj n̄an eok jabdewōt kwoj kōņaan. 
Kwoj aikuj in baj kajjitōk Ippān.”

Pat eaar ba eaar bwilōn̄ kōn kajjitōk 
eo bōtaab kar uwaak, “Ekwe, jet iien 
Jemedwōj Ilan̄ ejjab jerbal āinwōt in. 
Jet iien Ej aikuji eok n̄an katak juon 
men, im kōn menin E ejjab lewaj n̄an 
eok aolep men kwoj aikuj. Jet iien 
kwoj aikuj kōttar. Jemedwōj Ilan̄ im 
Rilo̧mo̧o̧r eo rejeļā ta eo em̧m̧an tata 
n̄an kōj im ta eo jej aikuji. Kōn menin 
Rejjamin naaj lewaj n̄an kwe aolep men 
ko kwoj kōņaan ilo iien eo kwoj kōņaan.

Ikar jeļā kajjien Pat ium̧win elōn̄ 
iiō ko im ejjab to eaar jiron̄ e bwe iaar 
nōbar jekjek eo me liin ej iien otemjej 
em̧m̧an im m̧ōņōņō. Liin eaar uwaak, 
“Ekwe, kwojjan̄in pād ippa ilo m̧weo, 
kwonan̄in ke? Ewōr aō iien ko. Ekar 
bwe an wōr aō apan̄ ko kōn būrom̧ōj, 
im eaar ļap aō jan̄.” Mekarta, liin eaar 
kakobaba, “Jān iien n̄an iien iaar jino 
aō jab loļo̧kjeņ, eaar juon apan̄, bōtaa 

iaar jeļā bwe Jemed Ilan̄ im Rilo̧mo̧o̧r 
eo raar pād ippān baam̧le eo aō im n̄a. 
Kōm kar kōm̧m̧ane ilo wāween eo em̧-
m̧an tata kōm kar maron̄e, im ilo tōmak 
eo aō, kōm kar kōm̧m̧ane ilo wāween eo 
ejim̧we. Iaar erom juon armej eo ebwe 
an jeraam̧m̧an, im eļap tata iaar juon 
armej eo em̧ōņōņō. Ij keememej Pein 
ilo an pād ilo aolep men. N̄an ro me rej 
kajjitōk ippa eļan̄n̄e ij illu kōnke ipilo, ij 
uwaak, ‘Wōn eo inaaj illu ippān? Jemed 
Ilan̄ ej pād ippa ilo menin; ijjab make 
iaaō. E ej pād ippa aolep iien.’”

Ilo jekjek in, ikdeelel eo an Pat n̄an 
bar bōk loļo̧kjeņ eo an jamin naaj leļo̧k 
ilo mour in. Bōtaab m̧ato eo an, kar 
ekkatak jān jemen, ej “Menin barāinwōt 
enaaj jako.”10

Būreejtōn Henry B. Eyring eaar ba, 
“Jemed ej ilo iien in kile eok, enjake ko 
am̧, im aikuj ko ilo jetōb im kanniōk an 
aolep ro ipeļakūm̧.”11 M̧ool in eļap im 
ekaenōm̧m̧an maron̄ loe ilo en̄jake ko 
jilu iaar kwaļo̧ki.

Ro jeiū im jatū, jet iien jar ko ad 
em̧ōkaj aer uwaak kōn tōprak eo jej 
kōjatdikdik kake. Jet iien jar ko ad 
rejjab uwaak ilo wāween eo jej kōjatdik-
dik kake, aaet kōn iien eo jej ekkatak 
bwe Anij ewōr an kōjeraam̧m̧an ko 
reļļapļo̧k kar kōpooji n̄an kōj m̧okta 
jān ad kōtmene. Im jet iien kajjitōk ko 
ad rejim̧we n̄an Anij rejjamin naaj letok 
ilo mour in.12 Āinwōt an Elder Neal A. 

Maxwell kar ba, “Tōmak ej barāinwōt 
koba lōke ilo iien eo an Anij.”13

Ewōr ippād kallim̧ur eo bwe ilo 
wāween eo An make im ilo iien eo An 
make, Jemed Ilan̄ enaaj kōjeraam̧m̧an 
kōj im ņa mejļan aolep ipepata ko ad, 
kalijōkļo̧k ko, im inepata ko.

N̄an kouti Kiin̄ Benjamin: “Im eļap-
ļo̧k, ikōņaan bwe kom̧in ļōmņak kōn 
jekjek eo ejeraam̧m̧an im ekōm̧ōņōņō 
an ro raar kōjparok kien ko an Anij. 
Bwe lo, rej jeraam̧m̧an ilo aolep men ko 
otemjeļo̧k, jim̧or ilo kanniōk im jetōb; 
im eļan̄n̄e renaaj dāpdep wōt ilo niknik 
n̄an jem̧ļo̧kin naaj bōk er ilo lan̄, bwe 
ren maron̄ jokwe ippān Anij ilo wāween 
m̧ōņōņō eo ejjeļo̧k jem̧ļo̧kin. O keeme-
mej, keememej bwe men kein rem̧ool; 
bwe Irooj Anij eaar kōnono e.”14

Ijeļā bwe Anij ej ron̄jake jar ko ad.15 
Ijeļā bwe āinwōt juon eo jeļā kajjien, 
Jemed eo ej iakwe, Ej uwaake jar ko ad 
ilo weppān, ekkar n̄an māletlet eo An 
ejjeļo̧k jem̧ļo̧kin, im ilo wāween ko me 
renaaj n̄an jeraam̧m̧an im kōjeraam̧m̧an 
eo ad aorōk tata. Ij lukkuun in kam̧ool 
ilo etan Jisōs Kraist, amen. ◼

Jekdo̧o̧n ilo Kabun̄ eo kōjepļaak-
tok an Irooj—mekarta aolepān uwaan 
kabun̄ eo ej wōnm̧aanļo̧k wōt in 
eddōkļo̧k—ekanooj lōn̄ ro me rejjab 
bōk kōjeraam̧m̧an ko an bōk kuņaan 
in Kabun̄ eo raan otemjej.

Ilo bar juon wāween ba, jekdo̧o̧n ia 
eo kwoj pād ie ioon laļ in, ekanooj lōn̄ 
iien ko rem̧m̧an n̄an kwaļo̧k naan eo 
em̧m̧an an gospel eo3 kōn gospel eo an 
Jisōs Kraist ippān armej ro kwoj ioon 
er, ekkatak kōn, im mour kake ak jerbal 
im iaio ippāer.

Ilo iiō eo ej jem̧ļo̧kļo̧k, eaar wōr juon 
aō iien em̧m̧an ekaitoktok limo n̄an 
kanooj bōk kuņaō ippān m̧akūtkūt ko 
an mijenede ro aolepān laļ in an Kabun̄ 
in. Ekar emakijkij aō kejekļo̧kjeņ im jar 
kōn kajjitōk eo eļap an Rilo̧mo̧o̧r eo 
n̄an ro Rikaļoraan—kōj, ajri ro Nejin—
n̄an “kom̧win ilo̧k, im kōm̧m̧an ri aelōn̄ 
ko otemjej bwe ren ri kaļora, im peptaij 
er ilo etan Jema im Nejin im Jetōb 
Kwojarjar.”4

Iaar kakkōt n̄an uwaake kajjitōk eo 
“Ekōjkan ad, āinwōt membōr ro im rika-
ļoor ro an Kraist, kakūrm̧ool eddo in ad 
eļap ilo mour ko ad raan otemjeļo̧k?”

Rainin ij kajjitōk ippam̧ n̄an kejek-
ļo̧kjeņ kōn ejja kajjitōk eo wōt ilo būru-
wōm̧ im am̧ ļōmņak.5

Āliktata, raar barāinwōt ioon kaen̄taan-
an ilo elōn̄ jekjek ko. Bōtaab jekdo̧o̧n 
kaen̄taanan eo (im jet iien kōnke jān e), 
Kabun̄ eo an Jisōs Kraist im Armej ro 
Rekwojarjar ilo Raan- ko Āliktata eaar 
wōnm̧aanļo̧k wōt in eddōk im kiiō loe 
ilo aolepān laļ in.

Ekanooj in Ļap Ijo n̄an Kōm̧m̧ane
Ijowōt ke, m̧okta jen ad kōm̧m̧an 

m̧akūtkūt ko n̄an keemem, im kōjeraam̧-
m̧an kōj make kōn tōprak in ekabwilōn̄-
lōn̄, jej aikuj meļeļe kōn eddōkļo̧k eo an 
Kabun̄ in im aorōk eo an.

Ewōr enan̄in jon̄an in jiljilimjuon im 
jimettan pilien armej ro ilo laļ in, keidi 
n̄an 16 jim̧a milien ro uwaan Kabun̄ eo 
an Jisōs Kraist im Armej ro Rekwojarjar 
ilo Raan- ko Āliktata—ilo m̧ool juon 
kumi ekanooj in dik.1

Ilo tōre in, oran ro rej tōmak ilo 
Kraist ilo jet mōttan ko ilo laļ in rej 
dikļo̧k.2

JĀN  ELDER  D IETER  F.  UC H TDORF
Jān Doulul eo an Jon̄oulruo Rijilōk ro

Allōn̄ eo ļo̧k Jon̄oulruo eo kar kajjitōk 
ippāer jān rikanaan eo ad ejitō nbōro, 
Būreejtōn Russell M. Nelson, n̄an ilo̧k 
ippānļo̧k n̄an aje eo an Rome Italy 
Tampeļ. Ke iaar ilo̧k, iaar ļōmņak kōn 
Rijilōk Paul im iaļ ko an. Ilo tōre eo 
an, n̄an etal jān Jerusalem n̄an Rome, 
emaron̄ in kar bōk 40 raan ko. Rainin, 
ilo juon iaan baļuun ko rem̧m̧an tata 
ippa, ebōk edikļo̧k jān 3 awa ko.

Ro retijem̧ļo̧k ilo Baibōļ rej tōmak 
bwe Paul eaar pād ilo Rome ke eaar jet 
iaan leta ko an, ko raar kanooj aorōk ilo 
kōkajoorļo̧k membōr ao Kabun̄ in ilo 
tōre ko barāinwōt ilo tōre in.

Paul im membōr ro jet an Kabun̄ 
eo etto, Armej ro Rekwojarjar ilo Raan ko 
m̧okta, raar lukkuun jeļā kōn kaarme-
jete. Elōn̄ raar lukkuun kaen̄taan er, 
em̧ool n̄an mej.

Ilo iiō ko 200 remootļo̧k, membōr ro 
an Kabun̄ eo an Jisōs Kraist kar kōjep-
ļaaktok, Armej ro Rekwojajar ilo Raan- ko 

Jerbal In Mijenede: 
Kwaļo̧k Ta eo Kwoj 
Lukkuun Tōmak im 
En̄jake

Jekdo̧o̧n ia eo kwoj pād ie ioon laļ in, ekanooj  
lōn̄ iien ko rem̧m̧an n̄an kwaļo̧k naan eo  
em̧m̧an an gospel eo an Jisōs Kraist.



16 M̧WEN̄AN EO AN JIBBON̄ IN JĀDEDE | 6 EPRŌĻ 2019

Juon Tōļan n̄an kōm̧m̧ane Jerbal in 
Mijenede

Em̧ōj kar an ritōl ro an Kabun̄ in kar 
kalikkar kūr eo “Aolep membōr ej juon 
mijenede!” ium̧win n̄oul iiō ko.6

Membōr ro an Kabun̄ eo an Jisōs 
Kraist—jim̧or ilo tōre ko etto barāin-
wōt ilo tōre in ad—kar lo̧udin̄din̄ im 
m̧ōņōņō in kar kwaļo̧k gospel eo ippān 
ro jeraer im m̧ōttaer. Būruwier rej lo̧u-
din̄din̄ kōn naan in kam̧ool eo kōn Jisōs 
Kraist, im rej kōņaan ilo m̧ool bwe ro 
jet ren en̄jake ejja lan̄lōn̄ eo wōt em̧ōj 
aer loe ilo gospel eo an Rilo̧mo̧o̧r eo.

Jet membōr in Kabun̄ in rej āinwōt 
ewōr ippāer juon tōļan n̄an kōm̧m̧ane 
menin. Rej iakwe āinwōt ro rej jutak 
kōn gospel eo. Kōn lōke im lem̧ōņōņō 
rej jerbal im tōl jerbal eo āinwōt mem-
bōr mijenede ro.

Ijowōt ke, ro jet iaad eļapļo̧k aer 
aepedped. N̄e jerbal in mijenede ej ekō-
nono kake ilo kweilo̧k ko an Kabun̄ in, 
bar ko rej jidik wōt aer walaļļo̧k m̧ae rej 
penjak ilo jea eo kadu in wōt juon ajri, 
mejeer rej kalimjōk jeje ko rekwojarjar 
ak kilōk ilo kejekļo̧kjeņ n̄an jab lale 
mejān membōr ro jet.

Etke jej wōjake wāween in? Bōlen 
kōnke jej en̄jake ad bōd kōn jab kōm̧-
m̧ane eļapļo̧k n̄an kwaļo̧k gospel eo. 
Bōlen jej en̄jake jab jeļā kōn ekōjkan 

kōm̧m̧ane. Ak jemaron̄ en̄jake mijak ilo 
ad kōm̧m̧ane juon men enaaj kōm̧m̧ane 
menin an jab em̧m̧an ad mour.

Ij meļeļe menin.
Bōtaab keememej, Irooj ejjan̄in kar 

aikuji kijejeto ko an mijenede retijem̧-
ļo̧k, weppāān. Ijello̧kin, “Irooj ej eaikuj 
bōro eo im ļōmņak eo em̧ōņōņō.”7

Eļan̄n̄e em̧ōj am̧ kadede m̧ōņōņō in 
kōm̧m̧ane jerbal in mijenede, jouj im etal 
wōt, im jutak āinwōt juon waanjon̄ak 
n̄an ro jet. Irooj enaaj kōjeraam̧m̧an kom̧.

Eļan̄n̄e, mekarta, kwoj en̄jake bwe 
kwaar aepedped n̄e ej itok n̄an kwaļo̧k 
ennaan eo an gospel eo, imaron̄ ke 
kwaļo̧k ļalem men ko renaaj kōm̧m̧an 
bwe kwon jab en̄jake bōd eo me aolep 
remaron̄ kōm̧m̧an n̄an bōk kuņaan ilo 
kūr eo eļap an Rilo̧mo̧o̧r eo n̄an jipan̄ 
aiintok Israel?

Ļalem Ļōmņak ko Reļem Waan
Juon, kepaakļo̧k Anij. Kien eo eļap 

tata m̧oktata ej n̄an iakwe Anij.8 Ej un 
eo eļap tata etke jej pād ioon laļ in. 
Kajjitikin eok make, “Ij ke lukkuun in 
tōmak ilo Jemedwōj Ilan̄?”

“Ij ke iakwe im lōke E?”
Am̧ epaakeļo̧k Jemedwōj Ilan̄, 

meram eo An ej ļapļo̧k im lan̄lōn̄ eo 
enaaj romaakļo̧k jān itulowaam̧. Ro jet 
renaaj kile bwe ewōr juon men āinjuon 

im ejeno̧lok kōn kwe. Im renaaj kajjitōk 
ippam̧ kake.

Ruo, kobrak būruwōm̧ kōn iakwe 
n̄an ro jet. En̄in ej kein eo eļap kein 
karuo.9 Kajjieon̄ m̧ool in ļōmņak kōn 
aolep ro ipeļaakūm̧ āinwōt juon nejin 
Anij. Jerbal in karejar n̄an er—jekdo̧o̧n 
ta eļan̄n̄e etaer rejjab waļo̧k ilo laajrak 
in m̧aan im kōrā jeid im jatid ilo jerbal 
in karejar eo.

Ettōn̄ ippāer. Lem̧ōņōņō ippāer. Jan̄ 
ippāer. Kautiej er. Kōmour, ļōn̄aj, im 
kōkajoorļo̧k er.

Kajjion̄ anōk iakwe eo an Kraist im 
wōr meanwōd n̄an ro jet—jekdo̧o̧n n̄an 
ro me rejjab jouj n̄an eok, ro rej kajirere 
kōn eok im kōņaan kakkure eok. Iakwe 
er im kōm̧m̧an em̧m̧an n̄an er āinwōt 
ajri ro m̧ōttam̧ nejin Jemedwōj Ilan̄.

Jilu, kajjieon̄ etetal ilo iaļ in rika-
ļoor. Ilo an iakwe eo am̧ n̄an Anij im 
ajri ro nejin m̧wilaļļo̧k, ebaarāinwōt am̧ 
kallim̧ur n̄an ļoor Jisōs Kraist.

Kwoj katak kōn iaļ eo An jān kwoj-
kwoj ioon naan eo An im ron̄jake im 
kōjerbal katak ko an rikanaan im rijilōk 
ro raan kein. Kwoj eddōkļo̧k ilo lōke im 
ketak n̄an ļoor iaļ eo An ilo ad ekōnono 
ippān Jemedwōj Ilan̄ kōn juon bōro 
epidodo katakin, ettā.

Etetal ilo iaļ eo an rikaļoor ebōk 
kaminene—kajjojo raan, jidik kōn jidik, 

“jouj kōn jouj,”10 “lain im bar lain.”11 Jet 
iien jej kōm̧m̧an wōnm̧aanļo̧k ak wōn-
m̧aanļo̧k ekanooj pen im raļo̧k.

Men eo eaorōk ej bwe kwojjab 
ebbweer; jej kajjeion̄ wōt n̄an kōm̧m̧an 
bwe en jetjet. Ilo jem̧ļo̧kin kwonaaj 
erom em̧m̧anļo̧k, m̧ōņōņōļo̧k, im ļapļo̧k 
am̧ kōjparok kien ko. Ekōnono ippān 
ro jet kōn tōmak eo am̧ enaaj erom 
ekkā im make waļo̧k. Ilo m̧ool, gospel 
eo enaaj erom juon m̧ōttan emenin 
aikuj, aorōk in mour ko ami jon̄an 
jamin en̄jake jab bwilōn̄ n̄an kōnono 
kake ippān ro jet. Emaron̄ jab waļo̧k ilo 
iien eo em̧ōkaj tata—ej juon kijejeto ilo 
aolepān mour. Bōtaab enaaj waļo̧k.

Emān, kwaļo̧k ta eo kwoj tōmak im 
en̄jake. Ijjab kajjitōk bwe kwon jutak 
ilo juon kona in iaļ kōn juon kein kōn-
naan im lam̧ōj kōn juon eoon in Bok 
in Mormon. Ta eo ij ba ej bwe kwon 
aolep iien kappukōt iien ko rem̧m̧an 
n̄an kwaļo̧k kabun̄ eo am̧ ilo wāween 
ko rej make waļo̧k im ekkā ippān armej 
ro—jim̧or ilo nememein armej barāin-
wōt ilo online. Ij kajjitōk bwe kwon 
“jutak āinwōt rikam̧ool ro”12 an kajoor 
eo an gospel eo ilo iien otemjej—im n̄e 
emenin aikuj, kōjerbal naan ko.13

Kōnke “gospel eo an Kraist . . . ej 
kajoor an Anij n̄an lo̧mo̧o̧r,” komaron̄ 
in lōke, peran, im ettā ilo ad kwaļo̧ke.14 
Lōke, peran, im ettān remaron̄ āinwōt 
kwalo̧k m̧wil ko me rejjab waļo̧k ilo 
juon armej ilo iien eo wōt, bōtab rejjab. 
Rej kwaļo̧k kajjitōk eo an Rilo̧mo̧o̧r eo 
n̄an jab ņooj aorōk ko im pedped in 
katak ko an gospel eo ium̧win juon jepe 
ak n̄an kōromaakļo̧k meram eo am̧, 
bwe jerbal ko am̧ rem̧m̧an ren maron̄ 
kaiboojo Jemam̧ ilo Lan̄.15

Ekanooj lōn̄ wāween ko rekkā im 
make waļo̧k n̄an kōm̧m̧ane menin, jān 
m̧akūtkūt ko raan otemjej an jouj n̄an 
naan in kam̧ool ko an juon make ilo 
YouTube, Facebook, Instagram, ak 
Twitter n̄an bwebwenato ko reļem waan 

ippān armej ro kwoj ioon er. Iiō in jej 
ekkatak jān Kallim̧ur Ekāāl ilo m̧ōko 
im̧ōd im ilo Jabōt Jikuuļ. Juon iien em̧-
m̧an ekabwilōn̄lōn̄ n̄an kajjitōk ippān 
ro m̧ōttam̧ im ro rūturiūm̧ n̄an itok n̄an 
jar im n̄an im̧ōko im̧ōmi n̄an ekkatak 
kōn Rilo̧mo̧o̧r eo ippam̧. Kwaļo̧k ippā-
er Gospel Library app eo, ijo remaron̄ 
lo Itok, Ļoor Eō. Eļan̄n̄e kwojeļā kajjien 
jodikdik ro im baam̧le ko aer, leļo̧k n̄an 
er N̄an Kōkajoorļo̧k Jodikdik ro bok jidik-
dik eo im kajjitōk ippāer n̄an itok im 
lale ekōjkan an jodikdik ro ad kajjieon̄ 
n̄an mour kōn pedped in katak ko.

Eļan̄n̄e jabdewōt ej kajjitōk kōn 
wiikān eo am̧, jab aepedped n̄an kōno-
no kake ta eo kwaar en̄jake ilo jar. Jiron̄ 
er kōn ajri jiddik ro me raar jutak im̧aan 
in jarlepju eo im al kōn ketak kōn ekōj-
kan aer kajjieon̄ āinwōt Jisōs. Kōnono 
kōn kumi in jodikdik eo me eaar joļo̧k 
iien jipan̄ rūtto ro ilo im̧ōn rūtto ro n̄an 
kōm̧m̧ane bwebwento ko aer make. 
Kōnono kōn oktak eo ejkab kōm̧m̧an 
ilo jikejuuļ in kweilo̧k in Jabōt eo ad im 
ekōjkan an kōjeraam̧m̧an baam̧le eo am̧. 
Ak kōmeļeļeik etke jej kōmejajaik bwe 
en̄in ej Kabun̄ eo an Jisōs Kraist im bwe 
jej Armej ro Rekwojarjar ilo Raan- ko 
Āliktata, āinwōt ejja an membōr ro an 
Kabun̄ eo etto kar barāinwōt ņa etaer 
Armej ro Rekwojarjar.

Ilo jabdewōt wāween ko me rej make 
waļo̧k im ekkā n̄an eok, kwaļo̧k ippān 
armej ro etke Jisōs Kraist im Kabun̄ eo 
An rej aorōk n̄an kwe. Karuwaineneik 
er n̄an “kwōn itok im lo e.”16 Innām kōke-
tak er n̄an itok im jipan̄. Ekanooj lōn̄ 
iien ko rem̧m̧an n̄an armej n̄an jipan̄ ilo 
Kabun̄ in ad.

Jar ejjab n̄an wōt mijenede ro n̄an 
pukōt rikāālet ro. Jar raan otemjej kōn 
aolepān būruwōm̧ bwe kwonaaj lo ro 
me renaaj itok im loe, itok im jipan̄, im 
itok im pād wōt. Jab meļo̧kļo̧k in kobaik 
wōt mijenede ro ilo kijejeto ko am̧. 
Kom̧ij āinwōt enjeļ ro, pojak n̄an jipan̄!

N̄e kwoj kwaļo̧k naan eo em̧m̧an, 
gospel eo an Jisōs Kraist, kōm̧m̧an 
āindein kōn iakwe im kijenmej. Eļan̄n̄e 
jej kōnono ippān armej ro kōn juon 
wōt kōtmene bwe ejjab to renaaj kōņak 
juon nuknuk mouj im kajijtōk kōn 
naan in kōmeļeļe ko n̄an jikin peptaij 
eo epaak tata, ebōd ad kōm̧m̧ane.

Jet rej itok im lale naaj, bōlen, jamin 
kobatok ilo Kabun̄ in; jet naaj ilo juon 
iien tokālik. Ej aer kāālet. Bōtaab men 
jab in eban ukōt ad iakwe n̄an er. Im 
eban ukōt kijejeto ko ad rekalimomo 
n̄an wōnm̧aanļo̧k wōt in karuwaineneik 
kajjojo im baam̧le ko n̄an itok im loe, itok 
im jipan̄, im itok im pād wōt.

Ļalem, lōke Irooj n̄an jerbali 
kabwilōn̄lōn̄ ko An. Meļeļe bwe ejjab 
am̧ jerbal n̄an ukōt armej. Ej jerbal eo 
an Jetōb Kwojarjar. Jerbal eo am̧ ej n̄an 
kwaļo̧k ta eo kwoj en̄jake im tōmak im 
mour jokkun wōt juon ippān tōmak 
ko am̧.

Kōn menin, kwon jab ebbweer 
eļan̄n̄e juon ejjab bōk ennaan eo an 
gospel eo ilo iien eo em̧ōkaj tata. Ejjab 
am̧ likjab.

Ej ikōtaan kajjojo armej im Jemedwō 
Ilan̄.

Eddo eo am̧ ej n̄an iakwe Anij im 
iakwe ro rūturūm̧, ajri ro Nejin.

Tōmak, iakwe, kōm̧m̧an.
Ļoor iaļ in, im Anij enaaj jerbali 

kabwilōn̄lōn̄ ko kōn kwe n̄an kōjeraam̧-
m̧an ajri ro Nejin raorōk.

Ļōmņak kein ļalem renaaj jipan̄ eok 
n̄an kōm̧m̧ane ta eo rikaļoor ro an Jisōs 
Kraist raar kōm̧m̧ane jān tōre ko etto. 
Gospel eo An im Kabun̄ eo An rej juon 
m̧ōttan eo aorōk an mour eo am̧ im 
kōn wōn kwe im ta eo kwoj kōm̧m̧ane. 
Kōn menin, karuwaineneik ro jet n̄an 
itok im loe im itok im jipan̄, im Anij enaaj 
kōm̧m̧ane jerbal in lo̧mo̧o̧ren eo An, im 
renaaj itok im pād wōt.

Ak Ta eo Eļan̄n̄e Ej Pen?
“Ak,” komaron̄ kajjitōk, “ta eo eļan̄-

n̄e ij kōm̧m̧ane aolepān menin im armej 
ejjab em̧m̧an aer uwaak? Ta eo eļan̄n̄e 
rej ba nana kōn Kabun̄ in? Ta eo eļan̄n̄e 
ebōjrak aer m̧ōttāik eō?”

Aaet, bōlen enaaj waļo̧k. Jān tōre ko 
etto, rikaļoor ro an Jisōs Kraist ekar 
emakijkij aer kaen̄taan er.17 Rijilōk 
Piter eaar ba, “Lan̄lōn̄ . . . kōn am̧ bōk 
m̧ōttan en̄taan ko an Kraist.”18 Armej 
ro Rekwojarjar ilo tōre ko m̧okta raar 
lan̄lōn̄ “bwe em̧ōj likūt er im tōllo̧kun 
kōn aer en̄taan kōn āt eo.”19

Keememej, Irooj ej jerbal ilo wāween 
ko an rekabwilōn̄lōn̄. Emaron̄ in bwe 

jān uwaak eo am̧ āinwōt an Kraist n̄an 
kowaan juon bōro epen emaron̄ in 
pidodo.

Āinwōt juon Rijilōk an Jisōs Kraist, 
ij kōjeraam̧m̧an kom̧ kōn lōke n̄an erom 
juon naan in kam̧ool emour kōn aorōk 
ko an gospel eo, kōn peran n̄an iien 
otemjej kile āinwōt juon membōr in 
Kabun̄ eo an Jisōs Kraist im Armej ro 
Rekwojarjar ilo Raan- ko Āliktata, kōn 
ettā n̄an jipan̄ ilo jerbal eo An āinwōt 
juon kakōļļe in am̧ iakwe n̄an Jemedwōj 
Ilan̄ im ajri ro Nejin.

Ro m̧ōtta rejitōn bōro, kom̧ naaj 
lan̄lōn̄ ilo jeļā bwe kwoj juon m̧ōttan eo 
aorōk ilo koba eo an Israel kar kōnono 
kake jān etto, kōpooj n̄an itok eo an 
Kraist ilo “kajoor im wōj eļap; ippān 
aolep enjeļ ro rekwōjarjar.”20

Jemedwōj Ilan̄ ejeļā kajjiōm̧. Irooj 
ej iakwe eok. Anij enaaj kōjeraam̧-
m̧an eok. Jerbal in ej ekkapit jān E. 
Komaron̄ kōm̧m̧ane menin. Jemaron̄ 
aolep kōm̧m̧ane menin ippān doon.

Ij lukkuun kam̧ool ilo etan Jisōs 
Kraist, amen. ◼

Ālikin jet iien an kar itok, Mike kar 
loļo̧k jān John Holbrook, eo ekar juon 
ward mijen ritol ilo ward eo ej jerbal 
āinwōt rilale ilo ijo ej kiiō jokwe ie. John 
ekar ba bwe “ikar lukkuun loe ippa 
make bwe Mike ej laddik eo nejin Anij” 
im bwe jem̧jerā eo aerro ekar mōkaj an 
eddōk, kar tōļļo̧k John bwe en erom āin-
wōt de facto būrator ilo jerbal in karejar 
nan Mike. Ekar wōr juon iien eo emōkaj 
ej aikuj kōm̧m̧an n̄an karuwainene mije-
nede ro n̄an loļo̧k, ako būrator eo aō 
ekar jab bōke, ako juon allōn̄ ilo jem̧jerā 
in aerro, John ekar bar kajjitōk, kōme-
ļeļeik Mike, “Ij lōmnak enij em̧m̧an 
ippem rōn kōn naan in gospel in.”2 Iien 
in karuwainene eo ekar wanm̧aanļo̧k, 
kar tōlļo̧k n̄an katak ko ippān mijenede 
ro, barāinwōt ippān Bisop Jon Sharp, eo 
bwebewnato ko aerro ekar tōlļo̧k bwe 
Mike en bōk kōjeraam̧m̧an eo an petriak 
eo an, 57 iio alikin an kar peptaij.

Ilo Tijem̧ba in iiō eo ļo̧k, ālkin allōn̄ 
in m̧adm̧ad, Mike ekar kālet n̄an bōjrak 
jān an bōk uno in kāānjer, eo ekar leļo̧k 
jet kain bar abūnono ko n̄an anbwinin, 
im n̄an baj kōtļo̧k bwe mejatoto en make 
kōmour e. Jekar rōn jān taktō eo an ke 
elōn̄ wōt jilu allōn̄ in an Mike nej mour. 
Ilo raan in mour kein an, kajjitōk kōn 
gospel in ekar wanmaanļo̧k wōt—āinwōt 
lotok ko im jipan̄ ko jān ritōl ro an 
priesthood ro im ro m̧ōttan ilo jikin lale 
eo. Ilo iien loļo̧k ko am ippān Mike, ekkā 
am loe kape in Bok in Mormon ioon 
juon tābōl ilo turin beet eo an ilo am 
kōnono kōn Jeplaaktok eo an gospel in, 
kii ko an priesthood, im elōn̄ļo̧k kajjitok 
kōn tampeļ im mour indeeo an armej.

Ilo ioļap in Tijem̧ba eo, ippān epād 
kōjeraam̧m̧an eo an petriak, Mike ekar 
kajoorļo̧k, im jilu allōn̄ in an mour ekar 
kanooj in ļap. Jekar karrōk bwe en koba-
tok ippem ilo Kūrijmoj, ilo Iiō eo Ekāāl, 
im ko jet. Ilo Tijem̧ba 16, ikar bōk juon 
call eo ikar jab kōtmāne kake jān Bisop 
Sharp, eo ekar kōjjeļļā iō bwe e im stake 

ikar ļōmņak men kein kōn kāānjer. 
Kōjjeļā, Mike, juon pris an Aaronic 
Priesthood, ekar jab etal im jar ekebaak 
enan̄in 50 iiō.

Āinwōt juon baam̧le, jekar ikdeelel 
ilo mour in jetōb eo an āinwōt am kar 
ilo an kar kajjieon̄ tarinaeiki nan̄inmej 
in kāānjer, eļap tata kōn ikutkut in kaj-
jitōk ko an kōn Bok in Mormon, kajoor 
eo an liāp, im mour alikin mej. Ilo an 
eļļāļo̧k allōn̄ ko im kāānjer eo ekar 
ļapļo̧k, kar aikuj eļapļo̧k im elōn̄ļo̧k 
kain n̄an jiban̄ nan̄inmej eo an, rekar 
kōm̧akūt Mike n̄an Utah im Huntsman 
Cancer Institute.

JĀN  B ISOP W.  C H RISTOPH ER WADDELL
Rikakpilōklōk eo Kein Karuo ilo Bisoprik eo ej Tōl

Emāron 18 allon remootļo̧k, ilo fall eo 
ilo 2017, būratōr eo ao Mike me 64 an 
iiō ekar karon̄ eō ke elōn̄ an nan̄inmej 
in kāānjer ilo lojeen. Ekar barāinwōt ba 
n̄an n̄a bwe ekar bōk juon kōjeraam̧m̧an 
an priesthood jān eo ekar ikutkut an 
loļo̧k, im bwe em̧ōj an loļo̧k bisop eo an. 
Ekar barāinwōt jilkintok ilo text juon 
pijaan tampeļ eo ilo Oakland California 
eo ekar pijaiki jān aujpitoļ eo ekar takto 
ie, ippan tok naan in ilo pija eo “Lale ta 
in imaron loe jān ruum̧ e aō ilo aujpitoļ.”1

Ikar lukkuun ilbōk kōn naan ko 
an kōn riloļo̧k ro, kōjeraam̧m̧an ko an 
priesthood, bisop ro, im tampeļ āinwōt 

Āinwōt An Kōm̧m̧ane

Ilo ad pukōt n̄an jerbal in karejar āinwōt E,  
jenaaj pok iien ko rem̧man n̄an meļo̧kļo̧k koj  
im kotak ro jet.

būreejtōn eo rekar kōnnaan ippān Mike, 
ekar loe bwe ekar weppān n̄an bōk 
Melkisedek Priesthood eo, im kajjitōk 
n̄aat ijjab boub bwe in pād. Kain̄i eo kar 
karōke n̄an Bōļaide ņe, Tijem̧ba 21.

Ke raan eo ekar itok, lieo ippa, 
Carol, im n̄a kar etal n̄an mōn lale 
armej eo im ekar mōkaj aer ioon komro 
ilo hallway eo ke iturin ruum̧ eo an 
im karon̄ kōm̧ bwe Mike ekar jako an 
emenono. Kōm̧ kar deļo̧n̄e ruum̧ eo im 
loe petriak eo eo, bisop eo, im stake 
būreejtōn eo rej kōttar—innem Mike 
ekar kōppelļo̧k mejān. Ekar kile n̄a im 
ba bwe ekar ron̄ aō etal im ekar pojak 
n̄an an bōke priesthood eo. 50 iiō alikin 
an kar ekkapit āinwōt juon Aaronic 
Priesthood, ikar marōn, bok jipan̄ jān 
ritol ro, n̄an leļo̧k im kab kapit būrator 
eo aō n̄an Melkisedek Priesthood eo im 
kōjeraam̧m̧an e n̄an opiij eo an elder. 
Ļalem awa tokālik, Mike ekar jako, ilo 
an etal ļo̧k ilo veil eo n̄an etal ippān ro 
jinem im jemōm āinwōt juon eo ekar 
kabwijer Melkisedek Priesthood eo.

Juon iiō emootļo̧k, juon kūr jān 
Būreejtōn Russell M. Nelson n̄an kōj 
kajjojo bwe jān lale ro jeid im jatid ilo 
wāween eo “eutiejļo̧k, ekwojarjarļo̧k.”3 
Kōnono kōn Rilo̧mo̧o̧r eo, Būreejtōn 
Nelson ekar katakin bwe “Kōnke 
Kabun̄ eo An in, jej āinwōt rikarejar 
ro An renaaj karejar n̄an juon, āinwōt 
Ekar kōm̧m̧ane. Jenaaj karejar ilo Etan, 
kōn kajoor im maron̄ eo An, im kōn An 
iakwe im jouj.”4

Ilo uwaak n̄an kūr in jān juon 
rikanaan an Anij, jerbal ko n̄an karejar 
n̄an eo juon rej bōk jikin ilo aolepān laļ 
in, ilo jerbal in tōl ko, ilo an membōr 
ro kōm̧m̧ani jerbal in karejar ko ilo 
tiljek, āinwōt aō ba ta eo ij kūr “ejjab ilo 
karōk” jerbal in karejar ko, ilo an elōn̄ 
ro rej kwaļo̧k iakwe eo an Kraist ilo 
uwaak in ta ko rej itok ilo ejjeļo̧k jeļā. 
Ilo baam̧le ko an make, jej kam̧ool, ilo 
epaak, jerbal in karejar rōt in.

John, eo mōttan Mike, eo mōttan 
im karejar būrator eo an Mike im kar 
juon mijen būreejtōņ, kijor ba n̄an 
mijenede ro an bwe “eļan̄n̄e juon eo ilo 
laajrak eo aer ej ba bwe ‘ejjab ikdeelel,’ 
en jab ebweer. Armej rej oktak.” Innem 
ekar ba n̄an kim, “Mike ekar kajoor an 
oktak.”5 John kar m̧okta juon mōttā, 
leļo̧k aolep ta ko ej aikuji n̄an kōkajoor 
im jipan̄, im mōttan eo ekar tōlļo̧k n̄an 
iakwe im lōke—ako jerbal in karejar 
ko an ekar jab bojrak n̄an loļo̧k ko 
rem̧m̧an. John ekar jelā bwe jerbal in 
karejar ej lapļo̧k jān mōttā im mōttā eo 
ej lapļo̧k ilo ad jerbal in karejar.

Ejjab aikuj bwe juon armej en en̄-
taan, āinwōt būrator eo ao, kōn nan̄in-
mej ko an mour in n̄an aikuji jerbal in 
karejar eo. Aikuj kein rej itok ilo kajjojo 
ļam̧, jon̄ak, im ed. Juon mama ak baba 
eo emake iaan; ripālele edikļo̧k aer jar; 
juon eo em̧m̧an ded ej apan̄; juon mama 
eo emōk; mālejjon̄ in tōmak; jāān, mour, 
ak apan̄ ilo mour an rimare ro—elaajrak 
kein ejjeļo̧k jemļo̧kin. Bōtaab, āinwōt 

Mike, ejjeļok ej ettoļo̧k an jako, im ejjab 
rimuj n̄an topar iakwe eo Rilo̧mo̧o̧r eo.

Jej ekkatak jān jerbal in karejar ilo 
peij ko an Kabun̄ in bwe “ilo an lōn̄ 
jibadbad ko n̄an jerbal in karejar, kijeje-
to ko ad ilo jerbal in karejar eaikuj in tōl 
kōn juon ikdeelel n̄an jipan̄ ro jet bōk 
juon oktak eo em̧wilaļ an juon make 
n̄an erom̧ āinwōt Rilo̧mo̧o̧r.”6 Elder 
Neil L. Andersen ekar ba ilo wāween in:

“Juon armej eo em̧m̧an emaron̄ 
in jipan̄ juon kōn neen wa eo waan, 
bōkļo̧k eo m̧ōttan n̄an jikin taktō, 
m̧ōn̄ā ippān juon eo ebūrom̧ōj, ak ettōn̄ 
dikdik im ba iakwe.

“Ak n̄an ļoor kien eo m̧oktata enaaj 
ioktok n̄an jerbal ko raorōk kōn jerbal 
in jipan̄.”7

N̄an kōkm̧anm̧anļo̧k ad jerbal in 
karejar āinwōt Jisōs Kraist, eaorōk 
n̄an keememej bwe kijejeto ko An n̄an 
iakwe, lōn̄aj, im kōjeraam̧m̧an eaar juon 
kōttōbar eļap ijelo̧kkin tōpar aikuj ko. 
Eaar jeļā aikuj ko aer jen raan n̄an raan 
im kar wōr tiriam̧o kōn en̄taan ko aer 
ilo An kamour, naajdik, jeorļo̧k bōd, im 
katakin. Ak Eaar kōņaan kōm̧m̧an elōn̄ 
ļo̧k jen bōk aikuj ko an rainin. Ekar 
kōņaan bwe ro rej ped ipeļaakin n̄an 
ļoor E, n̄an jeļā E, im n̄an kōttōpare 
aolep kōttōpar ko aer.8

Ilo ad pukōt n̄an jerbal in karejar 
āinwōt E,9 jenaaj pok iien ko rem̧man 
n̄an meļo̧kļo̧k koj im kotak ro jet. Iien 
ko rem̧m̧an remaron̄ in jab jejjet, im ida-
jon̄jon̄e ikdelel eo ad em̧ool n̄an erom̧ 



21MĀE 2019

eļap ļo̧k āinwōt M̧aajta eo, eo ej unjen 
men otemjej, Pinmuur eo An Eļap, ekar 
wōrtokjān im jejjet. Ilo Matu jebta 25, ej 
kakeememej kōj elmen an Irooj en̄jake 
kake kōj, n̄aat, āinwōt E, jej loļo̧kjen 
kōn en̄taan ko, mālijjon̄ ko, aod ko jej 
iooni reļļap ak ekkā ad jab loi:

“Itok, kom̧ rimōņōņō an Jema, jolōt 
aelōn̄ eo ear pojak n̄an kom̧ jān aolep 
pedped in laļ:

“Bwe I ar kwole im kom̧ ar naajdik 
Eō: I ar maro, im kom ar kaidaak Eō: 
I ar ruwamāejet, im kom̧ ar kadeļo̧n̄ 
Eō. . . .

“Innām ro rem̧m̧an renaaj uwaak E 
im ba, Irooj, n̄āāt kōm ar lo Am̧ kwōle im 
naajdik Eok? Ak maro im kaidaak Eok?

“Nāāt kōm̧ ar lo Am ruwamāejet, im 
kadeļo̧n̄ Eok? . . .

“Im kiin̄ eo enaaj uwaak im ba n̄an er, 
“Em̧ool Ij ba n̄an kom̧, ilo ami kōm̧an-
m̧an jabdewōt n̄an juon rein ro jatū 
ediktata, kom̧ ar kōm̧anm̧ane n̄an Eō.”10

Men̄e jekar jerbal āinwōt jerbal in 
karejar būratōr im jijtōr ro, ak jekar 
kōm̧m̧an bwe jān loe aikuj ko an juon 
armej, rej kōketak kōj n̄an pukōt tōl 
im iaļ jān Jetōb eo—innem n̄an jerbal. 
Jemarōn ļōmņak ewi wāween eo em̧m̧an 
tata n̄an jerbal, ako Irooj ejeļā, im kōn 
Jetōb eo an enaaj kwaļo̧k ilo ad kate 
kōj. Āinwōt an Nipai, eo “ekar tōl jān 
Jetōb, ilo an jaje m̧okta ta ko [rej] aikuj 
kar kōm̧m̧ani,”11 jenaaj barāinwōt tōl 
jān Jetōb ilo ad kajjieon̄ in āinwōt kein 
jerbal ko ilo pein Irooj n̄an kōjeraam̧-
m̧an ro Nejin. Ilo ad kapukōt tōļ eo an 
Jetōb im lōke Irooj, jenaaj pād ilo iien 
im tōre ko jemarōn jeļā ia jej aikuj em̧-
m̧akūt im kōjeraam̧m̧an—ilo bar juon 
wāween, jerbal in karejar.

Enaaj wōr jet iien jenaaj kile juon 
aikuj ak en̄jake likjab n̄an uwaak, ļōm-
ņak bwe ta ko jej leļo̧k ejjeļo̧k tokjāer. 
N̄an kōm̧m̧ane āinwōt An kōm̧m̧ane,12 
bōtaab, ej n̄an karejar ilo ad leļo̧k ta 
ko jemaron̄e n̄an leļo̧k im n̄an leke bwe 

Irooj enaaj kōļapļo̧k jerbal ko ad n̄an 
kōjeraam̧m̧an ro “rej etetal ilo mour 
in.”13 Ilo jet, emaron̄ leļo̧k menin letok 
eo an iien im taļōn; n̄an ro jet, emaron̄ 
naan ko rejouj ak likin ekajoor. Men̄e 
jemarōn en̄jake bwe jerbal ko ad rej 
likjab, Būreejtōn Dallin H. Oaks ekar 
kwaļo̧k juon katak aorōk kōn “men ko 
redik im pidodo.” Ekar katakin bwe 
men ko redik im pidodo rej kajoor kon-
ke rej karwainene koj “jemjerā eo ad 
ippān Jetōb Kwojarjar,”14 juon jemjerā 
eo ej kōjeraam̧m̧an jim̧or eo ej leļo̧k im 
eo ej bōke.

Ilo an kar jeļā bwe m̧ōttan jidik en 
kar jako, būrator eo ao Mike ekar ba, 
“Elukkuun kabwilōn̄lōn̄ an nan̄inmej 
in kāānjer ilo loje kōm̧m̧an bwe kwon 
rie ilo ta ko eļap aer aorōk.15 Kam̧oolol 
n̄an kōrā ro im em̧m̧aan ro rekar loe 
jipan̄ eo, rekar jab ekajet, im kar jerbal 
in karejar āinwōt Rilo̧mo̧o̧r eo, ekar 
jab rimuj n̄an Mike. N̄an ro jet, oktak 
emārōn itok tokalik; n̄an ro jet, bōlen 
ilo mour eo juon. Bōtaab, jej aikuj 
keememej bwe ejjab rimuj im bwe ejje-
ļo̧k juon enan̄in etal ettoļo̧k jān iaļ in 
me ļeo im lio enij tōpar Pinmuur eo an 
Jisōs Kraist, eo im ejjeļo̧k jemļo̧kin.

Ilo Oktoba eo ļo̧k ilo kweilo̧k eo 
eļap, Elder Dale G. Renlund ekar 

katakin bwe “jekdoon ewi to in ad kar 
jako jān iaļ in . . . , iien eo jej kālet n̄an 
oktak, Anij enaaj jipan̄ kōj ro̧o̧ltok.”16 
Kāālet eo n̄an oktak, bōtaab, ej kōn 
karuwainene, āinwōt “Ij ļōmņak kwonej 
m̧ōņōņō in ron̄ kōn naan in gospel in.” 
Āinwōt ej jab rimuj n̄an Rilo̧mo̧o̧r eo, 
ejjab iien emōkaj n̄an koj n̄an leļo̧k 
juon karwainene.

Ijtō in ej bōktok, bar juon alen, 
juon iien n̄an ad bar kōļmenļo̧kjeņ kōn 
en̄taan in pinmuur eo an ad Rilo̧mo̧o̧r, 
Jisōs Kraist eļap im ta eo Ekar kōm̧-
m̧ane n̄an koj kajjojo kōn wōnāān eo 
eļap—wōņāān eo E make ekar ba “wun 
eo [An], eļap jān men otemjej, mijak 
kōn metak.” “Mekarta,” Ekar ba, “Iaar 
bōke im kadedeļo̧k m̧aanjāpopo ko n̄an 
ro nejin armej.”17

Ij kam̧ool bwe kōnke emōj An 
“kam̧ōje,” aolep iien elōn̄ kōjatdikdik. 
Ilo etan Jisōs Kraist, Amen. ◼

riAelōn̄, a raar juon, ro nejin Kraist, 
im rijolōt e aelōn̄ in Anij.

“Im ekōjkan aer kar jeram̧m̧an! 
Bwe Irooj eaar kōjeraam̧m̧an er ilo 
aolep kōm̧m̧an ko aer; aaet, em̧ool raar 
jeraam̧m̧an im eddekļo̧k m̧ae jibukwi 
im jon̄oul iiō raar eļļāļo̧k; im epepen eo 
m̧oktata jān Kraist eaar eļļāļo̧k, im eaar 
ejjeļo̧k epelon̄lon̄ ilo aolepān āneo.”2

Āinwōt am̧ jeļā, bwe iien m̧ōņōņō 
eaar jab aitok an pād. Bwebwenato eo 
ilo 4 Nipai ej kōmeļeļeik kakōļļe ko 
āliktata in m̧ōjņo̧ļo̧k in jetōb eo ilubwil-
ijin juon kumi in armej ro rem̧m̧an. Ej 
juon jon̄ak me eaar waļo̧k ilo aolep iiō 
ko ippān aolep armej ro, ilo jarlepju ko, 
im, ekabūrom̧ōjm̧ōj tata, ilo baam̧le ko. 
Jān ekkatak kōn jon̄ak jab in, jema-
ron̄ lo ekōjkan ad maron̄ kōjparok im 
em̧ool kōļapļo̧k en̄jake ko an iakwe ilo 
baam̧le ad.

En̄in ej jon̄ak eo an m̧ōjņo̧ļo̧k eo me 
eaar waļo̧k ālkin 200 iiō ko in mour ilo 
aenōm̧m̧an eo eweppān gospel eo ej 
bōktok:

Utiej bōro jidik kōn jidik ej ejaak.
Armej eaar bōjrak aer kwaļo̧k ta eo 

eaar wōr ippāer ippān doon.

ilo baam̧le ko ad. Āinwōt ami jeļā jān 
en̄jake, bwe ejjab pidodo n̄an kōm̧m̧ane. 
Akweel, utiej bōro, im jerawiwi aikuj in 
kabōjraki. Iakwe eo erreo an Kraist aikuj 
itok n̄an bōro ko an ro ilo baam̧le eo ad.

Adam im Iv, Liai im Sara, im m̧am̧a 
im baba ro jet jejeļā jān jeje ko rekwo-
jarjar kar lo bwe juon idajon̄jon̄ epen. 
Aaet eaar wōr waanjon̄ak ko rōkektak 
kōn m̧ōņōņō eo ej wōnm̧aanļo̧k wōt ilo 
baam̧le ko im im̧ōko n̄an kaenōm̧m̧an 
kōj. Im waanjon̄ak ko rej kōtļo̧k bwe 
jān lo wāween eo emaron̄ waļo̧k n̄an kōj 
im baam̧le ko ad. Kwoj keememej ke 
bwebwenato eo jān 4 Nipai:

“Im ālkin men kein eaar ejjeļo̧k 
jum̧ae doon ilo āneo, kōnke iakwe eo 
an Anij eo eaar pād ilo buruōn armej ro.

“Im eaar ejjeļo̧k juunm̧aad ko, ak 
akwāāl ko, ak ailwaro ko, ak ļōn̄ ko, 
ak riab ko, ak uror ko, ak jabdewōt 
wāween m̧ōm̧ an kanniōk; im em̧ool 
eaar ejjeļo̧k bar armej rem̧ōņōņōļo̧k 
ilubwiljin armej ro otemjej kar ejaak 
jān pein Anij.

“Eaar jab wōr riko̧o̧t ro, ak riuror ro, 
im eaar ejjeļo̧k riLeman, ak jabdewōt; 

JĀN  B ŪREE JTŌN H ENRY  B.  EYR ING
Rikapilōklōk eo Kein Karuo ilo Būreejtōnji eo Kein Kajuon

Ro jeiū im jatū rejitōn bōro, ij kam̧m̧ool-
ol kōn kar kajjitōk bwe in ekōnono n̄an 
kom̧ ilo 189th Kweilo̧k in Eļap an Kabun̄ 
eo an Jisōs Kraist im Armej ro Rekwo-
jarjar ilo Raan- ko Āliktata. Ilo iien in ilo 
1830 eo, Josep Smith eaar kajutak Kabun̄ 
in ium̧win tōl eo an Irooj. Eaar kōm̧-
m̧ane ilo m̧weo im̧ōn Whitmer baam̧le 
iturinļo̧k Fayette, New York. Ekar ewōr 
jiljino membōr ro im emaron̄ 50 armej ro 
jet raar itok limo ilo raan jab eo.

Men̄e ijjab jeļā ta eo Rikanaan Josep 
eaar ba ak ekōjkan an kar lale ke eaar 
jutak im̧aan kumi jidikdik eo, ijeļā ta 
eo armej ro ewōr aer tōmak ilo Jisōs 
Kraist rekar en̄jake. Raar en̄jake Jetōb 
Kwojarjar, im raar en̄jake bwe raar pād 
ilo juon jikin ekwojarjar. Em̧ool raar 
en̄jake bwe raar koba āinwōt juon wōt.

En̄jake kabwilōn̄lōn̄ eo ej ta eo jej 
aolep kōņaan ilo im̧ōko im̧ōd. Ej juon 
en̄jake me ej itok jān erom, āinwōt an 
Paul kar kōmeļeļeik, “ļōmņak an jetōb.”1

Jibadbad eo aō rainin ej n̄an katakin 
ta eo ijeļā kōn ekōjkan ad maron̄ karbōb 
n̄an en̄jake jab eo im kūrtok en̄jake 
kwojarjar eo aitok kitien n̄an an pād 

M̧weo Ijo Jetōb eo  
an Irooj ej Jokwe ie

Kwonaaj lo jet iaan lan̄lōn̄ ko am̧ reļļap tata ilo 
kijejeto ko am̧ n̄an kōm̧m̧ane m̧weo im̧ōm̧ juon 
jikin tōmak ilo Irooj Jisōs Kraist im juon jikin me 
eobrak kōn iakwe.

Raar jino watōk er make kajjojo 
ekkar n̄an jekjek ko aer ilo bun̄bun̄ im 
m̧weie.

Raar jino makunļo̧k ilo tōmak eo aer 
ilo Jisōs Kraist.

Raar jino matōrtōr.
Raar jino kōm̧m̧ane aolep kain 

jerawiwi ko.
M̧am̧a im baba ro rōlo̧ļe enaaj bwe 

aer mejān iruj n̄an kile kakōļļe ko n̄e 
rej waļo̧k ilubwilijin ro uwaan baam̧le 
eo aer. Renaaj, aaet, n̄ūrbōktak. Bōtaab 
renaaj jeļā bwe un eo ej kōm̧m̧ane ej 
kareel eo an Setan ej kajjieon̄ likūt 
armej ro rem̧m̧an ilo juon jekjek n̄an 
jerawiwi im bwe ren luuji kareel eo an 
Jetōb Kwojarjar. Kōn menin m̧am̧a 
im baba ro ro̧lo̧ļe naaj lo bwe iien eo 
em̧m̧an ej pād ilo tōl kajjojo ajri, im er 
make, n̄an lukkuun in bōk kūr eo an 
Irooj n̄an itok n̄an E.

Emaron̄ wōr jon̄an am̧ tōprak jiron̄ 
juon ajri n̄an ukweļo̧k, n̄an waanjon̄ak, 
jān utiej bōro. Komaron̄ kajjieon̄ kareel 
ajri ro n̄an kwaļo̧k ta eo eļapļo̧k aer jouj 
ie. Komaron̄ kajjitōk ippāer n̄an bōjrak 
jān aer en̄jake rem̧m̧anļo̧k jān bar juon 
ilo baam̧le eo. Bōtaab innām kwoj itok 
n̄an jekjek eo ikar kōmeļeļeik m̧oktaļo̧k 
āinwōt “Raar jino makunļo̧k ilo tōmak 
eo aer ilo Kraist.”

En̄eo eo ej uwaak eo n̄an tōl baam̧le 
eo am̧ n̄an karūttoļo̧k n̄an jikin eo ilo 
jetōb kwon kōņaan n̄an er—im n̄an 
kwe n̄an pād ijo ippāer. Ilo am̧ jipan̄ 
er eddōk ilo tōmak bwe Jisōs Kraist ej 
aer Ripinmuur ej iakwe, renaaj en̄jake 
juon ikdeelel n̄an ukweļo̧k. Ilo aer 
kōm̧m̧ane, ettā enaaj jino bōk jikin 
utiej bōro. Ilo aer jino en̄jake ta eo 
Irooj eaar leļo̧k n̄an er, renaaj kōņaan 
kwaļo̧k eļapļo̧k ilo jouj. Jiāe ko kōn 
kappok bun̄bun̄ ak kile eo ejeno̧lok 
naaj makunļo̧k. Matōrtōr naaj kadi-
wōjļo̧k kōn iakwe. Im āliktata, āinwōt 
ikdeelel eo eaar kōm̧m̧an n̄an armej ro 
raar oktak jān Kiin̄ Benjamin, ikdeelel 

eo n̄an kōm̧m̧an em̧m̧an naaj kōkajoor-
ļo̧k er ņae kapo n̄an jerawiwi. Armej ro 
doon Kiin̄ Benjaim raar kam̧ool bwe 
raar “jab itok wōt in kōm̧m̧an nana.”3

Kōn menin kalōk tōmak ilo Jisōs 
Kraist ej jino in oktak in m̧ōjņo̧ļo̧k in 
jetōb eo ilo baam̧le eo am̧ im m̧weo 
im̧ōm̧. Tōmak in ej āinwōt eļapļo̧k an 
bōktok ukweļo̧k jān am̧ kwaļo̧k ņae 
kajjojo jekjek an m̧ōjņo̧ļo̧k ilo jetōb.

Enaaj em̧m̧antata am̧ tōl kōn 
waanjon̄ak. Ro uwaan baam̧le eo im ro 
jet raikuj lo am̧ eddōkļo̧k ilo tōmak eo 
am̧ make ilo Jisōs Kraist im ilo gospel 
eo An. Ejjab to kar lewaj n̄an eok jipan̄ 
eo eļap. Ro jinen im jemen ilo Kabun̄ in 
kar kōjeraam̧m̧an er kōn juon laajrak in 
kein katakin eim̧we n̄an baam̧le ko im 
kajjojo armej. N̄e kwoj kōjerbale, kwo-
naaj kalōk tōmak eo am̧ im tōmak eo an 
ajri ro nejūm̧ ilo Irooj Jisōs Kraist.

Eddōkļo̧k ilo Tōmak
Am̧ tōmak ilo Rilo̧mo̧o̧r eo em̧ōj an 

eddōkļo̧k ilo am̧ kar ļoor kajjitōk eo an 

Būreejtōn Russell M. Nelson n̄an bar 
riiti Bok in Mormon. Kwar kakōļļeik 
eoon ko im naan ko me rej iookļo̧k 
Rilo̧mo̧o̧r eo. Am̧ tōmak ilo Jisōs Kraist 
eaar eddōkļo̧k. Ak āinwōt juon menin 
eddōk kāāl, kain tōmak in ilo Jisōs 
Kraist enaaj m̧ōjņo̧ļo̧k ijello̧kin kwoj 
kappukōt juon kijejeto ejjab bōjrak n̄an 
kejekļo̧kjeņ im jar n̄an kōļapļo̧k.

Waanjon̄ak eo am̧ kōn eddōkļo̧k 
ilo tōmak maron̄ jab ļoore jān aolep 
ro uwaan baam̧le eo am̧ kiiō. Bōtaab 
komaron̄ bōk kōketak jān en̄jake eo an 
Alma eo Edik. Ilo aikuj eo ekōmettak 
an n̄an ukweļo̧k im jeorļo̧k bōd, eaar 
keememej tōmak eo an jemen ilo Jisōs 
Kraist. Ajri ro nejūm̧ remaron̄ keeme-
mej tōmak eo am̧ ilo Rilo̧mo̧o̧r eo ilo 
iien eo n̄e rej lukkuun in aikuj in ukwe-
ļo̧k. Alma eaar ba kōn kain iien in:

“Im ālikin men kein ke iaar āin-
dein widbwebwe kōn en̄taan, ke iaar 
ikimmaļ kōn ememļo̧kjeņ eo kōn 
jero̧wiwi ko aō rellōn̄, lo, iaar keememej 
barāinwōt n̄an ron̄ an jema kar kanaan 

n̄an armej ro kōn itok eo an juon Jisōs 
Kraist, juon Nejin Anij, n̄an pinmuur 
kōn jero̧wiwi ko an laļ.

“Kiiō, ke koļmānļo̧kijeņ eo aō eaar 
pen ilo ļōmņak in, iaar kūr ilo buruō: 
O Jisōs, kwe Nejin Anij, kwōn tūriam̧o 
kake eō, eo ej pād ilo jekjek eo enana, 
im ej jepooļ kōn tomede in mej ejjeļo̧k 
jem̧ļo̧kier.

“Im kiiō, lo, ke iaar ļōmņake men in, 
iaar jab bar keememejļo̧k metak ko aō; 
aaet, iaar jab bar ikimmaļ kōn emem-
ļo̧kjeņ kōn jero̧wiwi ko aō.”4

Jar kōn Iakwe
Ilo kakobaba n̄an waanjon̄ak eo 

am̧ kōn eddōkļo̧k ilo tōmak, jar eo am̧ 
āinwōt juon baam̧le emaron̄ kōm̧m̧ane 
juon m̧ōttan eaorōk ilo kōm̧m̧ane m̧weo 
juon jikin ekwojarjar. Juon armej ekkā 
kāālete āinwōt eo ej jar an baam̧le 
eo. N̄e jar eo ej alikkar n̄an Anij ilo 
etan armej ro rej bukwelōlō im ron̄-
jake, tōmak ej eddōkļo̧k ilo aolepāer. 
Remaron̄ en̄jake kakōļļe ko an iakwe 
n̄an Jemedwōj Ilan̄ im n̄an Rilo̧mo̧o̧r 
eo. Im n̄e armej eo ej jar ej kwaļo̧k ro 
me rej bukwelōlō ilo doulul eo an eo me 
rej aikuj, aolep remaron̄ en̄jake iakwe eo 
n̄an er im n̄an kajjojo ro uwaan baam̧le.

Jekdo̧o̧n n̄e ro uwaan baam̧le eo 
rejjab jokwe ilo m̧weo, jar emaron̄ ejake 
en̄jake ko an iakwe. Jar ilo baam̧le eo 
emaron̄ wōr kilaan ilo aolepān laļ in. 
Elōn̄ļo̧k jān juon alen iaar ekkatak bwe 
juon uwaan baam̧le eo eaar pād ettoļo̧k 

kar jar ilo ejja iien eo wōt kōn ejja men 
eo wōt ke iaar. N̄an n̄a, jabōn kennan 
eo “Baam̧le eo me ej jar ippān doon ej 
pād ippān doon” emaron̄ depakpakļo̧k 
n̄an “Baam̧le eo me ej jar ippān doon 
ej ippān doon, jekdo̧o̧n n̄e rej ettoļo̧k 
jān doon.”

Katakin Ukweļo̧k Ilo Iien Eo 
Emōkajtata

Kōnke ejjeļo̧k iaad eweppān im 
en̄jake epidodo aer metak, baam̧le ko 
remaron̄ erom jikin kone ko rekwo-
jarjar wōt ilo an em̧m̧ōkaj ad ukweļo̧k 
im m̧ool. Ro jinen im jemen remaron̄ 
kōm̧m̧ane juon waanjon̄ak. Naan ko 
relej ak ļōmņak ko rejjab jouj maron̄ 
m̧ōkaj im m̧ool ukweļo̧k jāni. Juon 
“Joļo̧k aō bōd” eļem waan emaron̄ 
kemour kinej ko im kūrtok jim̧or jeor-
ļo̧k bōd im iakwe.

Rikanaan Josep Smith eaar juon 
waanjon̄ak n̄an kōj ke eaar ņa mejļan 
elōn̄ lukwo̧rko̧r ko, ippān rikinaakļo̧k 
ro, im men̄e jab errā ko ilo baam̧le eo 
an. Eaar m̧ōkaj an jeorļo̧k aer bōd, 
men̄e eaar jeļā kajjien ro rej lukwo̧rko̧re 
maron̄ kar bar lukwo̧rko̧re. Kar kajjitōk 
ippān kōn jeorļo̧k bōd, im eaar lelo̧k ilo 
ejjeļo̧k kabbōjrak.5

Ejake Jetōb in Mijenede eo
Ļōm̧aro nejin Mosaia raar kije n̄an 

leļo̧k gospel eo n̄an aolep. Ikdeelel in 
eaar itok jān en̄jake eo aer make kōn 
ukweļo̧k. Remaron̄ kar jab kwaļo̧k 

ļōmņak an jabdewōt armej ej en̄taan jān 
kilaan ko an jerawiwi āinwōt aer kar. 
Kōn menin raar jeļame iiō in kowaan 
ko, apan̄, im kauwōtata n̄an leļo̧k 
gospel eo an Jisōs Kraist n̄an rikejdāt ro 
aer. Ilo jekjek eo, raar lo lan̄lōn̄ eo ilo 
elōn̄ ro raar ukweļo̧k im en̄jake lan̄lōn̄ 
eo an jeorļo̧k bōd kōn Pinmuur eo an 
Jisōs Kraist.

Ro uwaan baam̧le ko ad renaaj 
eddōkļo̧k ilo ikdeelel eo aer n̄an kwaļo̧k 
gospel eo n̄e rej en̄jake lan̄lōn̄ eo an 
jeorļo̧k bōd. Lan̄lōn̄ eo an jeorļo̧k bōd 
emaron̄ itok em̧ool n̄e rej bar kōkāāl 
bujen ko n̄e rej bōk m̧ōttan kwojkwoj 
eo. Jetōb in mijenede eo enaaj eddōkļo̧k 
ilo im̧ōko im̧ōd n̄e ajri ro im ro jinen im 
jemen rej en̄jake lan̄lōn̄ eo an jeorļo̧k 
bōd ilo iien kwojkwoj eo. Jān waanjo-
n̄ak in kautiej eo aer, jim̧or ro jinen im 
jemen im ajri ro remaron̄ jipan̄ kajjojo 
en̄jake lan̄lōn̄ eo. Lan̄lōn̄ eo emaron̄ 
kanooj jipan̄ ilo ukōt im̧ōko im̧ōd n̄an 
jikin kaminene ko an mijenede. Ajri ro 
remaron̄ jab jerbali mijen ko, bōtaab 
aolep renaaj en̄jake ikdeelel eo n̄an 
kwaļo̧k gospel eo, eo ekar bōktok er 
n̄an en̄jake jeorļo̧k bōd im aenōm̧man. 
Im jekdo̧o̧n eļan̄n̄e kiiō jerbal aolep 
raan ak jaab, aolep remaron̄ en̄jake lan̄-
lōn̄ eo ilo leļo̧k gospel eo n̄an ro jet.

Loļo̧k Tampeļ eo
N̄an jim̧or ro jinen im jemen im ajri 

ro, tampeļ eo ej iien eo em̧m̧an tata n̄an 
bōk juon en̄jake n̄an im iakwe an jikin 

ko rekwojarjar. Menin em̧ool eļap tata 
n̄e ajri ro rej iddik. Ajri ro rej ļotak kōn 
meram eo an Kraist. Em̧ool juon nin̄nin̄ 
emaron̄ en̄jake bwe tampeļ ekwojarjar. 
Kōnke ro jinen im jemen rej iakwe ajri 
ro reddik, tampeļ eo ej jutak n̄an er 
kōjatdikdik eo me remaron̄ kōm̧m̧an 
bwe ajri ro nejier ren iakwe ilo baam̧le 
eo aer indeeo—n̄an indeeo.

Jet iaami ewōr ippāer pija ko an tam-
peļ ko ilo m̧ōko imōmi. Kōnke tampeļ 
ko rej ekkal aolepān laļ in, epidodo n̄an 
elōn̄ ro jinen im jemen n̄an loļo̧k meļan 
ko an tampeļ eo ippān baam̧le ko aer. 
Ilo m̧ool jet remaron̄ pād ilo iien kōp-
peļļo̧k ko n̄e tampeļ ko rej ekkal. Ro 
jinen im jemen remaron̄ kajjitōk ippān 
ajri ro ekōjkan aer kar en̄jake n̄an pād 
epaake ak ilowaan tampeļ eo.

Aolep ro jinen im jemen remaron̄ 
kwaļo̧k naan in kam̧ool eo kōn ta kar 
meļeļe in tampeļ eo n̄an e. Būreejtōn 
Ezra Taft Benson, eo eaar iakwe tam-
peļ, ekar emakijkij an kōnono kōn an 
lale an jinen kanooj kōmetale nuknuk 
in tampeļ eo an.6 Eaar kōnono kōn 
ememļo̧kjeņ eo an āinwōt juon ļaddik 
lale an baam̧le eo an ke raar ilo̧k jān 
m̧weo im̧ōn n̄an etal n̄an tampeļ eo.

Ke eaar juon Būreejtōn an Kabun̄ in, 
eaar etal n̄an tampeļ ilo ejja raan eo wōt 
kajjojo wiik. Eaar iien otemjej kōm̧m̧an 
jerbal in tampeļ n̄an rūtto ro an. An 
iakwe n̄an tampeļ eaar itok eļap tata jān 
waanjon̄ak eo an ro jinen im jemen.

Aō Naan in Kam̧ool
Kwonaaj lo jet iaan lan̄lōn̄ ko am̧ 

reļļap tata ilo kijejeto ko am̧ n̄an kōm̧-
m̧ane m̧weo im̧ōm̧ juon jikin tōmak 
ilo Irooj Jisōs Kraist im juon jikin me 
eobrak kōn iakwe, iakwe eo erreo an 
Kraist. Jepļaaktok eo an gospel eo ekar 
ijjno kōn juon kajjitōk ettā kar kejek-
ļo̧kjeņ kake ilo juon em̧ ettā, im emaron̄ 
wōnm̧aanļo̧k wōt ilo kajjojo im̧ōko 
im̧ōd ilo ad wōnm̧aanļo̧k wōt n̄an 

ejaake im kamineneik pedped in katak 
ko an gospel eo ijo. En̄in elakkar kōjat-
dikdik eo aō im ikdeelel eo em̧wilaļ jān 
ke iaar juon ļaddik edik. Kom̧ aolep 
ekar wōr ami ememļo̧kjeņ ekadu kōn 
kain em̧ rōt in. Elōn̄ iaami kom̧ kar, kōn 
jipan̄ eo an Irooj, kar ejaaki.

Jet raar kajjieon̄ kōn aolep kijejeto 
n̄an kōjeraam̧m̧an jab in, aaet kar jan̄in 
lewaj. Aō kallim̧ur n̄an kom̧ ej juon eo 
me juon uwaan Doulul eo an Jon̄oul-
ruo Rijilōk ro juon iien kar kōm̧m̧an 
n̄an eō. Iaar ba n̄an e bwe kōnke kāālet 
ko jet ilo ro ilo nuku eo an baam̧le eo 
am kar kōm̧m̧ani, iaar pere bwe kōm 
maron̄ kar ippān doon ilo laļ eo ej itok. 
Eaar ba, to̧o̧n wōt aō maron̄ keememej, 
“Kwoj inepata kōn jorrāān eo ebōd. 
Kwon baj mour im erreo n̄an am̧ deļo̧n̄ 
e aelōn̄ in celestial, im karōk ko an 
baam̧le renaaj ļapļo̧k aer em̧m̧an jān 
jon̄an eo komaron̄ in ļōmņake.”

Ij tōmak bwe enaaj lewaj kōjatdikdik 
eo em̧ōņōņō n̄an jabdewōt iaad ilo mour 
in me raar kōm̧m̧ane aolep ijo jemaron̄ 
n̄an kōkarbōb kōj make im ro uwaan 
baam̧le eo ad n̄an mour indeeo. Ijeļā 

bwe karōk eo an Jemedwōj Ilan̄ ej juon 
karōk in m̧ōņōņō. Ij kam̧ool bwe karōk 
eo An ej kapidodoik n̄an kōj kajjojo ro 
raar kōm̧m̧ane ijo em̧m̧an tata jemaron̄ 
in kar liāp ilo juon baam̧le indeeo.

Ijeļā bwe kii ko an priesthood eo 
kar kōjepļaaktok n̄an Josep Smith 
kar lelaltak ilo juon ļain ejjamin tūm̧ 
n̄an Būreejtōn Russell M. Nelson. Kii 
kein rej kapidodoik liāp an baam̧le ko 
rainin. Ijeļā bwe Jemedwōj Ilan̄ ej iakwe 
kōj, ajri in jetōb ro Nejin, kōn juon 
iakwe eweppān. Ijeļā bwe kōn Pinmuur 
eo an Jisōs Kraist, jemaron̄ ukweļo̧k, 
erreo, im erom erreo n̄an mour ilo 
baam̧le ko rej iakwe n̄an indeeo 
ippān Jemedwōj Ilan̄ im ippān Nejin 
Jitōnbōro, Jisōs Kraist. Ij lukkuun 
kam̧ool ilo etan Jisōs Kraist, amen. ◼

KAKEEMEMEJ KO
 1. Rom 8:6.

 3. Mosaia 5:2.
 4. Alma 36:17–19.
 5. Lale Teachings of Presidents of the Church:  

Joseph Smith (2007), 391–98.
 6. Lale Teachings of Presidents of the Church:  

Ezra Taft Benson (2014), 167.

Inaaj lewaj n̄an kom̧ Ritōl ro Routiej an 
Kabun̄ in, Eria Jiljilimjuonn̄oul ro, im 
Būreejtōnji ko an Radik ko an Kabun̄ 
in n̄an bout in rejtake eo ami.

Em̧ōj an alikkar bwe jej rejtake 
Russell Marion Nelson āinwōt rika-
naan, rilolo, im rikwaļo̧k revelesōn im 
Būreejtōn eo an Kabun̄ eo an Jisōs 
Kraist im Armej ro Rekwojarjar ilo 
Raan- ko Āliktata; Dallin Harris Oaks 
āinwōt Rikakpilōklōk eo Kein Kajuon 
ilo Būreejtōnji eo Kein Kajuon; im 
Henry Bennion Eyring āinwōt Rikakpi-
lōklōk eo Kein Karuo ilo Būreejtōnji eo 
Kein Kajuon.

Ro rej errā remaron̄ ke kwaļo̧ke.
Ro rej jab erre, n̄e ewōr, remaron̄ 

kwaļo̧ke.
Em̧ōj an alikkar bwe jej rejtake 

Dallin H. Oaks āinwōt Būreejtōn eo 
an Doulul eo an Jon̄oulruo Rijilōk ro 
im M. Russell Ballard āinwōt Ripenej 

Jenkwan Būreejtōn eo an Doulul eo an 
Jon̄oulruo Rijilōk ro.

Ro rej errā, jouj im kalikkare.
Ro rejjab errā maron̄ kwaļo̧ke.
Em̧ōj an alikkar bwe jej rejtake 

āinwōt membōr ro an Doulul eo an 
Jon̄oulruo Rijilōk ro: M. Russell 
Ballard, Jeffrey R. Holland, Dieter F. 
Uchtdorf, David A. Bednar, Quentin L. 
Cook, D. Todd Christofferson, Neil L. 
Andersen, Ronald A. Rasband, Gary E. 
Stevenson, Dale G. Renlund, Gerrit 
Walter Gong, im Ulisses Soares.

Ro rej errā, jouj im kwaļo̧ke.
Ro rejjab errā maron̄ bar kalikkar e.
Emōj an alikkar bwe jej rejtake 

rikakpilōklōk ro ilo Būreejtōnji eo Kein 
Kajuon im Doulul eo an Rijilōk ro āin-
wōt rikanaan ro, rilolo ro, im rikwaļo̧k 
revelesōn ro.

Ro rej errā, jouj im kwaļo̧ke.
Ro rej jab errā, eļan̄n̄e elōn̄, 

LETOK  JĀ N B ŪREE JTŌN DA LL IN  H .  OAKS
Rikakpilōklōk eo Kein Kajuon ilo Būreejtōnji eo Kein Kajuon

Rejtake Opiija ro  
an Kabun̄ in

M̧ w e n̄ a n  e o  a n  Ā l k i n  R ā l e p  i n  J ā d e d e

ejja kōn jōkjōk in wōt.
Emōj an alikkar bwe jen kōt-

ļo̧k rein jān jerbal ko aer āinwōt 
Eria Jiljilimjuonn̄oul ro: Elders 
Victorino A. Babida, L. Todd Budge, 
Peter M. Johnson, John A. McCune, 
Mark L. Pace, James R. Rasband, im 
Benjamin M. Z. Tai.

Ro rej m̧ōņōņō in kobatok ippem̧ ilo 
kwaļo̧k kam̧m̧oolol n̄an em̧m̧aan rein 
rejitōn bōro kōn jerbal in wūjlepļo̧k 
ko aer maron̄ kōm̧m̧ane ilo aer kajutak 
tuanbwijmaron̄ in peir.

Emōj an alikkar bwe jen kōtļo̧k jān 
jerbal kōn būruwōn kam̧m̧ool Brother 
Tad R. Callister, Devin G. Durrant, im 
Brian K. Ashton āinwōt Būreejtōnji eo 
Eutiej an Jabōt Jikuuļ.

Aolep ro rej m̧ōņōņō in kobatok 
ippem̧ n̄an kwaļo̧k ad kam̧m̧oolol n̄an 
em̧m̧aan rein jeid im jatid kōn jerbal 
in jipan̄ ko aer rekabwilōn̄lōn̄, jouj im 
kwaļo̧ke.

Em̧ōj an alikkar bwe jej rejtake 
laajrak in Ritōl rein Routiej ilo Jiljilim-
juonn̄oul: Rubén V. Alliaud, Jorge M. 
Alvarado, Hans T. Boom, L. Todd 
Budge, Ricardo P. Giménez, Peter M. 
Johnson, John A. McCune, James R. 
Rasband, Benjamin M. Z. Tai, and 
Alan R. Walker.

kwaļo̧ki n̄an kile er.
Ro rej errā, jouj im kwaļo̧ke.
Ro āinjuon, eļan̄n̄e elōn̄.
Būreejtōn Nelson, emōj likūt ilo jeje 

bout in. Jej karuwaineneik ro raar jab 
errā ilo jabdewōt jake m̧aantak ko bwe 
ren kepaake stake būreejtōn ro aer.

Ro jeiū im jatū, kōmij kam̧m̧oolol 
kom̧ kōn tōmak eo ami ejjab jem̧ļo̧k im 
ami jar ilo etan ritōl ro an Kabun̄ in.

Kōmij kiiō karuwaineneiktok Ritōl 
ro Routiej im Būreejtōnji eo Eutiej an 
Jabōt Jikuuļ rekāāl n̄an bōk jikier ijin 
m̧aan. ◼

Iakwe Em̧m̧aan ro Rejitōn Bōro: āinwōt an kar Tōl jān revelesōn eo ilo 
jekjen 120 in Katak im Bujen ko, Ko̧o̧njeļ eo ej lale wāween kōjerbal Juon 
M̧ōttan Jon̄oul ko—ekitbuuj Būreejtōnji eo Kein Kajuon, Doulul eo an 
Jon̄oulruo Rijilōk ro, Bisoprik eo ej Tōl, rej kōmālim kōjerbal jāān ko an 
Kabun̄ in. Ra ko an Kabun̄ in rej leto letak jāān ko ekkar n̄an bajet ko em̧ōj 
kōmālimi, kien ko, im jekjek in jerbal ko aer.

Bōnbōn eo an Kabun̄ in, eo ekitbuuj ro retijem̧ļo̧k im ra in ej makeļo̧k 
iaan jān aolep ra ko jet an Kabun̄ in, eo ewōr an eddo n̄an kōm̧m̧ani etale 
bōnbōn ko n̄an letok wāween ko rejejet ilo wāween leto letak jipan̄ ko, wia-
kake ko kar kōm̧m̧ani, im kōjparok m̧weiūk ko an Kabun̄ in.

Pedped wōt ioon jerbal in etale bōnbōn in jāān ko emōj kōm̧m̧ani, 
Bōnbōn eo an Kabun̄ in ej kwaļo̧k kōn meļeļein bwe, ilo aolep m̧weiūk ko, 
jipan̄ ko kar būki, wiakake ko kar kōm̧m̧ani, im m̧weiūk ko an Kabun̄ in ilo 
iiō 2018 kar reko̧o̧ti im kōjerbali ekkar n̄an bajet ko remālim an Kabun̄ in, 
kien ko, im jerbal in bōnbōn ko an jāān. Kabun̄ in ej ļoor imminene ko me 
emōj katakin membōr ro n̄an mour ilowaan juon bajet, jab kōm̧m̧an m̧uri, 
im kōjparok jāān ņae juon iien emenin aikuj.

Ilo kautiej kar lewaj,
Raan Jikin Bōnbōn eo an Kabun̄ in
Kevin R. Jergensen
Mānija Tōreektōr eo ◼

Riboot eo an Raan Jikin 
Bōnbōn eo an Kabun̄ in, 2018
LETOK JĀN KEV IN  R .  J ERGENSEN
Mānija Tōreektōr eo, Raan Jikin Bōnbōn eo an Kabun̄ in

N̄an Būreejtōnji eo Kein Kajuon an Kabun̄ eo an Jisōs 
Kraist im Armej Ro Rekwojarjar ilo Raan- ko Āliktata

Ro rej errā, jouj im kwaļo̧ke.
Ro rejjab errā, kōn ejja jekjek in wōt.
Emōj an alikkar bwe jen rejtake 

rein āinwōt Eria Jiljilimjuonn̄oul ro: 
Solomon I. Aliche, Guillermo A. Alvarez, 
Daren R. Barney, Julius F. Barrientos, 
James H. Bekker, Kevin G. Brown, 
Mark S. Bryce, A. Marcos Cabral, 
Dunstan G. B. T. Chadambuka, Alan 
C. K. Cheung, Christian C. Chigbundu, 
Paul N. Clayton, Karim Del Valle, 
Hiroyuki Domon, Mernard P. Donato, 
Mark D. Eddy, Zachary F. Evans, 
Henry J. Eyring, Sapele Fa’alogo Jr., 
David L. Frischknecht, John J. Gallego, 
Efraín R. García, Robert Gordon, 
Mark A. Gottfredson, Thomas Hänni, 
Michael J. Hess, Glenn M. Holmes, 
Richard S. Hutchins, Tito Ibañez, 
Akinori Ito, Jeremy R. Jaggi, Kelly R. 
Johnson, Christopher Hyunsu Kim, 
H. Moroni Klein, ’Inoke F. Kupu, 
Stephen Chee Kong Lai, Victor D. 
Lattaro, Tarmo Lepp, Itzcoatl Lozano, 
Kevin J. Lythgoe, Edgar P. Montes, 
S. Ephraim Msane, Luiz C. D. Queiroz, 
Ifanomezana Rasolondraibe, Eduardo D. 
Resek, Tomás G. Román, Ramon E. 
Sarmiento, Jonathan S. Schmitt, Vai 
Sikahema, Denelson Silva, Luis Spina, 
Carlos G. Süffert, Voi R. Taeoalii, 
Sergio R. Vargas, im Markus Zarse.

Ro rej errā, jouj im kwaļo̧ke.
Ro āinjuon, eļan̄n̄e elōn̄.
Em̧ōj an alikkar bwe jen rejtake Mark 

L. Pace n̄an jerbal āinwōt Būreejtōn eo 
an Jabōt Jikuuļ, ippān Milton da Rocha 
Camargo āinwōt Rikakpilōklōk eo Kein 
Kajuon im Jan Eric Newman āinwōt 
Rikakpilōklōk eo Kein Karuo.

Ro rej errā remaron̄ ke kwaļo̧ke.
Jabdewōt ro rejjab errā maron̄ kwa-

ļo̧k ejja jekjek in wōt.
Emōj an alikkar bwe jej rejtake 

Ritōl ro Routiej jet an Kabun̄ in, 
Eria Jiljilimjuonn̄oul ro, im Būreej-
tōnji ko Routiej an Radik ko āinwōt 

Ak men̄e jeban dāpij apan̄ kein 
rejelet mour ko ad ioon laļ in, ilo ad 
kajjieon̄ in erom̧ rijilōk ro retiljek an 
Irooj Jisōs Kraist, jemaron̄ lo aenōm̧-
m̧an, lan̄lōn̄, im m̧ōņōņō men̄e inepata 
ko an laļ in rej jepooļ kōj.

Juon iaan ajri ro nejū eaar ba, 
“Baba, ij baj lale āinwōt iban tōprak.” 
Iaar uwaak, “Men eo Jemedwōj Ilan̄ 
ej kajjitōk ippād ej n̄an kōm̧m̧ane ijo 
em̧m̧antata jemaron̄e kajjojo raan.” Ro 
jeiū im jatū, kōm̧m̧ane ijo em̧m̧antata 
komaron̄e jen raan n̄an raan, im m̧okta 
jen am̧ jeļā, kwonaaj kile bwe Jemedwōj 
Ilan̄ ejeļā kajjiem̧ im bwe Ej iakwe eok. 
Im n̄e kwonaaj jeļā—lukkuun jeļā—
mour eo am̧ enaaj wōr jibadbad im 
meļeļein im kwonaaj maron̄ in obrak 
kōn lan̄lōn̄ im aenōm̧m̧an.

Āinwōt Meram eo an Laļ in, 
Rilo̧mo̧o̧r eaar ba, “Jabdewōt eo  
ej lōke Eō en jāmin pād ilo marok.”2 

“Jisōs Kraist ej āt eo letok in Jemed, 
im ejjeļo̧k bar juon āt letok [ jemaron̄] 
mour;

“Kōn menin, aolep em̧m̧aan [im 
kōrā] reaikuj bōk iooer etan eo ej letok 
in Jemed.”3

Jeje ko rekwojarjar rej katakin kōj 
bwe Setan ekōņaan tōlļo̧k armej ro 
n̄an maroklep. An aolep jibadbad ej 

Rikanaan Liai eaar kwaļo̧k, 
“Em̧m̧aan [im kōrā] ren, bwe ren 
maron̄ m̧ōņōņō.”1 Ekanooj lōn̄ un ko 
unin ad jab aenōm̧m̧an, lan̄lōn̄, im 
m̧ōņōņō ilo mour in, ekoba jeram̧ōļ, 
tariņae, jorrāān in laļ, im apan̄ ko jab 
jeļā kaki ilo jikin jerbal, ājmour, im 
jem̧doon ko an baam̧le.

JĀN  B ŪREE JTŌN M.  RUSSELL  BALLARD
Ripenej Jenkwan Būreejtōn eo an Doulul eo an Jon̄oulruo Rijilōk ro

Ro jeiū im jatū, epen aō tōmak bwe 71 
iiō remootļo̧k, ilo 1948, ikar juon mije-
nede ilo England im 44 iiō remootļo̧k 
kōrā eo ippa pāleeō, Barbara, im n̄a kar 
bōk baam̧le eo am̧ n̄an Canada ke iaar 
juon būreejtōn n̄an Canada Toronto 
Mission. Ke ij jerbal ijeņ ilo Eprōļ 1976, 
kar kūr eō n̄an Doulul eo Kein Kajuon 
ilo Jiljilimjuon̄ol eo, im kar jab kōtmene 
ilo 1985, kar kūr eō n̄an Doulul eo an 
Jon̄oulruo Rijilōk ro. Ejjab āinwōt kūr 
ko aō m̧oktaļo̧k, eo ekitbuuj kōtļo̧k 
ilju jeklaj, aō kōtļo̧k jān kūr eo n̄an 
Jon̄oulruo ejjab ļōmņak eo em̧m̧anta-
ta ilo tōre in; ijoke, ij jar bwe raan eo 
enaaj itok n̄e inaaj kadedeļo̧k aolep kūr 
eo Irooj eaar kūr eō n̄an kōm̧m̧ani.

N̄an ļōmņake iiō ko 43 in aō jerbal 
āinwōt juon Routiej an Kabun̄ in im 
jeraam̧m̧an eo bwe in maron̄ jerbal in 
karejar n̄an ro nejin Jemedwōj Ilan̄, 
iaar maron̄ in kile eļap bwe Ekōņaan 
bwe aolep ro Nejin ren lo aenōm̧m̧an, 
lan̄lōn̄, im m̧ōņōņō ilo mour ko aer.

M̧ool, Erreeo, im Ļam 
Waan eo an Gospel eo 
an Jisōs Kraist

Iakwe Anij im iakwe riturid ej pedped in katak  
eo an jerbal in karejar; pedped ilo m̧weeo,  
Kabun̄ ej rie; kabun̄jar ilo jetōb ilo raan in Jabōt; 
im jerbal in lo̧mo̧o̧r.

n̄an kakkure meram im m̧ool eo kōn 
Jisōs Kraist im gospel eo An. Āinwōt 
an Liai kar katakin ajri ro nejin, bwe 
devil “ej kappukot bwe aolep armej 
ren en̄taan āinwōt e.”4 Eļan̄n̄e “jerbal 
im . . . aiboojoj” an Jemedwōj Ilan̄ ej 
“n̄an kakūrm̧ool jab wabanban im 
mour indeeo an [em̧m̧aan im kōrā],”5 
Jerbal” eo an Lucifer ej n̄an kakūrm̧ool 
en̄taan im būrom̧ōj n̄an ajri ro nejin 
Anij. Jerawiwi im bōd rej kōmarokļo̧k 
Meram in Kraist ilo mour ko ad. En̄in 
unin kōttōbar eo ad ej n̄an bōk eļapļo̧k 
Meram in Kraist, eo ej bōktok aenōm̧-
m̧an lan̄lōn̄ im m̧ōņōņō.

Ilo 18 allōn̄ ko remootļo̧k, Irooj eaar 
im̧we rikanaan eo An im Rijilōk ro n̄an 
kōkm̧anm̧anļo̧k jet oktak ko rem̧m̧an. 
Ijoke, ij uwōta n̄e jetōbin jibadbad eo 
an oktak kein remaron̄ in jino kaitok-
toklimo kōn oktak ko aer make.

Joseph F. Smith eaar ba: “M̧ool, 
erreeo, ļam waan eo an gospel eo an 
Jisōs Kraist em̧ōj an jepļaaktok. Jej 
eddoik n̄an kōjparoke ioon laļ in.”6 
Eaar kobaik bwe m̧ool, erreeo, im ļam 
waan eo an gospel in ej “kōjparok katak 
ko an Kraist.”7

Ilo Laajrak in Tōmak ko, Rikanaan 
Josep Smith eaar kwaļo̧k bwe: “kōn 
Pinmuur eo an Kraist, aolep armej 
remaron̄ bōk lo̧mo̧o̧r, jān pokake kien 
ko im kain̄i ko an Gospel eo.”8 

Pedped ko m̧oktata an gospel in rej 
tōmak ilo Irooj Jisōs Kraist, ukweļo̧k, 
peptaij, im menin letok eo an Jetōb 
Kwojarjar, im niknik n̄an jem̧ļo̧kin. 
Būratōr eo an Hyrum eaar kwaļo̧k: “Bar 
katakin er [im bar] katakin: kwonaaj lo 
jen raan n̄an raan ļōmņak ko rekāāl im 
meram in n̄ūrbōktak kōn er enaaj iwōj 
n̄an eok. Komaron̄ jeje ak kōnono kaki 
. . . n̄an lukkuun meļeļe kaki. Innām 
kiiō komaron̄ in kōm̧m̧an bwe ro [kwoj] 
katakin ren lukkuun jeļā kaki.”9

Wāween eo em̧m̧antata n̄an kōj 
n̄an lo jetōbin jibadbad ko an Kabun̄ 

in rej n̄an mour kōn m̧ool, erreeo, im 
ļam waan eo an katak ko an Kraist 
im n̄an mour kaki kien ko ruo reļļap 
an Rilo̧mo̧o̧r: “Kwōn yokwe Irooj am̧ 
Anij kōn aolepen būruwōm̧. . . . Kwōn 
yokwe riturum̧ āinwōt kwe.”10

Pokake kien kein ruo rej letok juon 
wāween n̄an en̄jake eļapļo̧k aenōm̧m̧an 
im lan̄lōn̄. N̄e jej iakwe im jerbal n̄an 
Irooj im iakwe im jerbal n̄an ro riturid, 
jenaaj lukkuun en̄jake eļapļo̧k m̧ōņōņō 
eo ej itok n̄an kōj ilo ejjeļo̧k wāween 
em̧m̧anļo̧k.

Iakwe Anij im iakwe riturid ej ped-
ped in katak eo kōn jerbal in karejar, 
ekkatak eo ej pepded ilo m̧weeo, im 
Kabun̄ ej rie; Raan in Jabōt en eje-
tōbtōb ilo iien kabun̄jar; im jerbal in 
lo̧mo̧o̧r ilo jim̧or roņōl eo n̄an jipan̄ 
Doulul eo an Kōrā im doulul ko an 
elder ro. Aolepen men kein rej pedped 
wōt ioon kien ko rekwojarjar n̄an iakwe 
Anij im n̄an iakwe ro riturid. Ewōr ke 
jabdewōt men epidodoļo̧k, eaorōkļo̧k, 
im ļam waan jen menin?

Mour kōn m̧ool, erreeo, im ļam 
waan an karōk in gospel in enaaj 
kōm̧m̧an bwe en ļapļo̧k ad loļo̧k kōrā 
ro emej pāleer, em̧m̧aan ro emej pāleer, 

ajri ro rejerata, ro rajimakeke, nan̄in-
mej, im jeram̧ōl. Jenaaj lo aenōm̧m̧an, 
lan̄lōn̄, im m̧ōņōņō ilo mour eo ad n̄e 
jej jerbal n̄an Irooj im ro riturid.

Oktak ko ilo Raan in Jabōt me kar 
kwaļo̧k pedped ilo m̧weeo, Kabun̄ ej 
rie ilo katak im ekkatak gospel in rej 
men ko n̄an kōkāāl mour in jetōb eo ad 
im ad wūjļepļo̧k n̄an Anij ilowaan wōt 
m̧oko im̧ōd. Ta eo enaaj pidodoļo̧k, 
aorōkļo̧k, im kōbōkakkak? Ro jeiū im 
jatū, kwoj loe ke bwe katak im kwaļo̧k 
gospel in n̄an baam̧le ko ad ej juon 
wāween eo eaorōk n̄an bōk lan̄lōn̄ im 
m̧ōņōņō ilo mour ko ad?

Kōnono kōn Raan in Jabōt, 
Rilo̧mo̧o̧r eaar ba, “Bwe em̧ool raan eo 
in jitōn̄ n̄an kwe n̄an kakkije jān jerbal 
ko am, im liļo̧k nebar ko am n̄an Eo 
Eutiejtata.”11 Eaar bar ba, “Bwe am lan̄-
lōn̄ en kanooj iio . . . [ilo] lan̄lōn̄ im jar 
. . . kwoj [aikuj] kōm̧m̧ani men kein kōn 
kam̧m̧oolol, kōn bōro ko im paotok ko 
rem̧ōņōņō . . . [im] kōn bōro eo elem̧ō-
ņōņō im paotok ko rem̧ōņōņō.”12

Jouj im keememej jet iaan naan ko 
raorōk ilo m̧adenļo̧k in: lan̄lōn̄, mōņōņō, 
kam̧m̧oolol, bōro eo elem̧ōņōņō, em̧m̧an 
bōro, im paoktok ko rem̧ōņōņō. N̄an n̄a 

kōjparok Raan in Jabōt ej aikuj ettōn̄-
dikdik ko ilo mejer.

Ilo ad jerbal in karejar ilo juon 
wāween eo em̧m̧anļo̧k im ekwojarjar-
ļo̧k, jouj ļōmņake ewi jon̄an an aorōk 
bwe jen karuwaineneik aolep ro rej itok 
n̄an kweilo̧k ko ad ilo Kabun̄ in, eļap-
tata membōr ro rekāāl im rilotok ro. Jej 
aikuj aolep m̧ōņōņō in al al in jar ko im 
ron̄jake naan ko ilo jar in kwojkwoj eo 
ilo bōro im ļōmņak.

Naan in kam̧ool ko kōn tōmak ilo 
kweilo̧k in jitlo̧k ko im naan in kam̧ool 
rej tōl jen eo uwaan bisoprik eo, eo ej 
kwaļo̧k jidik naan in kam̧ool pedped 
wōt ioon karōk in lem̧ōņōņō eo im 
kōn m̧ool, erreeo, im ļam waan eo an 
gospel eo an Kraist. Aolep rej aikuj 
ļoor waanjon̄ok in. Jej aikuj keememej 
bwe ewōr bar jet jikin ko n̄an kwaļo̧k 
bwebwenato ko ak kwaļo̧k iien ito- itak 
ko. Ilo ad dāpij naan in kam̧ool ko ad 
im mije wōt gospel eo an Kraist, Enaaj 
letok jetōbin kōkāāl ilo ad kwaļo̧k naan 
in kam̧ool ko ad n̄an doon.

Jerbal in karejar eo ejjejet ej waļo̧k 
n̄an iakwe Anij im iakwe riturid. Āinwōt 
kar kwaļo̧ke, jej jerbal in karejar kōnke 
jej iakwe Jemedwōj Ilan̄ im ro Nejin. 
Kijejeto ko ad kōn jerbal in karejar 
enaaj em̧m̧anļo̧k eļan̄n̄e jej kapidodoik 
ad jerbal in karejar. Lan̄lōn̄ ej itok jān 

men ko reddik an mour in, kōn menin 
jej aikuj in lukkuun lale n̄an jab ļōmņak 
in kobaiktok jabdewōt oktak kein 
jaar būki n̄an kalōk tōmak im naan in 
kam̧ool ko repen ilo bōro ko būroru-
wōn ro nejin Anij.

Jen jab kapen men ko ippān kwei-
lo̧k ko, karōk ko, ak men ko rekkar. 
Kapidodoiki. Ej ilo men ko repidodo 
me kwonaaj lo aenōm̧m̧an, lan̄lōn̄, im 
m̧ōņōņō me iaar kōnono kake.

Ilo elōn̄ iiō ko jibadbad in tōl eo an 
Kabun̄ in, āinwōt an waļo̧k ilo Bok in 
Bōk Meļeļe 2, realikkar im repidodo, eo 
inaaj riiti:

“Ritōl ro rej kōketak aolep membōr 
ro n̄an bōk aolep kain̄i ko raorōk an 
priesthood eo, kōjparok bujen ko rej 
iookļo̧k wōt, im karbōb n̄an mour ijo 
eutiej tata im mour indeeo. . . .

“Rūtto ro: Kōketak kajjojo rūtto 
n̄an erreo n̄an bōk kain̄i ko an tampeļ 
eo. Katakin aolep rūtto ro n̄an kile 
rūtto ro jibuer im jim̧aer im kōm̧m̧ani 
kain̄i ko an tampeļ n̄an er.

“Jodidik ro: Jipan̄ kajjojo likao 
ro n̄an bōk Melkisedek Priesthood, 
n̄an bōk kain̄i ko an tampeļ, im n̄an 
erreo n̄an jerbale juon mijen elikieo. 
Jipan̄ kōpooj kajjojo jiron̄ ro n̄an erreo 
n̄an kōm̧m̧an im kōjparok bujen ko 
rekwojarjar im bōk kain̄i ko an tampeļ 

eo. Kōkajoorļo̧k jodikdik ro kōn bōk 
kuņaan ilo m̧akūtkūt ko eļap meļeļeier.

“Aolep Membōr: Jipan̄ ritōl ro an 
priesthood im radik ko, ward ko̧o̧njeļ, 
mijenede ro an ward im mijenede ro 
rej jerbal aolep raan, im membōr ro rej 
arean doon ilo jerbale juon kijejeto n̄an 
lo̧mo̧ren kajjojo armej, kōkajoorļo̧k 
baam̧le im iuniit ko an Kabun̄, kōļapļo̧k 
m̧akūtkūt an priesthood, im aiintok 
Israel kōn oktak, dāpiji wōt, im kōkajoor. 
Katakin membōr ro n̄an leļo̧k er make 
im baam̧le ko aer im n̄an jipan̄ rijeram̧ōl 
im riaikuj ilo wāween eo an Irooj.”13

Aō jerbal ilo Kabun̄ in eaar kōje-
raam̧m̧an n̄a kōn elōn̄ kabwilōn̄lōn̄ kōn 

jetōbin en̄jake ko rejenoļo̧k. Ij juon 
rikam̧ool bwe Irooj ej tōl Kabun̄ in 
An n̄an kadedeļo̧k jibadbad ko An. 
Em̧ōj aō bōk tōl ekwojarjar eļap jān 
aō maron̄. Lan̄lōn̄ n̄an mour kake gos-
pel in n̄an n̄a eaar pepded ioon m̧ool, 
erreeo, im ļam waan eo an katak im 
gospel eo an Jisōs Kraist.

Em̧ōj aō jerbal ium̧win kii im tōl 
ko an jiljino rikanaan ro im Būreejtōn 
ro an Kabun̄ jān Spencer W. Kimball 
n̄an Russell M. Nelson. Ij kam̧ool 
bwe kajjojo iaer raar im rikanaan ro 
kālet in Anij. Raar katakin kōj ped-
ped in katak ko raorōk kōn Kabun̄ 
in im gospel eo im katak an Kraist. 
Būreejtōn Nelson ej bōk m̧aanļo̧k 
jerbal in an Irooj ilo wāween eo eka-
bwilōn̄lōn̄. Ij ba “kabwilōn̄lōn̄” bwe 
ej make wōt Rijilōk eo erūtto jen n̄a, 
im epen aō maron̄ tōpar e! Ij juon 
rikam̧ool bwe kii ko an priesthood 
im kūr āinwōt juon rikanaan an 
Anij repād ioon. Būreejtōn Nelson 
ej katakin kōn m̧ool, erreeo, im ļam 
waan eo an gospel eo an Jisōs Kraist. 
Ij kwaļo̧k aō kamool bwe Jisōs ej 
RiKraist eo im en̄in ej Kabun̄ eo 
An—eo ij kwaļo̧k naan in kam̧ool ilo 
etan Jisōs Kraist, amen. ◼

Juon jota ekar ba n̄an n̄a bwe ruo 
likao rej ekkaņak suit rekar kōlaļlaļ ilo 
kōjem eo am im bwe ekar en̄jake juon 
im̧we elukkuun alikkar im ejeņoļo̧k 
bwe en kōdelo̧n̄ er. Rekar ba bwe rekō-
ņaan kōnono n̄an e kōn Anij ak renaaj 
bar ro̧o̧l ļo̧k n̄e n̄a inaaj bar pād ilo 
m̧weo. Emaron̄ ke kar enaan eo in me 
ej kōtmene?

Rekar jino lotok kom̧ro, im kōn tōl 
ko aer, jej riit ilo jeje ko rekwojarjar im 
jekar jino meļeļe aorōkin Jisōs Kraist 
āinwōt ad Rilo̧mo̧o̧r im RiPinmuur. 
Ejjab etto kom̧ro kar būromōj bwe em̧ōj 

ELDER  MATHIAS  HELD
Jān Jiljilimjuonn̄oul eo

Ro jeiū im jatū rejitōnbōro, Irooj ekar 
āliji an ba n̄an kōj n̄an “kappukot jeļā, 
em̧ool jān katak im barāinwōt jān 
tōmak.”1 Jemaron̄ bōk meram im meļeļe 
ejjab wōt kōn jeļāļo̧kjeņ ko ad make ak 
barāinwōt kōn tōl im im̧we eo an Jetōb 
Kwojarjar.

Im̧we eo an Jetōb Kwojarjar n̄an bōk 
jeļāļo̧kjeņ ekar jab aolep iien m̧ōttanļo̧k 
mour eo aō.

Kōrā eo pāleeō ejitōnbōro, Irene, 
im n̄a kom̧ro kar kobatok ilo Kabun̄ 
in 31 iiō ko rem̧ootļo̧k ke kom̧ro ej kab 
m̧are. Kom̧ro kar jim̧or rūttoļo̧k ilo 
Colombia, ak jejjo allōn̄ ālkin m̧are eo 
am̧ro, jerbal eo aō ekar bōk kom̧ro n̄an 
jokwe ilo Germany. Kōm kar rem̧m̧an 
ded wōt im ekar lōn̄ kōjatdikdik ko im 
kōtmene ko am̧ro; ekar juon iien ekali-
momo im kam̧ōņōņo̧ n̄an kom̧ro.

Ke ikar lukkuun leļo̧k aō n̄an jerbal 
eo aō, Irene ekar en̄jake bwe kom̧ro 
enaaj bōk juon enaan jān lan̄, ilo ejjeļo̧k 
jeļā ewi wāween ak n̄aat. Kōn menin 
ekar kōppelļo̧k m̧weo mōmro n̄an 
armej ro rej wiakaki encyclopedias, 
vacuum, bok in kōmat, kōbwebweien 
mōn kuk, im bar jet, im aolep iien ej 
kōttar tok enaan eo eaorōk.

Kappukot Jeļāļo̧kjeņ  
jān Jetōb eo

Jej aikuj ekkatak n̄an kile m̧ool eo ejjab wōt kōn 
jeļāļo̧kjeņ ko ad make ak barāinwōt kōn ainikien 
edik im emera an Jetōb eo.

am kar peptaij ke kom̧ro kar nin̄nin̄ wōt, 
eo me peptaij eo ekar jab juon bujen 
jejeļā kake. Ijoke, bar peptaij enaaj 
barāinwōt meļeļein n̄an erom̧ membōr 
ilo Kabun̄ in ekāāl, kōn menin, men eo 
jinoin tata kom̧ro kar lukkuun aikuj n̄an 
meļeļe aolep men kōn Kabun̄ in. 

Ak ewi wāween am kar jeļā eļan̄n̄e 
ta eo mijenede ro rej ba n̄an kom̧ro kōn 
Bok in Mormon, ak Josep Smith, im 
kōn karōk in lo̧mo̧o̧r eo rekar ke luk-
kuun m̧ool? Ekwe, em̧ōj am kar meļeļe 
jān naan ko an Irooj bwe jemaron̄ “jeļā 
er jān leen ko aer.”2 Kōn menin, ilo juon 
wāween ejjejet, kom̧ro kar jino etale 
Kabun̄ in ilo am̧ro kar lale leen ko kōn 
jeļāļo̧kjeņ eo am̧ro make. Ta eo kom̧ro 
kar loe? Ekwe, jekar loe:

• Armej ro rejouj im rem̧ōņōņō im 
baam̧le ko rem̧m̧an ro me remeļeļe 
bwe aolep armej rej aikuj en̄jake 
lan̄lōn̄ ilo mour in, im jab en̄jake wōt 
en̄taan im būromōj.

• Juon kabun̄ eo me ejjeļo̧k wōnāān 
ritōl eo ak juon kabun̄ eo me mem-
bōr ro make rej bōk kūr im eddo ko.

• Juon kabun̄ ijo Jisōs Kraist im baam̧-
le ko rej ioļapļap in men otemjej, 
ijo membōr ro rej jitlo̧k juon alen 
juon allōn̄ im leļo̧k kein jipan̄ n̄an 
jipan̄ ro rijeramōl im riaikuj, ijo eļap 
katakin kōn iminene ko n̄an ājmour, 
katakin kōj n̄an bōjrak jān men ko 
rej kakkure ānbwinid.

N̄an kōļapļo̧k:

• Ekar itok limoimro kōn katak kōn 
eddōkļo̧k an juon make, ilo jeļāļo̧k-
jeņ, buuļ jerbal im un̄n̄are peid make. 

• Jekar ekkatak kōn burokōraam in 
jipan̄ armej eo me ekabwilōn̄lōn̄.

• Im kom̧ro kar bwilōn̄ kōn kweilo̧k 
ko reļļap, kōn al ko reaibojooj im 
katak in jetōb ko rekabwilōn̄lōn̄ 
rekar waļo̧k ijeņ.

Ļōmņak kōn aolep men kein, kom̧ro 
kar jab lo men ko renana ilo Kabun̄ in. 
Ilo wāween eo juon, ekar lukkuun itok 
limoimro kōn men ko kom̧ro kar loi. 
Mekarta, kom̧ro kar jab kāālet n̄an pep-
taij kōnke kom̧ro kar kōņaan jeļā aolep 
men m̧okta jān am̧ro kōm̧m̧ane menin.

Ak, aaet ilo tarpok in kāālet eo 
am̧ro, Irooj ekar lukkuun kijenmej ilo 
an kōpooj kom̧ro, Ekar ļōme kom̧ro, im 
Ekar jipan̄ kom̧ro n̄an lo bwe jej aikuj 
ekkatak n̄an kile m̧ool ejjab wōt kōn 
jeļāļo̧kjeņ ko ad make ak barāinwōt kōn 
ainikien edik im emera an Jetōb eo, eo 
me ej kōnono eļaptata ilo būruōd.

Ainikien eo im tōprak in en̄jake 
ekar itok ilo juon jota ālkin 10 allōn̄ 
in am ekkatak gospel eo, ke kom̧ro 
kar riiti Mosaia 18, “Āinwōt kom̧ij 
kōņaan . . . ineek eddo ko an ro jet, . . . 
im kaenōm̧m̧an ro rej pād ilo aikuj in 
aenōm̧m̧an, . . . eļan̄n̄e en̄in ej ikdeelel 
eo an būruōmi, ta ippemi ņae peptaij 
ilo etan Irooj?”3

Eoon in jān Bok in Mormon ekar 
lukkuun un̄ūr būruōm ilo jetōb ko 
am, im ekar mōkaj am̧ro en̄jake im 

kar jeļā bwe ekar lukkuun ejjeļo̧k unin 
bwe kom̧ro en jab peptaij. Kom̧ro kar 
kile bwe ikdeelel ko me rekar ba kaki 
ilo eoon kein rekar barāinwōt kōņaan 
ko ilo būruōd im bwe men kein rekar 
lukkuun ļap tokjāer. Ekar ļapļo̧k aer 
aorōk jān am meļeļe aolep men kōnke 
ebwe kadede jeļā eo am. Kom̧ro kar ļap 
am̧ro kōjatdikdik kōn im̧we in tōl an 
juon Jemedwōj Ilan̄ eo ej iakwe kōj im 
kom̧ro kar lōke bwe Enaaj wōnm̧aanļo̧k 
wōt im tōl kom̧ro.

Kōn menin, ilo ejja raan eo wōt, 
kom̧ro kar kāālet juon raan n̄an iien 
peptaij eo am̧ro, im ejjab to kom̧ro kar 
peptaij, āliktata!

Ta eo kom̧ro ekar ekkatak jān 
en̄jake in?

Kein kajuon, kom̧ro kar ekkatak 
bwe jemaron̄ lukkuun lōke Jemedwōj 
Ilan̄ eo ej iakwe kōj, eo me ejjab jem̧ļo̧k 
an kajjieon̄ jipan̄ kōj erom̧ armej eo me 
Ejeļā jemaron̄ erom̧. Kom̧ro kar kam̧ool 
m̧wūlaļ in m̧ool an naan ko An ke Ekar 
ba, “Inaaj leļo̧k n̄an ro nejin armej lain 
im bar lain, naan in kain̄i im bar naan 
in kain̄i, ijin jidik im ijjuweo jidik; im 
em̧ōņōņō ro rej eo̧ron̄ naan in kain̄i ko 
Aō, . . . bwe renaaj jeļā māļōtlōt; bwe 
n̄an eo ej bōk Inaaj leļo̧k eļapļo̧k.”4

Im kein karuo, kom̧ro kar ekka-
tak bwe, n̄an kōļapļo̧k jeļāļo̧kjeņ ko 
ad make, bar juon wāween n̄an bōk 
jeļāļo̧kjeņ emaron̄ letok n̄an kōj tōl im 
meļeļe. Ej ainikien eo elur im emera eo 
An Jetōb Kwojarjar eo ej kōnono ilo 
būruōd im barāinwōt ilo ļōmņak ko ad.

Ikōņaan keidi katak in n̄an wāween 
ad kalimjōk juon men im meļeļe. 
Jemedwōj Ilan̄ ekar letok n̄an kōj ejjab 
juon wōt ak ruo mejād ilo kanniōk. 
Jemaron̄ lo an jabwe kōn juon wōt 
mej, ak kōn mej eo kein karuo ej letok 
n̄an kōj bar juon meļeļe. Kōn meļeļe 
kein jimor rej ippān doon ilo kōmlij 
ko ad, rej kwaļo̧k dipio in juon pija 
kōn peļaakid.

Āinwōt in, em̧ōj letok n̄an kōj ruo 
kein jipan̄ n̄an meļeļe, jān maron̄ ko ad 
ilo kanniōk im ilo jetōb. Kōļmenļo̧kjeņ 
ko ad rej letok juon meļeļe jān en̄jake ko 
ad im jān ļōmņak ko ad. Ak kōn mennin 
letok eo an Jetōb Kwojarjar, Jemed 
em̧ōj an barāinwōt letok n̄an kōj meļeļe 
eo kein karuo, eo me elukkuun ļap an 
aorōk im em̧ool kōnke ej kajju itok jān 
E. Ak kōn wōt unoojdikdik ko an Jetōb 
ekkā an lukkuun lur, elōn̄ armej rejjab 
lukkuun jeļā kōn kein jipan̄ in juon.

N̄e meļeļe kein ruo rej ippān doon 
ilo jetōb ko ad, juon pija edipio ej 
kwaļo̧k m̧ool in men ko ilo lukkuun 
wāweer. Ilo m̧ool, kōn bar juon meļeļe 
an Jetōb Kwojarjar, jet “m̧ool ko,” me 
ekkar wōt n̄an meļeļe ko ad make, ema-
ron̄ alikkar ilo kalimjōkļo̧k āinwōt m̧oņ 
ak lukkuun bōd. Keememej naan ko an 
Moronai: “Im jān kajoor eo an Jetōb 
Kwojarjar jemaron̄ jeļā m̧ool eo an men 
ko otemjeļo̧k.”5

Ilo 31 iiō in aō membōr in Kabun̄ in, 
em̧ōj aō en̄jake elōn̄ alen bwe eļan̄n̄e jej 
pedped wōt kōn jeļāļo̧kjeņ ko ad make 
im kōjekdoon ak kajej tokjen meļeļe an 
jetōb eo me jemaron̄ bōk jān unoojdik-
dik im im̧we eo an Jetōb Kwojarjar, ej 
āinwōt n̄e jekar mour kōn juon wōt mej. 

Ak kōnono kōn waanjon̄ak in, em̧ōj luk-
kuun letok n̄an kōj ruo mejād. Kobain 
meļeļe kein jim̧or wōt emaron̄ letok 
n̄an kōj m̧ool im pija eo ilo dipio in kōn 
aolepān m̧ool ko im kōn aolep men jej 
en̄jaki ilo mour ko ad, barāinwōt ilo 
dipio in im m̧wūlaļ in meļeļe ko ad kōn 
lukkuun kadkadid im kōttōbar āinwōt 
ajri ro nejin Jemedwōj Ilan̄ eo emour.

Ij keememej ta eo Būreejtōn 
Russell M. Nelson ekar katakin kōj 
juon iiō em̧ootļo̧k ke ekar ba bwe “ilo 
raan ko rej itok, enaaj pen ad maron̄ 
mour ilo jetōb ilo an ejjeļo̧k tōl, kae-
nōm̧m̧an im im̧we ejjeļo̧k jem̧ļo̧kin eo 
an Jetōb Kwojarjar.”6

Em̧ōj aō jeļā kōn juon jeļā edipio bwe:

• Ewōr juon Jemedwōj Ilan̄ eo ej 
iakwe kōj, im kōj aolep jaar errā n̄an 
itok n̄an laļ in āinwōt m̧ōttanļo̧k 
juon karōk ekwojarjar.

• Jisōs ej Kraist eo; Emour im ej aō 
Rilo̧mo̧o̧r im RiPinmuur.

• Josep, juon ļaddik ettā, kar kūr e im 
kar erom̧ juon rikanaan ekajoor eo 
im ekar jinoe epepen eo an tarlep in 
tōre ko, kōn aolepān an kii, kajoor, 
im mālim eo an priesthood eo ekwo-
jarjar an Anij.

• Bok in Mormon ej juon kam̧ool kein 
karuo kōn Jisōs Kraist, im baam̧le 
ko kar karōke n̄an mour ippān doon 
n̄an indeeo.

• Ad Irooj, Jisōs Kraist, ej tōl Kabun̄ 
in, me em̧ōj an jepļaaktok, jān 
Rikanaan eo ad emour, Būreejtōn 
Russell M. Nelson, rainin.

Men kein im elōn̄ m̧ool ko jet raorōk 
rej erom̧ katak ko raorōk an jetōb kōn 
ta eo Anij ej jipan̄ n̄a n̄an erom̧. Im ij 
reim̧aanļo̧k n̄an elōn̄ katak ko rekāāl 
bwe Ej kōņaan wōt bwe n̄a—im kwe—
n̄an bōk ilo ad pād im mour ilo mour 
in im “ekkatak . . . em̧ool kōn katak im 
barāinwōt kōn tōmak.” 

Ijeļā bwe men kein rej m̧ool im 
ij kam̧ool kaki ilo etan Jisōs Kraist, 
amen. ◼

KAKEEMEMEJ KO
 1. Katak im Bujen Ko 109:7; bar lale Katak  

im Bujen Ko 88:118.
 2. 3 Nipai 14:16.
 3. Mosaia 18:8–10.
 4. 2 Nipai 28:30.
 5. Moronai 10:5.
 6. Russell M. Nelson, “Revelesōn n̄an Kabun̄ 

in, Revelesōn n̄an Mour ko ad,” Liaona,  
Māe 2018, 96.

M̧ool kōn Gospel eo kar Kōjepļaaktok 
an Jisōs Kraist

Jeraam̧m̧an kōn jepļaaktok eo an 
gospel eo an Jisōs Kraist, ilo ettā jej 
kean̄ bwe ewōr jet men ko me redipio 
im lukkuun in m̧ool. M̧ool kein indeeo 
rej juon wōt n̄an aolep ļaddik im leddik 
ro nejin Anij.

Jeje ko Rekwojarjar rej katakin, 
“M̧ool ej jeļāļo̧kjeņ kōn men ko āinwōt 
aer kiiō, im āinwōt aer kar waļo̧k, im 
āinwōt aer naaj waļo̧k tokālik.”3 M̧ool 
eo epād ie men ko raar waļo̧k im men 
ko rejjan̄in de waļo̧k, kōļapļo̧k kōļmen-
ļo̧kjeņ eo kōn ta eo ej waļo̧k kiiō.

Jisōs eaar ba, “N̄a iaļ, im m̧ool, im 
mour.”4 M̧ool ko ej kwaļo̧k n̄an kōj iaļ 
eo n̄an mour indeeo, im ej itok wōt kōn 
ad Rilo̧mo̧o̧r, Jisōs Kraist. Ejjeļo̧k bar 
juon iaļ.

Jisōs Kraist ej katakin kōj ekōjkan 
mour, im, kōn Pinmuur eo im Jerkakepeje 
eo An, E ej letok n̄an kōj jeorļo̧k bōd jān 
jerawiwi ko ad im mour jab wabanban 
ālkin mej. En̄in ej m̧ool eo ejetjet tata.

E ej katakin kōj bwe ejjab aorōk 
eļan̄n̄e jej m̧weie ak jeram̧ōl, bun̄bun̄ 
ak jabun̄bun̄, lo̧ļe ak ettā. Ijello̧kin, 
mour wabanban in ad ej n̄an kōkajoor-
ļo̧k tōmak eo ad ilo Irooj Jisōs Kraist, 
n̄an kāālet em̧m̧an ioon nana, im n̄an 
kōjparok kien ko An. Ilo ad kam̧m̧ool-
ol kōn ejaak ko an science im uno, 
m̧ool ko an Anij reļļapļo̧k jān men kein 
kar kōm̧m̧ani.

Ilo turejet eo juon n̄an m̧ool ko an 
indeeo, elakkar wōr wōt men ko rej ba 
rem̧ool n̄an pukōk ajri ro nejin Anij jān 
m̧ool eo. Kareel ko an rikapo eo rejjab 
oktak iien otemjej. Ron̄jake men kein, 
kar ainikien ko 2,000 iiō ko remootļo̧k.

“[Kom̧ij]jab maron̄ jeļā kōn men ko 
[kom̧ij] jab maron̄ loi. . . . [ Jekdo̧o̧n ta 
juon armej ej kōm̧m̧ane] ejjeļo̧k ruōn.”

[Anij ejjab kōjeraam̧m̧an eok, bōtaab] 
jabdewōt [armej] [e] jeraam̧m̧an] ekkar 
n̄an jeļāļo̧kjeņ eo an [make].”5

m̧ool?” ej bōktok elōn̄ļo̧k jān milien 
uwaak ko. Elōn̄ļo̧k meļeļe ko ad repād 
ilo cell phone ko ad jān ilo aolep bok 
ko ilo juon ļaibrāre ekkal jān pirōk. Jej 
mour kōn meļeļe im ļōmņak ko jān ad 
maron̄ kōjerbali. Ejjab bōjrak ad kareel 
jān kāālet ko rekapopo im ettōl.

Jepooļ kōn kapokpok eo an rainin, 
ebaj porā ke ekanooj lōn̄ rej tōmak 
naan ko kar kōnono kaki 2,500 iiō ko 
remootļo̧k jān Protagoras n̄an Socrates 
eo edik: “Ta eo em̧ool n̄an eok,” eaar 
ba, “ej m̧ool n̄an eok, im ta eo m̧ool n̄an 
eok ej m̧ool n̄an eō.”2

JĀN  ELDER  N E IL  L .  A N DERSEN
Jān Doulul eo an Jon̄oulruo Rijilōk ro

M̧okta jān Debwāāl eo An, kar bōkļo̧k 
Jisōs n̄an im̧aan Pilate ilo jikin ekajet 
eo. “Kwe kiin̄ an ri Ju ro ke?” Pilate 
eaar akkōjdat in kar kajjitōk. Jisōs eaar 
uwaak: “Aelōn̄ eo Aō e jab jān laļ in. 
. . . I[ar] itok n̄an laļ bwe In kōnnaan 
[kōn] m̧ool. Er otemjej jān m̧ool rej 
eo̧ron̄ ainikiō.”

Pilate eaar pere ilo kajjitōk, “Ta eo 
m̧ool?”1

Ilo laļ rainin, kajjitōk eo, “Ta eo 
m̧ool?” emaron̄ in kanooj kapokpok 
n̄an armej ro rejjab tōmak ilo kabun̄.

Kappukōt ilo google kōn “Ta eo 

Mejān Tōmak

Eļan̄n̄e jej bōk im kāālet ta eo jej bōke ilo naan 
in kean̄ eo, jej kōtarpok kalimjōk indeeo eo ad, 
kanooj likūt eļap aorōk ilo en̄jake eo ad ijin im kiiō.

IT
UL

Ō
N̄:

 P
IJA

 JĀ
N 

M
IC

HA
EL

 M
UR

PH
Y/

M
M

IK
E.

CO
M

, M
AR

O
N̄ 

JA
B 

KA
PE

IK
I.



35MĀE 2019

“Ej jab ekkar bwe juon armej āinwōt 
in . . . Kraist . . . [en kar] bwe E eo 
Nejin Anij.”6

“[Ta eo kwoj tōmak ie ej juon 
iminene ebwebwe im juon] jorrāān an 
koļmānļo̧kijeņ eo [am̧].”7 Ej āinwōt 
rainin, ejjab ke?

Kōn Jepļaaktok eo an gospel eo, 
Anij eaar letok n̄an kōj wāween eo 
n̄an ekkatak im n̄an jeļā m̧ool ko ilo 
jetōb raorōk: jej ekkatak kaki jān jeje 
ko rekwojarjar, kōn jar ko ad make 
im en̄jake ko ad make, kōn kapilōk eo 
an rikanaan ro im rijilōk ro remour, 
im kōn tōl eo an Jetōb Kwojarjar, eo 
emaron̄ jipan̄ kōj n̄an “m̧ool eo an men 
ko otemjeļo̧k.”8

M̧ool Ej Meļeļe eo ilo Jetōb
Jemaron̄ jeļā men ko an Anij ilo ad 

kappukoti ilo jetōb. Paul eaar ba, “Men 
ko an Anij ejjeļo̧k armej ejeļā, ijello̧kin 
ewōr ippān Jetōb eo an Anij. . . . [Bwe] 
re meļeļe kōn jetōb.”9

Lale pija in jān Michael Murphy. Jān 
turejet in, epen am̧ tōmak bwe ej juon 
kōmeļeļe jān mejān juon rijin̄a. Ijowōt 
ke, ilo am̧ kalimjōk dot ko jān juon 
turejet eoktak, kwoj lo aiboojoj eo in 
kōm̧anm̧an eo an rijin̄a eo.

Ejja āinwōt, jej lo m̧ool ko ilo jetōb an 
Anij kōn kalimjōkļo̧k eo an juon mejān 

jetōb. Paul eaar ba, “A armej kōn biktok-
en e jab bōk men ko an Jetōb an Anij, 
bwe re men in bwebwe ippān; im e jab 
maron̄ in jeļā, bwe re meļeļe kōn jetōb.”10

Jeje ko Rekwojarjar, jar ko, iminene 
ko ad make, rikanaan ro raan kein, im 
menin letok eo an Jetōb Kwojarjar rej 
bōktok n̄an kōj juon kalimjōk ilo jetōb 
kōn m̧ool eo emenin aikuj n̄an ito- itak 
eo ad ijin ioon laļ in.

Naan in Kean̄ ilo kōn Mejān Tōmak
Jen ļōmņak kōn naan in kean̄ eo kōn 

baam̧le kōn mejān tōmak eo.
Būreejtōn Gordon B. Hinckley ekar 

kwaļo̧k kadkad in “Baam̧le Eo: Juōn 
Naan in Kean̄ n̄an Laļ in” kōn ennaan 
in: “Kōn ekanooj lōn̄ riab ko me kar 
kwaļo̧k āinwōt m̧ool, kōn ekanooj lōn̄ 
moņ ikkijien jon̄an ko im aorōk ko, kōn 
ekanooj lōn̄ anan im kapo n̄an erom 
jab m̧ool āinwōt aolepān laļ in, kōm kar 
en̄jake n̄an kakkōl [eok].”11

Kean̄ eo ej ijjino: “Aolep armej 
otemjej—em̧m̧aan im kōrā—kar kōm̧an-
m̧an ilo nememein wōt Anij. Kajjojo ej 
juōn jetōb jitōnbōro likao im jiron̄ nejin 
jined im jemed ilan̄, im, ilo āinwōt, 
kajjojo ewōr juōn mour kwojarjar im 
jipadpad ippān.”

Men kein rej m̧ool ko indeeo. Kwe 
im n̄a jejjab juon jidilo̧k in mour.

Ij iakwe naan kein: “Ilo Jikin eo 
ilo mour eo m̧okta, jetōb likao ro im 
jiron̄ ro raar jeļā im kabun̄jar n̄an Anij 
āinwōt eo Jemeir indeeo im kar errā ilo 
karōk eo An.”12

Jaar mour m̧okta jān ad ļotak. 
Piktok eo ad kajjojo ej m̧ōttad n̄an 
indeeo. Ilo wāween ko ejjab dipio ad 
meļeļe, wāween eo jetōb ko ad raar 
eddōkļo̧k ijōņ ilo mour eo m̧okta ej 
jelet wōn kōj ijin.13 Jaar bōk karōk an 
Anij. Jaar jeļā bwe jenaaj kar en̄jake 
apan̄ ko, metak, im būrom̧ōj ioon laļ 
in.14 Jaar barāinwōt jeļā bwe Rilo̧mo̧o̧r 
eo enaaj kar itok im bwe ilo ad kar kwa-
ļo̧k erreo eo ad make, jenaaj jerkake ilo 
Jerkakpeje eo, bōk “aiboojoj kobaikļo̧k 
ioon [bōrad] n̄an indeeo im indeeo.”15

Naan in Kean̄ eo ekajju: “Kōmij 
kwaļo̧k bwe jekjek ko me mour in ej 
ejaak jāni rej ij- jitōn̄ jān lan̄. Kōmij 
kapenļok bwe ekwojarjar eo an mour 
im aorōk in karōk eo an Anij indeeo.”

Karōk eo an Jemedwōj ej kōketak 
ļeo im lio pālele n̄an bōktok ajri ro 
n̄an laļ in im kipel kōj n̄an kōnono ilo 
jojomar ņae ajri ro rejjan̄in ļotak.

Pedped in Katak ko an Naan in Kean̄ 
eo Rej Ekkejel ilo Aiboojoj

Eļan̄n̄e jej bōk im kāālet ta eo jej 
bōke ilo naan in kean̄ eo, jej kōtarpok 

Lukkuun kejekļo̧kjeņ kōn naan in kean̄ eo an baamle kōn mejān tōmak, em̧m̧anļo̧k ad meļeļe ekōjkan an pedped in katak ko 
kanooj aiboojoj aer ekkejeltok, rejtake doon, im kwaļo̧k karōk eo an Jemed n̄an ajri ro Nejin.

kalimjōk indeeo eo ad, kanooj likūt 
eļap aorōk ilo en̄jake eo ad ijin im kiiō. 
Lukkuun kejekļo̧kjeņ kōn naan in kean̄ 
eo kōn mejān tōmak, em̧m̧anļo̧k ad 
meļeļe ekōjkan an pedped in katak ko 
kanooj aiboojoj kakkejeli, rejtake doon, 
kwaļo̧k karōk eo an Jemed n̄an ajri ro 
Nejin.16

Jej ke aikuj m̧ool in bwilōn̄ n̄e 
rikanaan ro an Irooj rej kwaļo̧k Ankilan 
Irooj im, kōn jet, kajjitōk ko armej rej 
kajjitōk wōt kaki? Aaet, jet rejjab bōk 
ainikien rikanaan ro ilo iien eo em̧ō-
kaj,17 bōtaab ro jet jar ilo kejekļo̧kjeņ 
kōn kajjitōk ko aer rem̧ool—kajjitōk 
ko me renaaj waļo̧k kōn kijenmej im 
juon mejān tōmak. Eļan̄n̄e naan in kean̄ 
eo eaar waļo̧k ilo juon epepen eok-
tak, enaaj kar wōr wōt kajjitōk ko, ko 
reoktak jān ro raan kein. Juon un kōn 
rikanaan ro ej n̄an jipan̄ kōj bōk kuņad 
ilo kajjtōk ko raorōk.18

M̧okta jān an kar juon Būreejtōn an 
Kabun̄ in, Būreejtōn Russell M. Nelson 
kar ba; “Rikanaan ro rej lo im̧aanļo̧k. 
Rej lo menin kauwōtata ko me rinana 
eo ej likūt im̧aad ak enaaj likūt im̧aan 
ad iaļ. Rikanaan ro rej barāinwōt lo 
im̧aanļo̧k kōjatdikdik ko reļļap im 
jim̧we ko rej kōttar ro me rej ron̄jake ” 
kōn lukkuun in n̄an pokake.”19

Ij kam̧ool n̄an m̧ool eo im kajoor ilo 
jetōb eo an ainikien ippān doon eo an 
Būreejtōnji eo Kein Kajuon im Doulul 
eo an Jon̄oulruo eo.

Laļ In Ej Etal Jāne
Ilo tōrān mour e aō, em̧ōj ad lo 

juon oktak eo ekaitoktok limo ilo 
tōmak ko an laļ in kōn elōn̄ pedped 
in katak ko kar katakin ilo naan in 
kean̄ eo. Ilo tōre in jodikdik eo aō im 
iiō ko im̧aan in aō m̧are, elōn̄ ilo laļ 
in raar jab pokake jon̄ak eo an Irooj 
jej ņa etan kien erreo, bwe kōtaan ko 
an m̧ōm̧ an kanniōk rej aikuj in waļo̧k 
wōt ikōtaan juon em̧m̧aan im juon 
kōrā me raar m̧are ekkar n̄an kien. 
Ke iaar 20 jim̧a im 30 jim̧a, elōn̄ raar 
kowaan kōjparok eo ekwojarjar an 
ajri ejjan̄in ļotak, kōnke m̧an lo̧jien 
kar erom ļapļo̧k kōm̧m̧ane. Ilo elōn̄ 
iiō ko ejjab to, elōn̄ raar kowaan kien 
eo an Anij bwe m̧are ej juon koba eo 
ekwojarjar ikōtaan juon em̧m̧aan im 
juon kōrā.20

Lale an lōn̄ ro rej bōjrak jān 
ļoor kien ko Irooj eaar kōm̧m̧ani 
ej kakeememej kōj kōn raan eo ilo 
Capernaum ke Rilo̧mo̧o̧r eo eaar 
kean̄ kōn kwojarjar eo An im ekabū-
rom̧ōjm̧ōj “elōn̄ iaan ro rū kaļoran . . . 
etetal [ļo̧k].”

Innām Rilo̧mo̧o̧r eo eaar oktakļok 
n̄an Jon̄oulruo eo: “Kom̧ barāinwōt 
kōņaan ilo̧k ke?”

Piter eaar uwaak:
“Irooj, kōm naaj ilo̧k n̄an wōn? 

Ippam̧ naan ko naan in mour indeeo.
“Im kōm ar tōmak im jeļā bwe Kwe 

Juon eo E kwōjarjar nejin Anij.”21

Ejjab Aolep Ekkar Aer Jetjet ilowaan 
Naan in Kean̄ eo

Ekanooj in lōn̄, dik im rūtto, ro 
rej tiljek im m̧ool n̄an gospel eo an 
Jisōs Kraist, em̧ool jekdo̧o̧n en̄jake eo 
ar make kiiō ejjab kanooj jetjet n̄an 
lowaan naan in kean̄ eo kōn baam̧le: 
ajri ro mour ko aer rekar ļanootot jān 
jepel; jodikdik ro me ro m̧ōttaer rej 
kajirere kōn kien erreo; kōrā ro im 
em̧m̧aan ro rekar jepel me rekar metak 
ilo en̄jake im jetōb jān eo pāleer ejjab 
m̧ool; ļōm̧aro im lim̧aro pālele me 
rejjab maron̄ neje; kōrā im em̧m̧aan ro 
me rej m̧are n̄an juon karejar me ejjab 
kwaļo̧k tōmak eo aer ilo jepļaaktok eo 
an gospel eo; kōrā ro im ļōm̧aro ejjeļo̧k 
rejetaer me, kōn elōn̄ un ko, kar jab 
maron̄ in m̧are.

Juon eo ej m̧ōttan kōpetata in 20 iiō 
ko, eo ekanooj ļap aō nōbare, ejjab m̧are 
kōnke kōn kōņaan juon eo kōjāllin wōt 
e (same- sex). Eļakkar wōt m̧ool n̄an 
bujen tampeļ ko an, eaar kōļapļo̧k tōļan 
ko an ilo jeļā kōm̧m̧an im tijem̧ļo̧k, im 
eaar jerbal ettā jim̧or ilo Kabun̄ in im 
ilo jukjukin pād. Ejjab to eaar jiron̄ eō, 
“Imaron̄ meļeļe kōn ro ilo jekjek eo 
aō me rej kāālet n̄an jab kōjparok kien 
erreo eo ilo laļ in me rej mour ie. Bōtaab 
Kraist ekar ke kajjitōk ippād n̄an ‘jab an 
laļ in’? Ej alikkar bwe jon̄ak ko an Anij 
rej oktak jān ko an ro jān laļ in.”

Kien ko an armej emakijkij aer em̧-
m̧akūtļo̧k n̄an itunam̧ōj in tōrerein ko 

kōm̧m̧ani jān kien ko an Anij. N̄an ro 
rej ikdeelel n̄an kam̧ōņōņō Anij, tōmak, 
kijenmej, im niknik rej ilo m̧ool aikuji.22

Lio pāleeō, Kathy, im n̄a kar jeļā 
kajjjien juon sister ejjeļo̧k rejetan, kiiō 
40 jim̧a an iiō, eo ekapeel ilo maron̄ ko 
an etijem̧ļo̧k ie im jerbal ilo peran ilo 
ward eo an. E barāinwōt kar kōjparok 
kien ko an Anij. Eaar je:

“Iaar ettōn̄ak kōn juon raan naaj 
kōjeraam̧m̧an eō kōn juon ļeo pālele im 
ajri ro. Ij kōttar wōt. Ilo aolep iien ko, 
jekjek eo aō ej bōktok en̄jake ko kōn 
meļo̧kļo̧k eō im ajimakeke, bōtaab ij 
kajjieon̄ dāpij jab kalimjōk ta eo ejjeļo̧k 
ippa im ijello̧kin ioon ta eo ewōr ippa 
im ekōjkan aō maron̄ jipan̄ ro jet.

“Jerbal in jipan̄ n̄an ro nuku, ilo 
ward eo aō, im ilo tampeļ eo kar jipan̄ 
eō. Rejjab meļo̧kļo̧k eō ak ajimakeke 
kōnke ij m̧ōttan, im jej aolep m̧ōttan, 
juon baam̧le eļapļo̧k.”

Ewōr Juon Eo Ej Meļeļe
Jet renaaj ba, “Kwojjab meļeļe jekjek 

eo aō” Imaron̄ jab, bōtaab ij kam̧ool 
bwe ewōr Juon eo emeļeļe.23 Ewōr Juon 
eo ejeļā eddo ko am̧ kōnke kōn en̄taan 

eo An kar kōm̧m̧ane ilo jikin kallib eo 
im ioon debwāāl eo. Ilo am̧ kappukōt 
E im kōjparok kien ko An, ij kallim̧uri 
eok bwe E enaaj kōjeraam̧m̧an eok im 
ļōn̄aj eddo ko rekanooj in eddo n̄an 
ineki make. E enaaj lewaj n̄an eok ro 
m̧ōttam̧ indeeo im iien ko rem̧m̧an n̄an 
jerbal. Eo aorōkļo̧k, E enaaj kobrak 
eok kōn Jetōb eo ekajoor an Jetōb 
Kwojarjar eo im kōjjeļļāik eok bwe Eaar 
kōmālim eok. Ejjeļo̧k kāālet, ejjeļo̧k 
ukukōt me ej kaarmejet jemjerā eo an 
Jetōb Kwojarjar ak kōjeraam̧m̧an ko an 
indeeo ej erreo n̄an ad ļōmņak kake.

Ijeļā bwe Rilo̧mo̧o̧r eo ej mour. Ij 
rikam̧ool bwe E ej unin aolep m̧ool ko 
me relukkuun in aorōk im bwe E enaaj 
kakūrm̧ool aolep kōjeraam̧m̧an ko E 
eaar kallim̧ur kaki n̄an ro me rej kōjpa-
rok kien ko An. Ilo etan Jisōs Kraist, 
Amen. ◼

Ta in Kwojkwoj?
Ke ikar dik, ikar ļōmņak bwe kwoj-

kwoj ej n̄e jej m̧ōn̄āik juon m̧ōn̄ā ekilep 
ewōr rice, sushi, im joiu ie. Kiiō ijeļā 
kwojkwoj eo em̧ool eļapļok jān baj lan̄-
lōn̄ kōn juon m̧ōn̄ā enno̧. Ej juon en̄jake 
em̧m̧an, kōketak, lem̧ōņōņō, leto letak, 
kwaļo̧k iakwe n̄an baam̧le ko im ro jej 
iakwe, kōnono kōn kam̧m̧oolol eo ad 
n̄an Anij, im kalōk jem̧jerā ko ad ko jej 
m̧ōņōņō kōn aer ļap, im m̧ōn̄ā ko renno̧. 
Ij tōmak bwe n̄e jej kwojkwoj ioon naan 
ko an Kraist, jej aikuj in ļōmņak kōn 
kain ejja en̄jake rot in. Kwojkwoj ioon 
jeje ko rekwojarjar ejjab baj riiti wōt. Ej 
aikuj bōktok n̄an kōj lan̄lōn̄ eo em̧ool im 
kalōk jem̧jerā eo ad ippān Rilo̧mo̧o̧r eo.

Bok in Mormon eo ealikkar an kata-
kin menin. Keememej ettōņak eo an 
Liai ijo me ekar lo juon wōjke “eo leen 
[ej] lukkuun kaijoļjoļ n̄an kam̧ōņōņō 
jabdewōt. Leen in ej bōk jikin iakwe eo 
an Anij, im āinwōt an Liai nemak leen 
eo, “eaar kanooj . . . tōn̄al, ilōn̄ in aolep 
ko [eaar] edjon̄i m̧okta.” Ej “kobrak 
[aō] kōn eļap otem ļap lan̄lōn̄” im ej 
juon men eo ekōņaan kwaļo̧k ippān 
baam̧le eo an (1 Nipai 8:10–12).

N̄e jej kwojkwoj ioon naan ko, jenaaj 
barāinwōt pukot wōņāān ak kain m̧ōn̄ā 
ko remaron̄ jab lukkuun aorōk ippād 
eļan̄n̄e būruwōd rej obrak kōn kam̧-
m̧oolol. Baam̧le eo an Liai rekar mour 

kōn kanniōk ko rekood ilo āne jam̧dān, 
Ak Nipai ekar kōmeļeļeiki mālijjon̄ in 
epen, ba, “Eaar ļap kōjeraam̧m̧an ko an 
Irooj” bwe “kōrā ro am . . . raar kajoor” 
“im kar maron̄ ilo̧k ilo iaļ ko aer ilo 
ejjeļo̧k ellotaan” (1 Nipai 17:1–2).

Kwojkwoj jet iien ekitbuuj ekkatak 
kake im nemake. Alma ej katakin kōn 
juon ine em̧m̧an em̧ōj karōke ilo būru-
wōd. Ilo ad ekkatak kake, jenaaj kile 
bwe ine eo ej jino “in kaijoļjoļ” (lale 
Alma 32:28–33).

Kwojkwoj ioon Naan ko an Kraist
Kōjeraam̧m̧an kein an kwojkwoj 

ioon naan ko an Kraist rej kajoor im 
ukōt mour. Ewōr jilu baj men ko ikō-
ņaan kajjitōk ippem̧ n̄an mour kaki ilo 
mour eo am̧.

Juon, naan ko an Kraist remaron̄ 
jipan̄ kōj “kōļapļo̧k [maron̄] eo ad ilo 
jetōb n̄an bōk revelesōn” (Russell M. 
Nelson, “Revelesōn n̄an Kabun̄ eo, 
Revelesōn n̄an Mour ko Ad,’ Liaona, 
Māe 2018, 96) im kōjparok ilo tōlļo̧k 
kōj ilo ad mour. Mormon ej katakin 
bwe naan ko an Kraist ewōr ie “ļap an̄in 
n̄an tōl armej ro n̄an kōm̧m̧ane men eo 
[ejim̧we],” im bwe eļapļo̧k aer kajoorļo̧k 
jān jabdewōt “jāje ko” maron̄ kōttōbraki 
(Alma 31:5). Ke ikar kappukot māletlet 
eo an Anij ilo aō jelm̧ae apan̄ ko aō 
make, aolep iien ilo aō kajjieon̄ “wanōk 

eo an naan eo an Anij” (Alma 31:5), Ikar 
en̄jake im̧we im maron̄ eo n̄an kōm̧-
m̧ane jokālet ko remāletlet, anjo ioon 
mālijjon̄ ko, im kōjeraam̧m̧an mour 
eo aō kōn eļapļo̧k tōmak ilo Kraist im 
iakwe n̄an ro ipeļaakū. Rikanaan eo ad, 
Russell M. Nelson, ekar katakin kōj 
bwe “ilo raan kane rej itok, enaaj pen 
ad jo̧o̧r ilo jetōb ilo an ejjeļo̧k tōl, jineet, 
kaenōm̧m̧an, im kareel ko aolep iien jān 
Jetōb Kwojarjar eo” (“Revelation for 
the Church, Revelation for Our Lives” 
(“Revelesōn n̄an Kabun̄ eo, Revelesōn 
n̄an Mour ko Ad,” 96). Revelesōn eo jai-
kuji renaaj itok ilo ad kajjieon̄ “wānōk 
eo an naan eo,” im bwe naan in enaaj 
ļapļo̧k an kajoor jān jabdewōt men 
jemaron̄ kajjieon̄ ak ļōmņake.

Ruo, n̄e jej kakkōt wōt kōn kadkad 
eo ad make im ejjeļo̧k ad laudin̄din̄ 
kake, “naan e jouj an Anij” ( Jekab 2:8) 
ilo eoon in enaaj jipan̄ kōj jeļā wōn 
lukkuun kōj im letok n̄an kōj kajoor eo 
eļapļo̧k jān kajoor eo ad. Kile kadkad 
eo aō āinwōt ajri eo nejin Anij ekar juon 
iaan iien ko ralijaļļo̧k ikar en̄jake. Ilo iiō 
in jodikdik ko aō jinotata, ikar jab jeļā 
jabdewōt kōn katak ko an Rilo̧mo̧o̧r eo. 
Ke ikar jinointata riiti Kallim̧ur Ekāāl, 
naan ko an Kraist rem̧ool rekar kamo 
kinej in jetōb eo aō. Ikar kile bwe ikar 
jab make iaaō im bwe n̄aij juon ajri nej-
in Anij. Ke ij kile kadkad eo aō em̧ool 

im̧aan Anij, ikar kile jeraam̧m̧an eo aō 
eļap kōn Pinmuur eo an Kraist.

Inōs ekar barāinwōt kwaļo̧k en̄jake 
eo an make kōn meļeļe eo em̧m̧an ej 
itok jān ļōmņak kōn naan ko an Kraist. 
Āinwōt an Inōs kōtļo̧k bwe naan ko me 
jemān ekar katakin e kōn “mour indeeo, 
im kōn lan̄lōn̄ an ro doon, [raar deļo̧n̄] 
ilo m̧wilaļ [in] būruwōn,” an ekar “ean̄-
den; im [eaar] bukwelōlō im̧aan [an] 
Rikōm̧anm̧an . . . ilo jar ekajoor” (Inōs 
1:2–4). Ilo jar eo ekar jino jeļā Rilo̧mo̧o̧r 
eo im ekar ekkatak bwe kōj eļap ad 
aorōk, im iakwe im maron̄ jeorļo̧k ad 
bōd, im ilo m̧ool jej ajri ro nejin Anij.

Jilu, jemaron̄ kotak mour ko an ro 
jet kōn naan ko an Kraist. Āinwōt Inōs 
ekar wōr an make iien im jikin ijo me 
naan ko an Kraist rekar un̄ir būruwōn, 
Irooj enaaj kōm̧m̧ane ijo kuņaan n̄an 
un̄ir bōro ko an ro rekōņaan kwaļo̧k 
gospel eo. Elōn̄ iaad wōj rekar en̄jake 
ebbeer ke jekar kajjieon̄ karuwaineneik 
juon armej n̄an ron̄jake gospel eo kōnke 
kōņaan eo ad ekar jab ļoore. Mekarta ta 
eo ekar waļo̧k, Irooj ej karuwaineneik 
kōj n̄an kōppeļļo̧ke lo̧n̄iid im kwaļo̧k 
ennaan eo an gospel eo ippān ro jet.

Ruo iiō ko remootļo̧k, Irooj ekar 
un̄ir būruwōn jinō eo ejitōn bōro, im 
kar jipan̄ e kālet bwe en bōk kain̄i in 

peptaij eo. Ikar kōttar raan eo n̄an bōk 
jikin ium̧win enan̄in 35 iiō ko. Bwe en 
kōm̧m̧an kālet in, elōn̄ ro uwaan Kabun̄ 
in rekar jerbal in karejar n̄an e āinwōt 
Kraist enaaj kar. Juon Jabōt, ekar en̄ja-
ke ke eaikuj etal in jar. Ekar ļoor im̧we 
eo. Ke ekar jijet ilo jea ko im̧aan tata 
im kōttar an jinoe kwojkwoj eo, juon 
ļaddik emān an iiō ekar jutak im̧aan 
mejān im kalimjōke. Ekar iakweiakwe e 
kōn juon ettōn̄dikdik. Ļaddik jidikdik 
in ekar etal jān im̧aan mejān im etetal 
likļo̧k n̄an jea eo an make, eo ekar pād 
iturājet in ro eo me jinō ekar jijet ie. 
Ļaddik in edik ekar kotak juon men 
jān jea eo an im bar ro̧o̧ltok im leļo̧k 
n̄an jinō juon bok in al im bar ro̧o̧lļo̧k 
n̄an jea eo an. Jinō ekar kile juon bok 
in al emōj likūti ilo aolep tulikin jea ko 
ilo im̧ōnjar eo. Emaron̄ kar pidodo an 
bōke jān jea eo tok juon iturin. Ijoke, 
ekar lukkuun bwilōn̄ kōn jerbal eo 
erreo im jouj eo an ļaddik eo, eo ekar 
katak jān m̧weo im̧ōn im jān m̧ōnjar eo. 
Ekar lukkuun juon iien em̧m̧an n̄an e. 
Ekar bōk juon en̄jake ekajoor bwe Anij 
ekar karuwaineneik e n̄an itok im ļoor 
Rilo̧mo̧o̧r eo. Ekar en̄jake bwe ej aikuj 
peptaij. Ļaddik jidikdik in ekar jab 
pukot nōbar kōn ta eo ekar kōm̧m̧ane, 
ak ekar kōm̧m̧ane men eo em̧m̧an n̄an 

mour kōn naan eo an Anij im iakwe eo 
riturin. An jouj ekar kōm̧m̧ane juon 
oktak eaorōk ilo būruwōn jinō.

Naan ko an Kraist renaaj lukkuun 
un̄ir bōro ko im kōppeļļo̧k mejān ro rej 
jan̄in loe E. Ilo iaļ eo an n̄an Emmaus, 
ruo rikaļoor rekar etetal ippān Jisōs. 
Rekar būrom̧ōj im jab meļeļe bwe 
Rilo̧mo̧o̧r eo ekar anjo̧ ioon mej. Ilo aer 
lim̧ō, rekar jab kile bwe Kraist eo emour 
ekar etetal ippāer. Kōn menin Jisōs 
“ekar kōmmeļeļeiki n̄an erro ilo Jeje 
ko otemjej men ko kōn E make,” rejjab 
kile E āinwōt Rilo̧mo̧o̧r eo ejerkakpeje 
m̧ae iien rekar jijet im ruje pilaw Ippān. 
Innām “mejāerro” ekar peļļo̧k. Āinwōt 
kōj—ak ro m̧ōttad, rijerbal ro m̧ōttad, 
im ro riturir—kwojkwoj im ruje pilawe 
eo Ippān, mejān meļeļe eo ad renaaj 
peļļo̧k. Ke rikaļoor ro ilo Emmaus rekar 
kejōkļo̧kjeņ kōn iien eo aer ippān jerka-
kepeje Rilo̧mo̧o̧r, rekar ba bwe būru-
weer ekar bwil ilo er ke Ekar kōpeļļo̧k 
jeje ko n̄an er (lale Luk 24:27–32). 
Menin enaaj m̧ool n̄an kōj aolep.

Jem̧ļo̧k in
Ilo kajem̧ļo̧ke, ij kwaļo̧k naan in 

kam̧ool bwe kwojkwoj ioon naan ko an 
Kraist emaron̄ waļo̧k ilo jabdewōt iien 
im ilo jabdewōt m̧akūtkūt eļan̄n̄e jej 
kōpooje būruwōd n̄an būki. Kwojkwoj 
ioon naan ko an Kraist renaaj bōktok 
revelesōn eo ej rie mour, kapen kadkad 
eo ad em̧ool im aorōk im̧aan mejān 
Anij āinwōt ajri ro Nejin, im tōlļo̧k ro 
m̧ōttad n̄an Kraist im mour indeeo. 
In kakeememej naan kein jān Nipai ke 
ekar ba: “Kom̧ aikuj bun̄ m̧aanļo̧k kōn 
dim ilo Kraist, kōn juon kōjatdikdik 
emeram, im juon iakwe n̄an Anij im 
armej otemjeļo̧k. Kōn menin , n̄e kom̧ 
naaj bun̄ m̧aanlok, kwojkwoj ioon 
naan an Kraist,im niknik n̄an jem̧ļo̧kin, 
lo,āindein Jemān ej ba: Kom̧ naaj bōk 
mour indeeo” (2 Nipai 31:20). Ilo etan 
Jisōs Kraist, Amen. ◼

aolep nuuj ko rekabwilōn̄lōn̄, tweets, 
blogs, podcasts, im naan in rōjan̄ ko 
me rej kipel kōj jān Alexa, Siri, im ro 
jet, jemaron̄ lo an pen n̄an jeļā ewi wōt 
ainikien ko n̄an ron̄jake. Jet iien jej bōk 
elōn̄ meļeļe ilo mour ko ad, ļōmņak 
bwe n̄e elōn̄ meļeļe ko ippād enaaj 
em̧m̧an ad jeļā m̧ool eo. Ak jet iien 
jej “bōjrak . . . ikōtaan ruo ļōmņak ,”1 
kāālet n̄an “pio̧ ak bwil.”2 Ak bar jet 
iien jej ļoor ta eo epidodo, ron̄jake wōt 
juon ainikien ak jekjek eo jepād ie n̄an 
tōl kōj, ak kōjatdikdik eļap kōn maron̄ 
ko ad make n̄an ļōmņak.

Ilo an kajjojo wāween kein maron̄ 
jipan̄, iminene ej katakin kōj bwe rejjab 
jejjet aolep iien. Men eo ebun̄bun̄ ejjab 
jejjet aolep iien. Bōjrak ikōtaan ruo 
ļōmņak ejjeļo̧k tōprakin. Men ko epi-
dodo ejjab aolep iien ej tōl n̄an men ko 
raorōk. Pedped wōt kōn juon ainikein 
ak jekjek eo jepād ie emaron̄ kadikļo̧k 
ad loļo̧kjeņ. Im kōjatdikdik wōt kōn 
ļōmņak ko ad make emaron̄ tōl kōj n̄an 
juon ļōmņak me eban jipan̄ kōj. Eļan̄n̄e 
jejjab mejmej karuo, ainikien ko rebōd 
remaron̄ kattoļo̧k kōj jān ad dāpdep 
wōt ilo gospel in n̄an jikin ko epen 
ļōn̄aj tōmak ko ad, im en̄jake eļapļo̧k 
jān ajimakeke, inepata, būromōj.

ilo iaļan jo̧k, im jo̧k ilo ejjeļo̧k uwōta. 
Jekar jeļā tokālik bwe bar juon baluun 
ekar tin bar keļo̧k. Jekar ke ļoor kakkōl 
ko an alarm eo, jemaron̄ kar itaak, ijje-
ļo̧kin ad ettoļo̧k jān, baluun eo me ekar 
pojak in keļo̧k. En̄jake in ekar katakin 
ruo katak ko raorōk: Kein kajuon, iien 
ko rekauwōtata ilo mour ko ad, jenaaj 
ron̄ elōn̄ ainikien ko rej jieik doon bwe 
jen lukkuun ron̄jaki. Kein karuo, eaorōk 
bwe jen ron̄jake ainikien ko rejim̧we.

Ainikien ko Rej Jieiki Doon
Jej mour ilo juon laļ eo me elōn̄ 

ainikien ko rej aikuj ad ron̄jaki. Kōn 

JĀN  ELDER  DAV ID  P.  H OMER
Jān Jiljilimjuonn̄oul eo

Ekkeinļo̧k ke ej jibbon̄, būratōr eo an 
kōrā eo pāleeō ekar leļo̧k juon no̧o̧t n̄an 
kōrā eo pāleeō me ekar jeiki n̄an jinen 
elōn̄ iiō ko rem̧ootļo̧k. Ilo iien eo, Sister 
Homer ekar juon leddik jidikdik wōt. 
Jidikin, no̧o̧t eo ekar riit āinwōt in, “Jino 
Jitōnbōro, joļo̧k aō bōd bwe ikar jab 
kwaļo̧k aō naan in kam̧ool rainin—ak ij 
iakwe eok.” Ke kōm kar etal in mōn̄ā in 
rālep, ikar ļōmņak bwe ekar juon men 
ekabwilōn̄lōn̄. Kōn menin, ikar jijet laļ-
ļo̧k, im je juon no̧o̧t me ej ba, Jitōnbōro 
Būreejtōn Nelson, joļo̧k bōd bwe ikar 
jab kwaļo̧k rainin—ak ij iakwe eok.” 
Jon̄an ekar jab juon en̄jake em̧m̧an. Kōn 
menin en̄in kōj kiiō, im ij m̧ōņōņō n̄an 
kakobaik naan ko aō n̄an ro me em̧ōj 
aer kar kwaļo̧k ilo m̧wen̄an in rainin.

Elōn̄ iiō ko rem̧ootļo̧k, ikar ekkāke 
ilo juon baluun jidikdik ippān juon 
pailōt kāāl ej pād ilo jebwe eo. Ilo 
jem̧ļo̧kin ekkāke eo am, kōm kar jo̧k ilo 
ejjeļo̧k uwōta. Ak ke kōm kar epaake 
laļ, ikar ron̄ ainikien juon alarm ilo ijo 
m̧aan ej kakkōl pailōt eo bwe en “kelōn̄-
ļo̧k.” Pailōt eo ekar reilo̧k n̄an co- pailōt 
eo me eļapļo̧k iminene eo an, eo ekar 
jitōn̄ļo̧k iaļ eo laļļo̧k, ettoļo̧k jān jikin 
jo̧k eo, im ekar ba, “Kiiō!”

Baluun eo waan ekar mōkaj an em̧a-
kūt n̄an tuanimiin̄ im jo̧k laļļo̧k, innem 
wanlōn̄ļo̧k n̄an ijo eutiejļo̧k, kajjejet wōt 

Ron̄jake Ainikien

Ilo juon laļ eobrak kōn ainikien ko rekapokpoko, 
Jemedwōj Ilan̄ ekar kōm̧m̧an bwe jen maron̄ ron̄ 
im ļoor Ainikien.

Ron̄jake Ainikien Eo Ebōd
In kwaļo̧k juon kōmeļeļe kōn ta 

meļeļein aō ba ilo aō kōjerbal juon 
waanjon̄ak im juon waanjon̄ak in jeje 
ko rekwojarjar. Ritallōn̄ toļ ro ekkā aer 
likūt bwe jon̄an utiej ko me rej ilōn̄lo̧k 
8,000 meter ko “rekauwōtata” kōnke 
ilo jon̄an utiej kein, ejabwe oxygen n̄an 
emenono. Elōn̄ kauwōtata rōt in ilo 
mour in jetōb. Eļan̄n̄e jej joļo̧k eļap iien 
ilo jikin ko renana, jeban maron̄ ron̄ 
ainikien ko me rem̧m̧an me jej aikuji ilo 
mour in jetōb ko ad.

Ilo Bok in Mormon, jej riit kōn 
Korior, eo ekar mour kōn iminene rōt 
in. Ekar itok limoin kōn eļap bun̄bun̄ 
kōnke katak ko an rekar “rekāitoktok- 
limo n̄an ļōmņak an kanniōk.”3 Ekar ba 
bwe ro jinen im jemān im rikanaan ro 
rej katakin manit bwebwe ko kar ļōmi 
n̄an kōm̧m̧an jon̄an anemkwōj im dāpij 
jajeļo̧kjeņ.4 Ekar akwāāl bwe armej 
ro rej aikuj anemkwōj n̄an kōm̧m̧an 
jabdewōt ta eo rej kāālet kōnke kien ko 
rej n̄an bōbrae armej jān aer kōm̧m̧ani 
kōņaan ko aer.5 N̄an e, tōmak ilo Pin-
muur eo an Jisōs Kraist ekar “tokjen 

kōļmenļo̧kjeņ ko rejabwe,” kar ejaak jān 
tōmak ilo juon eo me ekar jab pād laļ in 
kōnke jekar jab maron̄ loe.6

Korior ekar kōm̧m̧an eļap poktak 
kōn menin kar bōkļo̧k n̄an im̧aan rieka-
jet eo eutiej im pris eo eutiej. Ijeņ, ekar 
jerkak “im kōnono naan ko reļļaaj,” 
kōnono ņae ritōl im akweļap kōn juon 
kōkaļļe. Juon kōkaļļe kar leļo̧k n̄ane. 
Kar im̧ōke bwe en jab kōnono. Innem 
Korior ekar kile bwe em̧ōj m̧oņe, im ej 
ļōmņak kōn m̧ool ko raorōk me ekar 
kakkuri, ekar būromōj, “Iaar jeļā iien 
otemjej bwe ewōr juon Anij.”7

Innem Korior ej un̄n̄ar kijen m̧ōn̄ā 
m̧ae raar jujuri ioon laļ ippān juon 
kurup an RiZoram.8 Eoon eo āliktata 
ilo bwebwenato eo an epād ie emeem-
ļo̧kjeņ eo ealikkar: “Im āindein jej lo 
bwe devil ejjāmin naaj rejetake ro nejin 
ilo raan eo āliktata, a ej kaiur im iper-
ļo̧k er laļļo̧k n̄an hell.”9

Ainikien eo Ejim̧we
Kōnke Jemedwōj Ilan̄ ekōņaan men 

ko rem̧m̧an n̄an kōj, Ej kōm̧m̧an bwe jen 
maron̄ ron̄ Ainikien. Eiten aolep iien, jej 

ron̄ Ainikien kōn im̧we ko litok jān Jetōb 
Kwojarjar. Jetōb Kwojarjar ej membōr 
eo kein kajilu an Doulul in Anij. Ej 
kam̧ool kōn Jemen im Nejin eo,10 eo kar 
jilkintok n̄an “katakin [kōj] aolep men 
ko,”11 im naaj “kwaļo̧k n̄an [kōj] aolep 
men ko [ jej] aikuj kōm̧m̧ani.”12

Jetōb eo ej kōnono n̄an armej ro 
reoktak ilo wāween ko reoktak, im 
Emaron̄ kōnono n̄an ejja armej eo wōt 
ilo wāween ko reoktak ilo iien ko reok-
tak. Kōn menin, ekkatak kōn wāween 
ko me Ej kōnono n̄an kōj ej juon men 
eo jej kappukōte ilo mour ko ad. Jet 
iien, Ej kōnono ilo “ļōmņak eo [ad] im 
ilo [būruōd]”13 ilo juon ainikien edik ak 
ekajoor, deil “er n̄an . . . lowa tata.”14 Bar 
jet iien im̧we ko An rej “koobrak [ad] 
ļōmņak” ak “kanooj jiktok . . . ilo en̄jake 
ko [ad].”15 Bar jet iien buruōd enaaj 
“māāņāņ [ilowaad].”16 Ak bar jet iien, 
Enaaj koobrak ad kōn m̧ōņōņō, kōme-
ramļo̧k ad ļōmņak,17 ak bōktok aeņōm̧-
m̧an n̄an bōro ko ad me reinepata.18

Kappukot Ainikien
Jenaaj ron̄ ainikien Jemed ilo elōn̄ 

jikin ko. Jenaaj ron̄ n̄e jej jar, ekkatak 
jeje ko rekwojarjar, pād ilo iien jar, bōk 
koņaad ilo kōmeļeļe ko an ro retōmak, 
ak etal n̄an tampeļ. Ilo m̧ool, jenaaj loe 
ilo iien kweilo̧k in ilo wiiken in.

Rainin jej rejtake em̧m̧aan rein 15 
āinwōt rikanaan ro, rilolo ro, im rikwa-
ļo̧k revelesōn ro. Mour in jetōb ko aer 
im aer en̄jake ej leļo̧k n̄an er juon kōļ-
menļo̧kjeņ ejenoļo̧k me eļap ad aikuji. 
Enaan ko aer repidodo n̄an ron̄jaki im 
kōnono kaki ilo lukkuun alikkarin. Rej 
ba n̄an kōj ta eo Anij ekōņaan bwe jen 
jeļā, men̄e e ebun̄bun̄ ak ejjab.19

Kappukot Ainikien ilo juon iaan  
jikin kein em̧m̧an, ak kappukot e ilo  
elōn̄ iaaer eļapļo̧k an em̧m̧an. Im n̄e jej  
ron̄jake, jej aikuj ļoor tōl eo me em̧ōj  
letok. Rijilōk Jemes ekar ba, “A kom̧win 
ri kōm̧anm̧an naan eo, im jab ri ron̄jake 

wōt.”20 Im Būreejtōn Thomas S. Monson 
ekar katakin juon iien: “Jej lale. Jej kōt-
tar. Jej ron̄jake ainikien edik im emera. 
N̄e ej kōnono, em̧m̧aan im kōrā ro reka-
peel rej pokake.”21

N̄e Uwaak Erumūj An Itok
Jinoin jerbal in aō me itijem̧lo̧k kake, 

Sister Homer im n̄a kom̧ro kar kajji-
tōk n̄an ukōt jerbal eo am. Ilo iien eo, 
ekar āinwōt n̄e n̄an kom̧ro juon kāālet 
eo eļap. Jekar ekkatak, jekar jitlo̧k, im 
jekar jar, ak juon uwaak erumūj an itok. 
Āliktata, jekar kōm̧m̧ane juon kāālet im 
bun̄ m̧aanļo̧k. Ilo ad kōm̧m̧ane menin, 
jej en̄jake ad aenōm̧m̧an im ejjab to 
kom̧ro kar ekkatak bwe ekar juon iaan 
kāālet ko rem̧m̧an tata jekar kōm̧m̧ani.

Āinwōt juon tōprak, em̧ōj ad ekka-
tak bwe uwaak ko jet iien rerumūj aer 
itok. Menin emaron̄ kōnke ejjab juon 
iien ejejjet, kōnke juon uwaak eo ejjab 
menin aikuj, ak kōnke Anij ej lōke 
kōj n̄an kōm̧m̧ane jokālet ko ippād 
make. Elder Richard G. Scott ekar bar 
katakin kōj bwe jej aikuj kam̧m̧oolol 
kōn iien rōt kein im kar kōm̧m̧ani 
kallim̧ur in: “N̄e kwoj mour erreo im 
kāālet eo am̧ ej juon wōt ippān katak ko 
an Rilo̧mo̧o̧r im kwoj aikuj n̄an jerbal, 
wōnm̧aanļo̧k kōn ļōke. . . . Anij ejamin 

kōtļo̧k bwe kwon ļe ijuwee im̧aan ilo 
an ejjeļo̧k kakkōļ n̄an im̧we eok eļan̄n̄e 
kwar kōm̧m̧an juon kāālet ebōd.”22

Jej Aikuj Kāālet
Im kōn menin, jenaaj aikuj n̄an 

kāālet ewi wōt ilubwiljin ainikien ko 
reokkōtaktak, jenaaj pokake. Jenaaj ke 
ļoor ainikien ko jejjab ļōki me an laļ 
in, ak jenaaj ke kōm̧m̧an jerbal ko me 
remenin aikuj n̄an kōtļo̧k ainikien ko 
an Jemed n̄an tōl kōj ilo kāālōt ko ad 
im kōjparok kōj jān kauwōtata? Tiljek 
eļapļo̧k ilo ad kappukot Ainikien, epi-
dodo ad maron̄ ron̄jake. Ejjab meļeļein 
bwe Ainikien ej ļapļo̧k ak bwe maron̄ 
ko ad n̄an ron̄jake em̧ōj an ļapļo̧k. Rilo̧-
mo̧o̧r ekar kallim̧ur bwe eļan̄n̄e jej “eo̧-
ron̄ naan in kain̄i ko [An], im wūjleptok 
lo̧jiln̄ier n̄an [An] kōkapilōklōk,” E 
“enaaj [letok] eļapļo̧k.”23 Ij kam̧ool bwe 
kallim̧ur in em̧ool—n̄an kōj kajjojo.

Epaakeļo̧k juon iiō em̧ootļo̧k, ekar 
jako būrator eo aō erūtto ilo juon itaak 
in wa. Ilo iiō ko jinoin an Jon rekar 
obrak kōn kallim̧ur im kōttōbar. Ak 
ke ej rūttoļo̧k, juon ānbwin erup im 
kōļmenļo̧kjeņ etarpok ekar kōm̧m̧an 
bwe mour eo an en pen. Ke ekar jab 
bōk kōmour eo me ekar kōjatdikdik ilo 
mour in, Jon ekar dim wōt ilo tōmak 

eo an, kapene bwe en niknik, jon̄an an 
maron̄, n̄an jem̧ļo̧kin.

Kiiō, ijeļā bwe Jon ekar jab wānōk, 
ak eto aō baj ļōmņak ta eo ekar kōm̧-
m̧an bwe en kijenmej im niknik. Elōn̄ 
ainikien ko rekar kūr e n̄an jikin kaji-
rere eo, ak ekar kāālet bwe en jab etal. 
Ijjeļo̧kin, ekar kōm̧m̧an jon̄an an maron̄ 
n̄an dāpij mour eo an ilo gospel in. Ej 
leļo̧k aolepān mour eo an ijeņ kōnke 
ekar jeļā bwe enaaj kar ron̄ ainikien 
m̧aajta eo an ijeņ ej leļo̧k aolepān mour 
eo an ijeņ kōnke ekar jeļā bwe epād ijeņ 
bwe en maron̄ kar bōk katak.

Jem̧ļo̧k in
Ro jeiū im jatū, ilo juon laļ eob-

rak kōn ainikien ko rekapokpoko, 
Ij kam̧ool bwe Jemedwōj Ilan̄ ekar 
kōm̧m̧an bwe jen maron̄ ron̄ im ļoor 
Ainikien. Eļan̄n̄e jenaaj mour tiljek, E 
im Eo Nejin renaaj kwaļo̧k uwaak ko 
me jej pukoti, kajoor eo jej aikuji, im 
m̧ōņōņō eo kōj aolep jej ikdeleel kake. 
Ilo etan Jisōs Kraist, Amen. ◼

 22. Richard G. Scott, “Using the Supernal Gift 

of Prayer,” Liahona, May 2007, 10.
 23. 2 Nipai 28:30.

bōke ke rej pād wōt ilo jikin kallib eo, 
ak raar keememej bwe rej aikuj emakij-
kij kōm̧m̧an katok n̄an Anij juon, laam 
erreeo, m̧anjeen kom̧aan in mennin 
mour ko aer.3

Tokālik juon enjeļ eaar itok im kōme-
ļeļeik bwe katok in ekar juon kōkaļļein, 
menin leļo̧k eo aer me Rilo̧mo̧o̧r, eo 
an laļ naaj itok im kōmm̧ane n̄an er. 
“Menin ej juon kamool kōn katok eo an 
eo Nejin Eaaar Make keotak in Jemān” 
enjeļ eo eaar ba. “Kōn menin, . . . kwōn 
ukeļo̧k im kūr ioon Anij ilo etan Nejin 
n̄an indeeo.”4 Jeraam̧m̧an, ekar wōr 
juon iaļ n̄an rōļak.

Ilo ko̧o̧njeļ eo ilo mour eo m̧okta ilo 
lan̄, Anij eaar kallim̧uri Adam im Iv (im 
kōj aolep) bwe jipan̄ eo enaaj itok jān E 
eo erreo, Nejin Maan ekwojarjar, Laam 
eo an Anij “eo eaar mej jān pedped eo 
an laļin,”5 āinwōt an Rijilōk Jon kōmeļe-
ļeik kōn E. Jen aer make leļo̧k kōkaļļein 
katok in ļaam̧ ko aer make ilo mour in, 
Adam im ro ineen raar kwaļo̧k aer meļe-
ļe im aer pedped wōt ioon pinmuur in 
en̄taan eo an Jisōs eo Make Wōt Kapiti.6 

in kanniōk n̄an kōj, raar kiil kōjem in 
mour jab wabanban im mour indeeo 
n̄an er make. Kōn juon bōd raar kālet 
n̄an kōm̧m̧ane ilo etad, kiiō raar jelm̧ae 
mej ilo kanniōk im jepelļo̧k in jetōb, 
jepel jān im̧aan Anij indeeo.2 Ta eo 
rekar kōm̧m̧ane? Ekar ke wōr juon iaļ 
jān menin epen? Jejjab jeļā ewi jon̄an an 
rein ruo kar keememej kōmeļeļe eo raar 

JĀN  ELDER  JEFFREY  R .  H OLLAND
Jān Doulul eo an Jon̄oulruo Rijilōk ro

Eaar em̧m̧an wōt aō pād ke iaar lo 
dānin kōmjaļļaļ iturin mejen armej ro 
ilo kumi in al in. Dānin kōmejaļļaļ ko 
eaar katak eo ej make wōt me imaron̄ 
kar leļo̧k.

Reiļo̧k jān tōrerein dān eo, kalim-
jōkļo̧k jarlepju eo rekōnaan bwe ren 
peptaij ippān, Jon, eo ņaetan Ripep-
taij, eaar lo ilo ettoļo̧k eo rilikin, Jisōs 
RiNazaret, jibadōkļo̧k bween kajjitōk 
ejja kain̄i in wōt. Ilo ettā, bōtaab eļaaj 
bwe ro repaak ren ron̄, Jon eaar kwaļo̧k 
naan ko me rej kōm̧akūt wōt kōj ruo 
epepen tokālik: “Lo Ļaam̧ eo an Anij.”1

Ej alikkar bwe kōkkaļļein kanaan 
kōn Jisōs eaar jab kūr Emake “Jeova” 
ak “Rilo̧mo̧o̧r” ak “Ripinmuur” ak 
“Nejin Anij”—aolepeer rej taitōļ ko 
rekkar. Jaab, Jon eaar kālet m̧oktata 
im bōlen pija eo emakijkij kile ilo 
tōm̧ak ko an armej ro an. Eaar kōjerbal 
kōkkaļļe in juon ļaam̧ in katok kōn 
pinmuur eo kōn jerawiwi im būrom̧ōj, 
kōn juon laļ im aolep armej ro ie.

Jouj im kōtļo̧k bwe in kakeememej 
jidik kōn bwebwenato in.

Ālkin diwōjļo̧k jān Jikin Kallib 
Eden, Adam im Iv raar jelm̧ae juon 
jekļaj eo ekabūrom̧ōjm̧ōj. Ālkin kōpeļ-
ļo̧k kōjem in mour wabanban im mour 

Lo Ļaam̧ eo an Anij

Oktak in ad kabun̄jar ilo Jabōt ej n̄an 
kōkm̧anm̧anļo̧k kwojkwoj eo ekwojarjar  
an Irooj āinwōt kwojarjar eo, mije ilo ad  
kabun̄jar kajjojo wiik.

Tokālik, tebteb in bujen eo ekar jino 
kōm̧m̧an n̄an kain̄i in im, ālkin, tampeļ 
eo Solomon eaar kalōke.

Ejerata, āinwōt juon kōkkaļļe in 
ukweļo̧k im mour eo emool ilo etiljek, 
katok in ajeļo̧k ļaam̧ ko reddir rerreeo 
eaar jab lukkuun jerbal, āinwōt an 
Kallim̧ur Mokta kalikkare. Erreo in 
mour eo me enkar bōkļo̧k ilo katok eo 
jet iien rejjab to aer pād jān an bōtōk-
tōk nej kar m̧ōrā ilo dōkā. Ilo jabdewōt 
jekjek, eaar jab to kitien n̄an dāpiji 
an uroor, bwe Cain eaar m̧an Abel ilo 
epepen eo m̧okta.7

Kōn kain apan̄ im inepata ko 
rej waļo̧k elōn̄ epepen ko, unin an 
enjeļ ro ilan̄ al in lan̄lōn̄ āliktata, ke, 
Jisōs eaar ļotak—Messaia Eo eto kar 
kallim̧ur kake. Ālkin jerbal in kwaļo̧k 
eo An ioon laļ in, Jisōs eaar kōpooj 
rijilōk ro An kōn mej eo An n̄an kwa-
ļo̧k kadkadin kwojkwoj in Kijone eo 
an Irooj, juon kain̄i eo me kar kwaļo̧k 
kadkadin itulikin Eden. En kar wōr 
wōt ajeļo̧k, en kar wōr wōt katok, ak 
en kar ilo kōkkaļļein eo em̧wilaļ ļo̧k, 
eo eļapļo̧k n̄an juon make kōļmenļo̧k-
jen kake jen kōtto̧o̧rļo̧k bōtōktōkin 
m̧aanjeen juon ļaam̧. N̄an RiNipai 
ro, ālkin Jerkakpeje eo An, Rilo̧mo̧o̧r 
eaar ba menin:

“Im kom̧ naaj jab ajetok n̄an Eō 
kōto̧o̧rļo̧k bōtōktōk. . . .

“. . . Im kom̧ naaj ajetok āinwōt 
juon katok n̄an Eō bōro e rup im jetōb 
ettā. Im jabdewōt eo ej itok n̄an Eō 
kōn juon bōro e rup im jetōb ettā, e 
Inaaj peptaiji kōn kijeek im kōn Jetōb 
Kwojarjar. . . .

“. . . Kōn menin ukweļo̧k, . . . im 
lo̧mo̧o̧r.”8

Ro jeiū im jatū rejitenbōro, kōn 
oktak in ekabwilōn̄lōn̄ n̄an kōļapļo̧k 
ekkatak gospel ilo kapijuknen, eļap 
an aorōk bwe jen keememej bwe kar 
kipel kōj n̄an “ilōk n̄an im̧ōn jar eo im 
ajiļo̧k aolep kwojkwoj ko am ilo raan 

eo ekwōjarjar Aō.”9 Ilo kakkobaba n̄an 
kōļapļo̧k iien n̄an pedped in m̧weeo 
ekkatak gospel eo, ad kabun̄jar ilo 
Jabōt ej n̄an bar kadikļo̧k apan̄ in jike-
juuļ in kweilo̧k ko ilo juon wāween eo 
n̄an kōkm̧anm̧anļo̧k kwojkwoj eo ekwo-
jarjar an Irooj āinwōt an kwojarjar, 
mije ilo kabun̄jar kajjojo wiik. Jej aikuj 
keememej ilo juon wāween eo ealikkar 
bwe Kraist eaar mej kōn bōro erub n̄an 
ineek make jerawiwi ko im būrom̧ōj ko 
an aolep armej.

Toon wōt ad leļo̧k ad n̄an en̄taan 
in, ej juon iien n̄an ad kautieje. Lo, 
kōmij rōjan̄ kom̧ n̄an m̧ōkajtok n̄an 
iien kabun̄jar ilo kautiej, karbab ilo 
nukun ko rekkar n̄an bōk kūņami ilo 
kain̄i eo ekwojarjar. “Piktokkiid ilo 
Jabōt” ejakoļo̧k aurōkin ilo iien kein 
ad, im jej kautiej E ilo ad itok, jej aikuj 

ļoor imminene eo kōn paoktokiid ilo 
nuknuk ilo Jabōt n̄āāt im ia eo jemaron̄ 
in pād ie.

Ikijeen rum̧wij im jab rumwij, jej 
aikuj jeo̧rļo̧k bōd im meļeļe kōn m̧am̧a 
ro, ippān ro nejier, kein kapije ko, im 
kaaļ peba ko ilo aer ekairiir in itok 
n̄an jar, im rej m̧ōkaj n̄an jar aolep 
iien. Mekarta, enaaj wōr ro jet epen 
aer kotak er ilo Raan in Jabōt. Ijoke, 
n̄an kurup jab in kōmij ba juon alen 
rum̧wij emeļeļe, ak eļan̄n̄e ewōr men en 
ej kōm̧m̧an rum̧wij kajjojo Jabōt, innām 
kōmij lukkuun kipel eok bwe kwon jab 
kammineneik eok rum̧wij.

Ilo ejja jetōb in wōt, kōmij kwaļo̧k 
am̧ akweļap n̄an kadikļo̧k keroro ilo 
im̧ōnjar ko ad. Em̧m̧an n̄e jej bwebwe-
nato ippān doon, me jej aikuji—ej juon 
iaan m̧ōņōņō ko an Kabun̄ in—ak ejjab 

aikuj in kōm̧m̧an ilo iien ad kabun̄jar. Ij 
leln̄o̧n̄ kōn rilotok ro rejjab jen tōmak 
in ad rem̧wiur kōn ta eo jet iien emaron̄ 
in jab jejjet ilo karōk eo me aikuj in kar 
kōm̧m̧an ilo jar, naan in kam̧ool, reve-
lesōn, im aenōm̧m̧an. Bōlen lan̄ ebar 
m̧weiur jidik.

Enaaj letok jetōb n̄an kweilo̧k in 
kwojkwoj ko ad eļan̄n̄e ritōl in opiija ro 
rej pojak ijo m̧aan m̧okta jen an jino jar, 
ron̄jake al m̧okta jen jar im kōm̧m̧an 
waanjon̄ok ilo kautiej n̄an kōjwoj bwe 
jen ļoore. Eļan̄n̄e ewōr keroro itum̧aan, 
jen jab ilbōk n̄e jarlepju eo rej keroro. 
Jej kōjeraam̧m̧an bisoprik ro rej joļo̧k 
kōjjeļā ko me rej kowaan jetōb in ad 
kabun̄jar. N̄a, bar juon, jab maron̄ 
pijaik ļo̧k juon pris ilo tampeļ eo etto 
āinwōt Zacharias—ewōr ilo tam̧peļ eo 
etto an Irooj—ej tin bōk kuņaan ilo 
jerbal eo ej make wōt an pris, iien em̧-
m̧an leļo̧k n̄an juon pris eo eutiej ej itok 
eo n̄an aolepen mour an—Ijjab maron̄ 
antoone ļo̧k an bōjrak ilo lokatok eo 
n̄an kakeememej kōj kōn jerbal eo jilji-
no week ettoļo̧k im iien rejijtōr epaak.

Ro jeiū im jatū, awa in em̧ōj an Irooj 
kapiti ej make wōt awa eo ekwojarjar ilo 
wiik eo ad. Jen kien, jej kuk ippān doon 
n̄an bōk kain̄i in ilo aolepen Kabun̄ in. 

Ej ilo ememej E eo eaar ba eļan̄n̄e kab 
eo Ej tin idaak jāne emaron̄ ke ilo̧k, n̄an 
wōnm̧anļo̧k wōt kōnke Eaar jeļā bwe 
kōn kōj emaron̄ jab ilo̧k. Enaaj jipan̄ 
kōj eļan̄n̄e jej keememej kōkkaļļein kab 
eo an itok n̄an kōj ilo iien eo tikōn ro 
11 im 12 iiō rej letok.

N̄e iien eo ekwojarjar ej itok n̄an 
ad kwaļo̧k menin leļo̧k eo ad n̄an 
Irooj; ewōr make ad jerawiwi im likjab 
n̄an jerbali; en̄in unin ad pād ijin. Ak 
ej aikuj em̧m̧anļo̧k ad kōm̧m̧ane ilo 
wāween ukweļo̧k rōt in eļan̄n̄e jej luk-
kuun ļōmņak kōn rub bōro im jetōb in 
būrom̧ōj an ro jet ipeļaakin laļ in. Jijet 
ejjab ettoļo̧k ewōr jet ro rej jan̄—nam̧ōj 
ak tulowa—ilo aolepen al in kwoj-
kwoj eo im ilo an pris ro jar. Jemaron̄ 
keememej n̄an leļo̧k ad ineam̧m̧an im 
ad tiriam̧o kake—jen maron̄ ke leļo̧k 
n̄an er? ak būrom̧ōje, membōr ro rejjab 
pād ilo jar im, n̄e em̧m̧an leļo̧k jerbal in 
ad karejar, en ke wiik in laļ? ak ro jeid 
im jatid ro rejjab membōr in Kabun̄ in 
lak wōt n̄an jidik rej rej ke jeid im jatid? 
Ejjab iiōt en̄taan ilo laļ in, ilowaan im 
itulikin Kabun̄ in, kōn menin reito- 
reitak ilo jabdewōt jekjek im kwonaaj lo 
ro rej metak kōn eddodo n̄an ineeki im 
metak bōro ko ejjeļo̧k āinwōt n̄e ejeļo̧k 

jem̧ļo̧kier. Juon wāween n̄an “keememej 
e iien otemjej”10 ej kobaļo̧k ippān Taktō 
eo Em̧m̧an kōn jerbal eo An ejjeļo̧k 
jem̧ļo̧kin n̄an ļōn̄aj ro rej eddodo im 
joļo̧k metak an ro rej būrom̧ōj.

Ro jera rejitenbōro, ilo ad juon wōt 
kajjojo wiik jej kōtmene enaaj juon iien 
ekwojarjar n̄an kile menin letok in pin-
muur eo an Kraist n̄an aolep armej, jen 
bōktok n̄an lokatok in jikin kwojkwoj 
eo “liaajlaļ kōn būrom̧ōj eo an [im] 
metak kōn en̄taan eo an.” Innām, ilo 
ad keememeje, jar, im kōkāāl bujen eo, 
jen bōk jān iien in ekwojarjar “eļapļo̧k 
kijenmej ilo en̄taan, . . . eļapļo̧k nōbar 
kōn anemkwoj.”11 Kōn kain kijenmej 
im anemkwoj in, kōn kain kwojarjar im 
kōjatdikdik in, Ij jar kōn eok ilo Etan 
eo eaar ruje bread eo em̧m̧an kōn jeo̧r-
ļo̧k bōd im kar letok dānnin lo̧mo̧o̧r, 
em̧ool Jisōs Kraist, eo eļap im etirim̧o 
im kwojarjar Ļaam̧ eo an Anij, amen. ◼

KAKEEMEMEJ KO
 1. Jon 1:29.
 2. Lale 2 Nipai 9:8–9.
 3. Lale Moses 5:5; bar lale Exodus 12:3–10.
 4. Moses 5:7–8; bar lale Moses 5:9.
 5. Revelesōn 13:8.
 6. Lale Baibōļ Tikjinede, “Anointed One”; 

bar lale, “Anointed OneUnin Tōk eo 
n̄an Jeje ko Rekwojarjra,” scriptures.
ChurchofJesusChrist.org.

 7. Ilo m̧ool, an Cain m̧an Abel, ej juon 
m̧akūtkūt Setan ekar tōle, emaron̄ kar jen 
karōk in illu eo an Cain kōn menin leļo̧k 
eo me Irooj eaar jab kile ilo an kar Irooj 
kile Abel.

“Anij . . . ekar kepooj juon katok n̄an letok 
Nejin Emake Wōt, eo eaikuj . . . kōpeļļo̧k 
juon kōjem bwe aolep armej ren maron̄ deļo̧n̄ 
n̄an m̧aan mejen Irooj. . . .

“Kōn tōmak ilo pinmuur in ak karōk 
in lo̧mo̧o̧r, Abel eaar leļo̧k n̄an Anij juon 
katok eo me kar kile, eo ekar jen juon 
manjeen in menin mour. Cain eaar leļo̧k 
leen wōjke, im kar jab kile. . . . [Katok eo 
an enkar kobain] katoorļo̧k bōtōktōk” 
(Teachings of Presidents of the Church: Joseph 
Smith [2007], 48; bar lale 107–8).

 8. 3 Nipai 9:19–20, 22.
 9. Katak im Bujen ko 59:9.
 10. Moronai 4:3; Moronai 5:2.
 11. “More Holiness Give Me,” Hymns, no. 131.

Tijem̧ba eo ļo̧k, Būreejtōnji eo Kein 
Kajuon eaar kwaļo̧k ennaan eo ke 
ļaddik ro 11-iiō dettāer remaron̄ “jino 
kobaļo̧k ilo . . . Doulul eo an Priesthood 
eo an Aron . . . ilo ijjino in Jānwo̧de n̄e 
enaaj 12 aer iiō.”1

Eļak tōprak, ilo jinoin iiō in, ekar 
wōr ro 11 iiō dettaer raar ilbok kōn 
kar kōtmene eo ke ren kar pād wōt ilo 
Būraimere m̧ae raan in ļotak eo aer ej 
itok bōtaap rej kiiō ajeej e kwojkwoj eo 
ilo Jabōt āinwōt tikōn ro rekāāl tata.

Ij kōļmenļo̧kjen kōn wōn eo eļapļo̧k 
an ilbok kōn oktak in—tikōn ro ak 

jineer im jemāer. Enan̄in 80,000, tikōn 
kāāl, elōn̄ iaar repād ippād joteen in 
ilo Conference Center in eļap ak rej 
ron̄jake ak alooj kōn kein jerbal ko raan 
kein. Kōm ruwainene ilo jem-jati in an 
priesthood!

Oktak in ekōm̧m̧an bwe kweilok in 
en eo ilo bwebwenato—ainwōt ke ej ļōn̄-
tata ro rej kabwijer Aaronic Priesthood 
renan̄in kar pād ilo juon m̧wen̄an eo an 
Priesthood ilo kweilo̧k eļap. Ilo iien in 
em̧m̧an, N̄aij iokļo̧k ennaan in aō eļapta-
ta n̄an likao ro ilo Priesthood eo an Aron.

Katak ko Ekkataki jān Ikkure ko
Āinwōt juon rijikuuļ, elōn̄ iami ej bar-

āinwōt kōļapļo̧k kapāāl ko, ikdeelel ko, 
im limo ko ilo m̧akutkut ko jet ilo jikuuļ 
ak jikin katak ko, tiim ko, im kurup ko 
itulikin jikuuļ, kobaļo̧k ikkure ko.

Aolepān mour e aō eaar em̧m̧an ippā 
ikkure, n̄aij nōbar ro rej kōļapļo̧k jeļā 
ko aer ilo ikkure n̄an jon̄an eo me rej 
ikkure ilo ijoko reļļap. N̄an jet bwe ren 
lukkuun tijem̧ļo̧k ilo jabdewōt, kobaļo̧k 
ippān kapeel ko aer ebōk katak, kaar-
mejet, im elōn̄ awa n̄an kamelmel im 
ekkatak. Rikkure rōt in rej ron̄ naan ko 
reddo an rikatakin ro aer im rej m̧ōņō-
ņō in likut turājet men ko rekōņaan kiiō 
n̄an men eo eļapļo̧k ilju jakļaj.

JĀN  ELDER  GA RY  E .  STEV ENSON
Jān Doulul eo an Jon̄oulruo Rijilōk ro

Am̧ Bok in Ikkure  
in Priesthood

Ejake juon am̧ make bok in ikkure kōn ekōjkan am̧ 
nej kwaļo̧k kwe make āinwōt juon rikaļooor an Kraist.

M w e n̄ a n  e o  E ļ a p  a n  P r i e s t h o o d

Ewōr membōr in Kabun̄ im ro rikab-
jer priesthood eo jejeļā em̧ōj aer en̄jake 
tōprak in ilo ijo eutiej an rikkure ro reti-
jem̧ļo̧k. Elōn̄ waanjon̄ok ko rem̧m̧an, 
bōtaab ij kwaļo̧k wōt jejjo n̄an kōjpārok 
iien. Komaron̄ kile jet iaan rikkure 
rein: ilo iākiu ,Jeremy Guthrie im Bryce 
Harper; ilo basketball—Jabari Parker 
im Jimmer Fredette; ilo soccer, Ricardo 
Rojas; ilo ikkure ko an rugby, William 
Hopoate; im ilo football, Taysom Hill 
im Daniel Sorensen. Kajjojo kar leļo̧k 
men ko remman n̄an ikkure eo an.

Ilo aer lukkuun tōprak ilo ikkure ko 
aer, rikkure rein remaron̄ kar ro jinoin 
tata n̄an kwaļo̧k ke rejjab jet rikkure ro 
ak rej armej ro rewānik. Raar lukkuun 
kate er bwe ren em̧m̧anļo̧k ilo ikkure ko 
aer—im mour kōn gospel in. Rej jutak 
eļan̄n̄e rej tūppo̧k im rej kajjieon̄ niknik 
n̄an jem̧ļo̧kin.

Lin̄uri Bok in Ikkure eo
Ilo tiim in ikkure ko, rej kwaļo̧k 

ikkure ko ekkar n̄an juon jekjek in 
ikkure im kobaik aolep ilo juon bok  
in ikkure. Rikkure ro rej katak jerbal ko 
aeer n̄an kajjojo ikkure. Rikkure ro rej 
lukkuun katak bok in ikkure eo bwe n̄e 
ebar wōr ikkure, rejeļā ta ren kōm̧mane, 
ia im ta ren kōm̧m̧ane.

Ilo juon wāween eitōnļo̧k wōt in, 
kōj ro rej kabwijer priesthood eo ewōr 
ad tiim ( juon doulul) im bok in ikkure 
( jeje ko rekwojarjar im naan ko an 
rikanaan ro raan kein).

Kwoj ke kōkajoor ro ilo tiim eo am̧?
Ewi jon̄an am̧ kar ekkatak bok in 

ikkure eo am̧?
Kwoj ke lukkuun meļeļe ta jerbal 

eo am̧?

Jelmae Menin Jum̧ae
N̄an kōļapļo̧k wōt waanjoon̄o̧k in, 

rikatakin ro rem̧m̧an rejeļā kajoor im 
mōjņo̧ ko an tiim eo aer barāinwōt ko 
an ro rijum̧ae. Rej kōm̧m̧an karōk n̄an 

ikkure me enaaj leļo̧k n̄an er eļap kōta 
n̄an wiin. Ak kwe?

Kwōjeļā ta kapo ko kwoj m̧ōjņo̧ 
kake, im komaron̄ antoone ļo̧k ekōjkan 
an nej rikowadon̄ eo kajjieon̄ kōm̧akut 
eok im kōm̧ōjņo̧ik eok. Em̧ōj ke am 
kōm̧man juon karōk in ikkure im juon 
bok in ikkure bwe kwon jeļā elmen am̧ 
nej jerbali mennin jumae ko iooni?

Ilo am̧ iooni elōn̄ kain kapo ko—
men̄e n̄e kwoj pād ippān ro jet ak n̄e 
kwoj make iaam̧ im kalimjok tv—kwōjeļā 
karōk eo am̧. N̄e juon m̧ōttam ej ba 
idaak arko̧o̧ļ ak bōk uno kajoor, kwōjeļā 
ikkure eo. Kwaar ekkatak im jeļā uwaaki.

Kōn juon karōk, juon bok in ikku-
re, im lokjak eo epen n̄an kōm̧m̧ane ijo 
ko̧ņaam̧, kwonaaj lo bwe kapo edikļo̧k 
an kajoor ioom̧. Em̧ōj am̧ kōm̧m̧ane 
kāālet eo kōn wāween am nej uwaak 
im ta eo kwonaaj kōm̧m̧ane. Koban 
aikuj in kālet aolep iien kwoj jelm̧ae 
menin kapo.

Juon iaan Jon̄oulruo ro eaar kwaļo̧k 
juon bwebwenato me ej pijaikļo̧k katak 
in. Āinwōt pris ilo high school, eaar 
iaio ippān ro m̧ōttan. Ālkin aer kar wia 
kijeer, raar ettōr ke juon iaar ej ba ren 
aikuj tōn alooje juon pija. Jōrrāān eo 
ke ejeļā ke emo an kar alooje pija in. 
Mekarta n̄e eaar kajju en̄jake ikum̧kum̧ 
kōn jekjek eo, eaar kar karōk n̄an 
menin. Peij in eaar kajju tok jen lowaan 
bok in ikkure in priesthood eo an.

Bōk kūtwōn im kūrtok peran eo an, 
eaar ba, “ijjab ikdeelel ilo pija ne. Joļo̧k 
eō ilo m̧weo-im̧ō,” im rekar ekūtwe. 
Juon ikkure eļam waan tōl ļo̧k n̄an anjo. 
Iiō ko tokālik, juon iaan ro m̧ōttan 
bon̄ōn̄ eo ekar kōmeļeļe wāween an kar 
waanjoon̄o̧k in kar juon kajoor eo eļap 
n̄an e bwe en jelm̧ae ilo kajoor juon jek-
jek einļo̧k wōt in ilo jekjek ko an make.

Peij jān Bok in Ikkure eo
Iaar kajjitōk ippān jejjo iaan Rijilōk ro 

mōtta n̄an kwaļo̧k ikkure ko me koma-
ron̄ in kobaik ilo bok in ikkure eo am̧. 
Erkein ej jet iaan elmakot ko aer reim̧we:

• Jar aolep raan kōn eļapļo̧k meram 
im naan in kam̧ool kōn Jisōs Kraist.

• Lukkuun ron̄jake katak ko an ro 
jinem in jem̧am, bisop eo am̧, im ritōl 
ro am̧ im ilo Doulul eo an Likao ro.

• Eļļ̧o̧k jān pija ko renana im men ko 
renana ilo internet.

• Keememej kallim̧ur ko kwaar 
kōm̧m̧ani ippān Anij, im jerbal n̄an 
kōjpāroki.

• Katak bwebwenato ilo jeje ko rekwo-
jarjar kōn rikanaan ro, im anōk men 
ko rem̧m̧an kakeer.

• Kōjeraam̧m̧an ajri ro nejin Jemedwōj 
Ilan̄ ilo jerbal in jipan̄.

• Pukot ro m̧ōttam̧ rem̧m̧an me rej 
jipan̄ eok erom̧ eo kwoj kōņaan 
erom̧.

• Kwon tijōm̧ļo̧k ilo FamilySearch, 
im kappukōt ro nukum etto.

• Karōk jikin ko n̄an kakije jān men 
ko renana.

• Iakwe im jipan̄ kōkajoor mem̧bōr ro 
jet im doulul in priesthood eo am̧.

iaar bar kōnono ippān rikkure ro 
im jaar alooje pijaer m̧oktaļo̧k. Ij loe 
an kaikdeelel bwe raar jab kwaļo̧k 
kadkadier kōn ta eo rej kōm̧mane, 
āinwōt rikkure ro retijōm̧ļo̧k, bōtaab 
kōn wōn er, āinwōt ļadik ro nejin 
Jemedwōj Ilan̄ im ro rikabwijer priest-
hood eo an Anij.

Kiō jen ron̄jake ļōm̧ņak kein aer:

• Jimmer Fredette, en̄iin juon tikōn 
eo ej ekkatak kilen kōļļaak an tie, 
ej ba:“Iaar jeļā n̄an atartar wōt “ilo 
jeļaļo̧kjen im tōmak e aō kōn m̧ool 
eo an gospel in. Menin eaar tōl 
eō n̄an . . . juon rikabwijer priest-
hood ekarbab im elaptata—juon 
waanjoon̄o̧k em̧m̧an.”

• Bryce Harper, āinwōt juon ļeo pāle-
le, ej jeje: “Iaar ļōm̧ņak būn̄būn̄, jer-
am̧m̧an, im juon nebar in MVP enaaj 
kar kamōņōņōik eō. Juon men eaar 
jako. Kōn menin, iaar . . . kapopo 
im [deļo̧n̄e] tam̧peļ eo. N̄aij kio pād 
ilo juon iaaļ n̄an [ jepļaak] n̄an Jema 
ilo Lan̄ im baam̧le indeo—eo me ej 
lan̄lōn̄ eo eļaptata ilo laļin!”

Jeremy GuthrieDaniel SorensenBryce HarperJimmer Fredette

• Daniel Sorensen, āinwōt juon mije-
nede, ejba: “Juon bok in ikkure eo 
em̧m̧an ej juon karok me ej kōjerbal 
tōļan im kajoor ko an kajojo ro 
uwaan tiim eo. . . . Ilo aō ekkatak 
im mour kōn katak ko an gospel eo 
an Jisōs Kraist, Imaron̄ jeļā wāween 
kōjerbal kajoor ko aō n̄an jipan̄ ilo 
priesthood.”

• Jeremy Guthrie, juon mijen būreejtōn, 
ekar ba: “Āinwōt juon tikōn 12 iiō det-
ta . . . [iaar en̄jake] an Jetōb kamool 
n̄an n̄a [bwe] ‘en̄iin ej iien eo . . . n̄an 
maanjapopo in ioon Anij.’2 Karōk eo 
ej tōmak ilo Anij ilo m̧akūtkūt [im] 
ukweļo̧k ilo Rilo̧mo̧o̧r. . . . Bok in 
ikkure in epād ilo jeje ko rekwojarjar 
im bar ilo rikanaan ro remour.”

• Jabari Parker, en̄in ej iien ekkapit 
eo an n̄an opiij eo an elder, ej ba, 
“ijjab maron̄ antoone armej eo inaaj 

kar erom̧ eļan̄n̄e iaar jab kōm̧m̧ane 
jookālet eo bwe n̄ain peptaij. . . . 
Ilukuun mōņōņō bwe Anij epād ilo 
mour eo aō n̄an tōl eō aolep raan.”

• Ricardo Rojas, jerbal āinwōt juon 
branch būreejtōn, ej ba: “kōn priest-
hood eo an [Anij] [ jemaron̄] jipan̄ 
ilo jerbal in An. Kar kūr n̄an kōj bwe 
jen ‘kajoor im peran em̧m̧an’3 ilo 
jojomar e mool.” Menin ekar jipan̄e 
jeram̧m̧an ilo jim̧o̧r jikin iakiu eo im 
āinwōt juon rikabwijer priesthood.

• Taysom Hill, āinwōt juon mijinede, ej 
en̄jake ke gospel an Jisōs Kraist eaar 
jerbal n̄ane āinwōt juon bok in ikku-
re n̄an mour eo an. Eaar ba, “Tōmak 
ilo karōk [Anij an] im kōm̧m̧an jon̄an 
wōt aō maron̄ n̄an kōm̧mane ijo aō 
ie eaar letok n̄an eo juon en̄jake in 
aenōm̧m̧an eļap im monono ilo mour 
e an, ilo aō jeļā ke Anij emonono kōn 
kijejeto ko aō.”

• William Hopoate, ilo kōjeram̧m̧an 
in aje eo an ļadrik eo nejin ippān 
emen epepen, ej ba bwe gospel in 
ejipan̄ e “kwaļo̧k kadkad in karōk eo 
an rijumae ro im ej letok kajoor ilo 
jetōb n̄an jelmae made ko rekkan̄ im 
emmanļo̧k ad jipan̄ ro jet.”

Ak kwe? Kwoj ke kile kadkadum̧ 
eutiejļo̧k im kwojarjarļo̧k āinwōt nejin 
Anij, rikabwijer priesthood eo An 
ekwojarjar? Kōn kadkad in indreo in 

ilo kōļmenļo̧kjeņ, kōm̧m̧ane juon am̧ 
karōk in ikkure im bok in ikkure eo 
an priesthood me enaaj tōl eok ilo iien 
kapo im kowado̧n̄. Ļōmņak jim̧or kōn 
jekjek in kadeļo̧n̄ im bōbrae.

Jekjek in kadeļo̧n̄ ej jipan̄ kōkajoor 
naan in kamool kōļapļo̧k tokjān n̄an 
pād wōt ilo iaļ eo ejimwe. Waanjon̄ak 
ekūtbuuj jar aolep raan, katak jeje ko 
rekwojarjar, pād ilo mōnjar eo im tam-
peļ, kōļļā juon-m̧ōttan jon̄oul, im ļoor 
kapilōk ko loe ilo bok jidikdik in N̄an 
Kōkajoorļo̧k Jodikdik ro.

Jekjek in bōbrae kadeļo̧n̄ ekoba karōk 
moktaļo̧k ekōjkan am̧ nej jelm̧ae kapo. 
N̄e kapo eok n̄an kajjitōkin jeļā ko am̧ 
make, kwojeļa kadede ta kwoj kōm̧m̧ane.

Kwōj aikuji bok in ikkure n̄an menin.
Jab en̄jake in jar rainin ke? Iien n̄an 

madmōde ikkure you kwaar karōk 
kadede kake.

Kwoj ke en̄jake an m̧ōjņo̧ ļo̧k am̧ 
naan in kam̧ool? Ewōr am̧ ikkure n̄an 
menin. Kwōjeļā ta kwoj kōm̧m̧ane.

Tijem̧ļo̧k Imejān Anij
Kom ej rikabwijer priesthood eo 

an Anij ekwojarjar. Kijejeto eo am̧ n̄an 
dāpdep wōt ilo aen in dāpdep eo enaaj 
ukōt eok n̄an kwojarjar eo me kar 
ejaake kwe n̄an erom̧.

Ejeļā wōn kwe im ej iakwe eok. 
Enaaj kōjeraam̧m̧an eok im tōl bun̄tōn 
ne ko am̧.

William HopoateTaysom HillRicardo RojasJabari Parker

Komaron̄ ļōm̧ņak ke kwojjab aurōk, 
bwe ejjab kwe all-star. Bōtaap menin 
ejjab m̧ool. Kwojjab jeļā Anij eaar ba, 
“Men ko rem̧ōjņo̧ an laļ naaj waļo̧ktok 
im ruprupe ro rellāj im kajoor,”?4

Kōn menin, kwoj ke en̄jake mōjņo̧? 
jejtokjān? Jeram̧m̧an, em̧ōj am̧ tōpar 
ļain eo!

Kwoj ke en̄jake jab aorōk? jejļo̧k 
tokjān? Komaron̄ eo Anij eaikuji.

Ta juon waanjoon̄ak em̧m̧an ļo̧k jān 
an David kar deļo̧n̄e jikin pata eo ņae 
juon rijum̧ae eo ekamijak, Goliath? 
Lōke Irooj, im kōn juon karōk, David 
eaar jab lo̧mo̧o̧ren e wōt ak bar jar in 
tariņae eo an Israel!5 Jeļa bwe Irooj 
enaaj pād wōt ippam̧ eļan̄n̄e kwoj kūr-
tok am peran n̄an pād ilo kumi eo An. 
“Eļan̄n̄e Anij ej pād ippād, wōn enaaj 
jum̧aeik kōj?”6

Emaron̄ kōppeļo̧k kōjem̧ jipan̄ kōj 
kappukōt kajoor im maron̄ ko jaar jab 
jeļā ke ewōr ippād.7

Ron̄jake rikatakin ro am̧—jinem im 
jem̧am̧, bisop eo, im ritōl ro an Doulul 
eo an Likao. Katake bok in ikkure eo. 
Riiti jeje ko rekwojarjar. Ekkatak naan 
ko an rikanaan ro raan kein. Ejake juon 
am̧ make bok in ikkure kōn ekōjkan 
am̧ nej kwaļo̧k kwe make āinwōt juon 
rikaļooor an Kraist.

Jeļā moktaļo̧k kōn ikkure ko kwo-
naaj kōjerbali n̄an kōkajoor jetōb eo 
am̧ im bōbrae kapo an rikapo eo.

Kōm̧m̧ane menin im Anij enaaj 
kōjerbal eok.

Kiiō, bōlen elōn̄ rej joļo̧k er make 
jān gospel in im etal. Jet remaron̄ jijjōt 
ijoko rettoļo̧k im alooje ikkure eo. Jet 
remaron̄ kālet in jijōt ilo jea ko m̧aan, 
jekdoon n̄e rikatakin eo em̧ōj an kar 
kajjieon̄ kōdeļo̧n̄ er. N̄aij karuainene eok 
n̄an lo̧mo̧o̧ren, rie, im iakwe er āinwōt ro 
mōttam̧ ilo tiim eo!

Jet rekōņaan deļo̧n̄e ikkure—im rej. 
Ta eo eaorōktata ejjab ewi jon̄an aer jeļā 
ak aer m̧ōņōņō in likut er make ilo jikin 
ikkure eo. Rejjab kōttar aer kūr nōm̧ba 
ko aer bwe rejeļā kōn eoon eo me ej ba, 
“eļan̄n̄e ewōr ami ikdeelel n̄an jerbal 
n̄an Anij ej kūr kom̧ n̄an jerbal in.”8

Komaron̄ likūt eok make ļain eo.
Kwoj kōm̧m̧ane menin ilo am̧ ekka-

tak im kōjerbal am bok in ikkure in 
priesthood.

Ilo am̧ etal ilo iaļ eo ļo̧k kwonaaj 
tūpo̧k im wōtlo̧k—bōlen elōn̄, lukkuun 
lōn̄ kattōn. Kwojjab wāppen; wōtlo̧k 
ej m̧ōttan wāween eo me ej kōkāāl eok 
im jerbal ilo juon wāween eo maron̄ 
kōkōm̧anm̧anļo̧k im ļapļo̧k jerbal ilo 
jouj. Rilo̧mo̧o̧r im Pinmuur eo an rej 

letok iaļ n̄an eļļā jen bwōd ko ad ilo ad 
ukweļo̧k ilo mool.

Rikkure ro reļļap rej jooļo̧k buki 
jima awa in kōkm̧anm̧an ļo̧k juon men 
jidikdik ilo ikkure eo aer. Āinwōt juon 
rikabwijer priesthood eo, kwoj aikuj 
ejja kōlm̧enļo̧kjen rōt in. Eļan̄n̄e kwoj 
likjab, ukweļo̧k im katak jāne. Ekkatak 
bwe kwon em̧m̧anļo̧k. Lukkuun m̧ool, 
ijene ej am̧. Kwonaaj ke katake bok in 
ikkure eo?

Ij rōjan̄ eok: Lōke Irooj. Kōņak 
nuknuk in tariņae an Anij,9 im deļo̧n̄e 
ikkure eok.

Ejjab lōn̄ ro rej ikkure ilo ikkure ko 
reļļap, ak n̄e ej itok n̄an ekkatak, elōn̄ 
ro me rej kālet n̄an ļoor Kraist.

Ilo mool, mijen eo am̧ in ilo mour 
in—n̄an katak wāween ko an Anij, 
deļo̧n̄e iaļ in kaļoor eo, im kōttōbar 
n̄an mour ekkar n̄an karōk eo an Anij. 
Anij enaaj jipan̄ im kōjeram̧m̧an eok ilo 
am̧ reilo̧k n̄an E. Komaron̄ kōm̧m̧ane 
menin kōnke kwoj juon eo etijem̧ļo̧k 
imaan Mejen.

N̄aij jar bwe kwonaaj kōm̧m̧ane 
kallim̧ur n̄an mour karbab n̄an priest-
hood eo ekwojarjar me kwoj kabwijere 
im kōttōbar n̄an kōm̧m̧ane ijo koņaam̧ 
ekwojarjar aolep raan. N̄aij kōjeraam̧-
m̧an eok kōn maron̄ im ikdeelel n̄an 
kōm̧m̧an menin. N̄aij kobaikļo̧k naan 
in kam̧ool in aō kōn kajoor in priest-
hood eo kwoj kabwijere, kōn rikanaan 
ro remour, im kōn Jisōs Kraist im ijo 
Koņaaņ āinwōt ad Rilo̧mo̧o̧r im Ripin-
muur. Ilo etan Jisōs Kraist, amen. ◼

jipan̄ e eddōkļo̧k ilo iaļen bujen eo? 
Juon uwaak n̄an kajjitōk jab in ej dou-
lul in priesthood eo an!3

Aolep rikabwijer priesthood ro, jek-
do̧o̧n jekjek rot eo ippān, rej jeraam̧m̧an 
jān juon doulul ekajoor. Likao ro jatū 
rejitōn bōro rej kabwijer Aaronic Priest-
hood eo, Irooj enaaj kōm̧m̧an bwe kwōn 
ejaake juon doulul ekajoor, juon jikin 
armej ro rej aikuji kajjojo im aolep likao 
ro, juon jikin ijo me Jetōb eo an Irooj 
ej pād ie, juon jikin ijo aolep ro uwaan 
doulul eo rej ruwainene im aorōk. Ilo an 
Irooj aiintok ajri ro Nejin, er rej aikuji 
juon jikin n̄an pād ie im eddōkļo̧k.

Kajjojo ro uwaan būreejtōnji eo ami 
ej bōk m̧aan ilo am̧ kappukōt im̧weo4 
im ejaake iakwe im jem̧doon ilubwilijin 
aolep ro uwaan doulul eo. Kwoj leļo̧k 
am̧ iien n̄an ro rej uwaan Kabun̄ in 
rekāāl ro rej janiknik, ak ro ewōr aer 
aikuj ko rejeno̧lok.5 Kōn kajoor eo an 
priesthood, kwoj kalōk juon doulul eka-
joor.6 Im juon doulul ekajoor, doulul eo 
ebōro kuk ippān doon ej kōm̧m̧an aolep 
oktak ilo mour an juon likao.

Ke Kabun̄ in ekar kōjjeļļāik juon 
jibadbad ekāāl pedped wōt ilo m̧weo 
ilo ekkatak gospel eo,7 jet rekar ļōmņak 
kōn membōr ro āinwōt Andre im kajji-
tōk, “Ak ekōjkan jodikdik ro me rej itok 
jān jekjek an baam̧le ijo rejjab ekkatak 
gospel eo ie im ijo ejjeļo̧k juon mejatoto 
in ekkatak im mour kōn gospel eo ilo 
m̧weo? Renaaj ke pād make iaer?”

Jaab! Ejjeļo̧k juon eaikuj pād make 
iaan! Irooj ej iakwe kajjojo likao im 
kajjojo jiron̄. Kōj, āinwōt rikabwijer 
priesthood ro, jej pā ko Pein Irooj. Jej 
ro rej rie Kabun̄ in n̄an kijejeto ko an 
jibadbad eo an pedped wōt ilo m̧weo. 
N̄e ejabwe jipan̄ ilo m̧weo, doulul ko an 
priesthood im ritōl ro jet im ro m̧ōttād 
rej emmejrake im jipan̄ kajjojo armej im 
baam̧le n̄e emenin aikuj.

Ikar loe an menin jerbal. Ikar ioon 
menin. Ke ikar jiljino, jinō im jema 

Andre ekar etal make iaan n̄an 
Mochudi Branch eo ej kab m̧ōj ejaake 
ilo Botswana, Africa, make iaan. Ak 
branch in ekar juon eo em̧m̧an, juon 
kurub eļap ippān doon ie ewōr tarrin 
40 ro uwaan Kabun̄.2 Rekar karuwai-
neneik Andre ilo wāween jemjerā. Ekar 
bōk katak ko an mijenede ro im kar 
peptaij. Ekar lukkuun em̧m̧an!

Innām ta? Ewi wāween kōm̧m̧an 
bwe Andre en niknik wōt? Wōn enaaj 

JĀN  ELDER  C A RL  B.  COOK
Jān Būreejtōnji eo an Jiljilimjuonn̄oul

Ilo 2010, Andre Sebako ekar juon likao 
ekar pukot m̧ool eo. Men̄e ejjan̄in kar 
kōm̧m̧ane juon jar kōn bōro m̧okta, 
ekar pepe bwe en kajjieon̄. Jidik iien 
tokālik ekar ioon mijenede ro. Rekar 
leļo̧k n̄an e juon kaat ewōr ie juon pija 
in Bok in Mormon. Andre ekar en̄jake 
juon men im kar kajjitōk eļan̄n̄e mijene-
de ro rej kōņaan wia kake bok eo n̄an e. 
Rekar ba emaron̄ bōk bok eo ilo ejjeļo̧k 
wōņāān eļan̄n̄e enaaj itok im jar.1

Doulul eo: Juon Jikin  
Jej Aikuj Pād Ie

Irooj enaaj ejaake juon am̧ doulul ekajoor.  
Ilo An aiintok ajri ro Nejin, er rej aikuji juon  
jikin n̄an pād ie im eddōkļo̧k.

“Kurub in Jemjatin ro” jan doulul eo an priesthood ilo Mochudi, Botswana.

rekar jepel im jema ekar etal jān jinō 
im ajri ro ļalem reddik. Jinō ekar jino 
jerbal n̄an kōmour kōm. Ekar aikuji bar 
juon jerbal ium̧win juon tōre, barāin-
wōt eļapļo̧k jeļāļo̧kjeņ. Ekar jidik wōt 
an iien n̄an katakin. Ak bubu im jim̧m̧a 
ro, ro wulepa, kōrā ro naaj jinō, bisop 
ro, im rūkaki in loļo̧k mōko ro rekar 
wōnm̧aantak im jipan̄ jino eo em̧m̧an.

Im ekar wōr juon aō doulul. Ij 
kam̧m̧oolol kōn ro m̧ōtta—ļaddik ro 
jeiū im jatū—ro rekar iakwe im jipan̄ eō. 
Doulul eo aō ekar juon jikin ikar aikuji. 
Jet remaron̄ ļōmņak imaron̄ kar m̧ōjņo̧ 
bwe in loe jeraam̧m̧an ilo aō mour 
kōnke kōn jekjek eo an baam̧le eo aō. 
Bōlen ikar. Ak doulul ko an priesthood 
eo rekar ukot men ko repen. Doulul eo 
aō ekar kabool eō im kar kōjeraam̧m̧an 
mour eo aō iban bwine.

Elōn̄ m̧ōjņo̧ ko n̄an lo jeraam̧m̧an 
ko ipeļaakid wōj aolep. Bōlen kōj 
aolep jej pād ilo juon wāween ak bar 
juon. Ak kōj kajjojo ijin ewōr juon an 
doulul, juon jikin eo me jemaron̄ jim̧or 
bōk kajoor im leļo̧k kajoor. Doulul 
eo ej “aolep n̄an juon im juon n̄an 
aolep.”8 Ej juon jikin ijo jej katakin 
doon, jerbal n̄an doon, im kalōk ippān 
doon im jemdoon ilo ad jerbal n̄an 
Anij.9 Ej juon jikin ijo im kabwilōn̄lōn̄ 
ko rej waļo̧k ie.

Ikōņaan ba n̄an eok kōn jet iaan 
kabwilōn̄lōn̄ ko rekar waļo̧k ilo doulul 
eo an Andre ilo Mochudi. Ilo aō kwaļo̧k 
waanjon̄ak in, lale pedped in katak ko 
me rej kōkajoorļo̧k aolep doulul an 
priesthood me ej jerbal n̄an er.

Ālkin an Andre kar peptaij, ekar 
mije mijenede ro ke rekar katakin emān 
bar likao ro, ro rekar barāinwōt peptaij. 
Kiiō ekar ļalem likao ro. Rekar jino 
kōkajoorļo̧k doon im branch eo.

Likao eo kein kajiljino, Thuso, ekar 
peptaij. Thuso ekar kwaļo̧k gospel eo 
ippān jilu m̧ōttan, ejjab etto ekar ratim-
juon erean̄.

Rikaļoor ro an Jisōs Kraist emakijkij 
aer aiin doon ilo wāween in—jet ilo 
juon iien, āinwōt kar karuwaineneik 
jān ro m̧ōttāer. Etto, ke Andru ekar lo 
Rilo̧mo̧o̧r eo, emōkaj an jibadōkļo̧k 
eo jein Simon im “kar ān̄intok e n̄an 
Jisōs.”10 Āinļo̧k wōt, jidik iien tokālik 
Pilip ekar erom̧ rikaļooran Jisōs, ekar 
karuwaineneik eo m̧ōttan Natanael n̄an 
“itok im lo e.”11

Ilo Mochudi, kein kajon̄oul likao 
ekar jab etto ekar kobatok ilo Kabun̄ 
in. Mijenede ro rekar loe eo kein kajo-
n̄oul juon. Im eo kein kajon̄oulruo ekar 
peptaij ālkin an loe an gospel eo ukōt 
ro m̧ōttan.

Ro uwaan Kabun̄ in ilo Mochudi 
Branch eo rekar ļo̧kjeņaer. Likao rein 
“rekar oktaktok n̄an Irooj, im . . . bōro 
kuk n̄an kabun̄ eo.”12

Bok in Mormon eo ekar jerbale 
juon eddo ekabwilōn̄lōn̄ ilo oktaktok 
eo aer.13 Thuso ej keememej, “Ikar jino 
riiti Bok in Mormon eo . . . aolep iien 
ejjeļo̧k men eņ ij kōm̧m̧ane, ilo m̧weo, 
ilo jikuuļ, aolep jikin.”14

Oratile ekar epaakeļo̧k gospel eo 
kōnke waanjon̄ak eo an ro m̧ōttan. Ej 
kōmeļeļeiki; “[Er] āinwōt emōkaj aer 
oktak ium̧win jidik iien. . . . Ikar ļōmņak 
ekar . . . itok wōt jān bok jidikdik eo . . . 
rej bōk ippāer aolep jikin . . . jikuuļ. 
Ikar maron̄ loe aer erom̧ jet em̧m̧aan 
ro rem̧m̧an. . . . [Ikar] kōņaan oktak 
barāinwōt.”15

Aolep likao rein 12 rekar aiin doon 
im kar peptaij ilowaan wōt ruo iiō ko 
jān doon. Kajjojo iaer ekar make wōt 
uwaan Kabun̄ in ilo baam̧le eo an. 

Bōtaab rekar bōk jipan̄ jān baam̧le 
eo aer ilo Kabun̄ in, ekoba Būreejtōn 
Rakwela,16 branch būreejtōn eo aer; 
Elder im Sister Taylor,17 ruo ripālele rej 
mijenede; im ro jet uwaan branch.

Brother Junior,18 juon ritōl an dou-
lul, ekar karuwainene likao rein n̄an 
m̧weo im̧ōn ilo ālkin rālep in Jabōt ko 
im katakin er. Likao rein rekar ekkatak 
jeje ko rekwojarjar ippān doon im kar 
kōm̧m̧an nokon in jota aolep iien.

Brother Junior ekar bōk er bwe ren 
loļo̧k ro uwaan Kabun̄ in, armej ro rekar 
katak ippān mijenede ro, im jabdewōt 
eo eaikuj in loļo̧k. Aolep likao rein 12 
rekar ekkar ituļo̧kan wa eo waan Brother 
Junior. Ekar joļo̧k er ilo m̧ōko ilo ruo 
iaan ļo̧k ruo ak jilu im ektake er tokālik.

Men̄e likao rein rekar baj ekkatak 
wōt kōn gospel eo im rekar jab en̄jake 
ke eļap aer jeļā, Brother Junior ekar ba 
n̄an er n̄an kwaļo̧k juon ak ruo men ko 
rekar jeļā ippān armej ro rekar loļo̧k. 
Rikabwijer priesthood rein reddik 
rekar ekkatak, jar, im jipan̄ emmejrake 
Kabun̄ in.19 Rekar kakūrm̧ool eddo ko 
aer im kar en̄jake lan̄lōn̄ eo jān jerbal.

Andre ekar ba, “Kōm kar ikkure 
ippān doon, ettōn̄ ippān doon, jan̄ ippān 
doon, im erom̧ jem̧doon.”20 Ilo m̧ool, 
rekar kūr er make “Kurub in Jem̧jāti ro.”

Ippān doon rekar kōm̧m̧ane juon 
kōttōbar bwe er aolep renaaj kar jerbale 
mijen ko. Kōnke rekar make wōt uwaan 
Kabun̄ in ilo baam̧le ko aer, ekar lōn̄ 
apan̄ ko rekar aikuj in anjo̧ jāni, ak 
rekar jipan̄ doon jelm̧ai.

Juon ilo̧k juon, likao rein rekar bōk 
mijen kūr ko aer. Ro rekar etal m̧okta 

rekar jeje leta n̄an m̧weo n̄an ro rekar 
m̧aanjabpopo wōt, kwaļo̧k en̄jake ko 
im rōjan̄ er n̄an jerbal. Jon̄oul juon iaan 
likao rein rekar jerbale mijen ko aer.

Likao rein rekar kwaļo̧k gospel eo 
ippān baam̧le ko aer. M̧am̧a ro, leddik 
ro, ļaddik ro jeier im jatier, ro m̧ōttāer, 
barāinwōt armej ro rekar katakin er 
ilo mijen ko aer, raar oktak im peptaij. 
Kabwilōn̄lōn̄ ko rekar waļo̧k im mour 
ko an elōn̄ armej rekar jeraam̧m̧an.

Imaron̄ ron̄ an jet iami ļōmņak bwe 
bōlen juon kabwilōn̄lōn̄ emaron̄ kar 
waļo̧k wōt ilo juon jikin āinwōt Africa, 
jikin eo armej ro rej m̧ōņōņō in ron̄jake 
ijo ej kōmōkajļo̧k aiintok Israel. Ijoke, 
ij kam̧ool bwe pedped in katak ko kar 
kōjerbali ilo Mochudi Branch eo rej 
m̧ool aolep jikin. Jekdo̧o̧n ia kom̧ij pād 
ie, doulul eo am̧ emaron̄ eddōkļo̧k kōn 
jerbal in kōro̧o̧ltok ro uwaan Kabun̄ in 
im kwaļo̧k gospel eo. Jekdo̧o̧n n̄e juon 
rikaļoor ej pukōtļo̧k juon m̧ōttan, juon 
emaron̄ in erom ruo. Ruo emaron̄ erom 
emān. Emān emaron̄ erom ralitōk. Im 
ralitōk emaron̄ erom jon̄oulruo. Branch 
ko rekar erom̧ ward ko.

Rilo̧mo̧o̧r eo ekar katakin, “Ijo ruo ak 
jilu rej koba ippān doon ilo Eta, . . . lo, 
Inaaj barāinwōt pād ilubwiljier—em̧ool 
āinwōt Ij pād ilubwiljimiro.”21 Jemedwōj 
Ilan̄ ej kōpooje ļōmņak im būruwōn 
armej ro ipeļaakid. Jemaron̄ ļoor im̧we 
ko, leļo̧k juon pein jem̧jerā, kwaļo̧k 
m̧ool, karuwaineneik ro jet n̄an riiti Bok 
in Mormon eo, im iakwe im jipan̄ er ilo 
aer itok n̄an jeļā Rilo̧mo̧o̧r eo ad.

Enan̄in 10 iiō jān iien eo me Kumi 
in Brother rein jān Mochudi rekar jino 
iaļen ito itak in aer ippān doon, im 
rekab de juon kumi in jemjān jemjati ro.

Katlego ekar ba, “Kōm maron̄ ejjep-
lōklōk ilo jikin ko rettoļo̧k ak kōmij wōt 
pād wōt ijeņ n̄an jipan̄ doon.”22

Ej aō jar bwe jenaaj bōk kajjitōk in 
an Irooj n̄an juon wōt Ippān ilo doulul 
ko an priesthood eo ad bwe kajjojo 

doulul en maron̄ erom juon jikin jej 
aikuji, juon jikin aiintok doon, juon 
jikin me ej eddōkļo̧k.

Jisōs Kraist ej ad Rilo̧mo̧o̧r, im en̄in 
ej jerbal eo An. Ij lukkuun kam̧ool ilo 
etan Jisōs Kraist, amen. ◼

“Lali kinej kein rekar wākari ikatū, 
im barāinwōt jenkwan dila kā ilo Peiū 
im Neō; kom̧in tiljek, kōjparok kien ko 
Aō, im kom̧ naaj jolōte aelōn̄ in lan̄.”14

Ilo mour eo m̧okta, Jisōs eaar 
kallim̧uri Jemān bwe Enaaj kōm̧anm̧an 
ankilaan Jemān bwe en ad Rilo̧mo̧o̧r im 
Ripinmuur. Ke Jemān eaar kajjitōk, “Wōn 
eo Inaaj jilkinļo̧k?”15 Jisōs eaar uwaak:

“N̄a E, jilkinļo̧k Eō”16

“Jema, Ankilam en kōm̧m̧an, im 
aiboojoj eo en Am̧ indeeo.”17

Ilo aolepān mour eo An, Jisōs eaar 
mour kōn kallim̧ur in. Ilo ettā, mean-
wōr, im iakwe Eaar kwaļo̧k katak ko an 
Jemān im kar kōm̧m̧ane jerbal eo An 
Jemān kōn kajoor im mālim eo Jemān 
eaar leļo̧k n̄an E.18

Jisōs eaar leļo̧k būruwōn n̄an Jemān. 
Eaar ba:

“Ij iakwe Jema.”19

“Bwe iien otemjej Ij kōm̧m̧an men 
ko rej kabun̄būruon.”20

“Iar itok . . . jab bwe In kōm̧anm̧an 
ankil Aō, a ankilaan [Jema, eo] ear 
jilkintok Eō.”21

Ilo en̄taan eo An ilo Getsemane, Eaar 
jar, “A en jab ankil Aō, a Am̧ wōt.”22 

aiintok Israel ilo jim̧or ron̄ōl nuknuk 
eo, ejaake kapijuknene ko ad āinwōt 
jikin kōjparok tōmak im ekkatak gospel 
in, im kōpooj laļ in n̄an Itok eo Kein 
Karuo an Jisōs Kraist.12 

Ilo aolep men otemjeļo̧k, Rilo̧mo̧o̧r 
eo eaar kwaļo̧k n̄an kōj iaļ eo: jej aikuj 
in reiļo̧k im jerbal n̄an Jisōs Kraist 
āinwōt An kar reiļo̧k im kar jerbal n̄an 
Jemān.13 Rilo̧mo̧o̧r eo eaar ba menin 
n̄an Rikanaan Josep:

“Reitok n̄an Eō ilo ļōmņak otemje-
ļo̧k; jab pere, jab mijak.

JĀN  ELDER  K IM B.  C LA RK
Jān Jiljilimjuonn̄oul eo

Ke Jisōs eaar etetal iturin Capernaum1 ijo 
eobrak kōn jarlepju in armej ro ipeļaakin 
E, juon kōrā eo elukkuun kar nan̄inmej 
ium̧win 12 iiō eaar leļo̧k pein im un̄n̄ūr 
kopā eo An. Im em̧ōkaj an mour.2 

Jeje ko rekwojarjar rej kwaļo̧k bwe 
Jisōs, “ilowaan [kajoor eo] eo eaar ilo̧k 
jān [E],”3 “Ej oktak ilo bwiljin armej 
ro”4 im “reiļo̧k . . . bwe en lo lio eaar 
kōm̧m̧an men in.”5 “A ke kōrā eo ej lo 
e e jab tilekek,”6 eaar “bun̄ im̧aan, im 
kwaļo̧k im̧aan mejān armej otemjej.”7 

Jisōs eaar ba n̄an e, “Nejū, am̧ 
tōmak ear kemour eok; kwōn ilo̧k ilo 
aenōm̧m̧an.”8

Jisōs Kraist eaar lo̧mo̧o̧ren kōrā in. 
Kōrā in eaar mour ilo ānbwin, ak ke 
Jisōs eaar oktakļo̧k bwe en lo e, kōrā 
in eaar kwaļo̧k an tōmak ilo E im Eaar 
kōmour e.9 Eaar kōnono n̄an e kōn 
iakwe, lo̧mo̧o̧ren e kōn kajoor eo An, 
im kar kōjeraam̧m̧an e kōn aenōm̧m̧an 
eo An.10

Em̧m̧aan ro jeiū im jatū, āinwōt rika-
bwijer priesthood eo ekwojarjar, jej bōk 
kūņaad ilo jerbal in lo̧mo̧o̧r in. Ilo tōre 
kein āliktata, em̧ōj an Irooj letok eddo 
in jerbal in n̄an ioon aeran aolep elder 
ro an Israel.11 Ewōr juon ad jerbal jān 
Irooj—jerbal ļo̧k ippān sister ro jeid im 
jatid, n̄an ad jerbal in karejar ilo juon 
wāween eo ekwojarar ļo̧k, kōm̧ōkaj 

Reiļo̧k n̄an Jisōs Kraist

Eļan̄n̄e jej reilo̧k n̄an Jisōs Kraist, Enaaj jipan̄  
kōj mour kake bujen ko ad n̄an kakūrm̧ool  
kūr eo ad āinwōt elder ro ilo Israel.

N̄e Irooj ej kūr elder ro ilo Israel n̄an 
“Reitok n̄an Eō ilo ļōmņak otemjeļo̧k” 
im “lali kinej kein” ilo An ānbwin jer-
kakpeje, en̄in ej juon kūr n̄an oktak jān 
jerawiwi im jān laļ in im oktakļo̧k n̄an E 
im iakwe im pokake E. Ej juon kūr n̄an 
kwaļo̧k katak ko An n̄an kōm̧m̧ane jer-
bal in An ilo wāween eo An. Kōn menin, 
en̄in ej, juon kūr n̄an lōke E, leļo̧k anki-
laad im būruwōd n̄an E, im kōn kajoor 
in pinmuur eo An jej erom̧ āinwōt E.23 

Em̧m̧aan ro jeiū im jatū, eļan̄n̄e 
jenaaj reiļo̧k n̄an Jisōs Kraist, Enaaj 
kōjeraam̧m̧an kōj bwe jen elder ro An ilo 
Israel—rettā bōro, remeanwōr, rejouj, 
im reobrak kōn iakwe.24 Im jenaaj 
bōktok lan̄lōn̄ im kōjeraam̧m̧an ko 
n̄an gospel in An im Kabun̄ in An n̄an 
baam̧le ko ad im ro jeid im jatid jim̧or 
ilo ron̄ōl in nuknuk eo.

Būreejtōn Russell M. Nelson eaar 
kūr kōj n̄an reilo̧k n̄an Jisōs Kraist ilo 
wāween in: “Ejjeļo̧k men en epido-
do ak kaju erom̧ rikaļoor ro reka-
joor. Pedped eo ad aikuj in dim ilo 
Rilo̧mo̧o̧r eo im gospel eo An. Menin 

ej aikuj kijejeto ko ad kōļmenļo̧kjeņ 
n̄an reilo̧k n̄an E ilo aolep ļōmņak. Ak 
n̄e jej kōm̧m̧ane menin, pere ko ad im 
mijak ko ad rej jako.”25

Rivet ej juon naan em̧m̧an. Ej meļe-
ļein pen, n̄an dim im pen.26 Jej kalimjōk 
wōt Jisōs Kraist im gospel eo An n̄an 
mour kake bujen ko ad.

N̄e mour kake bujen ko ad, rej 
im̧we aolep men otemjeļo̧k jej ba im 
kōm̧m̧an. Jej mour kōn bujen27 eobrak 
kōn ļam̧ waan, aolep raan jerbal kōn 
tōmak me ej mije kōj ioon Jisōs Kraist: 
jar kōn tum̧wilaļ in bōro ilo Etan, kwo-
kwoj ioon An naan, oktakļo̧k n̄an E im 
ukweļo̧k jān jerawiwi ko ad, kōjparok 
kien ko An bōk m̧ōttan kwojkwoj eo 
im kōjparok An Raan in Jabōt, kabun̄-
jar ilo An tampeļ ekwojarjar jon̄an wōt 
eo jemaron̄e, im kōjerbal An priest-
hood ekwojarjar n̄an jerbal n̄an ajri ro 
nejin Anij.

Jerbal in bujen kein rekōpeļļo̧k 
būruwōd im ad ļōmņak n̄an kajoor in 
pinmuur eo an Rilo̧mo̧o̧r n̄an im̧we eo 
an Jetōb Kwojarjar. Ļain im bar ļain 

ilo oktak ko an Rilo̧mo̧o̧r ilo lukkuun 
piktokid, jej jino lukkuun oktakļo̧k n̄an 
E, bwe bujen ko ad ren emourur ilo 
būruwōd.28 

Kallim̧ur ko jej kōm̧m̧ani n̄an 
Jemedwōj Ilan̄ rejino erom̧ kallim̧ur 
ko repen, rej erom ikdeleel eo ad eļap. 
Jemedwōj Ilan̄ ej kallim̧uri kōj n̄an 
kobrak kōj kōn kam̧m̧oolol im lan̄lōn̄.29. 
Bujen ko ad rejako ad ļoori ak erom̧ 
pedped in katak ko jej iakwei me rej 
im̧we im tōl kōj n̄an ad mije wōt Jisōs 
Kraist.30

Kain jerbal in wūjļepļo̧k in rej n̄an 
aolep, dik im rūtto. Kom̧ likao ro ro 
rej kabwijer Priesthood eo ekwojar-
jar an Aron, aolep men otemjeļo̧k ko 
iaar ba joteen in rej jerbal n̄an kom̧. 
Ij kam̧m̧oolol Anij kōn kom̧. Kwoj 
kōm̧m̧ane kain̄i im bujen ko rekwojar-
jar n̄an milien Armej ro Rekwojarjar ilo 
Raan-ko Āliktata kajjojo wiik. N̄e komij 
kōpooje, kōjeraam̧m̧ane, ak leto-letak 
kwojkwoj eo, jerbal in karejar, pep-
taij ilo tampeļ eo, karuwaineneik tok 
juon m̧ōttam̧ n̄an juon m̧akūtkūt; ak 

lo̧mo̧o̧ren juon iaan membōr in doulul 
eo am̧, kwoj kōm̧m̧ane jerbal in lo̧mo̧o̧r 
eo. Komaron̄ bar reiļo̧k n̄an Jisōs Kraist 
im mour kake bujen ko am̧ kajjojo 
raan. Ij kallim̧uri kom̧ bwe eļan̄n̄e kwoj 
kōm̧m̧ane, kwonaaj rikarejar eo Irooj ej 
lōke kiiō im, ilo raan eo ej itok, elder ro 
rekajoor an Israel.

Em̧m̧aan ro jeiū im jatū, ijeļā bwe 
menin emaron̄ in kailbōkbōk. Ak jouj 
keememej naan kein an Rilo̧mo̧o̧r: “I 
jab make iaō, bwe Jema ej pād Ippa.”31 
Em̧ool ej āindein ippād. Jejjab make 
iaad. Irooj Jisōs Kraist im Jemedwōj 
Ilan̄ rej iakwe kōj, im Rej pād ippād.32 
Kōnke Jisōs eaar reiļo̧k n̄an Jemān im 
kar kadedeļo̧k en̄taan in pinmuur eo 
eļap, jemaron̄ reiļo̧k n̄an Jisōs Kraist 
kōn lōke bwe Enaaj jipan̄ kōj.

Ejjeļo̧k iaad en ewāppen. Jet iien jej 
m̧ōjņo̧. Jej m̧ad im ebbeer. Jej likjab. Ak 
eļan̄n̄e jej reiļo̧k n̄an Jisōs Kraist kōn 
būruwōn ukweļo̧k, Enaaj kotak kōj, 
karreoik kōj jān jerawiwi, jeo̧rļo̧k ad 
bōd, im kōmour būruwōd. Ej kijenmej 
im jouj, An pinmuur in iakwe ejjamin 
jem̧ļo̧k im eban likjab.33 Enaaj jipan̄ kōj 
mour kake bujen ko ad n̄an kakūrm̧ool 
kūr eo ad āinwōt elder ro ilo Israel.

Im bwe Jemed enaaj kōjeraam̧m̧an 
kōj kōn aolep men otemjeļo̧k rej An 
pepe—“men otemjeļo̧k . . . jim̧or ilo 
lan̄ im ioon laļ, mour eo im meram eo, 

Jetōb eo im kajoor eo, kar jilkinļo̧k 
jān ankilaan Jemān kōn Jisōs Kraist, 
eo Nejin.”34

N̄e meram eo ekwojarjar im kajoor 
rej itok n̄an mour ko ad, jilu kabwilōn̄-
lōn̄ ko rej waļo̧k.

Kein kajuon, jemaron̄ loe! Kōn 
revelesōn jemaron̄ jino loe āinwōt 
an kar Jisōs lo kōrā eo: jen tulik n̄an 
būruwōn.35 Ilo ad loe āinwōt an Jisōs 
loe, Ej kōjeraam̧m̧an kōj n̄an iakwe 
ro jej jerbal n̄an er kōn An iakwe. 
Kōn jipan̄ eo An, ro jej jerbal n̄an 
er renaaj loe Rilo̧mo̧o̧r eo im en̄jake 
iakwe eo An.36 

Kein karuo, ewōr ippād kajoor 
an priesthood. Ewōr ippād mālim 
im kajoor eo n̄an jerbal ilo etan Jisōs 
Kraist n̄an “kōjeraam̧m̧an, tōl, kōj-
parok, im kōmour ro jet” im bōktok 
kabwilōn̄lōn̄ ko n̄an ro jej iakwe 
n̄an dāpij m̧are ko ad im jokne an 
baam̧le ko.”37 

Kein kajilu, Jisōs Kraist ej itok 
ippād tok! Ijo jej etal ie ļo̧k, Ej itok. 
N̄e jej kwaļo̧k, Ej bar kwaļo̧k. N̄e jej 
kaenōm̧m̧an, Ej bar kaenōm̧m̧an. N̄e jej 
kōjeraam̧m̧an, Ej bar kōjeraam̧m̧an.38 

Em̧m̧aan ro jeiū im jatū, ejjeļo̧k 
ke unin ad m̧ōņōņō? Jej! Jej kabwijer 
priesthood eo an Anij. Ilo ad reiļo̧k n̄an 
Jisōs Kraist, mour kōn kallim̧ur ko ad, 
im mije wōt E, jenaaj kobaļo̧k ippān 

sister ro ad n̄an jerbal in karejare eo ilo 
juon wāween eo ekwojarjar ļo̧k, aiintok 
Israel eo ejjeplōklōk ilo jim̧or rōn̄ōl in 
nuknuk eo, kōkajoorļo̧k im liāpe baam̧-
le ko ad, im kōpooj laļ in n̄an Itok eo 
Kein Karuo an Irooj Jisōs Kraist. Enaaj 
waļo̧k. Ij kam̧ool āindein.

Ij kiil kōn jar in jān būruwō, bwe kōj 
aolep,kajjojo, renaaj reiļo̧k n̄an Jisōs 
Kraist ilo aolep ļōmņak. Jab pere. Jab 
mijak. Ilo etan Jisōs Kraist, Amen. ◼

priesthood eo im ro kajjojo rekar kapit 
eok n̄an juon opiij ilo priesthood eo.

Ilo en̄jake ko am̧ m̧okta ilo priest-
hood eo, kajjojo rie ekar juon m̧akūtkūt 
eļam̧ waan ilo lōke juon rikarejar an 
Anij. Kiiō, elōn̄ iaam̧i em̧ōj aer wanlōn̄-
ļo̧k n̄an juon jikin eo me rie ej aikuji 
eļapļo̧k.

Kwoj kālet men̄e n̄an rie aolep ro me 
Irooj ej kūr er—ilo jabdewōt kūr Irooj 
ekar kūr er n̄ani. Kālet in ej waļo̧k ilo 
kweilo̧k ko reļļap aolepān laļ in. Ekar 
waļo̧k ilo iien in. Ilo kain kweilo̧k kein, 
etan em̧m̧aan im kōrā ro—rikarejar ro 
an Anij—rej riiti, im kajjitōk ippem̧ n̄an 
kajutak pein n̄an rie. Komaron̄ m̧akoko 
in kwaļo̧k bout in rie eo am̧, ak kalli-
m̧ur n̄an rie tōmak eo am̧. Ilo am̧ kotak 
peim̧ n̄an rie, kwoj kōm̧m̧ane juon 
kallim̧ur. Kwoj kōm̧m̧ane juon kallim̧ur 
ippān Anij, eo n̄an rikarejar rein, ro 
kwonaaj rie er.

Armej rein rejjab wānōk, āinwōt 
kwe. Kōjparok kallim̧ur ko am̧ enaaj 
aikuji tōmak eo epen bwe Irooj ekar 
kūr er. Kōjparok kallim̧ur kein renaaj 
barāinwōt bōktok m̧ōņōņō n̄an indeeo. 

uwaake kajjitōk eo an mijenede ro n̄an 
jar n̄an jeļā bwe Bok in Mormon eo 
ekar naan an Anij, tōmak eo ekar pād 
ippem̧ n̄an rie juon rikarejeran Irooj. 
Ke kwaar bōk kajjitōk eo n̄an peptaij, 
kwaar rie juon karejeran Anij ettā.

Ke kwaar kōtļo̧k an juon armej likūt 
pā ko pein ion bōram̧ im ba, “Bōk Jetōb 
Kwojarjar,” kwaar rie e āinwōt juon 
rikabwijer Melkisedek Priesthood eo.

Jān raan eo, kwaar, kōn tiljek jerbal, 
rie kajjojo armej ro rekar lewaj ioom̧ 

JĀN  B ŪREE JTŌN H ENRY  B.  EYR ING
Rikapilōklōk eo Kein Karuo ilo Būreejtōnji eo Kein Kajuon

Elōn̄ iien em̧ōj aō ron̄ an ritōl ro an 
priesthood eo leļo̧k kam̧m̧oolol n̄an rie 
tōmak eo an ro rekar jerbal. Jān en̄jake 
in ej waļo̧k ilo ainikier, kwojeļā aer 
kam̧oolol em̧wilaļ im em̧ool. Kōttōbar 
eo aō rainin ej n̄an kwaļo̧k kam̧m̧oolol 
eo an Irooj kōn am̧ rie ro Rikarejeran 
ilo Kabun̄ in. Im ej barāinwōt n̄an rōjan̄ 
eok n̄an kōjerbal im kaddōkļo̧k kajoor 
in n̄an rie ro jet ilo tōmak eo am̧.

M̧okta jān am̧ kar ļotak, kwaar kwa-
ļo̧k kajoor in. Ļōmņak likļo̧k n̄an ta eo 
jej jeļā kōn laļ eo an jetōb m̧okta jān an 
kar ļotak. Jemedwōj Ilan̄ ekar kwaļo̧k 
juon karōk n̄an ajri ro Nejin. Kōm kar 
pād ijōņ. Lucifer, jetōb eo jeid, ekar 
jum̧ae karōk eo me enej kar kanem-
kwoj kōj n̄an kālet. Jeova, Jitōn Bōro 
Nejin Jemedwōj Ilan̄, ekar rie karōk eo. 
Lucifer ekar tōl juon jum̧ae. Jeova ekar 
rie ainikien anjo̧, im Ekar paļentiir n̄an 
erom̧ ad Rilo̧mo̧o̧r.

M̧ool eo bwe kwoj pād ilo mour in 
kiiō ej kwaļo̧k ke kwaar rie Jemād im 
Rilo̧mo̧o̧r eo. Ekar bōk tōmak ilo Jisōs 
Kraist n̄an rie karōk in m̧ōņōņō eo im 
eddo eo an Jisōs Kraist ilo karōk eo ke 
ekar jidik wōt am̧ jeļā kōn nej apan̄ ko 
kwonaaj jelm̧ai ilo mour in.

Tōmak eo am̧ n̄an rie ro rikarejeran 
Anij ekar men eo enaaj lewaj m̧ōņōņō 
n̄an būruwōm̧ ilo mour in. Ke kwaar 

Kajoor eo ej Rie Tōmak

Jān am̧ kajutak peim n̄an rejtake, kwoj kōm̧m̧ane 
juon kallim̧ur ippān Anij, eo n̄an rikarejar rein,  
ro kwonaaj rie er.

Jab kōjparoki renaaj bōktok būrum̧ōj 
n̄an kwe im ro kwoj iakwe er—im 
aaet luuji kajoor eo eļap jān jon̄an am̧ 
ļōmņake.

Maron̄ in kar kajjitōk ippam̧, ak 
naaj kajjitōk ippam̧, men̄e kwoj rie 
bisop eo am̧, stake būreejtōn eo, Ritōl 
ro Routiej, im Opiija ro Routiej an 
Kabun̄ in. Emaron̄ waļo̧k n̄e kajjitōk 
ippem̧ n̄an rie opiija ro im ritōl ro ilo 
juon kweilo̧k eļap. Jet iien enaaj ilo 
juon intōrpiu ippān juon bisop ak stake 
būreejtōn.

Ko̧o̧njeļ eo aō ej bwe kwōn kajji-
tōk kajjitōk ko ippem̧ make m̧okta 
kōn tiljek im lukkuun jar. Ilo am̧ 
kōm̧m̧an āindein, komaron̄ kōļmen-
ļo̧kjeņ kōn ļōmņak ko am̧ kiiō, naan 
ko, im kōm̧m̧an ko. Kajjieon̄ keeme-
mej im ejaake uwaak ko kwonaaj 
liļo̧k n̄e Irooj enaaj intōrpiuik eok, 
jeļā bwe juon raan Enaaj. Komaron̄ 
m̧aanjabpopo ilo am̧ kajjitōk ippem 
make kajjitōk ko rej āinwōt:

 1. Inan̄in ke ļōmņak ak kōnono kōn 
m̧ōjņo̧ ko an armej ippān armej ro 
ikar kallim̧ur n̄an rejtake?

 2. Inan̄in ke kappukote juon kein 
kam̧ool ej kwaļo̧k ke Irooj ej tōl er?

 3. Ikar ke en̄jake eddo eo im kautiej 
ļoor tōl eo aer?

 4. Inan̄in ke kōnono kōn m̧ool eo ima-
ron̄ loe ke er rej rikarejar ro an Anij?

 5. Inan̄in ke jar kōn er aolep iien kōn 
etāer im kōn en̄jake in iakwe?

Kajjitōk kein renaaj, n̄an elōn̄ wōt 
iaad wōj, tōl n̄an jet en̄jake in inepata 
im aikuj eo n̄an ukweļo̧k. Anij ekar 
kakien kōj n̄an jab ekajet ro jet ilo jab 
jim̧we, ak ilo kōm̧m̧an, jej loe menin 
epen n̄an kōjekdo̧o̧ne. Enan̄in aolep 
men ko jej kōm̧m̧ani ippān armej ro rej 
tōlļo̧k n̄an etale er. Im ilo aolep wāween 
ko ilo mour ko ad, jej keidi kōj make 
ippān ro jet. Jemaron̄ kōm̧m̧an āindein 

kōn elōn̄ un ko, jet iaer ewōr unin, ak 
emakijkij an tōl kōj n̄an jab errā.

Būreejtōn George Q. Cannon ekar 
letok juon kakkōļ eo ij jakewaj n̄an 
kom̧ āinwōt eo aō make. Ij tōmak ekar 
kōnono kōn m̧ool eo: “Anij ekar kālet 
rikarejar ro An. Ej watōke āinwōt jim̧we 
eo An n̄an kakkure er, eļan̄n̄e rej aikuj 
in kakkure. Ejjan̄in letok menin n̄an kōj 
kajjojo n̄an kōnanaiki im kakkure er. 
Ejjeļo̧k juon armej, jekdo̧o̧n n̄e emaron̄ 
pād ilo tōmak eo, jekdo̧o̧n uteej in ilo 
Priesthood eo, emaron̄ kōnono nana 
kōn eo Irooj ekar kapit e im pukot 
ruwōn ippān ritōl ro routiej an Anij ioon 
laļ in ilo an jab kōm̧m̧an An jab m̧ōņō-
ņō. Jetōb Kwojarjar eo enaaj em̧m̧akūt 
jān e jān armej eo, im enaaj etal ilo 
maroklep. Ilo jekjek in, kwoj ke loe an 
lukkuun aorōk bwe jen lukkuun tiljek?”1

Ekkatak eo aō ej bwe ro uwaan 
Kabun̄ in ipeļaakin laļ in rej m̧ool n̄an 
doon im ro otemjej rej tōl ioer. Ewōr, 
ijoke, kōkōm̧anm̧anļo̧k ko jemaron̄ im 
aikuj kōm̧m̧ani. Jemaron̄ ļōn̄jak kōn 
kajoor eo ad n̄an rejtake ro jet. Enaaj 
bōk tōmak im kijejeto. Erkein emān 
iaan elmakot ko ij kōm̧m̧ani n̄an kōj 
bwe jen m̧akūtkūt kake ilo kweilo̧k in.

 1. Jemaron̄ kalikkar kajjojo m̧akūtkūt 
ko rikōnono ro rej ļōm̧aki tok im 
jino rainin n̄an kōm̧m̧ani. Ilo ad 
kōm̧m̧an āindein, kajoor eo ad n̄an 
rejtake er enaaj ļapļo̧k.

 2. Jemaron̄ jar kōn er ilo aer kōnono 
bwe Jetōb Kwojarjar eo enaaj bōkļo̧k 

naan ko aer n̄an būruwōn kajjojo 
armej ro jej iakwe er. N̄e jej jeļā 
tokālik bwe jar ko ad rekar uwaak, 
kajoor eo ad n̄an rejtake ritōl ro ad 
enaaj ļapļo̧k.

 3. Jemaron̄ jar bwe kajjojo rikōnono 
renaaj jeraam̧m̧an im kakūrm̧ool ilo 
aer letok ennaan ko aer. N̄e jej loe 
bwe rekar kakūrm̧oole, jenaaj eddōk-
ļo̧k ilo tōmak eo ad n̄an rejtake er, 
im enaaj niknik.

 4. Jemaron̄ ron̄jake ennaan ko jān 
rikōnono ro rej itok āinwōt juon 
uwaak n̄an jar ko ad make n̄an jipan̄. 
N̄e uwaak ko rej itok, im er renaaj, 
jenaaj eddōkļo̧k ilo tōmak n̄an rej-
take aolep rikarejar ro an Irooj.

Ilo kakkobaba n̄an kōkōm̧anm̧an-
ļo̧k rejtake ro rej jerbal ilo Kabun̄ 
in, jenaaj ekkatak bwe ejjeļo̧k juon 
jon̄ak eo me jemaron̄ kōļapļo̧k kain 
kajoor in. Ijeņ, emaron̄ bōktok eļapļo̧k 
kōjeraam̧m̧an n̄an kōj. Ej ilo m̧weo im 
baam̧le eo.

Ij kōnono n̄an kom̧ rikabwijer priest-
hood ro reddik ro rej jokwe ilo m̧weo 
ippān jeme. In ba n̄an kom̧ jān en̄jake eo 
aō make ta meļeļein an juon baba en̄jake 
tōmak in rejtake eo am̧. Emaron̄ kalim-
jōk eok kōn lōke. Ak eļapļo̧k an jelm̧ae 
eļapļo̧k apan̄ ko jān am̧ maron̄ jeļā. Ilo 
iien eo emaron̄ jab loe iaļ eo kōn elōn̄ 
jorrāān ko rej pād im̧aan mejān.

Am̧ kile e enaaj jipan̄ e jet. Am̧ iakwe 
n̄an e enaaj jipan̄ e eļapļo̧k. Ak men ko 
me renaaj jipan̄ eo eļaptata ej naan ko 

I.
Jet jokālet rej kālet ko kōtaan kōm̧-

m̧ani ak jab kōm̧m̧ani. Iaar ron̄ juon 
waanjon̄ok in kain kālet rot in ilo juon 
kweilo̧k eļap an stake ilo Amedka elōn̄ 
iiō remootļo̧k.

Jikin in ekar juon kāāmbōj in college 
eo eaiboojoj. Juon jarlepju in rijikuuļ 
ro rem̧m̧an ded raar jijet ioon ujooj ko. 
Rikōnono eo eaar kōmeļeļeik jekjek in 
ekar ba raar lale an squirrel ko reai-
boojoj pelto-peltak, ikkure ilo raan wut 
ko raiboojoj. Jet iien ioon laļ, jet iien 
lōn̄ ak laļ im ipeļaakin keen wōjke eo. 
Ak etke ekōm̧ad rijikuuļ ro?

JĀN  BŪREE JTŌN DALL IN  H .  OAKS
Rikakpilōklōk eo Kein Kajuon ilo Būreejtōnji eo Kein Kajuon

Jepļaaktok in gospel eo an Jisōs Kraist 
ej rōjan̄ kōj n̄an ļōmņak kōn ilju jekļaj. 
Ej kōmeļeļeik jibadbad eo an mour 
in im lukkuun mour eo n̄an ļoore. Ej 
kwaļo̧k pepe ko rem̧m̧an kōn ilju jekļaj 
n̄an tōl kōm̧m̧an ko ad rainin.

N̄an keidi, jej jeļā kajjien armej ro 
me rej ļōmņak wōt kōn kiiō: kōmaate 
wōt rainin, m̧ōņōņō wōt rainin, im jab 
ļōm̧ņak kōn ilju jeklaj.

Tōre in ad im ilju jekļaj enaaj m̧ō-
ņōņō ļo̧k eļan̄n̄e jenaaj ļōmņak kōn ilju 
jekļaj. Ilo ad kōm̧m̧ani jokālet ko kiiō, 
jej aikuj kajjitōk iien otemjej, “menin 
ej tōl n̄an ia?”

Menin Ej Tōl n̄an Ia?

Jej kōm̧m̧ani kālet im jokālet ko eļan̄n̄e jej kalimjōk 
men ko reoktak im ļōmņake ijo renaaj tōl ie ļo̧k.

rem̧ool āinwōt kein: “Baba, ikar jar 
kōn eok, im ikar en̄jake bwe Irooj enej 
jipan̄ eok. Men otemjej renaaj jerbal. 
Ijeļā enaaj.”

Kain naan kein ewōr aer barāin-
wōt kajoor ilo wāween tōl eo juon, 
jemān n̄an nejin. N̄e juon ļaddik ewōr 
juon an bōd eļap, bōlen ilo men ko 
ilo jetōb, emaron̄ en̄jake bwe ekar 
likjab. Āinwōt jemān, ilo iien ņe, kwoj 
bwilōn̄ n̄e, ālkin am̧ jar n̄an jeļā ta 
n̄an kōm̧m̧ane, Jetōb Kwojarjar eo 
enej likūt naan kein ilo lo̧n̄iim̧: “Nejū, 
ij pād ippam̧ n̄an jem̧ļo̧kin. Irooj ej 
iakwe eok. Kōn jipan̄ in An, komaron̄ 
bar kōro̧o̧lļo̧k. Ijeļā bwe komaron̄ im 
kwonaaj. Ij iakwe eok, M̧am̧a.”

Ilo doulul eo an priesthood eo im 
ilo baam̧le eo, kōļapļo̧k tōmak n̄an rie 
kajjojo ej wāween eo jej kalōk Zaion 
eo Irooj ekōņaan bwe jen ejaake. Kōn 
jipan̄ eo An jemaron̄ im jenaaj. Enaaj 
bōk ekkatak n̄an iakwe Irooj kōn 
aolepān būruwōd, maron̄, ļōmņak, 
im kajoor im n̄an iakwe ro jet āinwōt 
ad iakwe kōj make.

Ilo ad eddōkļo̧k ilo iakwe eo erreo 
an Kraist, būruwōd ej meraļo̧k. Bwe 
iakwe in enaaj kōttāik kōj im tōļļo̧k 
kōj n̄an ukweļo̧k. Lōke eo ad ilo Irooj 
im ilo ro jet enaaj eddōkļo̧k. Innām 
jenaaj em̧m̧akūt m̧aanļo̧k erom̧ juon 
wōt, āinwōt an Irooj kallim̧ur bwe 
jemaron̄.2

Ij kam̧ool bwe Jemedwōj Ilan̄ 
ejeļā im ej iakwe kom̧. Jisōs ej Kraist 
eo emour. En̄in ej Kabun̄ eo An. Jej 
kabwijer priesthood eo An. Enaaj 
kautiej kijejeto ko ad n̄an eddōkļo̧k 
ilo ad kajoor n̄an kōjerbale im rejtake 
doon. Ij kōm̧m̧ane āindein ilo etan 
ekwojarjar Jisōs Kraist, amen. ◼

KAKEEMEMEJ KO
 1. Gospel Truth: Discourses and Writings of 

President George Q. Cannon, ed. Jerreld L. 
Newquist (1974), 1:278.

 2. Lale Katak im Bujen ko 35:2.

Juon kidu killep ej babu ioon ujooj 
ko. Ekar kōm̧ad itok limoin rijikuuļ 
ro, im squirrel eo ekar kōttōbar eo 
an kidu eo. Kajjojo iien n̄e squirrel 
eo ej rouni wōjke eo, kidu eo ej tabōļ 
m̧aanļo̧k jidik im bōjrak jidik n̄e pojak 
in tōpare. En̄in men eo ekar dāpij itok 
limoin rijikuuļ ro. Ilo an ejjeļo̧k keroro 
im m̧akūtkūt, mājeer ekar iokļo̧k wōt ta 
eo enaaj waļo̧k.

Āliktata, kidu eo eaar keļo̧k im kiji 
squirrel eo kōn lon̄iin. Juon ainikien in 
kamijak ewalōn̄tak, innām rijikuuļ ro 
raar etal im bōk menin mour eo jen kidu 
eo ak erum̧wij. Squirrel eo eaar mej.

Jabdewōt jen jarlepju eo ren kar 
kakkōļ squirrel eo jabdewōt iien ilo aer 
naaj kar kōmakūtkūt pein ļeo ak lio ak 
lam̧ōj, ak ejjeļo̧k juon eaar kōm̧m̧ane. 
Raar reilo̧k wōt ilo an men eo jab 
maron̄ eļļā jāne epaaktok. Ejjeļo̧k juon 
eaar kajjitōk, “menin ej tōl n̄an ia?” Ke 
bōklekōt in ewaļo̧k, aolep rej m̧ōkaj 
in bōbrae ta eo enaaj waļo̧k, bōtaab 
ekar rum̧wij. Būrom̧ōj eaar ta eo aolep 
remaron̄ leļo̧k.

Bwebwenato in em̧ool ej āinwōt 
juon būrabōļ. Ej jerbal ilo men ko jej 
loi ilo mour ko ad make im ilo mour im 
jekjek ko ipeļaakid. Ilo ad lo kamijak 
ta ko renaaj waļo̧k n̄an armej ro ak ro 
jej iakwe er, ewōr ad kālet n̄an kōnono 
ak jerbale ak pād wōt. Em̧m̧an n̄an 
kajjitōkin kōj make, “menin ej tōl n̄an 
ia?” Ijo jekjek ko reļļap im rem̧ōkaj 
aer waļo̧k, jejjab maron̄ ejjeļo̧k men jej 
kōm̧m̧an. Jej aikuj kwaļo̧k kakkōļ ko 
rekkar ak jipan̄ kijejeto in bōbrae ko 
bwe ejja wōr iien.

Jokālet ko me iaar kōmeļeļeiki rekōt-
buuj kālet ko ikōtaan būki m̧akūtkūt 
ko ak jab būki m̧akūtkūt ko n̄an jidik. 
Emakijkij ļo̧k kālet ko ikōtaan juon 
m̧akūtkūt ak eo juon. Ekoba kālet ko 
ikōtaan em̧m̧an im nana, ak men eo 
eļaptata rej kālet ko ikōtaan ruo men 
em̧m̧an. Bar ijin ej kaikideleel n̄an 

kajjitōk menin ej tōl n̄an ia. Jej kōm̧m̧ani 
elōn̄ kālet ko ikōtaan ruo men em̧m̧an, 
ekkā an kitbuuj elmen ad joļo̧k ad iien. 
Ejjeļo̧k jorrāān ilo menin ikkure video 
game ak text ak alooj TV ak kennono 
ilo cell phone. Ak aolep men kein rekit-
buuj ta eo ņaetaer “o̧ņeen iien em̧m̧an,” 
meļeļeļein bwe eļan̄n̄e jej joļo̧k iien 
kōm̧m̧an juon men, jej luuji iien em̧m̧an 
n̄an kōm̧m̧an eo juon. Ijeļā komaron̄ loe 
bwe jej aikuj in lale jon̄an ta eo jej luji 
kōn iien ilo ad joļo̧k ilo juon m̧akūtkūt, 
men̄e em̧m̧an ilo an make.

Jet iien remootļo̧k iaar kōnono kōn 
“Em̧m̧an, Em̧m̧anļo̧k, Em̧m̧antata.” Ilo 
kōnono in iaar ba bwe “kōnke jet men 
rej em̧m̧an ejjab bwe unin n̄an kōm̧-
m̧ane. Oran men ko rem̧m̧an jemaron̄ 
kōm̧m̧ani retōr jān jon̄an iien eo ewōr 
n̄an kadedeļo̧ki. Jet men rem̧m̧anļo̧k 

jān em̧m̧an, im men kein rej men ko me 
rej aikuj men ko eļap aer kūnōōr ad ilo 
mour ko ad. . . . Jej aikuj do̧o̧d men ko 
rem̧m̧an jet n̄an kālet ko jet me em̧m̧an-
ļo̧k ak em̧m̧antata.”1

Bōk erreim̧aanļo̧k eo aetok. Ta eo 
ejelet ilju jekļaj eo ad ilo jokālet ko jej 
kōm̧m̧ani kiiō? Keememej men eo eao-
rōk kōn bōk jeļāļo̧kjeņ, ekkatak gospel 
in, kōkāāl bujen ko ad ilo bōk m̧ōttan 
kwojkwoj eo, im etal n̄an tampeļ.

II.
“Menin ej tōl n̄an ia?” ebar aorōk 

n̄an kālet elmen ad joon̄ok ak ļōmņak 
kōn kōj make. Men eo eaorōktata, 
kajjojo iaad ej juon nejin Anij kōn juon 
kōtmene eo n̄an mour indeeo. Kajjojo 
jon̄o̧k, men̄e ekoba jerbal, armej, 
piktokid, ak utiej, bajjōk ak jaorōk ilo 

tōōm̧ ko indeeo. Jab kālet n̄an jon̄e 
eok make ak ļōmņak kōn kwe make ilo 
tōōm̧ ko me relikūt jikin in juon kōttō-
bar me komaron̄ kōttōbare.

Em̧m̧aan ro jeū im jatū, im sister 
ro remaron̄ loe ak riiti ta eo ij ba ijin, 
ij kōtmene kwonej jeļā etke ritōl ro rej 
lewaj katak ko im kapilōk ko jej liwaj. 
Kōmij iakwe kom̧ im Jemedwōj Ilan̄ 
im Nejin, Jisōs Kraist, rej iakwe kom̧. 
Karōk eo Aer n̄an kōj ej “karōk in 
m̧ōņōņō eo eļap” (Alma 42:8). Karōk 
eo im kien ko Aer im kain̄i ko im bujen 
ko rej tōl ļo̧k kōj n̄an m̧ōņōņō eo eļap 
im lan̄lōn̄ eo ilo mour in im ilo mour eo 
ej itok. Āinwōt ro rikarejeran Jemed im 
Nejin, jej kwaļo̧k im kapilōk āinwōt Aer 
kar tōl kōj kōn Jetōb Kwojarjar. Ejjeļo̧k 
ad ikdeleel ijelļo̧kin kwaļo̧k ta eo em̧ool 
im n̄an rōjan̄ kom̧ n̄an kōm̧m̧ane ta 
Raar kōlaajrake āinwōt juon iaļ n̄an 
mour indeeo, “menin letok eo eļapata 
an Anij” (Katak im Bujen ko 14:7).

III.
En̄in bar juon waanjon̄ok eo ejjejet 

kōn ilju im jekļaj in jokālet ko kōm̧m̧ani 
kiiō. Waanjon̄ok in ej an kāālet eo eddo 

n̄an kōm̧m̧an kaarmejete rainin n̄an 
tōpar kōttōpar eo eaorōk ilju jekļaj.

Ilo juon kweilo̧k eo eļap an stake 
eo ilo Cali, Colombia, juon sister eaar 
kwaļo̧k an im ļeo naaj kar m̧areiki 
ikdeelel in m̧are ilo tampeļ, ilo iien eo 
ilo an tampeļ eo epaaktata pād etto-
ļo̧k ilo Peru. Ilo juon iien eaetok, raar 
kōjparok jāān n̄an wōnāān baj. Āliktata 
rej uwe ilo baj eo n̄an Bogotá, ak ke rej 
tōkāāk ļo̧k ijo, raar jeļā bwe eaar obrak 
baaj eo n̄an Lima, Peru. Remaron̄ kar 
ro̧o̧l n̄an m̧weeo ilo aer jab m̧are ak 
m̧are itulikin tampeļ eo. Jeraam̧m̧an, 
eaar bar wōr juon iaļ. Remaron̄ uwe ilo 
baaj eo n̄an Lima eļan̄n̄e rej kōņaan jijet 
ioon laļ ilo baj eo ium̧win ļalem raan im 
ļalem bon̄. Raar kāālet n̄an kōm̧m̧ane. 
Liin eaar ba eaar pen, men̄e jet ruwe 
raar kōtļo̧k jikin jijet ko aer bwe ren 
jijet bwe ren maron̄ babu ioon laļ.

Ta eo eaar kailbōk eō ilo kōnono 
in ennaan eo an sister in bwe liin eaar 
kam̧m̧oolol bwe e im ļeo pāleen ren 
maron̄ in etal n̄an tampeļ ilo jekjek in, 
kōnke ukōt jekjek eo raar en̄jake kōn 
gospel in im jekjek eo raar en̄jake kōn 
m̧are ilo tampeļ. Irooj eaar kōjeraam̧-
m̧an er kōn kajoor me eaar itok kōn 
kaarmejet. Liin eaar kwaļo̧k bwe raan 
ko aer ļalem n̄an tampeļ eaar juon 

tōprak eo eļap n̄an kōkajoorļo̧k mour 
in jetōb eo aer ijeļo̧kin eļōj loļo̧k ko n̄an 
tampeļ ko kar ejeļo̧k kaarmejet.

Ilo iien eo iaar ron̄ naan in kam̧ool 
in, iaar ļōmņak kōn oktak ko me ripāle-
le ro rem̧m̧an ded rej dipļo̧ki eļan̄n̄e rej 
kōm̧m̧ani kālet ko jet—kajejto̧kjān kaar-
mejete eo eaorōk n̄an m̧are ilo tampeļ.

Em̧m̧an ro jeiū im jatū, jej kōm̧-
m̧ani kāālet ko ejjeļo̧k jem̧ļo̧kier ilo 
mour in, jet reļļap im jet reddik. 
Relikļo̧k, jemaron̄ lo ta oktak eo eļap 
jet iaan kāālet ko ad karkōm̧m̧an ilo 
mour ko ad. Jej kōm̧m̧ani kālet im 
jokālet ko eļan̄n̄e jej kalimjōk men ko 
reoktak im ļōmņake ijo renaaj tōl ie 
ļo̧k. Ilo kōm̧m̧ane, jenaaj ļoor kapilōk 
eo an Būreejtōn Russell M. Nelson 
n̄an jino juon kōļmenļo̧kjeņ.2 N̄an 
kōj, jem̧ļo̧k eo ej ilo iaļen bujen eo ilo 
tampeļ n̄an mour indeeo, menin letok 
eo eļaptata an Anij.

Ij kam̧ool bwe Jisōs Kraist im m̧ool 
ko ilo Pinmuur eo An im m̧ool ko jet 
ilo gospel in An indeeo ilo etan Jisōs 
Kraist, amen. ◼

 1. Dallin H. Oaks, “Good, Better, Best,” 

Kōn menin, ke Jisōs ekar kajjitōk 
ippem̧ im ippa n̄an “ukweļo̧k,”6 Ej 
karuwainene kōj n̄an ukōt ļōmņak ko 
ad, ad kōļmenļo̧kjeņ, jetōb eo ad—aaet 
wāween ad menono. Ej kajjitōk ippād 
n̄an ukōte wāween ad iakwe, ļōmņak, 
jerbal, joļo̧k ad iien, kōm̧m̧an n̄an kōrā 
ro pāleed, katakin ajri ro nejid, im aaet 
kōjparok ānbwinnid.

Ejjeļo̧k juon men ej kanemkwoj 
eļapļo̧k, kōkwojarjar eļapļo̧k, ak 
aorōkļo̧k jān juon ukweļo̧k eo emakijkij 
im aolep iien ukweļo̧k. Ukweļo̧k ejjab 
juon m̧akūtkūt, ej juon wāween jerbal. 
Ej kii eo n̄an lem̧ōņōņō im aenōm̧m̧an 
ilo kōļmenļo̧kjeņ. N̄e kobain tōmak, 
ukweļo̧k ej kōppeļļo̧k ad deļo̧n̄e kajoor 
in Pinmuur eo an Jisōs Kraist.7

Mekarta kwoj tiljek em̧m̧akūt 
m̧aanļo̧k ilo iaļen bujen eo, kar jejļo̧k 
ak bweradikļo̧k jān iaļen bujen eo, ak 
jab maron̄ loe iaļ eo jān ijo kwoj pād 
ie kiiō, ij akweļap ippem̧ n̄an ukweļo̧k. 
En̄jake kajoor in kajoorļo̧k eo an ukwe-
ļo̧k aolep raan—jān kōm̧m̧an im maron̄ 
kōm̧m̧an em̧m̧anļo̧k jidik kajjojo raan.

N̄e jej kāālet n̄an ukweļo̧k, jej kāālet 
n̄an oktak! Jej kōtļo̧k an Rilo̧mo̧o̧r eo 
ukōt kōj n̄an juon nememe eo ekāāl ad 
make. Jej kāālet n̄an eddōļo̧k ilo jetōb 
im bōk lan̄lōn̄—lan̄lōn̄ eo jān pinmuur 
ilo E.8 N̄e jej kāālet n̄an ukweļo̧k, jej 
kāālet n̄an erom̧ āinwōt Jisōs Kraist!9

Em̧m̧aan ro Jeiū im Jatū, jej aikuj in 
kōm̧m̧an em̧m̧anļo̧k im maron̄ em̧m̧anļo̧k 
kōnke jej pād ilo juon tariņae. Tariņae 
in ippān jerawiwi ej lukkuun bōk jikin. 
Rikapo eo ej lukkuun ļapļo̧k kijejeto ko 
an n̄an kabweer naan in kam̧ool ko im 
bōbrae jerbal eo an Irooj. E ej leļo̧k n̄an 
rikarejar ro an kein tariņae ko rekajoor 
n̄an dāpij kōj jān ad bōk m̧ōttan lan̄lōn̄ 
im iakwe eo an Irooj.10

Ukweļo̧k ej kii eo n̄an kōttoļo̧k 
wāween ko rejelet jepelļo̧k jān aujiid 
ko an rikap eo. Irooj ejjab kōtmāne 
wāppen jān kōj ilo wāween in ilo ad 

ko im̧aan naan eo rej meta ej meļeļe-
in “oktak.” Leta ko āliktata -noeo ej 
iookļo̧k naan in Greek ko me meļeļein 
“ļōmņak,” “jeļāļo̧kjeņ,” “jetōb,” im 
“menono.”5

JĀN  B ŪREE JTŌN ELDER  RUSSELL  M.  NELSON

Em̧m̧aan ro jeiū im jatū, ej juon men 
em̧m̧an n̄an rewaj ioon jarlepju in eļap 
an ritariņae ro an Irooj an rikabwijer 
priesthood ro. Ej juon kajoor ekajoor 
kōn em̧m̧an eo am̧! Kōmij iakwe kom̧. 
Kōmij jar kōn kom̧. Im kōmij lukkuun 
kam̧m̧oolol kōn kom̧.

Jidik iien em̧ootļo̧k ikar loe aō make 
epaakeļo̧k kakiplōklōk eo an Irooj kar 
leļo̧k n̄an Rikanaan Josep Smith: “Ba 
ejjeļo̧k ijello̧kun wōt ukeļo̧k n̄an epepen 
in.”1 Naan in kōmlet in ekkā an ālij 
ilo jeje ko rekwojarjar.2 Ej letok juon 
kajjitōk em̧m̧an: “Aolep rej ke aikuj in 
ukweļo̧k?” Uwaak eo ej aaet.

Ebooļ armej ro rej ļōmņak ukweļo̧k 
ej āinwōt kaje—juon men eo kajekdo̧o̧ne 
ijjelo̧kin wōt n̄e jekjek ko reļļap. Ak 
en̄jake in kōn kaje ej kōm̧m̧an jān Setan. 
Ej kajjieon̄ kabōjrak kōj jān ad reilo̧k 
n̄an Jisōs Kraist,3 eo ej jutak kōn pā ko 
reppeļļo̧k,4 kōjatdikdik im m̧ōņōņō n̄an 
kōmour, jeorļo̧k bōd, karreo, kōkajoor-
ļo̧k, karreo, im kokwojarjare kōj.

Naan eo n̄an ukweļo̧k ilo Kallim̧ur 
Ekāāl an kajin Greek ej metanoeo. Leta 

Jemaron̄ Kōm̧m̧an 
Em̧m̧anļo̧k im Maron̄ 
Em̧m̧anļo̧k

Kōm̧m̧an bwe kwon aolep iien ukweļo̧k bwe pedped 
ko n̄an mour eo am̧ me komaron̄ in kōjerbale 
priesthood eo kōn eļapļo̧k kajoor jān kar m̧okta.



68 MWEN̄AN EO EĻAP AN PRIESTHOOD | 6 EPRŌĻ 2019 

eddōkļo̧k n̄an indeeo. Ak Ej kōtmāne 
bwe en ļapļo̧k ad erreoļo̧k. Ukweļo̧k 
aolep iien ej iaļ eo n̄an erreo, im erreo 
ej bōktok kajoor. Erreo an juon make 
emaron̄ kōm̧m̧an bwe jen kein jerbal ko 
rekajoor ilo pein Anij. Ad ukweļo̧k—ad 
erreo—enaaj kōkajoorļo̧k kōj im jipan̄ 
ilo ad aiintok Israel.

Irooj ekar katakin Rikanaan Josep 
Smith “bwe jim̧we ko an priesthood rej 
ekkejelļo̧k im jamin jekadļo̧k jān kajoor 
ko an lan̄, im bwe kajoor ko an lan̄ jab 
maron̄ kajeikiki ak kōm̧akūtkūti ak 
ioon wōt pedped ko an wānōk.”11

Jej jeļā bwe ta naaj letok n̄an kōj 
eļapļo̧k ej n̄an bōk kajoor ko an lan̄. Jej 
barāinwōt jeļā ta eo enaaj kōmaron̄ ad 
eddōkļo̧k—ta eo jej aikuj in bōjrak ad 
kōm̧m̧ane n̄an kōļapļo̧k ad maron̄ deļo̧-
n̄e kajoor ko an lan̄. Em̧m̧aan ro Jeiū 
im Jatū, tiljek pukot n̄an meļeļe ta eo ej 
jutak im̧aan am̧ iaļ n̄an ukweļo̧k. Kak-
kilōne ta ko rej kabwijrak eok jān am̧ 
ukweļo̧k. Innām, oktak! Ukweļo̧k! Kōj 
aolep maron̄ in kōm̧m̧an em̧m̧anļo̧k im 
maron̄ em̧m̧anļo̧k jān kar m̧okta.12

Ewōr wāween ko rejeno̧lok me 
jemaron̄ in kōkōm̧anm̧aninļo̧k. Juon ej 
ilo wāween ad kōm̧m̧an n̄an ānbwin-
nid. Ij ļo̧kjenaō kōn kabwilōn̄lōn̄ eo an 
ānbwinnin armej. Ej juon kōm̧anm̧an 
eo eaiboojoj, aorōk n̄an ad eddōkļo̧k 
m̧ae jibadbad eo eļap im ekwojarjar. 
Jeban eddōkļo̧k eļan̄n̄e ejako. Ilo an kar 
letok mennin letok eo an juon ānbwin, 
Anij ekar kōtļo̧k ad bōk bun̄tōn eo 
eaorōk m̧ae ad erom̧ āinwōt E.

Setan emeļeļe menin. Ej illu kōnke 
bun̄jān tōmak eo an ilo mour eo m̧okta 
im jab maron̄ karbōb jān kōjeraam̧m̧an 
in, likūt e ilo juon mejatoto in ebanban 
im kitōtō. Men̄e elōn̄, eļan̄n̄e ejjab aolep, 
kapo ko ej likūti im̧aan ad iaļ rej kōm̧-
m̧an ad kakkure ānbwinnid ak ānbwin 
ko an ro jet. Kōnke Setan emake iaan ilo 
an ejjeļo̧k juon ānbwin, ekōņaan bwe jen 
make iaad kōnke kōn wōt ānbwin ko ad.13

Ānbwinnum̧ ej tampeļ eo am̧ make, 
kōm̧anm̧an n̄an jetōb eo am̧ indeeo.14 
Am̧ kōjparok tampeļ ņe ej aorōk. Kiiō, 
ij kajjitōk ippemi, em̧m̧aan ro jeiū im 
jatū kwoj ke nuknuk im kōm̧anm̧ane 

ānbwinnūm̧ n̄an kwaļo̧k n̄an laļ in eļap-
ļo̧k jān am̧ kam̧ōņōņōik Anij? Uwaak 
eo am̧ n̄an kajjitōk in ej jilkinļo̧k juon 
ennaan kajju n̄an E kōn en̄jake ko am̧ 
kōn mennin letok em̧m̧anm̧ōn in n̄an 
kwe. Ilo kautiej n̄an ānbwinnid, em̧m̧aan 
ro jeiū im jatū, ij ļōmņak jemaron̄ kōm̧-
m̧an em̧m̧anļo̧k im maron̄ em̧m̧anļo̧k.

Wāween eo juon jemaron̄ barāinwōt 
kōm̧m̧an em̧m̧anļo̧k ej ilo wāween ad 
kautiej kōrā ro ilo mour ko ad, jino 
ippān kōrā ro pāleed im leddik ro nejid, 
jined im kōrā ro jeid im jatid.15

Allōn̄ ko ļo̧k, ikar bōk juon leta 
ekabūrom̧ōjm̧ōj jān juon jeid ak jatid 
kōrā. Ekar jeje: “[Leddik eo nejū im n̄a] 
kom̧ro ej en̄jake ke kōm̧ro ej pād ilo jiāe 
eo eļap n̄an ļeo pāleeō im ļaddik ro nejū 
wūjlepļo̧k eo aer, 24/7 kōn meļeļe ko 
rekāāl kōn ikkure, mijjiin, m̧weiūk ko 
wiakaki, [im] ekkatak im alooji ikkure 
ko an aolep ikkure ko [maron̄i]. En̄jake 
eo ej āinwōt n̄e kōmij luuji jiea ko 
im̧aan ippān ļeo pālele im ļaddik ro nej-
im kōnke aolep aer iien maron̄ kōm̧aati 
n̄an alooj [ikkure ko im game ko].”16

Em̧m̧aan ro jeiū im jatū, eddo eo am̧ 
kein kajuon im im̧aantata āinwōt juon 
rikabwijer priesthood eo ej n̄an iakwe 
im kōjparok kōrā eo pāleem̧. Erom̧ juon 
wōt ippān. Erom̧ m̧ōttan. Kōm̧m̧an bwe 
en pidodo n̄ane bwe kōņaan bwe en am̧. 
Ejjeļo̧k itok limo ko jet ilo mour in ej 
aikuj in kaorōke im̧aantata jān am̧ kalōk 
juon jem̧jerā n̄an indeeo ippān. Ejjeļo̧k 
ilo TV eo, juon kein taļboon ko, ak 
juon kamputōr eaorōkļok jān ājmour eo 
an. Kwon bwine ewi jon̄an am̧ joļo̧k am̧ 
iien im ia eo kwoj wūjlepļo̧k am̧ kajoor 
n̄ane. Enej kwaļo̧k n̄an eok ia eo būru-
wōm̧ ej pād ie. Jar bwe būruwōm̧ en 
ekkejelļo̧k wōt n̄an būruwōn. kappukot 
n̄an kam̧ōņōņōiki. Pukot kapilōk eo an, 
im ron̄jake. Naan in rōjan̄ ko an renaaj 
kōkōm̧anm̧anļo̧k m̧akūtkūt ko am̧.

Eļan̄n̄e kwoj aikuj in ukweļo̧k kōnke 
kōn wāween am̧ kar kōm̧anm̧an n̄an 

kōrā ro repaak tata n̄an eok, jino kiiō. 
Im keememej bwe ej eddo eo am̧ ej n̄an 
jipan̄ kōrā ro ilo mour eo am̧ bōk kōje-
raam̧m̧an ko rej itok jān mour kōn kien 
erreo eo an Irooj. Jab ļōmņak bwe juon 
kōrā ejjab maron̄ bōk kōjeraam̧m̧an ko 
an tampeļ.

Em̧m̧aan ro jeiū im jatū, jej aolep 
aikuj in ukweļo̧k. Jej aikuj in jutak jān 
couch eo, likūt remote eo, im ruj jān ad 
kakkure eo ad ilo jetōb. Ej iien eo n̄an 
ad kōņake kein tariņae an Anij bwe jen 
maron̄ bōk koņaad ilo jerbal in eaorōk-
tata ioon laļ in. Ej iien n̄an “bun̄raake 
sickle ko [ad], im m̧adm̧ōd kōn aolepān 
amiro kajoor, ļōmņak, im maron̄.”17 
Kareel ko an eo enana rej jan̄in kar luk-
kuun kajoor aer ajeeded m̧okta jān aer 
waļo̧k rainin. Āinwōt juon rikarejar an 
Irooj, jejjab maron̄ kiki ilo an tariņae in 
wōnm̧aanļok.

Baam̧le eo am̧ eaikuji tōl eo am̧ im 
am̧ iakwe. Doulul eo am̧ im ro ilo ward 
eo am̧ ak branch eo rej aikuji kajoor eo 
am̧. Im aolep ro rej ioon eok rej aikuj 
in jeļā ta eo juon rikaļooran Irooj ej 
āinwōt im m̧akūtkūt āinwōt.

Em̧m̧aan ro jeiū im jatū, kar kāālet 
kom̧ jān Jemād n̄an itok n̄an laļ in 
ilo iien in eaorōk kōnke peran eo am̧ 
ilo kar mour eo m̧okta. Kom̧wij pād 
ilubwilijin em̧m̧aan ro rem̧m̧antata, im 
reperan ro rekar itok n̄an laļ in. Setan 
ejeļā wōn kwe im bwe kwaar pād ilo 

mour eo m̧okta, im e emeļeļe jerbal 
eo me aikuj in kōm̧m̧an m̧okta jān an 
Rilo̧mo̧o̧r eo ro̧o̧ltok. Im ālkin taujin iiō 
ko an jerbal in m̧oņ ko an, rikapo eo ej 
en̄jake im ejjab maron̄ oktak.

Kam̧m̧oolol, priesthood eo jej 
kabwijere ekajoorļo̧k jān kōttōbalbal 
ko an rikapo eo. Ij akweļap ippemi bwe 
kom̧win erom̧ m̧aan ro im likao ro Irooj 
ej aikuji kom̧ n̄an erom̧. Kōm̧m̧an bwe 
kwon aolep iien ukweļo̧k bwe pedped 
ko n̄an mour eo am̧ me komaron̄ in 
kōjerbale priesthood eo kōn eļapļo̧k 
kajoor jān kar m̧okta. En̄in ej wāween 
eo kwonaaj kōjparoke n̄an eok make im 
kōjparok in jetōb eo an baam̧le eo am̧ 
ilo raan ko reppen im̧aan.

Irooj ej aikuj em̧m̧aan ro rejjab 
ļōmņak kōn er make ro rej likūt ājmour 
eo an ro jet im̧aan eo aer. Ej aikuji 
em̧m̧aan ro ro rej lukkuun jerbal n̄an 
ron̄jake ainikien Jetōb eo ilo alikkar. Ej 
aikuji em̧m̧aan in bujen ro rej kōjparok 
bujen ko kōn m̧ool. Ej aikuji em̧m̧aan 
ro rej ļōmņak in kōjparok erreo eo aer 
make—em̧m̧aan ro rerreo kōn jidik wōt 
iien n̄an kōppopo n̄an leļo̧k kōjeraam̧-
m̧an ko kōn bōro ko rerreo, ļōmņak ko 
rerreo, im pā ko rem̧ōņōņō in jerbal. 
Irooj ej aikuji em̧m̧aan ro rekōņaan in 
ukweļo̧k—em̧m̧aan ro ewōr ikdeleel 
n̄an jerbal im erom̧ m̧ōttan jar in tari-
ņae eo an Irooj an rikabwijer priest-
hood ro rerreo.

Ij kōjeraam̧m̧an kom̧ n̄an erom̧ kain 
em̧m̧aan rot in. Ij kōjeraam̧m̧an kom̧ 
kōn peran n̄an ukweļo̧k aolep raan im 
ekkatak n̄an kōjerbal likio in kajoor eo 
an priesthood eo. Ij kōjeraam̧m̧an kom̧ 
n̄an kōnono kōn iakwe eo an Rilo̧mo̧o̧r 
eo n̄an kōrā eo pāleem̧ im ajri ro nejūm̧ 
im n̄an aolep ro kwojeļā kajjeer. Ij kōje-
raam̧m̧an kom̧ n̄an kōm̧m̧an em̧m̧anļo̧k 
im maron̄ em̧m̧anļo̧k. Im kōjeraam̧m̧an 
kom̧ bwe ilo ami kōm̧m̧an kijejeto kein, 
kom̧ naaj en̄jake kabwilōn̄lōn̄ ko ilo 
mour eo am̧.

Jej bōk kuņaad ilo jerbal in an Anij 
Ekajoor Pōtata. Jisōs ej RiKraist eo. Jej 
An rijerbal. Ij lukkuun kam̧ool ilo etan 
Jisōs Kraist, amen. ◼

Ro jeiū im jatū, Jemedwōj Ilan̄ im Jisōs 
Kraist rej kōņaan kōjeraam̧m̧an kōj 
kajjojo.1 Kajjitōk eo elmen n̄an dipuki 
im būki kōjeraam̧m̧an kein raar baj 
menin kōnono wōt jen epepen ko etto.2 
Jet rej ba kōjeraam̧m̧an ko jej būki; n̄e 
jej jerbal n̄an bōki. Jet rej iakweleel bwe 
Anij eaar kālet kadede wōn eo Enaaj 
kōjeraammane im elmen—im bwe 
kōļmenļo̧kjeņ in eban oktak. Ļōmņak 
kein jim̧or rebōd. Kōjeraam̧m̧an ko 
jān lan̄ rejjab jide im waļo̧k “kōn jerbal 
ko rem̧m̧an” ak jen am̧ kōttar n̄an lale 
eļan̄n̄e jej wiini juon kāāmbōļ. Jaab, 
m̧ool in eļapļo̧k an oktak meļeļein ak 
men eo eļap an ekkar bwe jem̧doon 
eo kōtaan Jemedwōj Ilan̄ im rijolet ro 
An—kōj. M̧ool eo em̧ōj an jepļaaktok 
ej kwaļo̧k bwe kōjeraam̧m̧an ko reban 
kajju waļo̧k, ak tōmak kōn jerbal ko 
reim̧we rej m̧ōttad, jim̧or ilo jinoin im 
wōnm̧aanļo̧k, raorōk.3

Ilo ad ļōmņake elmen ad bōk 
kōjeraam̧m̧an ko jān Anij, jen keidi 
kōjeraam̧m̧an ko an lan̄ n̄an juon eojik 
in kane. Ļōmņake io̧ļapān juon kijeek, 
ioon eobrak kōn kane ko rem̧m̧an 
jon̄an. Aļaļ ko tokālik, innām jidik ra, 
im āliktata ra killep. Kane in ej kwaļo̧k 

juon kaan eļap, kwaļo̧k meram im māņ-
āān ium̧win raan. Antoone ļo̧k iturin 
eojik in kijeek eo kōn juon wōt mājet, 
juon eo me erabōlbōl bōran.4

Bwe en waļo̧k kajoor jen eojik in 
kijeek eo, ej aikuj in itmājete bwe en 
urur. Mājet in enaaj m̧ōkaj an kaurur 
kijeek eo im kōm̧m̧an bwe en urur kane 
ko. Ilo an kijeek in jino urur, ej urur wōt 

JĀN  ELDER  DA LE  G .  RENLUND
Jān Doulul eo an Jon̄oulruo Rijilōk ro

Elōn̄ Menin  
Jeraam̧m̧an ko

Enan̄in aolep kōjeraam̧m̧an ko me Anij ekōņaan 
letoki n̄an kōj ekkar n̄an jerbal eo ad—ad jerbal 
ej pedped ioon ad tōmak ilo Jisōs Kraist.

M̧ w e n̄ a n  e o  a n  J i b b o n̄  i n  J a b ō t

m̧ae iien aolep kane ko im bwiļ ak kwa-
ļo̧k kijeek ak kijeek eo ej aikuj oxygen.

Itmājete im kaurur kijeek eo rej jer-
bal dikdik ko me rej kwaļo̧k kajoor eo 
ad eaorōk āinwōt an aļaļ ko urur.5 M̧ae 
iien itmājet mājet eo, ejjeļo̧k jabdewōt, 
jekdo̧o̧n ewi jon̄an eojik in kane eo. 
Eļan̄n̄e ej itmājet mājet eo ak ejjab etal 
n̄an kijeek eo, jon̄an kijeek im māņāān 
jen mājet eo make eban jerbal im kajoor 
in aļaļ eo eban urur. Eļan̄n̄e ejjeļo̧k 
kūtwōn n̄an jidik, kijeek eo eban urur.

Ilo ejja wāween in wōt, enan̄in aolep 
kōjeraam̧m̧an ko Anij ekōņaan letoki 
n̄an kōj ekkar n̄an jerbal eo ad—ad 
jerbal ej pedped ioon ad tōmak ilo Jisōs 
Kraist. Tōmak ilo Rilo̧mo̧o̧r ej juon 
pedped in jerbal im kajoor.6 M̧oktata jej 
jerbal kōn tōmak; innām kajoor ej itok—
ekkar n̄an ankilaan im karōk an Anij. 
Laajrak in eaorōk.7 M̧akūtkūt eo emenin 
aikuj, men̄e, ej aolep iien jidik wōt n̄an 
keidi n̄an kōjeraam̧m̧an ko jej būki.8

Ļōmņake ta eo eaar waļo̧k ke 
jedpenit kijeek ko rej ekkāke raar itok 
ilubwiljin RiIsrael ro etto ilo iaļ eo aer 
ļo̧k n̄an āneen kallim̧ur. An jedpenit 

eo kijkij enana. Ak jabdewōt eo em̧ōj 
kiji emaron̄ in mour ilo an reiļo̧k n̄an 
jādpenet brass eo me Moses ekar kōm̧-
m̧ane im likūti ilo juon aļaļ.9 Ewi jon̄an 
an bōk iien n̄an kalimjōk jet men? Ro 
raar reilo̧k kar bōk kajoor ko an lan̄ im 
raar mour. Ak RiIsrael ro jet kar kiji er 
raar likjab in reilo̧k n̄an jedpenit eo raar 
mej. Bōlen raar jab tōmak n̄an reilo̧k.10 
Bōlen raar jab tōmak kain jerbal rot in 
eļam waan emaron̄ kar kaal kallim̧ur 
in kōmour eo. Ak bōlen raar lukkuun 
kapen būruweer im kōjekdo̧o̧n kapilōk 
ko an rikanaan ro an Anij.11

Pedped in jerbal in kōro̧o̧ltok 
kōjeraam̧m̧an ko me rej itok jān Anij 
rej n̄an indeeo. Āinwōt RiIsrael ro etto, 
jej aikuj bar jerbale ad tōmak ilo Jisōs 
Kraist bwe jen jeraam̧m̧an. Irooj eaar 
kwaļo̧k bwe “ewōr juon kien, kar kean̄ 
kake im ban kajejtokjān ilo lan̄ m̧okta 
jān foundasōn ko an laļ in, eo me ioon 
aolep kōjeraam̧m̧an ko rej pedped—im 
n̄e jej bōk jabdewōt kōjeraam̧m̧an jān 
Anij, e ej jān pokake kien eo me ioon 
e ej pedped”12 Kar ba menin, kwoban 
bōk juon kōjeraam̧an—menin ejjab 
m̧ool—ak kwoj aikuj in ekkar kake. Ad 
lo̧mo̧o̧r ej itok wōt jen im jouj an Jisōs 
Kraist.13 Jon̄an en̄taan in pinmuur eo 
An meļeļein bwe kane ko ejjeļo̧k jem-
ļo̧kier; jerbal ko ad rem̧ōjņo̧ n̄an keidi 
jon̄aer. Ak ejjab jejtokjeer, im rejjab 
jaorōk; ilo m̧arok, juon mājet eo ej urur 
naaj jān ettoļo̧k. Jerbal ko reddik kōn 
tōmak rej aorok n̄an kwaļo̧ki kallim̧ur 
ko an Anij.14

N̄an bōk juon jeraam̧m̧an jen Anij, 
jerbal kōn tōmak, kōkāāl kajoor eo an 
lan̄ ioon jeraam̧m̧an eo an lan̄ ej itok. 
N̄an waanjon̄ok, juon iaan menin kōno-
no ko kōn jar ej n̄an lale kōjeraam̧m̧an 
ko me Anij ej kōņaan litok ak rej ped-
ped wōt ioon ad kajjitōk.15 Alma eaar 
kūr kōn tiriam̧o im metak ko an raar 
jako; eaar jab bar ikimmaļ kōn emem-
ļo̧kjeņ kōn jero̧wiwi ko an. Mōņōņō eo 

an eaar bōkļo̧k an metak—kōnke eaar 
kūr kōn tōmak ilo Jisōs Kraist.16 Kōkāāl 
kajoor eo jej aikuji n̄an bō eļap tōmak 
ilo Kraist n̄an lukkun kajjitōk ippān 
Anij ilo jar im kōm̧man Ankilaan im 
karōk in uak eo An.

Emakijkij, kōkāāl kajoor aikuji 
n̄an kōjeram̧m̧an ebōk eļapļo̧k jan baj 
kappukōt ak kajjitōk; ebōk wōnman-
ļo̧k wōt im jerbal ko ilo tōmak. Ilo kar 
likwōļpen kein 19th epepen, Brigham 
Young eaar tōl juon kūrup in Armej 
ro Rekwojarjar ilo Raan-ko Āliktata 
n̄an etal im jokwe ilo Arizona, juon 
jikin ilo North America. Ālkin tōparļo̧k 
Arizona, kūrup in eaar ejjeļo̧k nim̧weer 
dān im kar mijak n̄e renaaj jako. Raar 
akweļap n̄an Anij kōn jipan̄. Tokālik, 
wōt im sno raar wōtļo̧k, kōm̧m̧an bwe 
ren teiin̄ nien dān ko aer kōn dān im 
kakke n̄an menin mour ko. M̧ōņōņō im 
wāmourur, raar bar ro̧o̧l n̄an Salt Lake 
City kōn lan̄lōn̄ kōn em̧m̧an eo an Anij. 
Ke raar ro̧o̧l, raar kwaļo̧k aolep meļeļe 
kōn en̄jake eo aer n̄an Brigham Young 
im ļōmņak eo aer bwe Arizona eaar 
jikin ejjab em̧m̧an n̄an mour.

Ālkin ron̄jake ennaan eo, Brigham 
Young ippān juon em̧m̧aan ilo ruum̧ 
eo ta eo eaar ļōmņake kōn en̄jake im 
kabwilōn̄lōn̄ in. Em̧m̧aan in, Daniel W. 
Jones, eaar kajju uwaak, “In kar bar 
kanne, bar kanne, im bar jar.” Brother 
Brigham eaar likūt pein ioon Brother 

Jones im ba, “En̄in ej em̧m̧aan eo me 
enaaj bōk eddoin tireep eo juon n̄an 
Arizona.”17

Jemaron̄ aolep keememej elōn̄ alen 
n̄e jej ioon men ko reppen im bar jar—
im kōjeraam̧m̧an ko rej itok. En̄jake 
ko an Michael im Marian Holmes rej 
kwaļo̧k pedped in katak kein. Komro 
Michael eaar jim̧or jerbal ippān doon 
āinwōt Eria Jiljilimjuonn̄oul. Aolep 
iien ij m̧ōņōņō n̄e rej kūr e bwe en jar 
ilo kweilo̧k ko am̧ kōnke mour in jetōb 
eo an eļap im pidodo n̄an loe; eaar jeļā 
kilen kōnono ippān Anij. Em̧m̧an aō 
ron̄ an jar. Ilo jinoin m̧are eo aer, ijoko, 
Michael im Marian raar jab jar ak etal 
im jar. Raar lukkuun boub ippān ajri 
ro jilu nejier im juon kombani in jikin 
jerbal. Michael eaar en̄jake bwe ejjab 
juon em̧m̧aan in jar. Juon joteen, bisop 
eo aer eaar etal n̄an m̧weeo m̧weer im 
kar rōjan̄ er n̄an jino jar.

Ālkin an bisop eo etal, Michael im 
Marian raar pepe ke rej aikuj kajjieon̄ 
in jar. M̧okta jen kiki, rej bukwelōlō 
iturin jikin kiki eo aer, im, an nana 
tabm̧win, Michael eaar jinoe. Ālkin jejjo̧ 
naan in jar, Michael eaar bōjrak, im 
ba, “Marian, ijjjab maron̄ kōm̧m̧ane.” 
Ke eaar jutak im jino tin etal, Marian, 
eaar jibwe pein, bar kabukwelōlōiki, 
im ba, “Mike, komaron̄ kōm̧m̧ane. Bar 
kajjieon̄!” Kōn kapilōk in, Michael eaar 
kam̧ōj juon jar ekadu.

Holmes ro rekar jino emakijkij aer 
jar. Raar bōk karuwainene eo jen juon 
eo riturueer n̄an etal im jar. Ke rej 
deļo̧n̄e im̧ōnjar eo im ron̄ al in kōp-
peļļo̧k eo, Jetōb eaar unoojdikdik n̄an 
er, “En̄in m̧ool eo.” Tokālik, ijeļo̧kkin 
kajjitōk ak an ro jet kile, Michael eaar 
jipan̄ būki kopej ko jān im̧ōnjar eo. Ke 
eaar kōm̧m̧ane, eaar en̄jake juon im̧we 
ekajoor, “En̄in Mweeo Im̧ō.”

Michael im Marian rekar bōk kūr ko 
an Kabun̄ in im kar jerbal ilo ward im 
stake eo aer. Raar liāp n̄an doon, im ajri 
ro 3 nejier raar liāp n̄an er. Eaar bar wōr 
nejier, im kar oraņ in 12. Holmes ro raar 
jerbal āinwōt mijen būreejtōn—ruo alen.

Jar eo jinoin ekar dik ak eaar 
kōm̧akūt jerbal in tōmak me eaar letok 
kōjeraam̧m̧an ko an lan̄. Holmes ro 
raar ankane kijeek in tōmak eo ilo aer 
etal n̄an jar im kōm̧m̧ani kūr eo aer. 
Aer wūjļepļo̧k ilo iiō ko eaar kajoor im 
im̧we n̄an rainin.

Juon kijeek, eaikuj bōk ak kajoor 
jen kane ko n̄an kwaļo̧k an lukkuun 
kajoor. Āinwōt kōmeļeļein jen Michael 
im Marian Holmes, tōmak ilo Kraist 
ebōk jerbal bwe kijeek en urur wōt. 
Jerbal ko reddik rejipan̄ ad maron̄ 
etetal ilo iaļen bujen in n̄an tōl ļo̧k 
n̄an kōjeraam̧m̧an eo eļap Anij emaron̄ 
letok. Bōtaab kajoor eo ej itok wōt 
eļan̄n̄e jej kajjieon̄ wōnm̧aanļo̧k wōt. 
Jet iien jej aikuj in kōm̧m̧ane juon 
lippen ak m̧ade m̧okta jen an revelesōn 
itok ilo ad aikuj kakijen18 Jet iien jej 
aikuj in kepooj kein jerbal ko m̧okta 
jen an revelesōn itok n̄an kwaļo̧k kilen 
ad jek juon wa.19 Jet iien, ilo tōl an rika-
naan eo an Irooj, jej aikuj in iiōke jidik 
kāāk jān jidik oil im pilawā n̄an ad bōk 
eļap jen jon̄an oil im pilawā.20 Im jet 
iien jej aikuj in “ikōn̄ wōt im jeļā bwe 
[Anij ej] Anij” im leke An karōk.21

N̄e kwoj bōk jabdewōt kōjeraam̧m̧an 
jān Anij, komaron̄ kōjem̧ļo̧ke ke kwaar 
jerbale ippān kakien ko an indeeo me 

rej kien kōjeraam̧m̧an eo.22 Ak keeme-
mej bwe “jon̄ak indeeo” kien ejjeļo̧k 
jemļo̧kin, meļeļein kōjeraam̧m̧an ko 
rej itok ilo karōk an Anij. Bar rikanaan 
ro etto ro rej pukot mejen kajjik eo 
aer23 “raar mej ilo tōmak, raar jamin 
bōk menin kallim̧ur ko, a raar loi jān 
ettoļo̧k. . . [im] raar tōmak . . . im raar 
mour kaki”24 Eļan̄n̄e juon kōjeraam̧-
m̧an jān Anij ejjan̄in waļo̧k—em̧ool—
kwojjab aikuj in ļōmņak, ta eo kwoj 
aikuj kōm̧m̧ane. Ijoke, ron̄jake kapilōk 
in an Josep Smith n̄an “m̧ōņōņō ko 
im rej pād ilo kajoor eo [am̧] . . . n̄an 
jutak pen, kōn jeļā ekanooj dim, n̄an lo 
. . . lo̧mo̧o̧r an [Anij] . . . kwaļo̧k.”25 Jet 
kōjeraam̧m̧an rej waļo̧k tokālik, em̧ool 
n̄an ro rekajoor nejin Anij.26

Jiljino allōn̄ rem̧ootļo̧k, pedped wōt 
ilo m̧weeo, rie Kabun̄ in kar peek n̄an 
ekkatak katak ko, kōkajoorļo̧k tōmak, 
im ļōn̄aj kajjojo im baam̧le ko kar kwa-
ļo̧k kadkad in. Būreejtōn Russell M. 
Nelson eaar kallim̧ur bwe oktak in ema-
ron̄ jipan̄ kōj anjo̧ ilo mour in jetōb, 
kōļapļo̧k m̧ōņōņō eo ad ilo gospel in, 
im kapen ļo̧k oktak eo ad n̄an Jemed-
wōj Ilan̄ im Jisōs Kraist.27 Ak ej ad pepe 
n̄an būki jeraam̧m̧an kein. Ej ad kajjojo 
eddo n̄an kōppeļļo̧ke im ekkatak Itok 

Ļoor Eō—N̄an Kajjojo Armej im Baam̧le 
ko, ippān ļo̧k jeje ko rekwojarjar im ko 
jet Itok, Ļoor Eō kein katakin ko.28 Jej 
aikuj kōnono kaki ippān baam̧le eo ad 
im ro m̧ōttad im ejaake meram eo ad ilo 
Raan in Jabōt āinwōt juon kijeek. Ak 
jemaron̄ likūt kein katak kein ilo m̧ōko 
im̧ōd bwe ren pād bajjōk im kowaan 
aorōk eo ilowaer.

Ij karuwaineneik kom̧ ro retiljek 
n̄an bar kōkāāl kajoor an lan̄ n̄an 
būki kōjeraam̧m̧an ko rekkar jān Anij. 
Kōjerbal tōmak n̄an kaurur kijeek in. 
Dāpij wōt tōmak ilo am̧ kōttar Irooj. 
Kōn karuwainene in, ij jar bwe Jetōb 
Kwojarjar enaaj tōl im im̧we eok, bwe 
kwon, āinwōt armej eo etiljek kar kōme-
ļeļeik ilo Jabōn Kōnnan Ko, enaaj “elōn̄ 
menin jeraam̧m̧an ko.”29 Ij kam̧ool bwe 
Jemedwōj Ilan̄ im Nejin Jitenbōro, Jisōs 
Kraist, remour, rej n̄ūrbōktak kōn ami 
aikuj, im kōņaan kōjeram̧m̧an kom̧, ilo 
etan Jisōs Kraist, amen. ◼

jekjek ko jeļā kaki ilo mour in, bōtaab 
Setan ej buuļ jerbal n̄an kōjeno̧lok kōj 
im jiron̄ kōj bwe kōj wōt jej en̄jaki.

Jet Iaad Rej En̄jake Mejtok in 
Ānbwinier kōn Būrom̧ōj

N̄e būrom̧ōj ko rej kōjebwebweik 
kōj, n̄e mour ej lukkuun kōmetak kōj 
epen ad menono, n̄e kar kakkure kōj 
āinwōt em̧m̧aan eo ilo iaļ eo n̄an Jericho 
im kar likūti bwe en mej, Jisōs ej itok im 
lutōk oil ilo kinej ko ad, kōkōm̧anm̧an 
an kotak kōj, bōkļo̧k kōj n̄an juon oteeļ, 
lale kōj.1 N̄an kōj ro jej būromōj Ej ba: 
“Inaaj . . . kameraik eddo ko kar likūt 
ioon aerami, bwe em̧ool kom̧ make 
kom̧in jab en̄jaki ioon ālikimi, . . . bwe 
kom̧in maron̄ jeļā kōn m̧ool in bwe N̄a, 
Irooj Anij, ij loļo̧k armej ro aō ilo en̄taan 
ko aer.”2 Kraist ej kemour kinej ko.

Jet Iaad Rej Lukkuun Mōk
Elder Jeffrey R. Holland ekar ba: 

“Bwe e jab aikuj bwe jen ettōr m̧ōkajļo̧k 
jān kajoor eo ad. . . . Ak [ jekdo̧o̧n ta] 
bwe, ijeļā elōn̄ . . . iaami [elukkuun,] 
lukkuun m̧ōkaj aer ettōr im bwe kajoor 
[eo] im en̄jake eo ej letok jipan̄ jet iien 
ej āinwōt epaak an ejjeļo̧k kobban.”3 N̄e 
kōtmāne ko rej kaddoik kōj, jemaron̄ 
bōjrak im kajjitōk ippān Jemedwōj Ilan̄ 

n̄an jeļā ta eo n̄an kōtļo̧ke. M̧ōttan en̄-
jake an mour eo ad ej ekkatak ta eo n̄an 
jab kōm̧m̧ane. Ak mekarta, jet iien mour 
in maron̄ emaron̄ in lukkuun kam̧ōk-
m̧ōk. Jisos ej kallim̧uri kōj, “Kom̧win 
itok n̄an Ippa, kom̧ otemjej rej jerbal in 
ban, im Inaaj kakkijeik kom̧.”4

Kraist ej m̧ōņōņō in jerbal ippād n̄an 
jipan̄ ņa mejļan mālijjon̄ ko ad n̄an kōme-
raik eddo ko ad. Kraist ej kakkije eo.

Jet Iaad Rej Jab En̄jake Āinwōt Juon 
Uwaan eo Āinjuon

Kōn un ko rellōn̄, jejjab enjake ad 
aorōk im menin aikuj. Kallim̧ur Ekāāl 
ej kwaļo̧k kijejeto ko reļļap Jisōs ekar 
kōm̧m̧ani n̄an tōpar aolep kain armej 
ro: rileba ro, ritōltōl eooj ro, ajri ro, 
Rikaļeļe ro, kōrā enana m̧wilin, kōrā ro, 
Riparise ro, rijerawiwi ro, Risameria ro, 
kōrā ro emej pāleer, ritariņa in Rom ro, 
rilōn̄ ro, ro rejjab erreo. Ilo eitōn aolep 
bwebwenato, E ej pukōtļo̧k juon eo 
ekar jab ilo iminene kake kar jab bōke 
ilo jukjuk in pād.

Luk 19 ej kwaļo̧k bwebwenato eo 
kōn ritōltōl eooj eo ilo Jericho kar etan 
Zakkiōs. Ekar tallōn̄e juon wōjke bwe 
en maron̄ loe an Jesus etetal ijo ļo̧k. 
Zakkiōs ekar jerbal ippān kien eo an 
Rirom im kar watōke āinwōt rijorāān im 
juon rijerawiwi. Jisōs ekar loe ilo raan 
wōjke eo im kar ikkūrļo̧k n̄an e, im ba, 
“Zakkiōs, kwōn jab rum̧wij im to laļ; bwe 
rainin In pād ilowaan m̧weo im̧ōm̧.”5 Im 
ke Jisōs ekar loe em̧m̧an eo an būruwōn 
Zakkiōs im men ko ekar kōm̧m̧ani n̄an 
ro jet, ekar bōke menin katok eo an, ba, 
“Rainin lo̧mo̧o̧r ej itok n̄an m̧wiin, bwe 
e barāinwōt nejin Ebream.”6

Ekar jouj an Kraist jiron̄ļo̧k Rinipai 
ro, “Iaar jiron̄ bwe ejjeļo̧k juon iaami 
en ilo̧k.”7 Peter ekar wōr an kajoor in 
meļeļe ilo Jerbal 10 ke ekar kean̄, “Anij 
ear katakin eō bwe in jab likūt jabde-
wōt armej e mo̧ ak jab erreo.”8 Ej juon 
menin aikuj ejjab oktak an rikaļoor in 

Kūrijin ro im Armej ro Rekwojarjar ilo 
Raan ko-Āliktata n̄an kwaļo̧k iakwe n̄an 
doon.9 Jisos ej letok ejja kain kūr in wōt 
n̄an kōj im me Ekar leļo̧k n̄an Zakkiōs: 
“Lo, Ij jutak im̧aan kōjām, im kaļļaļ-
ļaļ: eļan̄n̄e jabdewōt armej enaaj ron̄ 
ainikiō, im kapeļļo̧k kōjām eo, Inaaj 
deļo̧n̄ļo̧k n̄an e, im naaj kejotak ippān 
im e Ippa.”10 Kraist ej lo kōj ilo wōjke 
ko kōtōkkad.

Jet Iaad Jej En̄jake Ad Jab Maron̄ Kāālet 
Ta Eo Jej Tōmake Kōn Kajjitōk Ko.

Ejjab lōn̄ iiō ko remootļo̧k, ikar 
edodo im kitōtō kōnke kōn kajjitōk ko 
im ikar jab maron̄ loe uwaak ko n̄ani. 
Jibbon̄ tata in juon Jādede, ekar wōr 
juon aō ettōņak jidikdik. Ilo ettōņak eo 
ij ikar maron̄ loe juon m̧ōn keladikdik 
im ikar meļeļe bwe ij aikuj etal in jutak 
ilowaan. Ekar wōr ļalem arch ko rej 
kabooļe, ak wintō ko rekar kōm̧m̧an 
jān deka. Ikar alin̄n̄ūr ilo ettōņak eo, 
jab kōņaan etal n̄an lowaan kōnke ekar 
kanuuj ļap an dik im marok. Innām 
juon ļōmņak ekar jiktok ilo kōļmenļo̧k-
jeņ eo aō ke brother eo an Jared ekar 
kijenmej im ļōme deka ko n̄an kūlaaj 
ko ralikkar. Kūlaaj eo ej deka eo me 
ekar kōm̧m̧ane jekjek in oktak eo. Ke 
Irooj ekar an̄ur deka ko an brother eo 
an Jared, rekar romaakļo̧k kōn meram 
ilo wa ko remarok.11 Emōkaj aō kar 
obrak kōn ikdeelel n̄an pād ilowaan 
mōn keladikdik eo jen bar jikin ko jet. 
Ekar likun jikin eo—jikin eo wōt—n̄an 
n̄a bwe in lukkuun “loe.” Kajjitōk ko 
me rekar kabōņōņōik eō rekar jab jako, 
ak ļapļo̧k in meram ilo kōļmenļo̧kjeņ eo 
aō kar kajjitōk eo ālkin aō kar ruj: “Ewi 
wāween am naaj kōļapļo̧k tōmak eo am, 
āinwōt brother eo an Jared, bwe deka 
ko am ren erom meram?”12

Kōmālij ko ad rewabanban kar kōm̧-
m̧an n̄an kappukōt meļeļe im meļeļe ilo 
men ko rem̧m̧an. Ijjab jeļā aolep un ko 
etke rōn̄ōl eo ilo mour in eļap an mijel. 

Ejjab ijo in ilo eddōkļo̧k eo ad ejjeļo̧k 
jem̧ļo̧kin ej ijo epād ippād aolep uwaak 
ko. Ej ijo im jej kōļapļo̧k leke eo ad 
(ak jet iien kōjatdikdik eo ad) ilo kein 
kam̧ool kōn men ko jab loi. Leke ej itok 
ilo wāween ko rejjab aolep iien pidodo 
karōki, ak ewōr meram ilo marok ko ad. 
Jisōs ekar ba, “Bwe lo, N̄aij Jemān, N̄aij 
meram eo, im mour eo, im m̧ool eo an 
laļ.”13 N̄an ro rej kapukot m̧ool eo, ema-
ron̄ ilo jinoin āinwōt emenin bwebwe 
ilo pād ilo m̧weo edik kōn wintō ko kar 
kōm̧m̧an jān dekā. Ak kōn kijenmej im 
kajjitok ko rem̧ool, Jisōs emaron̄ ukōt 
wintō dekā ko ad n̄an kūlaaj im meram. 
Kraist Ej meram eo n̄an lo.

Jet Iaad Jej Enjake Bwe Ejjab Bwe 
Em̧m̧an Eo Ilo Kōj

Uno buroro eo an Kallim̧ur M̧okta 
ekar jab rōōj wot ak ebar meej, meļeļein 
bwe jonan rōōj in uno eo ej pād lo m̧ōt-
tan im ban jakoļo̧k jekdoon jon̄an lōn̄ 
in iien an kwalkwoļ.14 Setan ej kojerbal 
un in āinwōt juon bōtta ekilep: m̧ōttan 
mouj elipijinjin būrōrō maron̄ ban 
oktak n̄an mouj. Ak Jisōs Kraist ej kwa-
ļo̧k, “Iaļ ko Aō [rej] re utiej jān iaļ ko 
ami,”15 im kabwilōn̄lōn̄ in iakwe eo An 
ej bwe n̄e jej ukweļo̧k jān jerawiwi ko 
ad, Bōtōktōkin ej kōro̧o̧l kōj n̄an erreo. 
Ejjab alikkar ke, ak ijowot ke em̧ool.

“Men̄e bōd ko ami rej āinwōt 
būrōrō, renaaj mouj āinwōt sno; men̄e 

re būrōrō in wōt juon būrōrō eļap an 
eddo, renaaj āinwōt kooļan sip.”16 Irooj 
ej ba kōn kajoor: lāeo ak lieo “eo emōj 
an ukeļo̧k jen . . . jero̧wiwi, ejja in wōt 
ej bōk joerļo̧k bōd, im N̄a, Irooj, ij jab 
bar keememeji.”17 Ilo ba ilo bar juon 
wāween: Itok jen kōļmenļo̧kjeņ ippān 
doon.18 Kwaar kōm̧m̧ani bōd ko; aolep 
rej likjab.19 Itok n̄an ippa im ukweļo̧k.20 
Ijjamin naaj bar keememeji.21 Komaron̄ 
in bar mour.22 Ewōr juon aō jerbal n̄an 
am̧ kōm̧m̧ane.23 Kraist ej letok jeorļo̧k 
bōd im karreoik.

Ak ta bun̄tōn ko jej lukkuun aikuj in 
kōm̧m̧ani? Ta m̧ōttan eo eaorōk tata n̄an 
bar ekkejel n̄an kajoor eo an Jisōs Kraist 
n̄e jej pere? Būreejtōn Russell M. Nelson 
ekar kanooj alikkar an ba: “M̧ōttan eo 
aorōk tata n̄an kōm̧m̧an im kōjparok 
bujen ko rekwojarjar. . . . Ejjab juon 
wāween eo ekaipokpok.”24 kōm̧m̧an bwe 
Kraist en iolapen mour eo am̧.25

N̄e kwoj en̄jake bwe meram in naan 
in kam̧ool eo am ej ejekadkad im marok 
ej epaaktok, bōk peran. Kōjparok kal-
lim̧ur ko am̧ n̄an Anij. Kajjitōk kajjitok 
ko am̧. Kōtļo̧k bwe Irooj ej ukōt dekā 

eo n̄an kūlaaj ilo kijenmej. Oktakļo̧k 
n̄an Jisōs Kraist, eo ej iakwe wōt eok.

Jisos ekar ba, “N̄a meram eo ej romaak 
ilo marok, im marok ej jab jeļā E.”26 Bwe 
ej meļeļein jekdo̧o̧n ta ewi jon̄an kajji-
eon̄, marok eo ejjab maron̄ kune meram 
eo. Jekdo̧o̧n ta. Komaron̄ lōke bwe 
meram eo An enaaj pād n̄an kwe.

Kōj, ak armej ro jej iakwe er, maron̄ 
pād ilo juon iien marok ekadu. Ilo 
wāween eo an Salt Lake Temple, menija 
eo an im̧ōko, Brother Val White, kar 
bok juon call ilo enan̄in ilo iien eo em̧ō-
kaj tata. Armej ro raar kile. Ta eo ekar 
jorrāān ippān tōma ko an tampeļ eo? 
M̧okta, rijerbal eo ekar etal n̄an aolep 
jikun jarom ko ilo tampeļ im bar kab-
bōli tōm̧a ko kōn e make. Innām raar 
jāniji pāātre ko ilo automatic power 
suppy eo im kar idajon̄jon̄ er n̄an pukōt 
ta eo ekar likjab.

Epen n̄an bar kabbōli tōm̧a ko kōn 
kwe make. Jej aikuji ro m̧ōttad. Jej 
aolep aikuji doon. Ejjeļo̧k oktak jān 
rijerbal ro an tampeļ eo im m̧ōko im̧ōn 
Kabun̄ in, jemaron̄ jipan̄ doon ilo ad 
jede ilo nememein armej, bar kōkajoor 
pāātre ko ad ilo jetōb, bar kōm̧m̧ane ta 
eo ekar bōd.

Meram eo ad make maron̄ āinwōt 
tōm̧a eo emake ioon juon wōjke. Ak 
jenaaj maron̄ wōt romaake meram 
dikdik ko ad, im aolep ippān doon, 
einwōt Temple Square ilo ien Kūrijm̧ōj, 
jenaaj kanōltok million armej ro n̄an 
m̧weo im̧ōn Irooj. Em̧m̧antata eo iaan 
aolep, āinwōt an Būreejtōn Nelson kar 
kōketak, jemaron̄ bōktok meram eo an 
Rilo̧mo̧o̧r eo n̄an kōj make im armej ro 
raorōk ippād kōn baj jerbal in kōjparok 
bujen ko ad. Ilo elōn̄ wāween ko, Irooj 
ej kōjeraam̧m̧an jerbal in tiljek eo kōn 
kajoor im kōn lan̄lōn̄.27

Ij kam̧ool kom̧ij ro rejitōnbōro. 
Irooj ejeļā ewi jon̄an am̧ kajjieon̄. 
Kwoj eddōkļo̧k. Etal wōt. E ej lo aolep 
kaarmejete ko ro jet rejjab loi im bwini 

N̄e jej ukweļo̧k jān jarwiwi ko ad, bōtōktōk eo 
an Riļo̧moor eo enaaj karool koj n̄an erreo.

kōjatdikdik, iakwe-em̧ool im iakwe, 
ippān erreļo̧k eo wōt n̄an aiboojoj eo 
an Anij.”1 Iakwe-em̧ool, eo ej “iakwe eo 
erreo an Kraist,”2 ekoba iakwe indeeo 
eo an Anij n̄an aolep ajri ro nejin.3

Jibadbad eo aō kiiō jibbon̄ ej n̄an 
kōmejajaik jerbal eo eaorōk an kain 
iakwe jab in ilo jerbal in mijenede, 
jerbal in tampeļ im menmenbwij an 
baam̧le, im kautiej ilo kabun̄ an baam̧el 
an pedped ilo m̧weo rejtak an Kabun̄. 
Iakwe n̄an Rilo̧mo̧o̧r eo im iakwe n̄an 
em̧m̧aan im kōrā ro m̧ōttad4 ej m̧wil eo 
im ellowetak eo eļaptata n̄an jerbal in 
karejar im jibadbad ko ilo jetōb5 kar 
kajjitōk ippād jān rikanaan eo ad ejitōn 
bōro, Būreejtōn Russell M. Nelson, ilo 
kar kōjjeļļā in okoktak ko ilo 2018 eo.

Kijejeto an Mijenede n̄an Aiintok 
Ejjepelōklōk an Israel

Ekar wōr aō en̄jake kōn kōtaan eo 
ikōtaan jerbal in mijenede im iakwe ilo 
tōre ko m̧okta ilo mour e aō. Ke ekar 11 
iiō detta, iaar bōk kōjeraam̧m̧an in pet-
riak eo jān juon petriak me eaar barāin-
wōt jim̧m̧aō.6 Jidik in kōjeraam̧m̧an eo 
ekar ba, “Ij kōjeram̧m̧an eok kōn iakwe 
eļap n̄an armej ro m̧ōttam̧, bwe naaj kūr 

JĀN  ELDER  QUENTIN  L .  COOK
Jān Doulul eo an Jon̄oulruo Rijilōk ro

Ro jeiū im jatū jitōn bōro, en̄in ej juon 
iien ejej uwaan im aorōk ilo bwebwe-
nato. Jej jeraam̧m̧an n̄an mour ilo 
tōreen in bōk eddo in āliktata m̧okta 
jān Itok eo Kein Karuo an Rilo̧mo̧o̧r. 
Epaakeļo̧k jinoin tōreen bōk eddo in, 
ilo 1892 eo, iiō eo m̧okta jān an Kabun̄ 
in kar lukkuun ejaak, juon revelesōn 
eaorōk kar bōke kean̄ bwe “juon jerbal 
ekabwilōn̄lōn̄” ekar “epojak in kar wōn-
m̧aantak.” Revelesōn in kar kile bwe ro 
me raar ikdeelel n̄an jerbal n̄an Anij ren 
karbōb n̄an kain jerbal in kōn “tōmak, 

Iakwe Eļap n̄an Ajri  
ro Nejin Jemedwōj

Iakwe ej m̧wil im kadkad eo aorōktata n̄an 
jibadbad ko ilo kar kappeik kōj n̄an bōk eddo  
in jān rikanaan eo an ejitōn bōro.

er n̄an em̧m̧an eo am̧ im em̧m̧an eo an 
ro kwoj iakwe er. Jerbal eo am̧ ejjab 
waan. Kwoj jab make iaam̧. Lukkuun 
āt Etan, Emmanuel, ej meļeļe in “Anij 
ippād”28 Em̧ool E ej pād ippam̧.

Bōk bar jejjo bun̄tōn ko ilo iaļan 
bujen eo, jekdo̧o̧n eļan̄n̄e ekanooj in 
marok n̄an lo lukkuun ettoļo̧k. Tōm̧a 
ko renaaj bar ebbōl. Ij kam̧ool kōn 
m̧ool eo in naan ko an Jisōs, im rej 
obrak kōn meram eo.“Kepaaktok Eō 
im Inaaj pād kepaakwaj kom̧; niknik 
kappukot eō im kom̧ naaj lo eō; kaj-
jitōk, im kom̧ naaj bōk; kaļļaļļaļ, im 
enaaj peļļo̧k n̄an kom̧.”29 Ilo etan Jisōs 
Kraist, Amen. ◼

eok n̄an bōkļo̧k gospel eo n̄an laļ in . . . 
n̄an kareel jetōb ko n̄an itok n̄an Kraist.”7

Em̧ool iaar meļeļe ilo iiō ko im̧aan 
bwe kwaļo̧k gospel eo eaar pedped 
ioon juon iakwe eļap n̄an aolep ajri ro 
nejin Jemedwōj Ilan̄.

Āinwōt juon Riutiej an Kabun̄ kar 
jitōn̄ n̄an jerbale Preach My Gospel 15 
iiō ko remootļo̧k, kōm kar kōjjem̧ļo̧ke 
bwe piktok in iakwe eo eaar aorōk n̄an 
jerbal in mijenede ilo tōre in ad, ejja 
āinwōt an kar ilo iien otemjej. Jebta 6, 
kōn piktok ko āinwōt an Kraist, ekoba 
iakwe-em̧ool im iakwe, ekar iien otemjej 
jebta eo eļap tata an bun̄bun̄ ilubwilijin 
mijenede ro.

Ilo jerbal eo aer āinwōt rikwoj 
meļan ro an Rilo̧mo̧o̧r eo, elōn̄ wōt 
mijenede ro rej en̄jake kain iakwe in, 
im n̄e rej en̄jake, kijejeto ko aer rej jera-
am̧m̧an. N̄e membōr ro rej bōk juon 
meļeļe kōn kain iakwe in, ej aorōk ilo 
jipan̄ Irooj ilo jibadbad eo An, jerbal 
eo an Irooj enaaj tōprak.

Iaar utiej n̄an aō kōm̧m̧ane juon jer-
bal edik ilo waanjon̄ak eo ekabwilōn̄lōn̄ 
an kain iakwe in. Ke iaar jerbal āinwōt 
Būreejtōn an Pacific Islands Eria eo, iaar 
bōk juon kūr jān Būreejtōn R. Wayen 
Shute. Ke eaar juon likao, eaar jerbale 
juon mijen ilo Samoa. Tokālik, eaar 
jepļaakļo̧k n̄an Samoa āinwōt juon 
mijen būreejtōn.8 Ke eaar kūrtok eō, 
eaar Tampeļ būreejtōn eo an Apia 
Samoa. Juon iaan mijenede ro an reddik, 
ke ekar juon mijen būreejtōn, ekar 
Elder O. Vincent Haleck, eo ej kiiō Eria 
Būreejtōn ilo Pacific. Būreejtōn Shute 
eaar wōr juon an iakwe eļap im kautiej 
n̄an Vince im aolepān Haleck baam̧le eo. 
Elōn̄ wōt iaan baam̧le eo raar membōr 
in Kabun̄ in, bōtaab jemen Vince, Otto 
Haleck, em̧m̧aan eo erūtto tata ilo baam̧-
le eo ( jān bwijjin Rijāmne im Risamoa), 
eaar jab juon membōr. Būreejtōn Shute 
eaar jeļā iaar pād ilo juon kweiļok eļap 
an stake im kweilo̧k ko jet ilo American 

Samoa, im eaar kajjitōk ippa eļan̄n̄e 
inaaj kar ļōmņak in jokwe ilo m̧weo 
im̧ōn Otto Haleck kōn kōttōbar eo n̄an 
kwaļo̧k gospel eo ippān.

Lio Pāleō, Mary, im n̄a kar jokwe 
ippān Otto im lio pāleen, Dorothy, ilo 
em̧ aiboojojo eo im̧weer. Ilo iien m̧abun̄ 
eo iaar kwaļo̧k juon ennaan an gospel 
eo im karuwaineneik Otto n̄an ioon 
mijenede ro. Eaar jouj, bōtaab dim, 
ilo m̧akoko kōn kajjitōk eo aō. Eaar ba 
eaar m̧ōņōņō bwe elōn̄ membōr ro an 
baam̧le eo an raar Armej ro Rekwojarjar 
ilo Raan-ko Āliktata. Bōtaab eaar 
kajoor an kwaļo̧k bwe jet iaan rūtto in 
kōrā in Samoa ro jinen raar rūkaki in 
Rūkirijin ro m̧oktata ilo Samoa, im eaar 
en̄jake kauteej n̄an imminene in tōmak 
in Rūkirijin eo aer.9 Ijowōt ke, kōm kar 
jepeļļo̧k āinwōt m̧ōttā rem̧m̧an.

Tokālkin, ke Būreejtōn Gordon B. 
Hinckley eaar m̧aanjabpopo n̄an aje 
Suva Fiji Tampeļ eo, eaar kōm̧m̧an bwe 
rijeje eo an make, Brother Don H. Sta-
heli,10 ej kūrtok eō ilo New Zealand n̄an 
kōm̧m̧ani karōk ko. Būreejtōn Hinckley 
eaar kōņaan kelo̧k jān Fiji n̄an American 
Samoa n̄an ioon Armej ro Rekwojarjar. 
Jet hotel ko kar kōjerbali ilo loļo̧k ko 
im̧aanļo̧k kar elmakoti. Iaar kajjitōk eļā-
n̄n̄e imaron̄ kar kōm̧m̧an oktak ilo karōk 
ko. Brother Staheli eaar ba, “Kwoj Eria 
Būreejtōn eo; enaaj em̧m̧an.”

Iaar m̧ōkaj in kūrļo̧k Būreejtōn Shute 
im jiron̄ e bwe bōlen ebar wōr am iien 
ilo kōjeraam̧m̧an ilo jetōb eo m̧ōttam 
Otto Haleck. Ilo iien in mijenede eo 
enaaj kar Būreejtōn Gordon B. Hinckley. 
Iaar kajjitōk eļan̄n̄e eaar ļōmņak enaaj 
kar ekkar n̄an an Haleck ro bōk eddo 
in kōm aolep ilo kumi in itok itak eo 
an Būreejtōn Hinckley.11 Būreejtōn im 
Sister Hinckley, ļeddik eo nejier, Jane, im 
Elder im Sister Jeffrey R. Holland raar 
barāinwōt m̧ōttan kumi in itok itak eo. 
Būreejtōn Shute, jerbal ippān baam̧le eo, 
kar kōm̧m̧ane aolep karōk ko.12

Ke kōm kar itaakļo̧k jān Fiji ālkin aje 
eo an tampeļ eo, kar jouj im iak-iakwe 
kōm.13 Kōm kar ekōnono joteen eo n̄an 
taujin membōr ro in Samoa ro innām 
etal wōt n̄an ijo jikin Haleck baam̧le R. Wayne Shute

eo. Ke kōm kar aiin doon n̄an iien 
m̧abun̄ eo jibbon̄ōn eo juon, Būreejtōn 
Hinckley im Otto Haleck em̧ōj kadede 
aer erom m̧ōttā ro rem̧m̧an. Ekar kaitok-
tok limo n̄an eō bwe raar bwebwenato 
enan̄in ejja kōn bwebwenato eo wōt iaar 
kōm̧m̧ane ippān Otta eļapļo̧k jān juon 
iiō m̧oktaļo̧k. Ke Otta eaar kwaļo̧k an 
nōbar Kabun̄ eo ad bōtaab bar kapene 
kallim̧ur eo an kōn m̧ōnjar eo an, 
Būreejtōn Hinckley ej likūt pein ioon 
aeran Otta im kar ba, “Otta, ejjab bwe; 
kwoj aikuj in erom̧ juon membōr in 
Kabun̄ in. En̄in ej Kabun̄ eo an Irooj.” 
Ilo m̧ool komaron̄ lo an jum̧ae bōk 
gospel eo jān Otto kōn juon m̧ōņōņō in 
bōk ta eo Būreejtōn Hinckley eaar ba.

Menin eaar juon ijjino in dam̧oļo̧k an 
katakin an mijenede im juon ettā ilo jetōb 
me eaar kōtļo̧k an Otto Haleck peptaij 
im kapene jidik iiō tokālik. Juon iiō ālkin 
iien eo, Haleck baam̧le eo kar liāp āinwōt 
juon baam̧le indeeo ilo tampeļ.14

Ta eo eaar un̄ūr būruwō ilo aolep-
ān en̄jake in ejej uwaan eaar tōr jān 
jon̄an eo an iakwe in jerbal in karejar 
eo kar kwaļo̧ke jān Būreejtōn Wayne 
Shute n̄an kar mijenede eo an, Elder 
Vince Haleck, im ikdeelel eo an n̄an lo 
aolepān Haleck baam̧le eo ippān doon 
āinwōt juon baam̧le indeeo.15

N̄e ej itok n̄an aiintok Israel, jej aikuj 
in lale bwe jej en̄jake kain iakwe in im 
ilo̧k jān en̄jake ko wōt bwe jej kōm̧m̧ane 

bwe ej ad eddo n̄an kōm̧m̧ane16 ak ajļo̧k 
n̄an en̄jake ko an iakwe im bōk kuņaad 
ilo ippān doon eo ekwojarjar an kwaļo̧k 
ennaan eo an Rilo̧mo̧o̧r eo, jerbal in 
karejar, im mijen eo ippān laļ in.17

Āinwōt membōr ro jemaron̄ kwaļo̧k 
ad iakwe n̄an Rilo̧mo̧o̧r eo im ro jeid im 
jatid ilo aolepān laļ in kōn kōm̧m̧ane 
kūr ko reļem waan. Jikejuuļ eo an Jabōt 
ekāāl ej jutak kōn juon iien em̧m̧an n̄an 
membōr ro n̄an tōprak im ilo iakwe 
karuwaineneik ro jeraer im m̧ōttaer n̄an 
itok im lo im en̄jake Kabun̄ in.18 Juon 
kweilo̧k in kwojkwoj ilo jetōb, kōjat-
dikdik an ekwojarjar wōt ta eo Elder 
Jeffrey R. Holland ekar kōmeļeļeik 
inne, naaj itok ālkin 50 minit kweilo̧k 
eo pedped ioon Kallim̧ur Ekāāl im 
Rilo̧mo̧o̧r eo ak iookļo̧k ekōnono ko 

an kweilo̧k eo eļap barāinwōt pedped 
ioon Rilo̧mo̧o̧r eo im katak eo An.

Jet sister an Doulul eo an Kōrā ro kar 
ļōmņak etke kar leļo̧k n̄an er juon eddo 
kōn “aiintok doon” ippānļo̧k membōr 
ro an doulul eo an priesthood eo. Ewōr 
un ko kōn menin, im Būreejtōn Nelson 
eaar kwaļo̧k elōn̄ iaer ilo kweilo̧k eo eļap 
ej jem̧ļo̧kļo̧k. Eaar kōjem̧ļo̧ke, “Kōmij 
jab maron̄ aiintok Israel n̄e kojako.”19 
Ilo tōre in ad jej jeraam̧m̧an bwe enan̄in 
30 bōkjāān in mijenede ro ad rej jerbal 
aolep raan rej sister ro. Menin ej letok 
dam̧oļo̧k in ellowetak eo n̄an kōrā ro ilo 
Doulul eo an Kōrā ro n̄an kwaļo̧k gos-
pel eo ilo iakwe. Ta eo ej aikuji ej juon 
kallim̧ur ilo iakwe, meanwōd, jetōb jān 
kajjojo iaad—em̧m̧aan ro, kōrā ro, jodik-
dik ro, im ajri ro—n̄an kwaļo̧k gospel eo 
an Jisōs Kraist. Eļan̄n̄e jej kwaļo̧k iakwe, 
jouj, im ettā, elōn̄ renaaj bōk kūr eo ad. 
Ro me rej kāālet n̄an jab bōk kūr eo ad 
renaaj m̧ōttad wōt.

Kijejeto eo an Tampeļ im Menmenbwij 
an Baam̧le n̄an Aiintok Israel

Iakwe ej barāinwōt pād ilo ioļapļap 
in kijejeto eo ad an tampeļ im menmen-
bwij an baam̧le n̄an aiintok Israel ilo 
turājet eo juon an rōn̄ōl eo. N̄e jej ekka-
tak kōn mālijjon̄ ko im apan̄ ko rūtto ro 
ad raar jelm̧ai, ad iakwe im kam̧m̧oolol 
kōn er ej kabwilōn̄lōn̄. Kijejeto eo ad an 
tampeļ im menmenbwij an baam̧le kar 
kōkajoorļo̧k n̄an juon jon̄an eo eka-
bwilōn̄lōn̄ jān oktak ko rekāāl ilo jim̧or 
jikejuuļ in kweilo̧k in Jabōt im wōn-
m̧aanļo̧k eo an jodikdik ro ilo kūlaaj 
im doulul ko. Oktak kein rej letok juon 
kea eo em̧ōkaj im eļapļo̧k an kajoor 
n̄an ekkatak kōn rūtto ro ad im aiintok 
Israel ilo turejet in eo juon in rōn̄ōl eo. 
Jim̧or jerbal in tampeļ im menmenbwij 
an baam̧le rej lukkuun em̧m̧anļo̧k.

Internet ej juon kein jerbal eka-
joor; m̧weo ej kiiō jikin eo eaorōk an 
menmenbwij an baam̧le. Membōr ro ad 

Iakwe in jerbal in karejar eo an R. Wayne Shute n̄an juon an kar mijenede Elder O. Vincent 
Haleck kar jipan̄ kobaik Haleck baam̧le indeeo.

reddik rej lukkuun kapeel eo ilo kap-
pukōt menmenbwij an baam̧le im rej 
ellowetak ilo jetōb n̄an kōm̧m̧ani pep-
taij ko n̄an rūtto ro aer, ro raar ekkatak 
n̄an iakwe im kam̧m̧oolol kōn er. Jān ke 
oktak eo ej kōtļo̧k elōn̄ ro 11 iiō rūttoier 
n̄an kōm̧m̧ani peptaij ko kōn ro remej, 
tampeļ būreejtōn ro ilo aolepān laļ in 
rej kwaļo̧k ļapļo̧k eo ekilep in etal n̄an 
tampeļ. Juon tampeļ būreejtōn ej karon̄ 
kōm bwe “ekar wōr juon ļapļo̧k eo ejej 
uwaan ilo ro rej peptaij . . . im lapļo̧k 
in ro 11 iiō dettaer rej bōktok elōn̄ļo̧k 
baam̧le ko. . . . Jekdo̧o̧n ilo iiō ko [red-
dik] aer, rej kwaļo̧k jeļā kautiej eo im 
jibadbad eo an kain̄i eo rej kōm̧m̧ane. 
Ej aiboojoj n̄an mijōke!”20

Ijeļā ritōl ro an Būraimere eo ad im 
jodikdik ro rej im naaj wōnm̧aanļo̧k 
wōt n̄an kōm̧m̧an bwe jerbal in men-
menbwij an baam̧le im tampeļ ej juon 
kijejeto eļap. Kōrā ro ilo Doulul eo an 
Kōrā ro im priesthood ro jeid im jatid 
renaaj ilo iakwe jipan̄ kakūrm̧ool eddo 
eo aer kajjojo an tampeļ im menmen-
bwij an baam̧le im barāinwōt kōn jipan̄ 
im im̧we ajri ro im jodikdik ro aiintok 
Israel ilo turājet eo juon an rōn̄ōl eo. 
Menin elukkuun in aorōk ilo m̧weo 
im ilo Jabōt. Ij kallim̧ur bwe kōm̧m̧ani 
kain̄i ko kōn iakwe n̄an rūtto ro ad naaj 
kōkajoorļo̧k im kōjparok jodikdik ro ad 
im baam̧le ko ilo juon laļ eo me ej jino 
ļapļo̧k an nana. N̄a make ij kam̧ool bwe 
Būreejtōn Russell M. Nelson eaar bōk 
revelesōn ko relukkuun aorōk ikkijine 
tampeļ ko im jerbal in tampeļ.

Kōpooj Baam̧le ko Indeeo im Kajjojo 
Armej n̄an Mour ippān Anij

Kalikkar eo ekāāl kōn pedped ilo 
m̧weo ekkatak gospel eo im mour kake 
im kein jipan̄ ko me rej litok jān Kabun̄ 
in rej juon iien ekanooj em̧m̧an n̄an 
kōpooj baam̧el ko indeeo im kajjojo 
armej ilo iakwe n̄an ioon im mour 
ippān Anij.21

N̄e juon em̧m̧aan im juon kōrā rej 
liāp ilo tampeļ, rej deļo̧n̄e kōlaajrak in 
m̧are eo ekwojarjar ilo bujen eo ekāāl 
im indeeo, kōlaajrak an priesthood eo.22 
Ippān doon rej bōke im bōk kōjeraam̧-
m̧an ko an priesthood eo im kajoor 
eo n̄an tōl jerbal ko an baam̧le eo aer. 
Kōrā ro im em̧m̧aan ro ewōr aer jerbal 
ko rejej uwaer āinwōt kar kōlaajraki 
ilo “Baam̧le Eo: Juon Naan in Kean̄ 
n̄an Laļ in,”23 bōtaab jerbal ko aer rej 
jokkun wōt juon ilo tokjān im aorōk.24 
Kajoor eo aer ej jokkun wōt juon n̄an 
bōk revelesōn n̄an baam̧le eo aer. N̄e rej 
jerbal ippān doon ilo iakwe im jim̧we, 
jokāālet ko aer rej kōjeraam̧m̧an an lan̄.

Ro rej kappukōt n̄an jeļā ankilan 
Irooj āinwōt kajjojo armej im n̄an 
baam̧le ko aer rej aikuj kajjieon̄ in 
jim̧we, ettā, jouj, im iakwe. Ettā bōro 
im iakwe rej kōkaļļe in m̧wil ko an ro 
me rej kappukōt ankilan Irooj, eļap tata 
n̄an baam̧le ko aer.

Koweppānļo̧k kōj make, kōkarbōb 
kōj make n̄an kōjeraam̧m̧an ko an 
bujen ko, im m̧aanjabpopo n̄an ioon 
Anij rej eddo ko an kajjojo armej. Jej 
aikuj in erom un̄are peid make im 
kanooj m̧ōņōņō ilo kōm̧m̧an bwe m̧weo 
im̧ōd en juon jikin likōpejn̄ak jān lan̄ 
ko me rej jepooļ kōj25 im “juon jikin 
kone an tōmak.”26 Ro jinen im jemem 
ewōr juon aer eddo n̄an katakin ilo 
iakwe ajri ro nejier. Im̧ōko kar kobrak 

kōn iakwe rej lan̄lōn̄, lo̧udin̄din̄, luk-
kuun lan̄ ioon laļ in.27

Al in jar eo em̧m̧an tata ippān m̧am̧a 
eaar “Ewōr Aibujuij Ibelakin.”28 Jabde-
wōt iien ekar ron̄ naan ko m̧oktata, “N̄e 
wōr yokwe lo m̧weo imōd ewōr aibujuij,” 
ekkā an alikkar an m̧weiur im kemjaaļaļ. 
Āinwōt ajri ro kōm kar jeļā bwe kōm kar 
mour ilo kain m̧weo me, eaar juon iaan 
menin aorōk ko an ilōn̄ tata.29

Ilo kakobaba n̄an kōketak juon 
mejatoto eo em̧m̧an ilo m̧weo, Būreej-
tōn Nelson eaar pedped ioon kōm̧m̧an 
jon̄an kōjerbal media ko me rej kabōj-
rak jibadbad ko ad raorōk tata.30 Juon 
oktak me enaaj kōjeraam̧m̧an enan̄in 
jabdewōt baam̧le ej n̄an kōm̧m̧ane 
bwe internet, social media, im alooj 
tipi en juon rikōm̧akoko ijello̧kin juon 
rikōm̧ad ak, em̧ool nanaļo̧k, juon irooj. 
Tariņae eo n̄an jetōb ko an aolep, ak 
eļap tata ajri ro, ej emakijkij ilo m̧weo. 
Āinwōt ro jinen im jemen jej aikuj 
kanooj lale bwe kobban media koren 
em̧man iien otemjej, jetjet n̄an iiō eo, 
im jokkun wōt juon ippān mejatoto eo 
em̧m̧an jej kajjieon̄ ejake.

Katakin ilo m̧ōko im̧ōd ej aikuj in 
alikkar im kaitoktok limo31 bōtaab 
barāinwōt kajoor ilo jetōb, lan̄lōn̄, 
im obrak kōn iakwe.

Ij kallim̧ur bwe ilo ad pedpede 
iakwe eo ad n̄an Rilo̧mo̧o̧r eo im Pin-
muur eo An, kōm̧m̧an bwe En dipelen 

kijejeto ko ad n̄an aiintok Israel ilo 
turājet eo juon an rōn̄ōl eo, jerbal in 
karejar n̄an ro jet, im kōpooj armej 
kajjojo n̄an ioon Anij, kareel eo an 
rikapo eo enaaj mājkunļo̧k im lan̄lōn̄ 
eo, lo̧udin̄din̄ eo, im aenōm̧m̧an eo an 
gospel eo enaaj kōļapļo̧k im̧ōko im̧ōd 
kōn iakwe eo āinwōt eo an Kraist.32 Ij 
kam̧ool kōn kallim̧ur in katak kein im 
kwaļo̧k juon kam̧ool em̧ool kōn Jisōs 
Kraist im en̄taan in pinmuur eo An ilo 
etad, ilo etan Jisōs Kraist, amen. ◼

reban dikļo̧k ļo̧k wōt; ak renaaj jako:

“Im kidu oļip barāinwōt enaaj jokwe 
ippān lamb eo, im kidu leopard enaaj 
babu ippān kunen goat; im kunen kau 
im kunen ļaioon im kau kōmatōke 
ippān doon; im juon ajri enaaj tōl er. . . .

“Rej jamin naaj kōmetak ak ko̧kkure 
ilo aolepān toļ eo Aō ekwōjarjar; bwe 
laļ enaaj obrak kōn jeļā kōn Irooj āin-
wōt dān ko rej kalibobo lo̧jet.”3

Jeram̧ōļ im en̄taan reban mājkun 
wōt; ak renaaj jako:

“Re jāmin bar kwōle, re jāmin bar 
maro, im aļ ej e jāmin bar kōjeek er, ak 
ejjeļo̧k bwiļ.

“Bwe Lamb eo Ej eoļōpan tūroon 
Enaaj naajdik kōj, im Enaaj tōl kōj 
n̄an unin dān ko dān in mour; im Anij 
enaaj kōm̧ōrāik dānnin kōmjaaļaļ jān 
mejād.”4

Em̧ool metak im būrom̧ōj an mej 
enaaj jako.

“Ilo raan en nin̄nin̄ eo ej jamin mej 
m̧ae an rūtto; im mour eo an enaaj 
āinwōt dettan an juon wōjke;

“Im n̄e ej mej enaaj ban kiki, āinwōt 
ba ilo laļ in, a enaaj oktak ilo būkkin-
kwōle ilo rom, im enaaj weaak lōn̄ļo̧k, 
im an kakkije enaaj aiboojoj.”5

Kōn menin, jen aolep kōm̧m̧ane ijo 
jemaron̄e kiiō n̄an jipan̄ ro rej en̄taan 

Jet tōre remootļo̧k ilo Buenos Aires, 
Argentina, iaar bōk kūņaaō ilo juon 
kweilo̧k ippān ritōl jen kajjo kabun̄ ko. 
Iakwe eo aer n̄an ro m̧ōttaer ejjeļo̧k 
kalijōkļo̧k kake. Raar kōņaan kōjem̧-
ļo̧k en̄taan im jipan̄ armej walōn̄tak 
jān kōmakoko im jerm̧ōļ. Iaar kōļmen-
ļo̧kjeņ kōn jon̄an kein jipan̄ ko Kabun̄ 
in ej kōm̧m̧ani, ekoba ko būroojāāk 
ko ippān doon kaki jen doulul in ko 

JĀN  ELDER  D.  TODD C H RISTOFFERSON
Jān Doulul eo an Jon̄oulruo Rijilōk ro

Ilo wiik kein ruo, jenaaj kemeeme Ijtō. 
Jerkakpeje eo ej kam̧ool kōn kwojarjar 
eo an Jisōs Kraist im m̧ool eo an Anij 
Jemed. Ļōmņak ko ad rej oktakļo̧k n̄an 
Rilo̧mo̧o̧r, im jej kōļmenļo̧kjeņ “kōn 
mour eo An ejej uwaan im kōn katok in 
in kar pinmuur eo An eļap.”1 Ij kōjat-
dikdik jej bar ļōmņak kōn an Itok n̄e 
“Enaj jerbal einwōt Kiin̄ in Kiin̄ ran im 
Iroij in . . . Iroij ran.”2

Kōppopo n̄an  
Ro̧o̧ltok eo an Irooj

Kabun̄ eo an Jisōs Kraist im Armej ro Rekwojarjar  
ilo Raan-ko Āliktata ej Kabun̄ ej jenolo̧k ilo kajoor  
im maron̄ n̄an kōttōbrak men ko remenin aikuj  
n̄an m̧aanjabpopo n̄an Itok eo Kein Karuo an Irooj.

im būrom̧ōj, im jen wūjļepļo̧k kōj ilo til-
jek n̄an kōppopo ko aikuji n̄an raan eo 
n̄e metak im nana rej jem̧ļo̧k kitier, n̄e 
“Kraist [enaaj] irooj make ioon laļ; im 
. . . bwe laļ enaaj kōkāāl im bōk aibooj-
oj in paredaise eo an.”6 Enaaj juon raan 
in lo̧mo̧o̧r im ekajet. Kar Anglican 
Bisop eo an Burham, Dr. N. T. Wright, 
eaar kōmeļeļeik aorōkin pinmuur eo an 
Kraist, Jerkakpepe eo, im Ekajet n̄an 
anjo̧ ioon bōd im kajim̧we aolep men 
otemjeļo̧k.

Eaar ba: “Anij eaar kālet juon raan 
eo me enaaj ekajete laļ in jen em̧m̧aan 
eo eaar kālet e—im eaar letok aenōm̧-
m̧an n̄an aolep ilo an kar kajerkak ļein 
jān mej. M̧ool eo kōn Jisōs RiNazareth, 
im eļaptata kōn jerkakpeje eo An jān 
mej, rej pedped in kaeno̧m̧m̧an eo an 
ke lal in ejjab kar jide. Ejjab juon menin 
kakure; bwe n̄e jej kōm̧m̧an jim̧we kiiō 
jejjab pād ilo marok, kajjieon̄ in kalōk 
juon em̧ me eaar wōtļo̧k, ak kōm̧m̧ane 
juon wa eo me eban jerbal. Ke Anij eaar 
kōjerkak Jisōs jān mej, eaar jab men 
jidikdik eo me jerbal in ekajet eļap ekar 
pād ie juon kōmeļeļe, ine [eo] . . . kōjat-
dikdik ejjeļo̧k jem̧ļo̧kin. Anij eaar kwa-
ļo̧k, ilo juon wāween eo ekajoor, bwe 
Jisōs RiNazareth eaar lukkuun Messaia 
eo. . . . Ilo bwebwenato in eļap, [ Jisōs] 
make eaar en̄taan im bōk ekajete, itok 

n̄an juon jikin kōn kōkkāļļe n̄an ineek 
aolep en̄taan im bōd in kien ilo bwe-
bwenato, n̄an ineek eddodo eo, marok 
eo, me eken̄taanan, me ebōd ekiene, 
kōn emake, im kōn an kajoor.”7

Ke iaar pād ilo kweilo̧k eo ilo 
Buenos Aires me iaar ba ļo̧k m̧ok-
ta, Jetōb eaar kalikkar n̄an n̄a bwe 
Kabun̄ eo an Jisōs Kraist im Armej ro 
Rekwojarjar ejenoļo̧k ilo jerbal n̄an 
kadedeļo̧k kōppopo eo eaorōk n̄an Itok 
Kein Karuo an Irooj; ilo m̧ool, em̧ōj 
an jepļaaktok n̄an jibadbad in. Kwo-
maron̄ ke lo jabdewōt jikin armej ro rej 
dāpij jerbal eo kiiō āinwōt kar kanaan 
kake “jerbal an iien ko re jejjet,” kōn 
jibadbad eo an Anij n̄an “kobaik men 
ko otemjej ilo Kraist”?8 Eļan̄n̄e kwoj-
jab lo juon jukjukinpād n̄an lukkuun 
kadedeļo̧k ta ko aikuji n̄an kōm̧m̧ani 
jim̧or n̄an ro remour im ro remej n̄an 
pojak n̄an raan eo, eļan̄n̄e kwojjab lo 
ijin juon doulul eo ekōņaan leļo̧k iien 
im jāān n̄an aiin im keppopo n̄an armej 
in bujen ro repojak n̄an bōk Irooj, kwo-
ban loe jabdewōt jabdewōt jikin.

Kōnono n̄an Kabun̄ in ilo 1831; 
Irooj eaar ba:

“Ki ko an aelōn̄ in Anij em̧ōj liļo̧k 
n̄an armej ioon laļ, im jān ijin gospel eo 
enaaj jabwilbwil m̧aanļo̧k n̄an jem̧ļo̧k 
ko an laļ. . . .

“Kūr ioon Irooj, bwe aelōn̄ eo An en 
maron̄ wōnm̧aanļo̧k ioon laļ, bwe ro rej 
pād ie ren maron̄ bōk e, im pojak n̄an 
raan ko rej itok, ko me ilo er eo Nejin 
Armej enaaj wanlaļtak ilo lan̄, kōpālpel 
ilo meram in aiboojoj eo An, n̄an ioon 
aelōn̄ eo an Anij eo em̧ōj kar kajutake 
ioon laļ.”9

Kiiō ta eo jemaron̄ kōm̧m̧ane n̄an 
kōppopo n̄an raan eo? Jemaron̄ kōpooj 
kōj make āinwōt juon armej, jemaron̄ 
aiintok armej in bujen ro an Irooj, 
im jemaron̄ jipan̄ lo̧mo̧o̧ren kallim̧ur 
eo kōn lo̧mo̧o̧r “kar kōm̧m̧ani n̄an ro 
jemeer,”ro ro jibūd im jim̧aad remej.10 
Aolepen men kein raikuj in kōm̧m̧an ilo 
jon̄an m̧okta jen an bar itok Irooj.

Moktata, aorōktata n̄an ro̧o̧ltok eo 
an Irooj ej pād eo an armej ro repojak 
ioon laļ in n̄an bōk E ilo An itok. Eaar 
ba bwe ro rej pād wōt ioon laļ in ilo 
raan eo, “jān eo ediktata n̄an [eo] erūt-
totata, . . . im naaj obrak kōn jeļāļo̧kjeņ 
kōn Irooj, im naaj lo māj n̄an māj, im 
naaj kotakļo̧k ainikier, im kōn ainikien 
eo ippān doon al al kāāl, im ba: Irooj 
eaar bar bōktok Zaion. . . . Irooj eaar 
aiintok aolep men ko ilo juon wōt. Irooj 
eaar bōklaļtak Zaion jān ijo ilan̄. Irooj 
eaar bōklōn̄tak Zaion jān ijo ilaļ.”11

Ilo tōre ko etto, Anij eaar bōk Zaion 
ekwojarjar n̄an E make.12 N̄an keidi, ilo 
raan ko āliktata juon Zaion ekāāl enaaj 
bōk Irooj ilo An ro̧o̧ltok.13 Zaion ej eo 
erreeo ilo bōro, armej ro rej juon bōro 
im juon wōt ļōmņak, kuk ilo wānōk ilo 
ejjeļo̧k jeram̧ōļ ilubwiljier.14 Rikanaan 
Josep Smith eaar ba,“Jej aikuj kalōk 
Zaion āinwōt jibadbad eo ad eļap.”15 Jej 
kalōk Zaion ilo m̧oko im̧ōd, ward ko, 
branch ko, im stake ko kōn juon wōt, 
ilo em̧m̧an, im iakwe em̧ool.16

Lo, idenoņe em̧ōkaj an itok ioon 
aolep ro rej pād ilaļ, juon raan in 
libabne—“juon raan in kattil, juon raan 
in kōlo̧urō, in jan̄, in būrom̧ōj, im in 
liaajlo̧ļ; im āinwōt juon aire enaaj itok 

ioon aolepān mejān laļ, Irooj ej ba.”17 
Aaet, aiintok stake ko n̄an “juon jikin 
jojomar, juon jikin likōjejn̄ak jān lan̄ eo, 
im jān libabne n̄e naaj lutōk leplepļo̧k 
ilo ejjeļo̧k kāre ioon aolepān laļ.”18

Āinwōt kar tōre ko etto, jej “kwelo̧k 
emmakijkij, n̄an jitlo̧k im n̄an jar, im 
n̄an kōnono ippān doon kōn em̧m̧an-
ļo̧k eo an jetōb ko [ad]. Im . . . bōk 
m̧ōttan pilawā im [dān], n̄an keememej 
Irooj Jisōs.”19 Āinwōt an kar Būreejtōn 
Russell M. Nelson kōmeļeļeiki ilo 
Oktoba kweilo̧k eo eļap, “Jibadbad 
in kar an Kabun̄ in ium̧win juon iien 
eaitok ej n̄an jipan̄ aolep membōr ro 
kōļapļo̧k tōmak eo aer ilo ad Irooj Jisōs 
Kraist im ilo Pinmuur eo An, n̄an jipan̄ 
er ilo kōm̧m̧an im kōjparok bujen ko 
aer ippān Anij, im n̄an kōkajoorļo̧k im 
liāpe baam̧le ko aer.”20 Men eo ekkar, 
eaar kwaļo̧k aorōk eo kōn bujen ko an 
tampeļ, ekōm̧m̧an bwe Raan in Jabōt, 
im kwojkwoj ioon gospel in ilo kapi-
juknen im rie jen kein ekkatak ko ilo 
Kabun̄ in. Jej kōņaan jeļā kōn Irooj, 
im jej kōņaan jeļā kajjien Irooj.21

Jibadbadd eo n̄an kalōk Zaion ej 
n̄an aiintok armej in bujen ro an Irooj.22 
“Kōmij tōmak ilo lukkuun kuktok eo 
an Israel im ilo jepļaaktok eo an Bwij 
ko Jon̄oul.”23 Aolep ro renaaj ukweļo̧k, 
tōmak ilo Kraist, im peptaij rej armej in 
bujen ro An.24 Irooj Make eaar kanaan 
bwe m̧okta jen An ro̧o̧ltok, gospel eo 
eaan kwaļo̧k n̄an aolepen laļ25 “n̄an 
bōk armej ro [An], ro jen m̧weo im̧ōn 
Israel,”26 “innām enaaj itok jem̧ļo̧k eo.”27 
Kanaan eo an Jeremaia eaar kūrm̧ool:

“Kōn men in, lo, raan ko rej itok, 
Jeova ej ba, im [re] ban bar [ba], Jeova 
emour, ear kadiwōjļo̧k ro nejin Israel 
jān āne in Ijipt;

“Ak, Jeova ej mour, eaar kadiwōjļo̧k 
ro nejin Israel jān āne eo wo ean̄ im 
jān aolep āne ko Ear joļo̧k er: im Inaaj 
kajepļaak er n̄an āne eo aer eo Iar leļo̧k 
n̄an ro jim̧m̧aer.”28

Būreejtōn Nelson eaar bar ālijji 
katak in bwe “aiintok [Israel] ej men eo 
eaorōktata ej bōk jikin ioon laļ in rainin. 
Ejjeļo̧k men maron̄ keidi kake, ejjeļo̧k 
men eaorōk keidi kake, ejjeļo̧k bar 
jabdwōt men eaorōkļo̧k jene. Im eļan̄n̄e 
kwoj kālet kake, . . . komaron̄ in juon eo 
eļap kūņaan ie.”29 Armej ro Rekwojarjar 
ilo Raan-ko Āliktata rej aolep iien armej 
in mijenede. Bukwi taujin ro em̧ōj aer 
bōk kūr ko jen kar jinoin Jepļaaktok eo, 
jon̄oul taujin ro kiiō rej jerbal. Im, āin-
wōt an Elder Quentin L. Cook kar kwa-
ļo̧k, kōj wōj aolep maron̄ bōk kūnaad 
ilo wāween ko repidodo im rekkar, ilo 
iakwe, kūrtok ro jet n̄an kobatok ippān 
ilo jar, itok n̄an m̧oko im̧ōd, im erom̧ 
m̧ōttad. Jeje eo an Bok in Mormon ekar 
juon kōkaļļe bwe aiintok in eaar jinoe.30 
Bok in Mormon make ej juon kein 
jerbal in aiintok im oktak.

Ebarāinwōt n̄an kōppopo n̄an Itok 
eo Kein Karuo ej jibadbad eo eļap 
n̄an ro jibūd im jim̧m̧ad. Irooj eaar 
kalim̧m̧ur n̄an jilkintok Ilaija mok-
ta jān Itok eo Kein Karuo, “raan eo 
eļap im rekaammijak an Irooj,”31 n̄an 
“kwaļo̧k . . . Priesthood eo” im “kalōlō 
ilo būruōn ro nejier kallim̧ur ko kar 
kōm̧m̧ani n̄an ro jim̧m̧aer.”32 Ilaija eaar 
itok āinwōt kar kallim̧ur: Raan eo ekar 
Eprōļ 3, 1836, jikin eo ilo Kirtland 

Temple. Ilo jikin in im ilo iien in, em̧ool 
eaar leļo̧k kallim̧ur in priesthood kii ko 
n̄an lo̧mo̧o̧ren ro remej im bar ippān 
doon eo an ļeo im lieo pālele, im aolep 
epepen in baam̧le ko im indeeo eo 
ejjeļo̧k jem̧ļo̧kin.33 N̄e ejako men in, 
jibadbad eo an kōm̧anm̧an en kar waan, 
im meļeļein bwe, laļ in en kar kaje ak 
“ejjeļo̧k tokjen.”34

Ilo juon nokin in jota an jodikdik 
ro ilo iien aje eo an Rom Italy Temple, 
bukwi jodikdik in likao im jiron̄ ro raar 
pād raar kwaļo̧k n̄an Būreejtōn Nelson 
kaat ko raar kōppoji etan ro jibwieer 
im jim̧m̧aer. Raar pojak in deļo̧n̄e 
tampeļ eo n̄an kōm̧m̧ani peptaij ko n̄an 
ro jibwieer im jim̧m̧aer ālkin wōt an 
peļļo̧k. Eaar juon iien em̧m̧an, ak juon 
waanjon̄ok in kijejeto n̄an kalōk Zaion 
n̄an epepen ko raar ilo̧k im̧aanļo̧k.

Ilo ad kajjieon̄ in tiljek n̄an kalōk 
Zaion, ekoba ad jipan̄ aiintok ro em̧ōj 
an Irooj kālet n̄an lo̧mo̧o̧ren ro remej, jej 
aikuj bōjrak jidik im keememej bwe en̄in 
ej jerbal eo an Irooj im Ej kōm̧m̧ane. E 
ej Irooj in jikin kallib eo, im jej rijerbal 
ro An. Ej kajjitōk ippād n̄an jerbal ilo 
jikin kallib eo kōn ad kajoor ilo “tōrein 
āliktata” im Ej jerbal ippād.35 Enaaj 
bōlen em̧m̧an n̄an ba Ej kōtļo̧k ad jerbal 
Ippān. Āinwōt an Paul kar ba, “I ar 
kallib, Apollōs ear kamourur, a Anij ear 

kaddekļo̧k.”36 En̄in ej E eo ej kōm̧akajļo̧k 
jerbal eo An ilo tōre in.37 Kōjerbal kijeje-
to ko ad—men “ko ad reddik,”—Irooj ej 
bōktok men ko reļļap.38

Raan kein āliktata im eļap eaikuj in 
m̧ōkaj kalōke—Zaion ioon laļ kobain 
Zaion jān lan̄ ilo ro̧o̧ltok eo eaiboojoj 
an Rilo̧mo̧o̧r. Kabun̄ eo an Jisōs Kraist 
ej kien n̄an keppopo—im ej kepooj—laļ 
in n̄an raan eo. Im kōn menin, Ijtō in, 
jen keememej Jerkakpeje Jisōs Kraist 
im aolep otemjeļo̧k ko rej erreijeļo̧k: An 
jepļaaktok n̄an tōl taujin iiō in aenōm̧-
m̧an, juon ekajet ejim̧we im kien ejjejet 
n̄an aolep, jab mour wabanban an aolep 
ro raar mour ioon laļin, im kallim̧ur kōn 
mour indeeo. Jerkakpej eo an Kraist ej 
jeļā eo bwe aolep renaaj kōm̧m̧an jim̧we. 
Jen kalōt Zaion n̄an kōm̧ōkaj raan eo 
itok. Ilo etan Jisōs Kraist, Amen. ◼

kōjatdikdik n̄an kelak, ak ekar jab em̧-
m̧an. Ej kakonkone make n̄an epeepe 
ak jikeet bwe en karumūj an walaļļo̧k, 
ak law of gravity ejjab bōjrak im ejjeļo̧k 
an tūriam̧o. Ej kajjieon̄ in jum̧ae law of 
nature: “Ekar juon men ebōd. Ijamin 
bar kōm̧m̧ane.” Ak ejjeļo̧k ej ron̄jake. 
Law of gravity ejjab jeļā kōn tūriam̧o; 
ejjab oktak. Jeram̧m̧an, aaet, em̧m̧aan 
eo ekar kajju en̄jake juon men ilo likin. 
Eo m̧ōttan ilo baļuun eo, ekar en̄jake 
iien jakapeel in, im ekar likūt juon 
rakka likin m̧okta jān an kar kelo̧k. 
Ekar loe to in rakka eo im kaņōke. Ekar 
pelļo̧k ubōn, ej jo̧k laļ ilo ejjeļo̧k uwōta. 
Jemaron̄ kajjitōk, “Ekar ke anjo̧ ioon 
Law of gravity, ak rakka eo ekar ke jer-
bal ekkar n̄an law eo me kar letok bwe 
en jo̧k laļ ilo ejjeļo̧k uwōta?”

N̄e jej jerawiwi, jej āinwōt em̧m̧aan 
eo ejakapeel eo ekar kelo̧k jān baluun 
eo. Jekdo̧o̧n ta eo jej kōm̧m̧ane ippād 
make, jenaaj en̄jake oktak in jerawiwi 
ko ad. Jej aikuj ļoor kien jim̧we, eo me, 
ej āinwōt law of gravity, emenin aikuj, 
im epen. Jemaron̄ bōk lo̧mo̧o̧r kōn 
Rilo̧mo̧o̧r wōt, kōn Pinmuur eo An, ilo 
an tūriam̧o ej letok n̄an kōj juon men 
eo me epaakeļo̧k rakka ilo jetōb. Eļan̄n̄e 
ewōr ad tōmak ilo Jisōs Kraist im ukwe-
ļo̧k (meļeļein jej kōm̧m̧ane ijo koņaad 
im kaņōk to in rakka eo), innem kajoor 
in kōjparok eo an Rilo̧mo̧o̧r ej erakrak 
n̄an kōj, im jemaron̄ jo̧k ilo an ejjeļo̧k 
jorreen ilo mour in jetōb.

Menin emaron̄ bōk jikin, ijoke, 
kōnke Rilo̧mo̧o̧r wōt ekar aņjo̧ ioon 
apan̄ kein emān me remaron̄ bōbrae 
ad eddōkļo̧k ilo mour in jetōb.

1. Mej. Ej aņjo̧ ioon mej kōn  
Jerkakpeje eo An eaibojooj. Rijilōk Paul 
ekar katakin, “Bwe āinwōt ilo Adam ro 
otemjej rej mej, āindein barāinwōt ilo 
Kraist ro otemjej re naaj mour.”2

2. Jerawiwi. Rilo̧mo̧o̧r eo ekar eļļā 
ioon jerawiwi im būromōj kōn aolep 
ro me rej ukweļo̧k. Eļap an kajoor im 

 1. Mej ilo kanniōk
 2. Mej ilo jetōb kar waļo̧k kōn Adam 

im jān jerawiwi ko ad
 3. Kaen̄tanaan im m̧ōjno̧ ko ad
 4. M̧ōjno̧ im jab wānōk ko ad

Ak ewi wāween an Rilo̧mo̧o̧r kadede-
ikļo̧k menin ilo an kar jab kakkure kien 
ko an jim̧we?

Ļōmņak kōn juon iien juon em̧m̧aan 
ej ļōmņake limoin skydiving im ej 
kōm̧m̧an juon kālōt enana im iien eo 
wōt ekajju kelo̧k jān baļuun jidikdik eo. 
Ālkin an kōm̧m̧ane menin, ekar kajju 
kile ke kōm̧m̧an ko an rejakapeel. Ekō-
ņaan bwe en jo̧k ilo ejjeļo̧k uwōta, ak 
ekar wōr juon apan̄—law of gravity. Ej 
kam̧akūtkūt pein ilo an lukkuun ium̧, 

JĀN  TA D R .  C A LL ISTER
Būreejtōn eo Eutiej an Doulul eo an Jabōt Jikuuļ  
Ej Kab Mōj Kōtļo̧k jān Kūr eo An

Ilo jijen in ijtō ilo iiō in jej lukkuun 
m̧ōņōņō im kejōkļo̧kjeņ kōn Pinmuur 
eo an Rilo̧mo̧o̧r. Ilo m̧ool elukkuun 
ekwojarjar, ej kōļapļo̧k kōļmenļo̧kjeņ, 
ej katak eo ekaitoktoklimo me laļ in ak 
aolep laļ ejeļā kake. Ej letok kōjatdikdik 
im un n̄an mour ko ad.

Innem ta in Pinmuur eo an Jisōs 
Kraist? Ilo juon meļeļe ealikkar, ej 
juon tōprak in elōn̄ m̧akūtkūt ko 
rekwojarjar me rekar bōk jikier ilo 
Jikin Kallip Getsemane, wōnm̧aanļo̧k 
wōt ilo debwāāl eo, im āliktata kōn 
Jerkakbeje eo an Rilo̧mo̧o̧r jān lōb. 
Kar kōm̧m̧ane menin kōn iakwe in 
jeban kōmeļeļeiki n̄an kōj kajjojo. 
Emenin aikuj bwe juon armej eo ekar 
ejjeļo̧k an jerawiwi; eo ewōr an kajoor 
ejjeļo̧k jem̧ļo̧kin ioon men otemjej an 
laļ—em̧ool mej; eaar wōr an maron̄ 
n̄an en̄taan kōn oktan jerawiwi ko ad 
im nan̄inmej ko; im eo ilo m̧ool, ekar 
wanlaļtak ium̧in aolep men otemjeļo̧k.1 
En̄in kar mijen eo an Jisōs Kraist—
en̄in kar Pinmuur eo An.

Innem kar ta kōttōbar eo an? Ekar 
kōm̧m̧an bwe aolep men ren bōk jikin 
n̄an kōj bwe jen jepļaak n̄an im̧aan 
mejān Anij, erom̧ āinwōt E, im bōk 
juon dipio in lan̄lōn̄. Menin ekar dede-
ļo̧k ilo an kar eļļā ioon emān apan̄ ko:

Pinmuur eo an  
Jisōs Kraist

Pinmuur eo an Jisōs Kraist ejjab ejjeļo̧k jem̧ļo̧kin 
wōt ilo maron̄ ak ej barāinwōt n̄an kajjojo armej.

N̄e jej jerawiwi Rilo̧mo̧o̧r eo ej letok n̄an kōj 
juon rōkka in jetōb kōn Pinmuur eo An.

depakpak kajoor in karreo eo An me 
Aisea ekar kallim̧ur kake, “Men̄e bōd 
ko ami rej āinwōt būrōrō, renaaj mouj 
āinwōt sno.”3

Jet iien, ikar ioon jet Armej ro 
Rekwojarjar rem̧m̧an ro me epen aer 
jeorlo̧k aer bōd, ro me ejjeļo̧k aer jeļā 
ak rebōd ilo aer ļōmņake bwe kajoor 
in lo̧mo̧o̧r an Rilo̧mo̧o̧r ejabwe n̄an 
lo̧mo̧o̧ren er. Ilo jab jeļā kake, em̧ōj aer 
ukōt ilo kōļmenļo̧kjeņ ko aer kōn juon 
Pinmuur eo ejjeļo̧k jem̧ļo̧kin n̄an juon 
men eo ewōr jem̧ļo̧kin me reban maron̄ 
aņjo̧ ioon jerawiwi ak m̧ōjņo ko aer. Ak 
ej juon Pinmuur eo ejjeļo̧k jem̧ļo̧kin 
kōnke ej kobaik im epād ie aolep jerawi-
wi im m̧ōjņo, barāinwōt aolep kakkure 
im metak ko rej waļo̧k jān ro jet.

Truman Madsen ekar kōm̧m̧ane 
etale in kaenōm̧m̧an in:

“Eļan̄n̄e jejjo iaami em̧ōj m̧oņe n̄an 
tōmak bwe em̧ōj am̧ kōm̧m̧ane eļap ijo 
koņaam, . . . bwe em̧ōj am̧ kar en̄jake 
jidik jerawiwi eo me ej kōm̧m̧an bwe 
en pen am̧ bar kōm̧m̧ane ta eo kokar 
maron̄ kōm̧m̧ane—innem ron̄jake n̄a.

“Ij kwaļo̧k aō kam̧ool bwe kojjab 
maron̄ wōtļo̧k ettoļo̧k jān meram eo im 
pen am̧ tōpar mālōtlōt an Jisōs Kraist. 
Ij kwaļo̧k aō kam̧ool bwe toon wōt an 
wōr jidikin ikdelel n̄an ukweļo̧k im n̄an 
tōpar, e ej pād ijeņ. Ekar jab wanlaļtak 
n̄an jekjek eo kopād ie; ekar wanlaļtak 
iumin aolep men ko otemjeļo̧k, ‘bwe 
En maron̄ pād ilo aolep im kōn aolep 
men, ej meram in m̧ool eo.’ [Katak im 
Bujen ko 88:6.]”4

Juon un elukkun aorōk n̄an meļeļe 
Pinmuur eo an Rilo̧mo̧o̧r im kajoor in 
ejjeļo̧k jem̧ļo̧kin ej bwe kōn jeļāļo̧kjeņ 
in eļap ej itok juon ikdelel eļap n̄an 
jeorļo̧k ad make bōd im ro jet.

Men̄e jemaron̄ tōmak ilo kajoor in 
karreo eo an Kraist, kajjitōk in ekkā 
an waļo̧k: “Ewi wāween aō jeļā eļan̄n̄e 
em̧ōj jeorlo̧k jerawiwi ko aō?” Eļan̄n̄e 
jej en̄jake Jetōb, innem ej ad kam̧ool 

bwe em̧ōj jeorlo̧k ad bōd, ak bwe jerbal 
in karreo eo ej bōk jikin. Būreejtōn 
Henry B. Eyring eaar katakin, “Eļan̄n̄e 
kwaar en̄jake im̧we eo an Jetōb Kwo-
jarjar . . . , komaron̄ bōke āinwōt juon 
kein kam̧ool bwe Pinmuur eo ej jerbal 
ilo mour eo am̧.”5

Jet rekar kajjitōk, “Ak eļan̄n̄e em̧ōj 
jeorļo̧k aō bōd, etke ij būromōj wōt?” 
Bōlen ilo tūriam̧o̧ an Anij, ememļo̧kjeņ 
eo kōn būromōj ej juon kakkōl, im juon 
kōkaļļe n̄an bōjrak im ļōmņak kōn ta 
ko jej kōm̧m̧ani, me jon̄an ej kakeeme-
mej n̄e elōn̄ļo̧k kapo ko jej jelm̧aeiki: 
“Jab kōm̧m̧an men ko me renaaj tōlļo̧k 
eok n̄an kōm̧m̧ani men ko jet renana. 
Kwojeļā kōn metak eo me komaron̄ 
en̄jake.” Ilo wāween in, ej jerbal āinwōt 
juon kein kōjparok, ejjab juon kaje.

Jemaron̄ ke, innām, kiiō keememej 
jerawiwi ko ad im jab en̄jake būromōj?

Alma ekar keememej jerawiwi ko an, 
jekdoon iiō ko ālkin an kar ukweļo̧k. 
Ak ke ej ļamōj n̄an Jisōs kōn tūriam̧o, 

ekar ba, “Iaar jab bar keememejļo̧k 
metak ko aō; aaet, iaar jab bar ikimmaļ 
kōn ememļo̧kjeņ kōn jero̧wiwi ko aō.”6

Ewi wāween an keememeje jerawi-
wi ko an ak ejjab metak ak būromōj? 
Kōnke n̄e jej ukweļo̧k, jej bar “ļotak 
ilo Anij.”7 Jej erom̧, āinwōt an jeje ko 
rekwojarjar ba, “armej ro rekāāl”8 ilo 
Kraist. Kōnke m̧ool in ewānōk jemaron̄ 
kiiō ba, “Ejjab n̄a em̧m̧aan ak kōrā eo 
me ekar kōm̧m̧ani jerawiwi ko m̧okta-
ļo̧k. N̄an juon armej kāāl im em̧ōj an 
oktak.

3. Kaen̄tanaan im M̧ōjņo̧ ko. Alma 
ekar kanaan bwe Kraist “enaaj ilo̧k, 
en̄taan kōn metak ko im kaen̄tanaan 
ko im kapo ko otemjeļo̧k.” Etke? “Bwe 
būruōn en maron̄ obrak kōn tūriam̧o, 
. . . bwe En maron̄ jeļā ekkar n̄an kanni-
ōk ekōjkan jipan̄ armej ro An ekkar n̄an 
m̧ōjņo̧ ko aer.”9

Ewi wāween An kar kadedeikļo̧k 
menin? Jet iien Ej joļo̧k kaen̄tanaan, jet 
iien Ej kōkajoorļo̧k kōj n̄an niknik, im 

jet iien Ej letok juon kōļmenļo̧kjeņ an 
mour indeeo n̄an meļeļe kōn melejon̄ 
ko ad me rej an jidik wōt iien. Ālkin an 
Josep kar en̄taan ilo juon iien aeitok 
ilo an ejjeļo̧k tōprak im nana kōjeiien 
ilo jikin kalbuuj Liberty iumin 2 allōn̄, 
āliktata ej ļamōj lōn̄ļo̧k, “O Anij, kwo 
pād ia?”10 Ijjeļo̧kin an kajju joļo̧k aolep 
an eddo, Anij ekar uwaak, “Nejū m̧aan, 
aenōm̧m̧an en n̄an am; mennin jum̧ae 
kein am im en̄taan kein am renaaj n̄an 
jidik wōt iien.”11

Josep kiiō ekar jeļā bwe en̄jake in 
enana ekar jab lukkuun aorōk n̄e ej 
ļōmņak kōn mour indeeo. Kōn visōn 
in edepakpak, ekar jeje n̄an armej ro 
Rekwojarjar jān ejja lowaan wōt jikin 
kalbuuj eo, “Ro jeiū im jatū rejitenbō-
ro, jen kōm̧m̧ani aolep men kein ilo 
m̧ōņōņō ko im rej pād ilo ad kajoor; 
innām jen jutak pen, kōn jeļā ekanooj 
dim, n̄an lo lo̧mo̧o̧r an Anij.”12 Kōn 
Pinmuur eo an Rilo̧mo̧o̧r, jemaron̄ 
bōk jeļā an mour indeeo me ej letok 
un n̄an melejon̄ ko ad im kōjatdikdik 
n̄an ad anjo̧.

4. Mōjno̧ im Jab wānōk ko ad. Kōn 
Pinmuur eo An, Rilo̧mo̧o̧r ewōr ippān 
kajoor ko n̄an kōkajoorļo̧k, jet iien ej 
ņa etan jouj,13 me emaron̄ jipan̄ kōj 
anjo̧ jān mōjno̧ ko im jab wānōk ko im 
bwe ej jipan̄ kōj ilo kōttōbar eo ad n̄an 
erom āinwōt E.

Moronai ekar katakin: “Aaet, itok 
n̄an Kraist, im weepān ilo E, . . . bwe 
jān An jouj kom̧ maron̄ weepān ilo 
E.”14 Ilo kalimjōkļo̧k ewōr tarrin in ruo 
wāween ak un ko n̄an kawōrtokjeer 
kōn kajoor ko me remaron̄ karreoiki—
barāinwōt kōwāppenļo̧k—kōj.

M̧oktata, kain̄i ko rekwojarjar. Jeje 
ko rekwojarjar ej ba n̄an kōj, “Ilo kain̄i 
ko ie, kajoor in āinwōt anij ej waļo̧k.”15 
Jet iien, jemaron̄ ļōmņak kōn kain̄i ko 
āinwōt juon checklist—emenin aikuj 
n̄an mour eo eutiejtata; ak ilo m̧ool 
kajjojo men kein rej kōtļo̧k bwe jen bōk 

juon kajoor an anij me ej jipan̄ kōj erom̧ 
eļapļo̧k āinwōt Kraist. N̄an waanjon̄ak:

• N̄e jej peptaij, jej erreo—innem  
eļapļo̧k ad kwojarjar āinwōt Anij.

• N̄an kakobaba, kōn Jetōb Kwojarjar, 
kōļmenļo̧kjeņ ko ad remaron̄ 
meramļo̧k im buruōd remaron̄ ettā 
bwe jen maron̄ ļōmņak im en̄jake 
eļapļo̧k āinwōt E.

• Im n̄e jej liāp ippān ro pāleed, jej 
bōk maron̄ eo n̄an “tūroon ko, aelōn̄ 
in kiin̄ ko, tōln̄an ko, im kajoor ko”16 
āinwōt menin letok ko jān Anij.

Wāween eo kein karuo n̄an bōk 
kajoor kein ej menin letok ko an Jetōb. 
Kōn Pinmuur eo an Kraist, jej maron̄ 
bōk menin letok eo an Jetōb Kwojarjar 
im ippān tok menin letok ko an jetōb. 
Menin letok kein rej m̧wil ko an mour 
kwojarjar; kōn menin, kajjojo iien jej 
bōk juon menin letok an Jetōb, jej erom̧ 
āinwōt Anij. Ejjeļo̧k pere en̄in unin an 
jeje ko rekwojarjar kapilōk kōn elōn̄ iien 
ko raorōk n̄an pukōt menin letok ko.17

Būreejtōn George Q. Cannon ekar 
katakin: “Ejjeļo̧k juon em̧m̧aan emaron̄ 
ba, “O, eban bōjrak aō kōm̧m̧ane 
menin, ej aō jerbal.” Ejjab errā ilo 
menin, bwe unin an Anij kar kallim̧ur 
n̄an . . . letok menin letok ko me renaaj 
kajimweik [mōjno̧ ko ad]. . . . Eļan̄n̄e 
elōn̄ iaad rej bōd, ej ad eddo n̄an jar 
kōn menin letok eo me enaaj kōm̧m̧an 
bwe jen wānōk.”18

N̄an kakaduikļo̧k, Pinmuur eo an 
Rilo̧mo̧o̧r ej letok n̄an kōj mour ijjeļo̧kin 

mej, “aibojooj jān bwidej in upaaj,”19 
kōmour jān metak, kōwānōk jān mōjno̧. 
Ej uwaak jān lan̄ n̄an ņa mejļan men ko 
reppen im apan̄ ko ilo laļ in.

Ilo wiik eo āliktata an Rilo̧mo̧o̧r ioon 
laļ in, Ekar ba, “Ilo laļ kom̧ij en̄taan, a 
kom̧win m̧ōņōņō; N̄a Iar bōk anjo̧ ioon 
laļ.”20 Kōnke Rilo̧mo̧o̧r ekar kadedeikļo̧k 
Pinmuur eo An, ejjeļo̧k bar akweļap ko 
ak makūtkūt ak armej—ejjeļo̧k jerawiwi 
ak mej ak jepel—me emaron̄ bōbrae kōj 
jān ad bōk mour eo eutiejtata, eļan̄n̄e jej 
kōjparok kien ko an Anij. Kōn jelāļo̧k-
jeņ in, jemaron̄ bun̄ m̧aanļo̧k kōn lan̄lōn̄ 
im kam̧ool em̧ool bwe Anij ej jutak 
ilikid ilo kijejeto in ekwojarjar. 

Ij kwaļo̧k aō kam̧ool bwe Pinmuur eo 
an Jisōs Kraist ejjab ejjeļo̧k jem̧ļo̧kin wōt 
ilo maron̄ ak ej barāinwōt n̄an kajjojo 
armej—bwe ejjab maron̄ wōt kōjepļaak 
kōj n̄an im̧aan mejān Anij ak ej kōm̧m̧an 
bwe jen maron̄ āinwōt E—ej kōttōpar eo 
eļaptata an Pinmuur eo an Kraist. Men 
kein ij kwaļo̧k aō kam̧m̧oolol im kam̧ool 
em̧ool ilo etan Jisōs Kraist, amen. ◼

bujen ko am̧. Kwe im ļeo pāleem̧ kar 
karuwaineneiktok ajri ro jiljilimjuon n̄an 
m̧weo im̧ōm̧ im karūttoļo̧k er n̄an erom̧ 
rikaļoor ro rewujlepļo̧k an Jisōs Kraist, 
membōr in Kabun̄ in ro rekajoor, citizen 
ro rej jipan̄. Im rekar kālet ro rier kōn 
ejja jon̄ak in wōt. Jemōm̧ ej lukkuun, 
lukkuun uteij būruwōn kōn eok. Kwaar 
bōktok ekanooj ļap lan̄lōn̄ n̄an n̄a!”

Ekar mera an uwaak, “Kom̧m̧ool, 
Baba.”

Ekar juon iien em̧m̧an, iien būrom̧ōj 
n̄an kōm̧. Ilo iiō ko an 67, kōm kar 
jerbal ippān doon, al ippān doon, im 
emakijkij jikeet ippān doon. Bōtaab 
joteen eo, kōm kar kōnono kōn men 
ko relukkuun aorōk, ko āinwōt bujen 
ko, kain̄i ko, pokake, tōmak, baam̧le, 
kautiej, iakwe, im mour indeeo.

Kōmij lukkuun on̄ kōn leddik eo 
nejim. Ijoke, kōnke kōn pļaaktok eo 
an gospel eo an Jisōs Kraist, kōmj jab 
inepata kōn e. Ilo am wōnm̧aanļo̧k im 
kautiej bujen ko am ippān Anij, kōmj 
mour ilo kōjatdikdik kōn am pād ippān 
bar juon alen. Ilo iien in kōmij jerbal 
n̄an Irooj ijin im e ej jerbal n̄an E ijōņ—
ilo paradise.1

Ilo m̧ool, kōrā eo pāleeō im n̄a kōm-
ro kar loļo̧k Paradise ilo kar jinoin iiō 
in—Paradise California, en̄in ej. Ilo tōre 
eo ekar kōm̧m̧an, jikejuuļ in loļo̧k eo am 
n̄an ijeņ ekar kaduļo̧k jān 40 awa ko ālk-
in an kar leddik eo nejim likūt mour in. 
Kōm̧ro, kobaļo̧k ippān Elder Kevin W. 
Pearson im kōrā pāleen June, kōm̧ kar 
bōk jipan̄ jān Armej ro Rekwojarjar 
ilo Chico California Stake. Kōm̧ kar 
ekkatak kōn tōmak eo aer eļap, jerbal in 
karejar eo aer, im kabwilōn̄lōn̄ ko rekar 
waļo̧k jekdo̧o̧n ilo iien eo ekabūrom̧ōj-
m̧ōj ilo an kar jako men ko m̧wier jān 
kijeek eo eļap tata ilo bwebwenato in 
California.

Ke kōmij pād ijeņ, kōm kar kōnono 
ilo juon iien ippān juon likao ej police 
opiija, John, eo ekar juon iaan rijerbal ro 

Blake, kōmij laudin̄din̄ kōn kwe im 
ro jet ro rej kālet n̄an naajdik jetōb ko 
aer ilo kwojkwoj ion m̧ool ko an jep-
ļaaktok eo an gospel eo an Jisōs Kraist. 
Im kōmij m̧ōņōņō n̄an jeļā bwe elōn̄ rej 
bōk kajoor eo an Anij ilo mour ko aer 
ilo aer kabun̄jar im jerbal ilo tampeļ ko.

Āinwōt an lōn̄ wōt iami ejeļā, baam̧le 
eo am ekar jelm̧ae juon jenolo̧k eo em̧-
m̧an jilu allōn̄ ko remootļo̧k ke leddik 
eo nejim̧ Wendy ekar likūt mour in. Ilo 
raan ko āliktata in an tariņae kāānjer 
eo ippān, ikar jeraam̧m̧an kōn iien eo 
em̧m̧an kōn juon iien am̧ro bwebwena-
to im iak iakwe doon.

Ikar jibwe pein im jiron̄ļo̧k e ewi 
jon̄an aō iakwe e im aō kam̧m̧oolol bwe 
imaron̄ erom eo jemān. Ikar ba: “Kwaar 
m̧are ilo tampeļ eo im tiljek kautieji 

JĀN  B ŪREE JTŌN ELDER  RUSSELL  M.  NELSON

Ro jeiū im jatū rejitōn bōro, kōrā eo 
pāleeō im n̄a kom̧ro ej m̧ōņōņō in pād 
ippemi ilo Jibbon̄ in Jabōt in. Eļap men 
ko rekar kōm̧m̧an ālkin kar kweilo̧k 
eo ļo̧k eļap. Tampeļ ko rekāāl kar aji 
ilo Concepción, Chile; Barranquilla, 
Colombia; and Rome, Italy. Jekar en̄ja-
ke juon lutōktok eo eļap an Jetōb eo ilo 
m̧akūtkūt kein rekwojarjar.

Ij kōjeraam̧m̧an elōn̄ kōrā ro (im 
em̧m̧aan ro) ro rej kab riiti Bok in 
Mormon eo im loe lan̄lōn̄ im mennin 
aorōk ko rettiņo̧. Ij m̧weiūr kōn riboot 
ko kōn kabwilōn̄lōn̄ ko kar būki.

Ij laudin̄din̄ kōn likao ro 11 iiō 
rūttoier ro, kiiō āinwōt tikōn ro, rerreo 
im rej ajije kwojkwoj kajjojo Jabōt. Rej 
etal n̄an tampeļ eo ippān jiron̄ ro 11 iiō 
rūttoier, ro rej kiiō ekkatak im jerbal 
āinwōt Beehive ro. Jim̧or likao ro im 
jiron̄ ro rej kwaļo̧k m̧ool ko an gospel 
eo ilo alikkar im tōmak.

Ij lan̄lōn̄ ippān ajri ro im jodikdik 
ro rej jipan̄ ilo katakin gospel eo ilo 
m̧ōko m̧weer ilo aer jerbal ippān ro 
jineer im jemāer ļoor laajrak in kein 
katak eo pedped wōt ioon m̧weo, im 
Kabun̄ in ej rie.

Jekar bōk pija in Blake eo im emān 
an iiō, eo, ilo jibbon̄ tata ilo juon Jāde-
de, ekar bōk juon bok in Kabun̄ in im 
ba. “Ij aikuj in naajdik jetōb eo aō!”

“Itok, Ļoor Eō”

Jisōs Kraist ej kajjitōk ippād n̄an bōk iaļen  
bujen eo ļo̧k n̄an m̧weo n̄an ippān ro Jined  
im Jemād Ilan̄ im pād ippān ro jej iakwe er.

Blake eo emen iiō dettan, eo ekar aikuj “n̄an 
naajidik jetob eo aō.”

reperan m̧oktata. Ekar keememej marok 
eo emijel ekar wanlōn̄ļo̧k ioon Paradise 
ilo Nobōm̧ba 8, 2018, ilo an kijeek ko im 
mellā ko rej ajedeed n̄an em̧ kilep ko ilo 
bukwōn in, tile m̧weiūk ko im kakkure 
āinwōt juon eo ekar kakkure im ejjeļo̧k 
bōrran ijjelo̧kin wōt ejouj in menkwa-
raar ko im birōk chimney ko.

Ium̧win 15 awa ko, John ekar kattōr 
ibuļōn juon maroklep eo ekar obrak 
kōn men ko rebwil ilo an jipan̄ armej 
im bar armej, baam̧le im bar baam̧le 
em̧m̧akūt im pukot kōjparok—ekar 
kōm̧m̧ane aolep menin aaet kaarmejet 
mour eo an make. Ilo iien me en̄jake eo 
epen emenin aikuj, ta eo ekar kōmjak 
John eļap ekar kajjitōk in: “Ewi baam̧le 
eo aō?” Ālkin elōn̄ awa ko raitok, mijak 
kōn lim̧ō, āliktata ekar maron̄ jeļā kōn 
jikin kone eo aer.

Bwebwenato in inepata eo an John 
kōn baam̧le eo an ekar im̧we eō n̄an 
kōnono rainin kōn kom̧ ro me remaron̄ 

kajjitōk in ilo epaak an jem̧ļo̧k mour 
eo am̧, “Ewi baam̧le eo aō?” Ilo raan ko 
ilju jekļaj n̄e kwonaaj kadedeļo̧k iien 
mālijjon̄ eo ilo mour in am̧ im deļo̧n̄e 
laļ eo an jetōb, kwonaaj aikuj in jelm̧ae 
kajjitōk eo epen: “Ewi baam̧le eo aō?”

Jisōs Kraist ej katakin iaļ eo ad ļo̧k 
n̄an m̧weo im̧ōd n̄an indeeo. Emeļeļeļo̧k 
karōk in eddōkļo̧k indeeo eo an Jemed-
wōj Ilan̄ jān jabdewōt iaad. Ālkin men 
otemjej, E ej dōkā in jabōn em̧ eo. Ej 
ad Ripinmuur, ad Rikōmour, im ad 
Rilo̧mo̧o̧r.

Jān tōre eo Adam im Iv rekar kadi-
wōjļo̧k er jān Jikin Kallib Iden, Jisōs 
Rikriast eo ekar leļo̧k pein jipan̄ eo An 
ekajoor n̄an jipan̄ aolep ro rej kālet n̄an 
ļoor E. Ālij im bar ālij, jeje ko rekwojar-
jar rej rekoote menin, men̄e aolep kain 
jerawiwi ko jān aolep kain armej, pā ko 
Pein rej erļo̧ktok.2

Jetōb eo ilo kōj kajjojo ej januwaade 
eo jaar jolete kōn iakwe an baam̧le n̄an 
indeeo. Al in iakwe ko rej kwaļo̧k juon 
kōjatdikdik eo eriab bwe iakwe ej men 
eo de eo kwoj aikuj eļan̄n̄e kokōņaan 
in ippān doon n̄an indeeo. Im jet armej 
rebōd aer tōmak bwe Jerkakpeje eo an 
Jisōs Kraist ej letok juon kallim̧ur bwe 
aolep armej renaaj pād ippān ro rej 
iakwe ālkin mej.

Ilo m̧ool, Rilo̧mo̧o̧r eo Make ekar 
lukkuun kalikkar bwe ilo an Jerkakpeje 
eo An ej kallim̧ur bwe aolep armej ro 
rekar mour em̧ool naaj jerkakpeje im 
mour n̄an indeeo,3 eļapļo̧k aikuj eo 

eļan̄n̄e jej kōņaan in bōk jeraam̧m̧an in 
eutiej an mour ijo eutiejtata. Lo̧mo̧o̧r ej 
juon men eo eaorōk n̄an kajjojo armej, 
mour ijo eutiejtata ej juon men eaorōk 
n̄an baam̧le.

Ron̄jake naan kein kar kōnono jān 
Irooj Jisōs Kraist n̄an rikanaan eo An: 
“Aolep bujen ko, kontōreak ko, koņ 
ko, eddo ko, kallim̧ur ko, kanejnej ko, 
m̧akūtkūt ko, kōtaan ko, iiaio ko, ak 
kōtmāne ko, im rej jab kōm̧m̧an im 
deļo̧n̄i im sili jān Jetōb Kwōjarjar in 
kallim̧ur . . . rej itok kōn ejjeļo̧k kajoor, 
eddo, ak an̄ier ilo im ālikin jerkakpeje 
eo jān ro remej; bwe aolep kooņtōreak 
ko im jab kōm̧m̧ani n̄an jem̧ļok in ewōr 
jem̧ļokier n̄e armej rej men.”4

Kōn menin, ta eo emennin aikuj n̄an 
juon baam̧le n̄an an wanlōn̄ļo̧k n̄an 
indeeo? Jej karbab kōn menin jeraam̧-
m̧an eo jān kōm̧m̧an bujen ko ippān 
Anij, kōjparok bujen kein, im bōk kain̄i 
ko raorōk.

Menin ekar m̧ool jān jinoin iien. 
Adam im Iv, Noa im kōrā eo pāleen, 
Ebream im Sara, Liai im Sara, im 
aolep ro jet rikaļoor ro rewūjlepļo̧k 
an Jisōs Kraist—jān tōre eo laļ in ekar 
kōm̧anm̧an—kar kōm̧m̧an ejja bujen 
kein ippān Anij. Rej bōk ejja kain̄i kein 
me ro uwaan Kabun̄ eo an Irooj ekar 
jepļaaktok rainin mw rekar bōke ilo 
peptaij ilo ilo tampeļ eo.

Rilo̧mo̧o̧r eo ej karuwaineneik aolep 
n̄an ļoor E lalļo̧k n̄an dān in peptaij 
im, ilo iien, n̄an kōm̧m̧an bujen ko jet 

Ilo juon loļo̧k n̄an Paradise, California, Būreej-
tōn Nelson ekar ekkatak kōn eļap tōmak, 
jerbal in karejar, im kabulonlon ko.

ippān Anij ilo tampeļ eo im bōk im 
tiljek n̄an kain̄i ko raorōkļo̧k. Aolepān 
men kein rej menin aikuj eļan̄n̄e jekō-
ņaan in wanlōn̄ļo̧k ippān baam̧le ko ad 
im ippān Anij n̄an indeeo.

Metak eo an būruwō ej bwe elōn̄ 
armej ro ij iakwe er, ro ij kautiej er, im 
ro ij nōbar er me rej kowaane kajjitōk 
in An. Rej kōjekdo̧o̧n akweļap in an 
Jisōs Kraist ke Ej jeaļ, “Itok, Ļoor Eō.”5

Ij meļeļe etke Anij ej jan̄.6 Ij barāin-
wōt jan̄ kōn ro jera im ro nuku. Er rej 
em̧m̧aan im kōrā ro rem̧m̧an, wūjlepļo̧k 
n̄an baam̧le ko aer im eddo ko aer. 
Rej leļo̧k ilo jouj iien ko aer, kajoor eo 
aer, im menin jipan̄ ko aer. Im laļ in ej 
em̧m̧anļo̧k kōn kijejeto ko aer. Bōtaab 
rekar kālet n̄an jab kōm̧m̧an bujen ko 
ippān Anij. Rekar jab bōk kain̄i ko me 
renaaj ļōn̄aj er ippān baam̧le ko aer im 
liāpe er ippān doon n̄an indeeo.7

Ewi jon̄an aō kōņaan bwe in kar 
loļo̧k er im karuwaineneik er n̄an luk-
kuun ļōmņak kōn kakien kein kōmaron̄ 
jān Irooj. Ikar ļōmņak ta eo emaron̄ 

pidodo aō ba me renaaj en̄jake ewi jon̄an 
an Rilo̧mo̧o̧r eo iakwe er, jeļā ewi jon̄an 
aō iakwe er im itok im kile wāween an 
kōrā im m̧aan ro kōjparok bujen ko 
maron̄ bōk “dipio in m̧ōņōņō.”8

Rej aikuj in meļeļe bwe ewōr juon jik-
in n̄an er ālkin mour in—ippān em̧m̧aan 
im kōrā ro rem̧m̧an ro rej barāinwōt jab 
kālet n̄an kōm̧m̧an bujen ippān Anij—
en̄in ej jab jikin eo ijo baam̧le ko renaaj 
bar koba ippān doon im bōk jeraam̧-
man eo n̄an mour im eddōkļo̧k n̄an 
indeeo. En̄in ej bwe ejjab aelōn̄ in kiin̄ 
eo ijo renaaj en̄jake dipio in m̧ōņōņō 
eo—kōn eddōkļo̧k im m̧ōņōņō eo ejjeļo̧k 
jem̧ļo̧kin.9 Kōjeraam̧m̧an kein reļļaptata 
remaron̄ itok wōt jān mour ilo juon jikin 
eutiejtata ippān Anij, Jemed Indeeo; 
Nejin Jisōs Kraist; im ro uwaan baam̧le 
eo ad rem̧m̧an, rerreo, im karbab.

Ij en̄jake in ba n̄an kom̧ ro m̧ōttan 
rem̧akoko:

“Ilo mour in, kwoj jan̄in leļo̧k am̧ 
n̄an men eo kein karuo em̧m̧antata iaan 
men otemjej. Kiiō, ilo am̧ jum̧ae n̄an 

lukkuun kautiej jepļaaktok eo an gospel 
eo an Jisōs Kraist, kwoj kālet n̄an leļo̧k 
eok n̄an men eo kein karuo em̧m̧antata.

“Rilo̧mo̧o̧r eo ekar ba, ‘Ilo im̧ōn 
Jema’ elōn̄ jikin.’10 Ijoke, ilo am kālet 
n̄an jab kōm̧m̧an bujen ko ippān Anij, 
kwoj leļo̧k eok n̄an juon nōbar eo edik 
an indeeo n̄an eok.”

Ikōņaan kaitokļo̧k kareel in n̄an ro 
m̧ōtta rem̧akoko im ba:

“Wūjlepļo̧k būruōm̧ n̄an Anij. 
Kajjitōk Ippān eļan̄n̄e men kein 
rem̧ool. Kōm̧m̧an iien n̄an katak naan 
ko An. Lukkuun katak! Eļan̄n̄e kwoj 
lukkuun iakwe baam̧le eo am̧ im eļan̄n̄e 
kwoj kōņaan in pād ijo eutiejtata ippāer 
ilo aolep indeeo, kōļļāik wōņāān eo 
kiiō—kōn katak eo em̧ool im jar ejjab 
jokōd—n̄an jeļā men kein rem̧ool 
innām mour kaki.

“Eļan̄n̄e kwojjab lukkuun jeļā aaet 
tōmak ilo Anij, jinoe ijin. Meļeļe bwe 
ilo jako jān en̄jake ko ippān Anij, juon 
emaron̄ pere an Anij mour. Kōn men 
in, likūt eok make ilo juon jekjek n̄an 
jinoe bōk en̄jake ko Ippān. Kōttāik 
eok make. Jar n̄an bōk māj ko n̄an loe 
pein Anij ilo mour eo am̧ im ilo laļ in 
ej jepooļe eok. Kajjitōk Ippān bwe 
En jiron̄ eok eļan̄n̄e E ej lukkuun pād 
ijeņ—eļan̄n̄e Ejeļā kajjeem̧. Kajjitōk 
Ippān ewi wāween an en̄jake kōn eok. 
Innām ron̄jake.”

Juon iaan ro m̧ōtta rejitōn bōro ekar 
jab lukkuun lōn̄ an en̄jake ippān Anij. 
Ak ekar jan̄uwaade an maron̄ pād ippān 
kōrā eo pāleen eo em̧ōj an jako. Innām 
eaar kajjitōk ippa n̄an jipan̄ e. Ikar 
rōjan̄ e n̄an an ioon mijenede ro bwe 
en maron̄ meļeļe katak ko an Kraist im 
ekkatak bujen ko an gospel eo, kain̄i 
ko, im kōjeraam̧m̧an ko.

Menin ekar kōm̧m̧ane. Bōtaab ekar 
en̄jake bwe ekkatak eo rekar kapilōk 
e enej aikuj in kōm̧m̧an elōn̄ oktak ko 
ilo mour eo an. Ekar ba, “Kien kein 
im bujen kein relukkuun pen n̄an n̄a. 

in kōn pinmuur eo an ad Rilo̧mo̧o̧r kōn 
jerawiwi ko an “aolep ro ewōr aer bōro 
erup im jetōb ettā” (2 Nipai 2:7). Kraist ej 
lo̧mo̧o̧ren kōj, im Pinmuur eo an em̧ool.

Tūriam̧o̧ in iakwe eo an Rilo̧mo̧o̧r 
ej waļo̧k ilo al in em̧m̧an me kuwaer eo 
ekar al kake.

Itok n̄an Jisōs; E enaaj eo̧ron̄ eok,
Jān maroklep ijo kwaar jōbwābwe ie,
An iakwe enaaj pukōt eok im tōl eok
Jān bon̄ emarok n̄an raan.1

Katok in Pinmuur eo an Jisōs Kraist 
ej kōppelļo̧k kōjem̧ eo n̄an “aolep armej 
bwe ren [maron̄] ukweļo̧k im itok n̄an 
E” (Katak im Bujen Ko 18:11; bar 
lale Mark 3:28; 1 Nipai 10:18; Alma 
34:8, 16). Bok in Alma ej kwaļo̧k kōn 

M̧ w e n̄ a n  e o  a n  Ā l k i n  R ā l e p  i n  J a b ō t

JĀN  BŪREE JTŌN DALL IN  H .  OAKS
Rikakpilōklōk eo Kein Kajuon ilo Būreejtōnji eo Kein Kajuon

Ilo mour in jej mour ium̧win kien ko an 
armej im kien ko an Anij. Ewōr aō ime-
nene ejeja ikkijeen ekajet nana in m̧wil ko 
reļļap ium̧in kien kein jim̧or—jinoin āin-
wōt juon riekajet ilo Supreme Court eo 
ilo Utah im kiiō āinwōt juon membōr ilo 
Būreejtōnji eo Kein Kajuon ilo Kabun̄ in. 
Oktak eo ikar iminene kake ikōtaan kien 
ko an armej im kien ko an Anij em̧ōj an 
kōļapļo̧k kam̧m̧oolol eo aō kōn m̧ool im 
kajoor eo an Pinmuur eo an Jisōs Kraist. 
Ium̧win kien ko an armej, juon armej eo 
em̧ōj ņa ruōn kōn jorrāān ko reļļap ema-
ron̄ kalbuuj n̄an mej ilo jikin kalbuuj ilo 
ejjeļo̧k kōjatdikdik n̄an diwōj. Ak menin 
eoktak ium̧win karōk in tūriam̧o̧ eo an 
Jemedwōj Ilan̄ eo ej iakwe kōj. Em̧ōj aō 
kar kam̧ool e bwe ejja jerawiwi kein reļ-
ļap remaron̄ bōk jeorļo̧k in bōd ilo mour 

Erreo kōn Ukweļo̧k

Kōn Karōk eo an Anij im Pinmuur eo an Jisōs 
Kraist, jemaron̄ erreo jān jerbal in ukweļo̧k.

Barāinwōt, ij jab maron̄ kōļļā juon 
m̧ōttan jon̄oul eo, im ejjeļo̧k aō iien jer-
bal ilo Kabun̄ in.” Innām ekar kajjitōk 
ippa, “N̄e inej mej, komaron̄ kejouj im 
kōm̧m̧ani jerbal ko an tampeļ remenin 
aikuj n̄an kōrā eo pāleeō im n̄a bwe 
kōmro en maron̄ mour ippān doon?”

Kam̧m̧ool, ijjab riekajet eo an em̧-
m̧aan in. Ak ij kajjitōkin wājabdik in jer-
bal in tampeļ eo n̄an ro remej n̄an juon 
em̧m̧aan eo ewōr an iien em̧m̧an n̄an 
peptaij ilo mour in—n̄an ekkapit n̄an 
priesthood eo im bōk kōjeraam̧m̧an ko 
an tampeļ ijin ilo mour in—ak eo ekar 
kōm̧m̧an jokālet n̄an jab bōke iaļ in.

Ro jeiū im jatū rejitōn bōro, Jisōs 
Kraist ej kajjitōk ippād n̄an bōk iaļen 
bujen eo ļo̧k n̄an m̧weo n̄an ippān ro 
Jined im Jemād Ilan̄ im pād ippān ro jej 
iakwe er. Ej kūr kōj n̄an “itok, ļoor eō.”

Kiiō, āinwōt Būreejtōn eo an Kabun̄ 
eo An, ij akweļap ippemi ro rej kattoļo̧k 
kom̧ make jān Kabun̄ in im ippemi ro 
rejjan̄in lukkuun pukot n̄an jeļā bwe 
Kabun̄ eo an Rilo̧mo̧o̧r eo em̧ōj an jep-
ļaaktok. Kōm̧m̧ane jerbal eo an jetōb 
n̄an lo kōn kwe make, im jouj im kōm̧-
m̧ane kiiō. Iien ej etal n̄an an jem̧ļo̧k.

Ij kam̧ool bwe Anij emour! Jisōs ej 
RiKraist eo. Kabun̄ eo An im tarlep in 
gospel eo An em̧ōj an jepļaaktok n̄an 
kōjeraam̧m̧an mour ko ad kōn lan̄lōn̄, 
ijin im ijin tokālik. Ij lukkuun kam̧ool 
ilo etan Jisōs Kraist, amen. ◼

ukweļo̧k im jeorļo̧k bōd jekdo̧o̧n ro 
rekar nana im kōto̧o̧rļo̧k bōtōktōkin 
armej (lale Alma 25:16; 27:27, 30). 
Ennaan eo aō rainin ej juon kōjatdikdik 
n̄an kōj aolep, ekoba ro rekar jako etaer 
jān Kabun̄ in ilo aer bukweļo̧k er ak 
joļo̧k etaer. Kōj aolep jej rijerawiwi ro 
me remaron̄ erreo kōn ukweļo̧k. “N̄an 
ukweļo̧k jān jerawiwi ejjab pidodo,” 
Elder Russell M. Nelson ekar katakin 
ilo juon kweilo̧k eļap emootļo̧k. “Ak 
nōbar eo ej aorōk in kijejeto.”2

I. Ukweļo̧k
Ukweļo̧k ej jino ippān Rilo̧mo̧o̧r, 

im ej juon lan̄lōn̄, ejjab juon ban. Ilo 
Tijem̧ba eo ļo̧k ilo iien Kūrijm̧ōj Nokon 
eo, Būreejtōn Nelson ekar katakin: 
“M̧ool in ukweļo̧k ejjab juon m̧akūtkūt. 
Ej juon iien em̧m̧an ejāmin jem̧ļo̧k. Ej 
pedped in katak n̄an eddōkļo̧k im bōk 
aenōm̧m̧an ilo kōļmenļo̧kjeņ, kaenōm̧-
m̧an, im lan̄lōn̄.”3

Jet iaan katak ko rem̧m̧an tata 
kōn ukweļo̧k rej pād ilo katak ko an 
Alma ilo Bok in Mormon n̄an mem-
bōr ro ilo Kabun̄ in me ekar kōmeļe-
ļeik tokālik āinwōt aer pād ilo juon 
jikin “jab tōmak,” “utiej ilo . . . juwa,” 
likūt būruweer “ioon m̧weie ko im 
men ko rewaan an laļ in” (Alma 7:6). 
Kajjojo membōr ilo Kabūn in me 
em̧ōj an bar jepļaaktok eļap men ko 
jemaron̄ ekkatak kaki jān katak ko 
reim̧we an Alma.

Jej jino kōn tōmak ilo Jisōs Kraist, 
kōnke “ej E eo ej itok n̄an bōkļo̧k 
jero̧wiwi ko an laļ” (Alma 5:48). Jej 
aikuj ukweļo̧k kōnke, āinwōt Alma ekar 
katakin, “ijello̧kun wōt n̄e kom̧ij ukeļo̧k 
kom̧ij maron̄ jolōte aelōn̄ in lan̄” (Alma 
5:51). Ukweļo̧k ej juon m̧ōttan eo eao-
rōk ilo karōk eo an Anij. Kōnke aolep 
renaaj kar jerawiwi ilo ad idajon̄jon̄e 
mour in im naaj kar joļo̧k er jān im̧aan 
mejān Anij, armej rejamin “mour” ilo 

ejjeļo̧k ukweļo̧k (Alma 5:31; bar lale 
Hilamōn 12:22).

Menin em̧ōj kar katakin kake jān 
jinoin. Irooj ekar kakien Adam, “Kata-
kin e n̄an ro nejim, bwe aolep armej 
raņ, ijoko jabdewōt, reaikuj ukeļo̧k, 
ak reban maron̄ ilo jabdewōt wāween 
jolōte aelōn̄ in Anij, bwe ejjeļo̧k men 
ettoon emaron̄ jokwe ijo, ak jokwe ilo 
im̧aan Mejān” (Moses 6:57). Jej aikuj 
ukweļo̧k jān aolep jerawiwi ko ad—
aolep kōm̧m̧an ak jab kōm̧m̧an ko ad 
rej jum̧ae kien ko an Anij. Ejjeļo̧k juon 
ej jo̧o̧r jān ukweļo̧k. Inne jota Būreejtōn 
Nelson ekar rōjan̄ kōj, “Em̧m̧aan raņ, 
jej aolep aikuj ukweļo̧k.”4

N̄an erreo kōn ukweļo̧k, jej joļo̧k 
jerawiwi ko ad im kwaļo̧ki n̄an Irooj im 
n̄an ekajet eo An ilo mour in ijo emenin 
aikuj ie (lale Katak im Bujen Ko 58:43). 
Alma ekar barāinwōt katakin bwe 
jej aikuj “bōktok jerbal ko in jim̧we” 
(Alma 5:35). Aolep men kein rej mōttan 
ļo̧k kūr in ekutkut an waļo̧k ilo jeje ko 
rekwojarjar n̄an itok n̄an Kraist.

Jej aikuj bōk kwojkwoj eo kajjojo 
Jabōt. Ilo kain̄i in jej kōm̧m̧an bujen ko 
im bōk kōjeraam̧m̧an ko me rej jipan̄ 
kōj eļļā ioon aolep kōm̧m̧an im ikdeelel 
ko me rej bōbrae kōj jān ad wanōk 
me Rilo̧mo̧o̧r ej kūr kōj n̄an tōpare 
(lale Matu 5:48; 3 Nipai 12:48). Ilo ad 
“kaarmejjete [kōj] make jān aolep men 
ko rejjab em̧m̧an, im iakwe Anij kōn 
aolep [ad] maron̄, ļōmņak im kajoor,” 
innem jemaron̄ “weeppān ilo Kraist” im 
“kokwōjarjar” kōn to̧o̧rļo̧k in bōtōktōk-
in n̄an “kwōjarjar, ejjeļo̧k libbijinjin” 
(Moronai 10:32–33). Juon kōjeraam̧-
m̧an em̧m̧an! Juon menin bwilon̄, 
ekabwilōn̄lōn̄! Juon kōjeraam̧m̧an!

II. Eddoik Bōd ko im Ekajet ko  
an Mour in

Juon iaan unin karōk eo an Anij n̄an 
idajon̄jon̄e mour in ej n̄an “mālejjon̄e” 
kōj “n̄an lale eļan̄n̄e [ jenaaj] kōm̧m̧ani 

aolep men ko jabdewōt Irooj [ad] 
Anij enaaj jiron̄ [kōj]” (Ebream 3:25). 
M̧ōttanļo̧k karōk in, ej ad eddo n̄an 
Anij im n̄an ro Karejaran, im aolep 
eddo in bōd ko ekoba jim̧or ekajet ko 
an mour in im ekajet ko rekwojarjar.

Ilo Kabun̄ eo an Irooj, ekajet ko 
an mour in n̄an membōr ro ak ro me 
rejjab membōr ej eddo ko an ritōl ro 
me rej kappukot tōl eo ekwojarjar. Ej 
aer eddo n̄an ekajet armej ro me rej 
kappukot n̄an itok n̄an Kraist n̄an 
bōk kajoor in Pinmuur eo An ilo iaļan 
bujen eo n̄an mour indeeo. Ekajet ko 
an mour in rej kwaļo̧k elan̄n̄e juon 
armej ej pojak n̄an peptaij. Armej 
in erreo ke n̄an bōk juon mālim n̄an 
delo̧n̄e tampeļ eo? Em̧ōj ke an armej 
in me em̧ōj joļo̧k etan jān rekoot ko 
an Kabun̄ in ukweļo̧k n̄an jon̄an eo 
emenin aikuj kōn Pinmuur eo an Jisōs 
Kraist n̄an bar kadelo̧n̄e kōn peptaij?

N̄e juon riekajet ilo mour in kūr jān 
Anij n̄an kōmālim juon armej n̄an wōn-
m̧aanļo̧k wōt, āinwōt kōn maron̄ ko n̄an 
delo̧n̄e tampeļ, ejjab meļeļein bwe armej 
in elukkuun wānōk, im ejjab jeorļo̧k 
jabdewōt jerawiwi. Elder Spencer W. 

Kimball ekar katakin bwe ālkin mour 
in “joļo̧k kaje ko” armej eo “ej aikuj bar 
kappukot im kam̧ool jān Anij ilan̄ juon 
ukweļo̧k eo em̧ool, im emaron̄ jolok 
ruōn.”5 Im eļan̄n̄e kōm̧m̧an ko ad rena-
na im ikdeleel rej pād wōt ilo aer jan̄in 
ukweļo̧k m̧ae iien Ekajet eo Āliktata, 
armej eo ekar jab ukweļo̧k enaaj pād 
wōt ilo an ettoon. Eddoik bōd eo ālikta-
ta, ekoba karreo eo eļap an ukweļo̧k, ej 
ikōtaan kōj kajjojo im Anij.

III. Jerkakpeje im Ekajet eo Āliktata
Ekajet eo eļap im ekkā kōmeļeļe-

iki ilo jeje ko rekwojarjar ej Ekajet eo 
Āliktata ālkin Jerkakpeje (lale 2 Nipai 
9:15). Elōn̄ eoon ko rej kwaļo̧k bwe 
“jenaaj jutak im̧aan tūroon in ekajet an 
Kraist” (Rome 14:10; bar lale 2 Nipai 
9:15; Mosaia 27:31) “ekajet ekkar n̄an 
kōm̧m̧an ko kar kōm̧m̧ani ilo ānbwinnin 

kanniōk” (Alma 5:15; bar lale-+9 
Revelesōn 20:12; Alma 41:3;9 3 Nipai 
26:4). Naaj ekajet kōj aolep “ekkar n̄an 
jerbal ko aer” (3 Nipai 27:15) im “ekkar 
n̄an ikdeelel [ko] an burueer” (Katak im 
Bujen Ko; bar lale Alma 41:6).

Unin Ekajet in Āliktata ej n̄an ļōme 
eļan̄n̄e em̧ōj ad tōpare ta eo Alma ekar 
kōmeļeļeiki āinwōt juon “oktak in eka-
joor ilo būruōmi” (lale Alma 5:14, 26), ijo 
jej erom armej ro rekāāl, ilo aer “jab bar 
itok wōt in kōm̧m̧an nana, ak n̄an kōm̧-
m̧an em̧m̧an wōt” (Mosaia 5:2). Riekajet 
eo ej ad Rilo̧mo̧o̧r, Jisōs Kraist (lale Jon 
5:22; 2 Nipai 9:41). Ālkin jerkakpeje eo 
An jenaaj aolep kwaļo̧k m̧ool “bwe eka-
jet ko An rejim̧we” (Mosaia 16:1; bar lale 
27:31; Alma 12:15), kōnke An kajoorpō-
tata (lale 2 Nipai 9:15, 20) em̧ōj leļo̧k n̄an 
E juon jeļāļo̧kjeņ ewāppen kōn aolep ad 
kōm̧m̧an im ikdeelel, jim̧or ro rejim̧we 
ak ro rekar ukweļo̧k ak ro me rekar jab 
ukweļo̧k ak rekar jab oktak.

Jeje ko rekwojajar rej kōmeļeļeiki 
wāween Ekajet in Āliktata. Alma ej kata-
kin kōj bwe jim̧we eo an Anij ej menin 
aikuj bwe ilo jerkakpeje eo “aolep men 
kein ren bar jepļaak n̄an jekjek ko aer 
reweeppān” (Alma 41:2). Meļeļein bwe 
“eļan̄n̄e jerbal ko aer raar em̧m̧an ilo 
mour in, im ikdeelel ko an būrueer raar 
em̧m̧an, . . . ilo raan eo āliktata [renaaj] 
bar jepļaak n̄an men eo em̧m̧an” (Alma 
41:3). Ej āinļo̧k wōt, “eļan̄n̄e jerbal ko 
aer [ak ikdeelel ko aer] rej nana naaj 
bar jepļaakļo̧k n̄an er kōn nana” (Alma 
41:4–5; bar lale Hilamōn 14:31). Ej 
āinļo̧k wōt, rikanaan Jekab ekar katakin 
bwe ilo Ekajet eo Āliktata “ro rem̧m̧an 
renaaj em̧m̧an wōt, im ro rettoon renaaj 
ettoon wōt” (2 Nipai 9:16; bar lale 
Mormon 9:14; 1 Nipai 15:33). Wāween 
eo in kar kōjerbale m̧okta jān an kar 
Moronai kar ņa etan “jikin ekajet ejouj 
an Jeova Eļap, Rikajet Indeeo an jim̧or 
ro remour im ro remej” (Moronai 10:34; 
bar lale 3 Nipai 27:16).

N̄an kam̧ool bwe jenaaj erreo im̧aan 
mejān Anij, jej aikuj ukweļo̧k m̧okta jān 
Ekajet eo Āliktata (lale Mormon 3:22). 
Āinwōt an Alma ba kōn ļaddik eo nejin 
ejerawiwi, jejjab maron̄ ņooj jerawiwi 
ko im̧aan mejān Anij, “im eļan̄n̄e kwōj 
jab ukeļo̧k renaaj jutak āinwōt juon 
kam̧ool ņae eok ilo raan eo āliktata” 
(Alma 39:8; eoon in eaorōk kar koba-
iktok). Pinmuur eo an Jisōs Kraist ej 
letok n̄an kōj wāween eo wōt n̄an tōpar 
karreo eo emenin aikuj kōn ukwe-
ļo̧k, im mour in ej iien n̄an kōm̧m̧ane 
menin. Men̄e em̧ōj katakin kōj bwe jet 
ukweļo̧k remaron̄ kōm̧m̧an ilo laļ eo an 
jetōb (lale Katak im Bujen Ko 138:31, 
33, 58), ejjab lukkuun alikkar menin. 
Elder Melvin J. Ballard ekar katakin: 
“Epidodoļo̧k n̄an eļļā im jerbal n̄an 
Irooj jim̧or ilo kanniōk im jetōb ko me 
rej ippān doon im erom̧ juon wōt. En̄in 
ej iien eo me armej epidodo aer po im 
deel. . . . Mour in ej iien n̄an ukweļo̧k.”6

N̄e jej ukweļo̧k, jej bōk kam̧ool eo 
an Irooj bwe jerawiwi ko ad, ekoba 
kōm̧m̧an im ikdeelel ko, renaaj erreo im 
ekajet eo āliktata me eobrak kōn tūria-
m̧o̧ naaj “jab bar keememeji” (Katak 
im Bujen Ko 58:42; bar lale Aiseia 1:18; 
Jeremia 31:34; Hibru 8:12; Alma 41:6; 
Hilamōn 14:18–19). Erreo jān Ukwe-
ļo̧k, jej karbab n̄an bōk mour indeeo, 
eo me Kiin̄ Benjamin ekar kōmeļeļeiki 
āinwōt “jokwe ippān Anij ilo wāween 
m̧ōņōņō eo ejjeļo̧k jem̧ļo̧kin” (Mosaia 
2:41; bar lale Katak im Bujen Ko 14:7).

Bar m̧ōttanļo̧k “karōk in jepļaaktok” 
eo an Anij (Alma 41:2), Jerkakpeje eo 
enaaj bar kōjepļaaktok “aolep men kein 
. . . n̄an jekjek im ļamļam eo eweeppān 
aer” (Alma 40:23). Menin ekoba wāp-
pen ko an aolep likjab ko ad ilo mour 
in kanniōk ak jab wānōk ko jej jelm̧ae 
ilo mour in, ekoba ilo iien ļotak ak kōn 
jorrāān ak nan̄inmej.

Jepļaaktok in ej ke kōwāppen kōj 
jān aolepān ad ikdeelel rejakwojarjar 
ak an̄n̄ūr ko jekar jab anjo̧ jāni? Menin 
ejjab maron̄. Em̧ōj katakin kōj bwe naaj 
ekajet kōj kōn ikdeelel ko ad barāinwōt 
kōm̧m̧an ko ad (lale Alma 41:5; Katak 
im Bujen Ko 137:9) im bwe jekdo̧o̧n ad 
ļōmņak naaj kajeik kōj (lale Alma 12:14). 
Jejjab aikuj “aepedped kōn raan in 
ukeļo̧k eo [ad]” m̧ae mej, Amulek ekar 
katakin (Alma 34:33), kōnke ejja jetōb 
eo wōt an ānbwinnid ilo mour in—
men̄e an Irooj ak an devil—“enaaj wōr 
an kajoor n̄an bōk [ānbwinnid] ilo laļ 
eo ejjeļo̧k jemļo̧kin” (Alma 34:34). Ad 
Rilo̧mo̧o̧r ewōr an kajoor im ej jutak im 
pojak iien otemjej n̄an karreoik kōj jān 
nana. Kiiō ej iien n̄an kappukot jipan̄ 
eo An n̄an ukweļo̧k jān nana ak ikdeleel 
ko im ļōmņak ko rejjakkar bwe ren 
erreo im pojak n̄an jutak im̧aan mejān 
Anij ilo Ekajet.

IV. Pein Tūriam̧o Ko
Jepooļ kōn karōk eo an Anij im 

aolepān kien ko An ej iakwe eo An 
n̄an kōj kajojjo, eo me “elukkuun ļap 

kōttōpare jān men ko otemjej . . . men-
nin kam̧ōņōņō tata n̄an jetōb” (1 Nipai 
11:22–23). Rikanaan Aiseia ekar kam̧ool 
bwe jekdo̧o̧n rinana me n̄e rej “jepļaak 
n̄an Irooj . . . enaaj tūriam̧o kake . . . 
[im] wūjlep in joļo̧k bōd” (Aiseia 55:7). 
Alma ekar katakin, “Lo, E ej jilkintok 
juon karuwainene n̄an aolep armej, 
bwe pein tūriam̧o kake rej erļo̧k n̄an er” 
(Alma 5:33; bar lale 2 Nipai 26:25–33). 
Irooj eo emōj an jerkakpeje ekar ba 
n̄an riNipai ro, “Lo, pein tūriam̧o eo 
Aō ej erļo̧k waj n̄an kom̧, im jabdewōt 
eo enaaj itok, e Inaaj bōk” (3 Nipai 
9:14). Jān men kein im elōn̄ katak ko 
jet jān jeje ko rekwojarjar, jejjeļā bwe 
Rilo̧mo̧o̧r eo ej iakwe ej erļo̧ke pein n̄an 
bōk aolep em̧m̧aan im kōrā ro ilo juon 
jekjek in iakwe eo me E ekar kapilōk 
kōj kake n̄an m̧ōņōņō kōn kōjeraam̧-
m̧an ko reļļap repojak ippān Anij n̄an 
ajri ro Nejin.7

Kōnke karōk eo an Anij im Pinmuur 
eo an Jisōs Kraist, Ij kam̧ool kōn juon 
“kōjatdikdik emeram” bwe Anij ej 
iakwe kōj im jemaron̄ erreo kōn jerbal 
in ukweļo̧k. Em̧ōj kallim̧ur kōj bwe “n̄e 
[ jenaaj] bun̄ m̧aanļo̧k, kwojkwoj ioon 
naan an Kraist, im niknik n̄an jem̧ļo̧kin, 
lo, āindein Jemān ej ba: Kom̧ naaj bōk 
mour indeeo” (2 Nipai 31:20). Jen aolep 
kōm̧m̧an āindein, Ij akweļap im jar ilo 
etan Jisōs Kraist, amen. ◼

kōn ennaan in; mekarta, iaar lo ilo e 
juon kije ealikkar me eaar kōļapļo̧k aō 
nōbar e im jokāālet eo eaar kōm̧m̧ane.

Allōn̄ ko tokālik, ke Ivan eaar jerbale 
mijen eo an, eaar wōr aō iien em̧m̧an 
n̄an ļōmņak juon iien kakkije ippān riji-
kuuļ ro m̧ōtta. Kōm kar kōņaan kam̧ō-
ņōņōik jem̧ļo̧k in iiō in high school ko 
am im joļo̧k jet raan ko ilo lojet.

Iaar je juon leta n̄an mijenede eo 
jeiū, kwaļo̧k kōn karōk ko aō n̄an iien 
kakkije eo ilo jōm̧ar eo. Eaar bar jejetok 
bwe jikin eo eaar jerbal ie eaar pād ilo 
iaļ eo n̄an ijo ij jibadōkļo̧k. Iaar ļōmņak 
enaaj kar juon ļōmņak em̧m̧an n̄an bōj-
rakļo̧k im loļo̧k e. Eaar jab m̧ae tokālik 
me iaar ekkatak bwe mijenede ro rejjjab 
aikuj in loļo̧k er jān baam̧le.

Iaar kōm̧m̧ani aolep karōk ko. Ij 
keememej jijet ilo baj eo ļōmņak kōn 
aolep limo ko Ivan im n̄a naaj kar 
kōm̧m̧ani ippān doon ilo rainin eaiboojo 
edet. Kōm kōn m̧ōn̄ā in jibbon̄, bwe-
bwenato, ikkure ilo bok, aļ kōjeje—enaaj 
wōr juon iien am em̧m̧an ippān doon!

Ke baj eo eaar itaakļo̧k ilo jikin baj 
eo, iaar lo Ivan ej jutak turin bar juon 
likao, jim̧or ilo jōōt mouj ko im tae 
ko. Iaar to jān baj eo, kōm kar atba-
koj doon,im eaar kwaļo̧k kadkad in 

jet ennaan ko ippān baam̧le eo. Eaar 
jokāālet n̄an kar peptaij ilo Kabun̄ eo an 
Jisōs Kraist im Armej ro Rekwojarjar ilo 
Raan-ko Āliktata. Ro jinem im jemām 
raar kalimjōke kōn pere, im ij keememej 
jab kanooj meļeļe ta eo eaar waļo̧k. Juon 
iiō ak lōn̄ļo̧k tokālik, eaar letok n̄an 
kōm elōn̄ļo̧k ennaan ko rōkailbōkbōk: 
eaar jokāālet n̄an jerbal āinwōt juon 
mijenede an Kabun̄ in, eo kar meļeļe in 
bwe kōm ban naaj kar loe ium̧win ruo 
iiō ko. Ro jinō im jema raar jab m̧ōņōņō 

JĀN  ELDER  JUA N  PA B LO V ILLAR
Jān Jiljilimjuonn̄oul eo

Ij kam̧m̧oolol kōn kōjeraam̧m̧an eo kōn 
juon āinbwin kanniōk, eo ej juon menin 
letok ekabwilōn̄lōn̄ jān Jemedwōj Ilan̄. 
Āinbwinid ewōr elōn̄ļo̧k jān 600 m̧ajōļ 
ko ie.1 Elōn̄ m̧ajōļ ko rej aikuj kōmour-
ur n̄an maron̄ bwe ren pād ilo jekjek eo 
ememourur n̄an kōm̧m̧ani m̧akūtkūt ko 
ad raan otemjej. Jej aikuj kōļapļo̧k eļap 
kijejeto in kōļmenļo̧kjeņ riit im ekkatak 
kōn m̧ajōļ ko ad, bōtaab eļan̄n̄e jej ļōm-
ņak menin enaaj kōm̧m̧an aer kajoor-
ļo̧k, jenaaj lukkuun in inepata. M̧ajōļ 
ko ad rej eddōkļo̧k n̄e wōt jej kōjerbali.

Iaar itok n̄an kile bwe menin letok 
ko ilo jetōb rej jerbal ilo ejja wāween 
in wōt. Rej barāinwōt aikuj in kōm̧a-
kūtkūti n̄an aer eddōkļo̧k. Menin letok 
eo an tōmak ilo jetōb, n̄an waanjon̄ak, 
ejjab baj juon en̄jake ak juon tam̧m̧ūn; 
ej juon pedped in katak an jerbal me 
emakijkij an waļo̧k ilo jeje ko rekwojar-
jar ej ekkejeļo̧k n̄an verb eo kōmourur.2 
Baj riit im ekkatak wōt kōn m̧ajōļ ko 
ejjab bwe n̄an ejaak m̧ajōļ, riit im ekka-
tak kōn tōmak ilo jabkobaiktok jerbal 
ejjab bwe n̄an kalōk tōmak.

Ke iaar 16 iiō detta, ļaddik eo jiū, 
Ivan, eo eaar 22 an iiō ilo tōre eo, eaar 
itok n̄an m̧weo juon raan im kwaļo̧k 

Kōmoururi M̧aajōļ  
in Jetōb ko Ad

Baj riit im ekkatak wōt kōn m̧ajōļ ko ejjab bwe 
n̄an ejaak m̧ajōļ, riit im ekkatak kōn tōmak ilo jab 
kobaiktok jerbal ejjab bwe n̄an kalōk tōmak.

eo m̧ōttan. Kōn jab bar jerwane juon 
minit, iaar jiron̄ ļeo jeiū karōk ko aō 
n̄an raan eo, bōtaab ekar dik aō jeļā ta 
eo Ivan eaar jikejuuļi. Eaar reitok n̄an 
eō, kar ettōn̄, im kar ba, “Aaet! Ijowōt 
ke, jej aikuj kōm̧m̧ane jet jerbal ko 
m̧okta. Kwoj ke itok ippām tok?” Iaar 
errā, ļōmņak bwe enaaj kar bwe am iien 
n̄an lem̧ōņōņō ilo bok ko ālkin wōt.

Raan eo, elōn̄ļo̧k jān 10 awa ko, 
iaar etetal ilo aolepān iaļ ko an jikin eo 
ippān ļeo jeiū im eo m̧ōttan. Iaar ettōn̄ 
n̄an armej ro aolepān raan eo. Iaar iak-
iakwe armej ro ijjan̄in kar lo er ilo mour 
e aō. Iaar kōnono n̄an aolep, kōļaļļaļ 
ilo kōjām ko an ruwaimejet ro, im kar 
loļo̧k armej ro ļeo jeiū im eo m̧ōttan 
raar katakin.

Ilo baj juon iien loļo̧k, ļeo jeiū im eo 
m̧ōttan raar katakin kōn Jisōs Kraist 
im karōk in lo̧mo̧o̧r. Ilo jidimkij, Ivan 
eaar bōjrak im reitok n̄an n̄a. N̄an aō 
bwilōn̄, eaar ilo mera kajjitōk ippa n̄an 
kwaļo̧k ļōmņak eo aō kōn ta eo kar 
katakin. Ruum̧ eo eaar ikōn̄, im aolep 
mej ko raar iooktok n̄a. Kōn jet apan̄ 
ko, āliktata iaar lo naan ko im kwaļo̧k 
en̄jake ko aō kōn Rilo̧mo̧o̧r eo. Iaar jab 
jeļā eļan̄n̄e ta eo iaar kwaļo̧k eaar jim̧we 
ak bōd. Ļeo jeiū eaar jab kajim̧we eō; 
ilo wāween eo juon, eaar kam̧m̧oolol eō 
kōn kwaļo̧k ļōmņak im en̄jake ko aō.

Ilo awa ko kōm kar pād ippān doon, 
ļeo jeiū im eo m̧ōttan raar jab joļo̧k 
juon iien katakin juon katak n̄an n̄a 
wōt, aaet iaar bōk eļapļo̧k jeļā jān aolep 
iien bwebwenato ko aō m̧oktļo̧k ippān. 

Iaar kam̧ool kōn ekōjkan an paotok ko 
kar oktak ke an armej ro bōk meram 
in jetōb eo ilo mour ko aer. Iaar lo 
ekōjkan an jet iaer lo kōjatdikdik eo ilo 
ennaan ko, im iaar ekkatak ekōjkan an 
jerbal n̄an ro jet im meļo̧kļo̧k eō make 
im ikdeelel ko aō make. Iaar kōm̧m̧ane 
ta eo Rilo̧mo̧o̧r eo eaar katakin: “Eļan̄-
n̄e jabdewōt armej e kōņaan ļoor eō, en 
make kaarmejjete.”3

Reilikļo̧k, ij kile bwe tōmak eo aō 
eaar eddōkļo̧k raan jab eo kōnke ļeo 
jeiū eaar letok n̄an eō iien eo em̧m̧an 
n̄an kōjerbale. Iaar kōjerbale ke kōm 
kar riit jān jeje ko rekwojarjar, kappukōt 
armej ro n̄an katakin, kar kwaļo̧k naan 
in kam̧ool, jerbal n̄an ro jet, im ko eier-
ļo̧k. Ekar ejjeļo̧k am iien n̄an aļ kōjeje 
raan jab eo, bōtaab būruwō eaar obrak 
kōn meram eo jān lan̄. Iaar jab lo em̧ool 
juon bok edik ilo parijet eo, bōtaab iaar 
en̄jake an tōmak eo aō eddōk āinwōt 
juon ine in mustard edik.4 Iaar jab joļo̧k 
raan eo edet āinwōt juon turōj, bōtaab 
iaar bōk en̄jake ko rem̧m̧an, im kōn jab 
kile, iaar juon mijenede—em̧ool ilo aō 
kar jab juon membōr in Kabun̄ in!

IIen ko Rem̧m̧an n̄an Kōkajoorļo̧k 
M̧ājōļ in Jetōb ko

Kōnke kōn Jepļaaktok eo an gospel 
eo, jemaron̄ itok n̄an meļeļe ekōjkan 
an Jemedwōj Ilan̄ jipan̄ kōj kōļapļo̧k 
menin letok ko ilo jetōb. Enaaj āinwōt 
eļapļo̧k An naaj letok n̄an kōj iien ko 
rem̧m̧an n̄an kōļapļo̧k menin letok ko 
ijello̧kin baj litok wōt n̄an kōj ilo an 

ejjeļo̧k kijejeto ilo jetōb im kanniōk. 
Eļan̄n̄e jej jokkuun wōt juon ippān 
Jetōb eo An, jenaaj ekkatak n̄an kile 
iien ko rem̧m̧an innām jerbali.

Eļan̄n̄e jej pukōt eļapļo̧k kijenmej, 
jemaron̄ lo kōj make aikuj in kōjerbale 
ilo ad kōttar juon uwaak. Eļan̄n̄e jekō-
ņaan bōk eļapļo̧k iakwe n̄an ro rūturid, 
jemaron̄ kalōke jān jijet turin juon eo 
ekāāl ilo m̧ōn jar eo. Kōn tōmak ejjeļo̧k 
oktak: n̄e pere ko rej itok n̄an ļōmņak 
ko ad, lōke ilo kallim̧ur ko an Irooj 
renaaj menin aikuj n̄an bun̄ m̧aanļo̧k. 
Ilo wāween in, jej kōmourur m̧ajōļ in 
jetōb ko im kōļapilo̧k n̄an un jān kajoor 
ko ilo mour ko ad.

Enaaj bōlen jab pidodo ilo jinoin, im 
ilo m̧ool emaron̄ erom juon idajon̄jon̄ 
eļap. Naan ko an Irooj, kōn rikanaan 
Moronai, rej jerbal n̄an kōj rainin: 
“im eļan̄n̄e armej rej itok n̄an Eō Inaaj 
kwaļo̧k n̄an er aer m̧ōjņo̧. Ij leļo̧k n̄an 
armej m̧ōjņo̧ bwe ren maron̄ ettā bōro; 
im Aō jouj ebwe n̄an aolep armej ro rej 
kōttāik er Im̧aō; bwe eļan̄n̄e rej kōttāik 
er Im̧aō, im wōr aer tōmak ilo N̄a, 
innām Inaaj kōm̧m̧an mennin m̧ōjņo̧ ko 
ren erom kajoor n̄an er.”5

Ij kam̧m̧oolol kōn ļeo jeiū Ivan, eo 
eaar jab kwaļo̧k wōt gospel eo ippa ak 
barāinwōt kajju kar kūr eō n̄an mour 
kake im kile m̧ōjņo̧ ko aō. Eaar jipan̄ eō 
bōk kūr eo an M̧aajta eo: “Kwōn itok 
im ļoor eō”6—n̄an etetal āinwōt an kar 
Rilo̧mo̧o̧r eo etetal, kappukōt āinwōt 
an Rilo̧mo̧o̧r eo kar kappukōt, im iakwe 
āinwōt an Rilo̧mo̧o̧r eo iakwe kōj. Allōn̄ 
ko tokālik, ālkin en̄jake in mijenede eo 
aō, iaar kāālet n̄an kar peptaij im n̄an 
jerbale mijen eo aō make.

Jen bōk kūr eo an Būreejtōn 
Russell M. Nelson im im lukkuun itok 
n̄an Rilo̧mo̧o̧r eo7 kōn kile m̧ajōļ ko me 
rej aikuj eļapļo̧k m̧akūtkūt ilo jetōb im 
jino kōmoururi. Menin ej juon ettōr 
aitok, juon marathon, ijello̧kin juon 
ettōr kadu, kōn menin jab meļo̧kļo̧k men 

Nejin Anij emake wōt ekar letok mour 
eo an ilo an bokake Eo Jemen.3 Jisōs 
ekar kamool, “N̄a seperd em̧m̧an; sep-
erd eo em̧m̧an ej leļo̧k mour eo an n̄an 
siip ko.4 Jisōs ewōr an kajoor n̄an letok 
mour eo an im kajoor n̄an bar barāin-
wōt boke.5 Ilo an pād Ippān Jemān 
rainin, Riļo̧mo̧o̧r eo ej kōjeraam̧m̧an 
kōj, jim̧or āinwōt ad seperd em̧m̧an im 
āinwōt Ļaam̧ an Anij.

Āinwōt ad Seperd em̧m̧an, Jisōs 
Kraist ej kūr ilo Anikien im etaer. Ej 
pukot im kakobaiik kōj. Ej katakin kōj 
elmen jerbal in karejar ilo iakwe. Jān 
ļōmņak kōn naan kein jilu, jinoin kōn 
E ej kūr kōj ilo Ainikien im ilo Etan.

M̧okta, ad Seperd em̧m̧an “ej kūr 
siip ko an make ilo etaer. . . . Rejeļā 
Ainikien.”6 Im “ilo etan make ej kūr eok, 
eo ej etan Kraist.”7 Ilo ad kapukōt ilo 
m̧ool n̄an ļoor Jisōs Kraist, ikdeelel ej 
itok ilo em̧m̧an, n̄an iakwe Anij, im n̄an 
jerbal n̄an E.8 Ilo ad ekkatak, linūri, im 
jar; ilo ad iien otemjej kōkāāl bujen ko 
ad ilo iien kwojkwoj im ilo tampeļ; im 
ilo ad karuwainene aolep n̄an gospel in 
An im katak ko, jej ron̄jake Ainikien.

Ilo raan kein ad, Būreejtōn 
Russell M. Nelson ej ko̧o̧njeļe kōj n̄an 

JĀN  ELDER  GERRIT  W.  GONG
Jān Doulul eo an Jon̄oulruo Rijilōk ro

Ro jeiū im jatū rejitōn bōro, ewōr ke 
iien kwaar n̄ak kiki im kwaar kajjieon̄ 
bōnbōn jiip ilo kōļmenļo̧kijen eo am̧? 
Ilo an jiip ko kājoon oror eo, ko bōn-
bōn:1, 2, 3, . . . 245, 246, . . . 657, 658 . . .1

Ilo baj n̄a, bōnbōn jiip ejjab kōm̧-
m̧an men in aō kiki ļo̧k. Ij inepata eļan̄-
n̄e enaaj bōd kilen aō bōnbōn, menin ej 
kōm̧m̧an bwe in ruj wōt.

Kōn ļaddik eo ekar lale jiip ko ekar 
erom̧ kiin̄, jej kwaļo̧k:

“Jeova ao sepherd; ijamin aikuj.
“Ej kababu iō ilo meļaaj in wūjooj 

e maroro: Ej tōl iō ilo dān ko re ļae.
“Ej kakajoor eō.”2

Ilo iien Ijtō in, jej kemeemej Seperd 
eo Em̧m̧an, eo ej barāinwōt Laam̧ an 
Anij. Ilo aolepān taitōļ ko An rekwojar-
jar, ko jet rejjab eļapļo̧k aer pidodo ak 
ba. Eļap ad ekkatak jān Rilo̧mo̧o̧r eo eo 
ej make ba E ej Seperd eo Em̧m̧an im 
jān naan in kam̧ool an rikanaan ro ke E 
ej Ļaam an Anij. Jerbal im kakōllā kein 
relukkuun kajoor—wōn eo enaaj em̧-
m̧anļo̧k an kaenōm̧m̧an kōj jān Ļaam̧ 
eo jān Seperd eo, im wōn eo em̧m̧anļo̧k 
an nej ad Seperd jān Ļaam̧ an Anij?

“Bwe kōn an Anij yokwe laļ, Ear 
letok juon wōt Nejin Ear keotak,” im 

Seperd Em̧m̧an,  
Ļaam̧ an Anij

Jisōs Kraist ej kūr kōj ilo Anikien im ilo Etan.  
Ej pukot im kakobaiik kōj. Ej katakin kōj elmen 
jerbal in karejar ilo iakwe.

ko reddik ak m̧akūtkūt ko ilo jetōb 
rejjab jem̧ļo̧k me renaaj kōkajoorļo̧k 
m̧ajōļ ko ilo jetōb raorōk. Eļan̄n̄e jej 
kōņaan kōļapļo̧k tōmak eo ad, innām 
jen kōm̧m̧ani men ko raikuji tōmak.

Ij kwaļo̧k aō kam̧ool bwe jej ajri 
ro nejin Jemedwōj Ilan̄ eo em̧m̧an. 
Nejin, Jisōs Kraist, ej iakwe kōj. Eaar 
itok n̄an laļ in n̄an kwalo̧k n̄an kōj 
iaļ eo innām kar letok An mour n̄an 
letok n̄an kōj kōjatdikdik. Rilo̧mo̧o̧r 
eo ej kūr kōj n̄an ļoor waanjon̄ak eo 
An eweppān, n̄an kōjerbal tōmak eo 
ad ilo E im Pinmuur eo An, im n̄an 
kōļapļo̧k aolep menin letok ko ilo 
jetōb me kar kōjeraam̧m̧an kōj kaki. 
E ej iaļ eo. En̄in ej aō naan in kam̧ool 
ilo etan Jisōs Kraist, amen. ◼

kūr Kabun̄ eo kōn et eo Jisōs Kraist 
ekar kwaļo̧ke: Kabun̄ eo an Jisōs Kraist 
im Armej ro Rekwojarjar ilo Raan-ko 
Āliktata.9 Irooj ej ba, “Jabdewōt men 
kom̧ naaj kōm̧m̧an, kom̧ naaj kōm̧m̧an 
ilo Eta; kōn menin kom̧ naaj ņa etan 
kabun̄ eo ilo Eta; im kom̧ naaj kajjitōk 
ippān Jemād ilo Eta bwe E en naaj 
kōjeraam̧m̧an kabun̄ eo kōn Eō.”10 Ilo 
aolepen laļ in, ilo būruer im ilo moko 
imōd, jej kur n̄an Jemād ilo etan Jisōs 
Kraist. Jej kam̧ooļol kōn kōjeraam̧m̧an 
kōn imoko im̧ōd, kabun̄jar eo rie jān 
Kabun̄ in, katak kōn gospel eo, im 
kōm̧m̧ani m̧akūtkūt ko an baam̧le.

Kein karuo, Seperd eo em̧m̧an ej 
pukot im kobaik kōj ilo juon wōt oror. 
Ej kajjitōk, “Armej ot iaami jibukwi sip 
ippān, eļan̄n̄e juon iaer e jako, e jab 
likūt ruwatimjuonn̄oul im ruwatimjuon 
ilo āne jemaden, im ilo̧k ilo̧kōnļo̧k eo e 
jako, n̄an tōre eo enaaj lo e?”11

Ad Rilo̧mo̧o̧r ej pukōtļo̧k juon im 
n̄an ruwatimjounn̄oul im ruwatimjuon, 
ekkā ilo juon wōt iien. Ilo ad jerbal 
in karejar, jej kile ruwatimjounn̄oul 
im ruwatimjuon ko ro rej pen im jab 
em̧akūtkūt, men̄e alkin ad pukoteļo̧k eo 
em̧ōj an jako. Irooj ej pukote im kojpā-
rok kōj “ilo aolep jikin ko,”12 “jān aolep 
kona ko emān ilo laļ in.”13 Ej kakobaik 
koj ilo bujen ko rekwojarjar im ilo 
en̄taan in bōtōtōk in.14

Rilo̧mo̧o̧r eo ekar ba n̄an rikaļoor ro 
An ilo Kallim̧ur Ekāāl, “Bwe sip ko jet 
Aō, rejjab jān wōrwōr in.”15 Ilo Amedka, 
Irooj eo ekar jerkakpeje ekar kam̧ool 
n̄an ajri in bujen ro nejin Liai, “Kom̧ ej 
aō sip.”16 Im Jisōs ej ba sip ko jet renaaj 
ron̄ Ainikien.17 Ej juon kōjeraam̧m̧an 
bwe Bok in Mormon ej bar juon kalli-
m̧ur eo ej kam̧ool ainikien Jisōs Kraist.

Jisōs Kraist ej karuwainene 
Kabun̄ in n̄an bōke aolep ro rej ron̄ 

Ainikien18 im kōjparok kien ko An. 
Katak ko an Kraist ekoba peptaij 
kōn dān im kōn kijeek im Jetōb 
Kwojarjar.19 Nipai ej kajjitōk, ”N̄e 
Lamb an Anij, E ekwōjarjar, Eaikuj 
kar peptaij kōn dān, n̄an kam̧ool 
em̧m̧an otemjej, O innām, ewi jon̄an 
ļapļo̧k in ad aikuj, ro rejjab ekwōjar-
jar, in peptaij, aaet, em̧ool kōn dān!”20

Rainin Rilo̧mo̧o̧r eo ad ekōņaan bwe 
ta ko jej kōm̧m̧ani im wōn eo jenaaj 
erom̧ enaaj karuwainene ro jet n̄an itok, 
ļoor E. Itok pukote iakwe, mour, ippān 
doon, im bujen ko rej An, ekoba tampeļ 
eo ekwojarjar mōn Anij, ijo katak ko 
rekwojarjar ilo lo̧mo̧o̧r emaron̄ kōje-
raam̧m̧an aolep baam̧le ko, bwe kobaik 
tok im̧ōn Israel ilo laļ in ilo ijo rājet.21

Kein kajilu, āinwōt “Seperd an 
Israel,”22 Jisōs Kraist ej kwaļo̧k lukkuun 
wāween elmen an seperd ro an Israel 
jerbal in karejar ilo iakwe. Ne Irooj ej 
kajjitōk jej ke iakwe E, āinwōt An kar 
kōm̧m̧an ippān Simon Piter, Rilo̧mo̧o̧r 
eo ad ej akweļap: “Naajdik Ļaam ko 
Aō. . . . Naajdik Jiip ko Aō. . . . Naajdik 
jiip ko Aō.”23 Irooj ej kallim̧ur bwe 
eļan̄n̄e seperd ro An rōnaaj naajdik 
ļaam̧ ko an im sip, ro ilo wōrwōr eo 
An, “rejamin mijak, ak aiaea, barāinwōt 
reban likjab.”24

Seperd eo ad Em̧m̧an ej kakkōl bwe 
seperd in Isreal ren jab kiki,25 ejjab 
jeppļōkļōk ak kōm̧m̧an bwe sip ko ren 
jab pilo,26 ejjab reiļo̧k ilo iaļ ko ad make 
kōn kōttōbar ko ad make.27 Seperd ro 
an Anij rej aikuj kajoor, mour, pen bwe 
eo ej rup, ej bar boktok eo ekar jakoļo̧k, 
pukote eo ekar jabwebwe.28

Irooj ej barāinwōr kakkōl ro rej 
jerbal wōt n̄an kapok jeram̧m̧an, ro rej 
jab “kea kōn sip ko”29 im “rikanaan ro 
reriab, ro rej itok n̄an kom̧ kilin sip, ak 
ilowa rej kidu olip rellāj.”30

Seperd eo ad Em̧m̧an ej m̧ōņōņō 
ne jej ekkatak kōn kajjojo anemkwoj 
in kālet ippān kōņaan im tōmak. Ro 

ilo wōrwōr eo An rej reiļo̧k n̄an ad 
Rilo̧mo̧o̧r ilo kam̧m̧oolol kōn en̄taan 
eo An. Jej kōm̧m̧an bujen n̄an ļoor E, 
ejjab ilo bajjōk, pilo, ak “ilo ejelļo̧k 
sip”, bōtaab ilo ikdeelel kōn aolepān 
būruweer im ļōmņak n̄an iakwe Anij 
im ro riturir, kotak doon ilo eddo ko an 
im em̧ōņōņō ippān doon. Ilo an Kraist 
letok aolepān An jān ankilaan eo Jemān, 
jej kauteej ilo ad bok ilo Etan. Jej em̧ōņō-
ņō ilo jerbal in an n̄an kobaik im jerbal 
in karejar n̄an aolep ajri ro nejin Anij.

Ro jeiū im jatū, Jisōs Kraist ej 
Seperd eo ad Em̧m̧antata. Kōnke ekar 
likūt mour eo An n̄an kōj im kiiō em̧ōj 
an jerkakpeje, Jisōs Kraist ej barāinwōt 
Ļaam an Anij ewāppen.31

En̄taan in an Ļaam an Anij kar baj 
kwaļo̧k kake jān jinoin. Juon enjeļ kar 
ba n̄an Adam kōn en̄taan eo an “ejeļo̧k 
oktak en̄taan eo an Eo Emake Wōt 
Nejin Jemān,” eo ej karuwainene kōj 
n̄an “ukweļo̧k im kūr ioon Anij ilo etan 
Nejin jān kiiō n̄an indeo.”32

Jemed Ebream, eo ekar ejaake bujen 
in kōjeraam̧m̧an n̄an aolep laļ ilo laļ 

in, kar en̄jake ta meļeļe n̄an katok kōn 
nejin eo emake wōt.

“Im Aisek ekar kōņaan n̄an Ebream 
eo jemen, im ba Jema: im ekar ba, “Na 
e, nejū. Im ekar ba, Lo kijeek im kane: 
ak ewi ļaam eo. . . ?

“Im Ebream ekar ba, Nejū, Anij 
enaaj make bōke ļaam eo.”33

Rikaļoor im rikanaan ro rekar loe 
m̧oktaļo̧k im m̧ōņōņō kōn katak in 
mijen eo an Ļaam̧ an Anij. Jon ilo Laļ 
eo M̧okta im Nipai ilo Laļ eo Ekāāl kar 
kam̧ool kōn “Ļaam̧ an Anij,”34 aaet, ejja 

eo Nejin Jemed Indeeo[,] . . . Rilo̧mo̧o̧r 
eo an laļ.”35

Abinadai ekar kam̧ool kōn en̄taan eo 
an Jisōs Kraist: “Aolep kōj, āinwōt sip, 
jaar jebwābwe; jaar jeorļo̧k jabdewōt 
iaad kajjojo n̄an iaļ eo an; im Irooj eaar 
likūt ioon [ jero̧wiwi] ko ad aolep.”36 
Alma ej ņae etan en̄taan eo aliktata im 
em̧m̧an tata an Nejin Anij “juon men eo 
eļap an aorōk jān aolep men.” Alma ej 
rōjan, “Tōmak ilo Ļaam̧ an Anij”; “itok 
im jab mijak.”37

Juon mōtta ekar kwaļo̧k elmen an 
kar bōk juon naan in kam̧ool aorōk 
kōn Pinmuur eo an Jisōs Kraist. Ekar 
rittoļo̧k ilo an tōmak bwe jarwiwi ej 
boktok eļap kaje, leak jān koj make. 
Ekar kajjitōk ippān Anij n̄an meļeļe kōn 
men in jeorļo̧k bōd. Ekar jar n̄an meļeļe 
im jeļā elmen an Jisōs Kraist jeorļo̧k 
bōd an ro rej ukweļo̧k, elmen an tiram̧o 
itok ilo kien.

Juon raan jar eo ekar uwaak ilo 
en̄jake eo an jetōb oktak. Juon ļaddik 
em̧m̧an dettan ekar ettōr jān lowaan 
juon m̧ōn wia kōn ruo pakij in m̧ōn̄ā 
ko ekar koote. Ekar ettōr ilowaan iaļ 
eo epoub, boss eo an m̧ōn wia eo ej 
kōpeļe, eo ekar jibwe e im jino lam̧ōj 
im ire ippān. Ilo an en̄jake im jab ekajet 
e ļaddik eo ekar koot emijak, in mōtta 
ekar loe an make obrak kōn būrom̧ōj 
kake. Ijeļo̧kin mijak im kea kōn an 
make kojbarok, ekar kaju etetal ļo̧k 
n̄an em̧m̧aan ro ruo rej illu. Ekar loe an 
make ba, “Inaaj kōļļāik m̧ōn̄ā kaņi. Jouj 
kōttōļo̧k e. Jouj kōttōļo̧k bwe in kōļļā 
wōņāān m̧ōn̄ā kani.”

Kōn en̄jake eo an Jetōb Kwojar-
jar im kar obrak kōn iakwe kar janin̄ 
en̄jake m̧okta, in mōtta ekar ba, “Men 
eo de ikar kōņaan kōm̧m̧ane ej jipan̄ 
im lo̧mo̧o̧ren ļaddik in.” In mōtta ekar 
ba ekar jino meļeļe kōn Jisōs Kraist 
im Pinmuur eo an—elmen im etke kōn 
erreo im weppan iakwe Jisōs Kraist 
ekar maron̄ en̄taan bwe en an Rilo̧mo̧o̧r 



100 M̧WEN̄AN EO AN ĀLKIN RĀLEP IN JABŌT | 7 EPRŌĻ 2019

im Ripinmuur, im etke ekar kōņaan 
āinwōt E.38

Jej bōre ad al:

Lale, Seperd eo Em̧m̧an ej kapukot,
Pukote ļaam ko rejebwebwe,
Boktok er kōn lan̄lōn̄,
Lo̧mo̧o̧r ilo ejjeļo̧k wōņāān.39

Āinwōt Ļaam an Anij, Rilo̧mo̧o̧r eo 
ejeļā eļan̄n̄e jej en̄jake ke jej make iaad, 
apdik, jaje, ak mijak. Ilo ettōņak, Nipai 
ekar loe kajoor eo an Ļaam̧ an Anij 
“[itok]” ioon ro rekwojarjar ilo kabun̄ 
eo an Ļaam, im ioon armej in bujen ro 
an Irooj. Mene “jej jepeļo̧kļo̧k ilo aolep-
ān mejān laļ . . . rekar kojparok kōn 
ekwojarjar im kōn kajoor eo an Anij ilo 
aiboojoj eo eļap.”40

Kallim̧ur in ej n̄an kōjatdikdik im 
aenōm̧m̧an ekoba raan ko ad.

Kwoj ke make wōt membōr in 
Kabun̄ in ilo baam̧le, jikuuļ, jikin jer-
bal, ak ijoko jikim. Branch eo am̧ ej ke 
jet iien dik ako ejjeļo̧k armej ie? Em̧ōj 
ke am̧ em̧m̧akūt n̄an juon jikin ekāāl, 
bōlen kōn bar juon kajin ako m̧anit ko 
reoktak? Ak wāween mour eo am em̧ōj 
an oktak, im men ko kwaar jab ļōmņak 
kake rej kiiō jelm̧ae eok? Rilo̧mo̧o̧r eo 
ej ba n̄an kōj, jekdoon jekjek rot ko 
ippād, wōn kōj, ilo naan ko an Aiseia: 

“Enaaj aitok aolep ļaam̧ ko an n̄an peiu, 
im kotak kōj ippān, im enaaj jipan̄ ro 
rej dik wōt.”41

Ro jeiū im jatū, Seperd eo ad 
Em̧m̧an ej kūr kōj ilo Ainikien im Etan. 
Ej pukote, aiintok, im itok n̄an armej 
ro An. Kōn rikanaan ro an rej mour 
im kōn koj, Ej karuwainene koj n̄an 
pukote aenōm̧m̧an, unin, mour, im 
m̧ōņōņō ilo tarlep in gospel eo em̧ōj 
an jepļaaktok im ilo iaļ in bujen eo An. 
Kōn waanjon̄ak, Ej katakin seperd ro 
an elmen jerbal ilo iakwe.

Āinwōt Ļaam̧ an Anij, jerbal eo an 
Jisōs ekwojarjar ekar ekkapit m̧okta im 
m̧ōņōņō kōn rikaļoor ro im rikanaan ro. 
Pinmuur eo an, ejjeļo̧k jemļo̧k in im n̄an 
indeeo, ej ioļap in karōk in m̧ōņōņō im 
unin kōm̧anm̧an eo. Ej ba n̄an kōj bwe 
ej kotak kōj itūrin menono eo an.

Ro jeiū im jatū, kōm̧m̧an bwe jen 
ikdeelel āinwōt “rikaļoor an Anij rej 
ettā im Ļaam,”42 bōlen juon raan etad 
en jeje ilo bok eo an Ļaam̧ eo n̄an 
mour,43 n̄an al al ko kōn Ļaam̧,44 n̄an 
ruwainene n̄an kōjota eo an Ļaam̧ eo.45

Āinwōt Seperd im Ļaam̧, Ej kūr, bar 
Itok “n̄an jeļāļo̧kjeņ eo em̧ool . . . an 
[ami] Rilo̧mo̧o̧r, . . . [am] seperd em̧m̧an 
im em̧ool.”46 Ej kallim̧ur bwe “kōn jouj 
[kōj] jemaron̄ [erom̧] weppan āinwōt 
Kraist.”47

Ilo Ijtō in, jej nebar E:
“Ekwojarjar ej Ļaam̧ eo!”48

“Hosanna n̄an Anij im Ļaam̧ eo!”49

Ij kam̧ool kōn E, Seperd eo ad 
Em̧m̧an tata, Ļaam̧ an Anij em̧m̧an tata. 
Ej kur koj ilo etad, ilo Etan—ilo et eo 
aorōk im ekwojarjar etan Jisōs Kraist—
amen. ◼

ko ad ālkin kweilo̧k ko an Kabun̄ in ilo 
Jabōt im kajjitōk, “Ta eo kwaar ekkatak 
kōn Rilo̧mo̧o̧r im gospel eo An rainin 
ilo im̧ōnjar?” jej aikuj in kajjitōk ilo 
kweilo̧k ko ad ilo Kabun̄, “Ta eo kwaar 
ekkatak kōn Rilo̧mo̧o̧r im gospel eo 

An ilo wiik in ilo kapijuknen eo am̧?” 
Lukkuun kōjparok raan in Jabōt, kein 
katakin eo ekāāl, oktak in jikejuuļ in 
kweilo̧k ko aolep rejipan̄ kōj ekkatak 
gospel in jim̧or ilo kapijuknen ko ad ak 
ilo kabun̄ in.

Kajjojo membōr ro an Kabun̄ eo an 
Jisōs Kraist im Armej ro Rekwojarjar 
ilo Raan-ko Āliktata ewōr juon aer 
make eddo n̄an ekkatak n̄an mour kake 
katak ko an Irooj im n̄an būki kain̄i ko 
kōn mālim eo ejejjet kōn lo̧mo̧o̧r n̄an 
mour ijo eutiejtata. Jejjab aikuj kōtļo̧k 
bwe Kabun̄ in āinwōt juon doulul en 
katakin ak jiron̄ kōj aolep men otem-
jeļo̧k jej aikuj jeļā n̄an kōm̧m̧ani n̄an 
erom̧ rijilōk ro rej wūjļepļo̧k im niknik 
n̄an jem̧ļo̧kin.2 Ijoke, eddo eo ad make 
ej n̄an ekkatak ta jej aikuj in ekkatak, 
n̄an mour ilo ad jeļā mour, im n̄an erom̧ 
wōn eo Maajta ekōņaan bwe jen erom̧. 
Im kapijuknen ko ad rej jikin ekkatak, 
mour, im erom̧.

Āinwōt juon ajri, Josep Smith eaar 
ekkatak kōn Anij ippān baam̧le eo an. 
Kijejeto ko an n̄an jeļā ankilaan Anij 
kōn e ekōm̧m̧an bwe Josep en pukot 
m̧ool eo ilubwiļjin elōn̄ oktak in kabun̄ 

ko, lukkuun kōļmenļo̧kjeņ kōn jeje ko 
rekwojarjar, im lukkuun jar n̄an Anij. 
Ke Josep Smith eo edik eaar jepļaak n̄an 
kapijuknen eo an jān Bukwōn in Wōjke 
eo ālkin wōt an Jemed im Nejin waļo̧k, 
eaar m̧oktata kōnono n̄an jinen. Im ke 
“eaar atrak ilo jikin kijeek in kōmāāņāņ 
eo, [ jinen] eaar kajjitōk ta eo ewōjake. 
[Josep] eaar uwaake, ‘Āinwōt juon, 
aolep men rem̧m̧an—N̄a ebwe aō pād.’ 
Innām [eaar] ba n̄an [ jinen], ‘em̧ōj aō 
jeļā kōn n̄a make.’”3 En̄jake eo an Josep 
make eaar letok juon jon̄ak eo ekajoor 
kōn ekkatak bwe jen aolep ļoore. Jej 
aikuj bar ekkatak ilo kōj make.

Jibadbad eo eļap ilo karōk eo an 
Jemedwōj Ilan̄ ej bwe ro Nejin ren erom̧ 
āinwōt E. Kōn menin, Eaar letok n̄an 
kōj jerbal ko raorōk n̄an eddōkļo̧k im 
wōnm̧aanļo̧k. Kallim̧ur eo ad n̄an ekka-
tak im mour ekkar n̄an m̧ool in eļapļo̧k 
an aorōk ilo juon lal me “eļōkapokpok”4 
im eļapļo̧k an nana. Jeban baj itok wōt 
n̄an kweilo̧k ko an Kabun̄ in im bōk 
kūņaad ilo būrookram̧ ko innām būki 
aolep im̧we im kōjparok ko an Jetōb me 
enaaj kōmaron̄ kōj “n̄an jutak ilo raan 
eo enana.”5

“Ro jinen im jemen ewōr aer eddo 
n̄an kōkaajririik ro nejier ilo iakwe im 
jim̧we.”6 Ritōl ro reim̧we an Kabun̄ in, 
rūkaki ro, im m̧akūtkūt ko rejipan̄ kije-
jeto ko an kajjojo im an baam̧le eddōk-
ļo̧k ilo jetōb. Men̄e jej aolep aikuj jipan̄ 
wōnm̧aanļo̧k ilo iaļen bujen in, jerbal 
eo ad eļaptata n̄an kōļapļo̧k mour in 
jetōb im niknik epād iood kajojo.

Keememej ke Nipai, nejin rikanaan 
Liai, kar ikdeleel n̄an lo, ron̄, im jeļā 
jān e make kōn kajoor eo an Jetōb 
Kwojarjar men ko jemen eaar jeļā ilo 
visōn eo kōn wōjke in mour. Nipai eaar 
lukkuun aikuji im eaar jeraam̧m̧an ke 
ej jodikdik kōn waanjon̄ok im katak ko 
jen ro “jinen im jemen rem̧m̧an.”7 Aaet, 
āinwōt Josep Smith, eaar kijōrjōr in 
ekkatak n̄an jeļā n̄an e make.

Eļan̄n̄e kom̧ aolep ak n̄a jeļā kōn 
Jisōs Kraist im gospel eo An em̧ōj an 
jepļaaktok kōn wōt ta eo armej ro jet rej 
katakin ak jiron̄ kōj, innām pedped in 
naan in kam̧ool eo ad kōn E im jerbal eo 
An raan-ko āliktata ej ekkal ioon bok.8 
Jen jab lukkuun pedped ioon ak baroik 
meram in gospel in im jeļā eo jen armej 
ro jet—men̄e jet ro jej iakwe im leke er.

Men eo eaorōktata, Rikanaan Josep 
Smith eaar katakin bwe kajjojo Armej 
ro Rekwojarjar ilo Raan-ko Āliktata 
reaikuj in meļeļe kōn e make “kōn jek-
jek im jibadbad ko an Anij ilo ad itok 
n̄an laļ in.”9

Men̄e jemaron̄ riiti im keidi aolep 
men kar je jān raan ko an Adam, kōn 
jemdoon eo an armej n̄an Anij im enjeļ 
ro ilo juon laļ tokālik, jej aikuj lukkuun 
jeļā jidik wōt kake. Riit en̄jake ko an ro 
jet, ak revelesōn eo leļo̧k n̄an er, emaron̄ 
jab letok n̄an kōj juon jeļā eo eļap kōn 
jekjek in jemdoon eo ad em̧ool n̄an 
Anij. Jeļāļo̧kjen kōn men kein maron̄ in 
būki wōt jen en̄jake eo ilo kain̄i ko an Anij 
karōki n̄an kōttōbar in.”10

Kōttōbrak kōttōbar in kōjeraam̧m̧an 
eo an Jetōb n̄an kōj make im baam̧le 
ko ej juon unin pedped in būrookram̧ 
im m̧akūtkūt ko an Kabun̄ eo an Jisōs 
Kraist im Armej ro Rekwojarjar ilo 
Raan-ko Āliktata rej erom̧ ekkatak eo 
ej pedped ilo m̧weo im Kabun̄ ej rie 
ilo iien tarlep in gospel in ilo raan kein 
āliktata.

Tōprak ko an Ekkatak eo Ejelet M̧weo̧ 
im Kabun̄ ej Rie

Kōtļo̧k bwe in kōmeļeļeik jidik ped-
ped ko rejelet n̄an an ļapļo̧k ekatak eo 
ejelet m̧weo̧ im Kabun̄ in ej rie .

Jikin ekkatak eo an mijenede eļap 
ej pād m̧weo̧; Jikin ekkatak eo an 
mijenede kein karuo rej pād ilo Provo, 
Manila, Mexico City, im jikin ko jet. 
Jabōt Jikuuļ kūlaaj ko ad reaikuj in 
jikin ekkatak eo an juon make im 
baam̧le ko ad; ejipan̄ ak Jabōt Jikuuļ 
kūlaaj ko kein karuo rej kōm̧m̧an ilo 
im̧ōnjar ko ad.

Jentōr ko an Menmenbwij rej kiiō ilo 
kapijuknen ko ad. Kakkobaba n̄an rie 
jerbal in menmenbwij eo ad ebarāinwōt 
pād ilo im̧ōnjar ko ad.

Kūlaaj in kōppopo eo eaorōk n̄an 
tam̧peļ ej bōk jikin ilo kapijuknen ko 

ad; ak kūlaaj in kōppopo eo eaorōk n̄an 
tempeļ emaron̄ bar emakijkij kōm̧m̧ane 
ilo im̧ōnjar ko ad.

Kōm̧m̧an bwe kapijuknen ko ad 
ren ijo jemaron̄ “jutak ilo jikin ko 
rekwojarjar”11 eaorōk ilo raan kein 
āliktata. Im āinwōt an aorōk āinwōt 
ekkatak eo pedped ilo m̧weo im 
Kabun̄ ej rie ej n̄an kajoor eo ad ilo 
jetōb im kōjparok rainin, enaaj ļapļo̧k 
an aorōk ilju im jeklaj.

Ekkatak eo Ejelet M̧weo im Kabun̄ 
ej Rie im Kōpopo n̄an Tam̧peļ

Jouj ļōmņak elmen an pedped in 
katak in “ekkatak eo ejelet m̧weo im 
Kabun̄ ej rie” jerbal n̄an ad make 
keppopo im erreeo n̄an būki kain̄i 
ko rekwojarjar im bujen ko ilo m̧weo 
im̧ōn Irooj.

Ilo m̧ool, kōppopo n̄an tam̧peļ ej 
lukkuun bōk jikin ilo kapijuknen ko 
ad. Ak elōn̄ membōr in Kabun̄ in rejjab 
jeļā kōn ta eo ekkar im ejekkar kwaļo̧ke 
ikijeen men ko rej waļo̧k ilo tampeļ 
itulikin tampeļ eo.

Būreejtōn Ezra Taft Benson eaar 
kōmeļeļeik etke ej wōr jamelele rōt in:

“Tampeļ ej juon jikin ekwojarjar, im 
bwe kain̄i ko ilo tampeļ rekwojarjar. 
Kōn kwojarjar eo aer jet iien jej abin 
kwaļo̧k jabdewōt kōn tampeļ n̄an ajri 
ro nejin im jibwiid.

“Āinwōt juon bōklekōt, elōn̄ rejjab 
ejaake juon ikdeelel n̄an etal n̄an tam-
peļ, ak rej etal, rej kōm̧m̧ane menin ilo 
ejjeļo̧k pedped in kōpooj er n̄an jerbal 
ko im bujen ko rej deļo̧n̄i.

“Ij tōmak juon meļeļe eo ekkar ak 
pedped enaaj lukkuun jipan̄ kepooj 
jodikdik ro nejid n̄an tampeļ . . . [im] 
enaaj im̧we er kōn juon ikideleel n̄an 
pukot kōjeraam̧m̧an ko an priesthood 
āinwōt an kar Ebream kar pukote.”12

Ruo unin tōl ko repidodo remaron̄ 
jipan̄ kōj bōk meļeļe eo ekkar Būreejtōn 
Benson kar kwaļo̧ki.

Unin tōl #1. Kōnke jej iakwe Irooj, jej 
kōnono iien otemjej kōn m̧weo Im̧ōn ekwo-
jarjar ilo kautiej. Jejjab aikuj kōnono ak 
kōmeļeļeik kōkaļļe ko rej iokļo̧k bujen ko jej 
būki ilo tampeļ ko rekwojarjar. Barāinwōt 
jejjab aikuj kōnono kōn meļeļe eo ekwojar-
jar me jaar kallim̧ur ilo tampeļ eo n̄an jab 
kōnono kake.

Unin tōl #2. Tampeļ eo ej m̧weo im̧ōn 
Irooj. Aolep men ilo tampeļ eo rej tōl ļo̧k kōj 
n̄an ad Rilo̧mo̧o̧r, Jisōs Kraist. Jemaron̄ 
kōnono kōn jibadbad ko repidodo im katak 
eo im pedped in katak ko rej iokļo̧k kain̄i im 
bujen ko an tampeļ.

Būreejtōn Howard W. Hunter eaar 
kapilōk: “Jen kwaļo̧k ippān ajri ro nejid 
en̄jake ko an jetōb jaar būki ilo tampeļ 
eo. Im jān ļapļo̧k ad m̧ool ad katakin 
er im ļapļo̧k ad aenōm̧m̧an ilo men ko 
emaron̄ jejjet ad ba kōn kōttōbar ko an 
im̧weo̧ im̧ōn Irooj.”13

Jān epepen ko jān Rikanaan Josep 
Smith n̄an Būreejtōn Russell M. 
Nelson, pedped in katak ko kōn kain̄i 
im bujen ko an tampeļ kar jejjōt an 
Ritōl ro an Kabun̄ in kwaļo̧ki.14 Aolep 
kein jipan̄ kein repād ilo jeje, naan, pija, 
im jekjek ko jet n̄an jipan̄ kōj ekkatak 
kōn kain̄i ko, menin letok kwojarjar 
eo an tampeļ, m̧are, im liāp in kain̄i ko 
jet.15 Ebarāinwōt pād meļeļe ko n̄an 
ļoor Rilo̧mo̧o̧r ilo ad būki im kōjparok 
bujen ko im kautiej kien eo pokake, 
kien wūjļepļo̧k, kien gospel in, kien 
erreeo, im kien kwojarjar.16 Aolep mem-
bōr ro an Kabun̄ in reaikuj lukkuun 

meļeļe kein katak ko me repād ilo 
temples.ChurchofJesusChrist.org.

Būreejtōn Russell M. Nelson eaar 
kwaļo̧k aorōk eo kōtaan kwojarjar an 
tampeļ im meļeļe eo eaorōk kōn tampeļ 
ko kwaļo̧ki jen Kabun̄ in me ejjejjet, 
ekkar, im rej waļo̧k n̄an aolep. Eaar 
ba: “Ij kile bwe membōr ro . . . ren riit 
ilo Baibōļ Tikjinede men ko reiokļo̧k 
tampeļ eo, āinwōt ‘Ekkapit,’ ‘Bujen,’ 
‘Wūjļepļo̧k.’ im ‘Tampeļ.’ Juon emma-
roñ barāinwōt lūñūri Exodus, jebta 
26–29, im Leviticus, jebta 8. Kalim̧ur 
M̧okta, barāinwōt bok in Moses im 
Ebream ilo Bōōr eo Eļap Wōņāān, rej 
kalikar ļo̧k wōt rūtto in jerbal ilo tam-
peļ im wāween kije in kaiñi ko an.”17

Kōn menin, baj ļōmņak n̄e ļaddik 
eo ak leddik eo nejum̧ ej kajjitōk, “Juon 
armej ilo jikuuļ eo eaar ba n̄an eō ke 
elōn̄ jet kain nuknuk kōjak rej kōņaki ilo 
tampeļ eo. Em̧ool ke menin?” Juon pija 
ekadu ej pād ilo temples.churchofjesu-
schrist.org taitōļ in “Sacred Temple Clot-
hing.” Kein jipan̄ in em̧m̧an ej kōmeļeļeik 
ke jān tōre ko etto em̧m̧aan im kōrā ro 
raar ikdeelel ilo al kwojarjar, jekjek in 
jar ko reoktak, kōkaļļe in nuknuk in jar, 
kōkaļļe ko, im kōjeraam̧m̧an im en̄jake 
ko rej kwaļo̧ki n̄an Anij. Ilo m̧ool, Kabun̄ 

in ej rie ekkatak eo ej pedped ilo m̧weo 
n̄an keppopo n̄an kōjeraam̧m̧an ko an 
tampeļ ilo wāween kōmeļeļe ko repidodo 
im kein jipan̄ ko āinwōt pija in. Ekanooj 
lōn̄ kein jipan̄ ko repād n̄an kom̧.18

Ilo ad etetal ettā ilo Jetōb eo an 
Irooj,19 jenaaj jeraam̧m̧an n̄an meļeļe 
im bōke n̄an kapijuknen ko ad jon̄an eo 
ekkar kōtaan ta eo ekkar im ta eo ejjab 
ekkar n̄an kōnono kake kōn kain̄i im 
bujen ko rekwojarjar an tampeļ.

Kallim̧ur im Naan in Kam̧ool
Ij kile bwe jet iaami remaron̄ ļōmņak 

eļan̄n̄e ami ekkatak gospel in ej ke luk-
kuun ekkatak eo pedped ilo m̧weo im 
Kabun̄ ej rie. Bōlen kwe wōt membōr 
in Kabun̄ in ilo kapijuknen eo am̧, ak 
juon eo eo pāleen ejjab jipan̄, ak m̧am̧a 
ak baba eo emake iaan, ak jokwe make 
iaan āinwōt juon eo emōj an jepel āin-
wōt Armej ro Rekwojarjar ilo Raan-ko 
Āliktata, im emaron̄ wōr am̧ kajjitōk 
kōn wāween an pedped in katak kein 
jerbal n̄an eok. Komaron̄ in juon ļeo ak 
lieo pālele me rej kalimjōk doon im kaj-
jitōk, “Jemaron̄ ke kōm̧m̧ane menin?”

Aaet, komaron̄ kōm̧m̧ane menin! Ij 
kallim̧ur bwe kōjeraam̧m̧an ko renaaj 
itok n̄an kōjeraam̧m̧an mour eo am. 

Kōjem ko renaaj peļļo̧k. Meram enaaj 
romaak. Naaj ļapļo̧k am̧ kajoor n̄an 
kijejeto in wōnm̧anļo̧k wōt im kijenmej.

Ij lukkuun kam̧ool bwe kōjeraam̧-
m̧an ko renaaj itok ilo ad kajjieon̄ in 
kakūrm̧ool eddo eo ad make n̄an ekka-
tak im iakwe gospel in an Jisōs Kraist. 
Jej lukkuun in maron̄ “pojak n̄an bōk 
aolep menin aikuj otemjeļo̧k.”20 Ij 
kalim̧m̧ur im kamool ilo āt eo ekwojar-
jar etan Irooj Jisōs Kraist, amen. ◼

Kar waļo̧k ippān juon rikanaan edik 
eo eaar en̄taan eļap ilowaan jikin kal-
buuj mokta jān lamōj ļo̧k: “O Anij, kwo 
pād ia? . . . Ewi toun naaj an Peim tōt 
wōt . . . ? Aaet, O Irooj, ewi toun . . . ?”4 
Ilo an uaak, Irooj eaar jab m̧ōkaj in 
kaanemkwoj Josep, ak eaar m̧ōkaj in 
kwaļo̧ak aenōm̧m̧an.5

Anij eaar barāinwōt m̧ōkaj in leļo̧k 
kōjatdikdik n̄an anemkwoj eo ej itok 
wōt.6 Jekdoon ta, jekdoon ia, ilo Kraist 
im jān Kraist aolep iien kōjatdikdik ej 
meram im̧aad.7 Em̧ōkaj im̧aad.

Barāinwōt, Eaar kalim̧m̧ur, “Aō jouj 
ejjamin jako jen kom.”8

Eļaptata, iakwe eo an Anij em̧ōkaj. 
Ippanļo̧k Paul, n̄aij kam̧ool ke ejjeļo̧k 
jabdewōt emaron̄ “kōjepel kōj jān 
iakwe eo an Anij, eo ej ilo Kraist Jisōs.”9 
Ilo jerawiwi ko ad, mekarta remaron̄ 
kōjepel kōj jān Jetōb eo An ilo jidik 
iien, eban kōjepel kōj jān ikutkut im 
jidimkij in An iakwe indeeo.

Erkein jet iaļ im wāween ko me “E ej 
kōjeraam̧m̧an [kōj] m̧ōkaj.”10 Kiō, n̄an 
bōktok katak kein rekāāl im epaak, n̄aij 
kwaļo̧k juon en̄jake kōn ruo armej me 

im An kajoor ilo lo̧mo̧o̧ren Alma im ro 
jein im jatin jān pein riLeman ro im jān 
. . . kōm̧akoko, raar kotak ainikier im 
leļo̧k kam̧m̧oolol n̄an Anij.”3

Jidimkij in em̧m̧an eo an Anij ej 
itok n̄an aolep ro rej kūr n̄an E kōn 
lukkuun m̧ool in juon bōro eo eobrak 
kōn un. Mennin ekoba ro rej jan̄ ļo̧k ilo 
lukkuun aikuj, n̄e anemkwoj āinwōt ke 
elukkuun ettoļo̧k im en̄taan einwōt ej 
wōnmanļo̧k wōt, aaet ej ļapļo̧k.

JĀN  ELDER  K Y LE  S .  MC K AY
Jān Jiljilimjuonn̄oul eo

Jet iiō ko remootļo̧k, ļaddik eo nejim 
ļalem an iiō eaar itok n̄an ippa im ba, 
“Baba, em̧ōj aō kōļmenļo̧kjeņ kōn juon 
men. Em̧ōj aō jeļā bwe m̧ōttad jidik n̄an 
kwe elukkuun to n̄an n̄a.”

N̄e Irooj im rijerbal ro an rej ba men 
kein, “Jab lōn̄ raan ko” ak “iien eo ej 
jab ettoļo̧k,” emaron̄ meļeļein mour 
n̄an mej ak aetokļo̧k.1 Iien eo An, ekkā 
wōt karōk eo An, eoktak jen ko ad. 
Kijenmej ej kii. N̄e ejako, jejjab maron̄ 
eddōkļo̧k ak kwaļo̧k tōmak ilo Anij n̄an 
mour im lo̧mo̧o̧r. Ak ennaan eo aō rai-
nin ej bwe, men̄e jej kijenmij ilo kōttar 
Irooj, ewōr jet kōjeram̧m̧an rej itok n̄an 
kōj ilo jidimkij.

Ke Rileman ro raar kalbuuj Alma 
im armij ro an, raar jar n̄an anemkwoj. 
Raar jab m̧ōkaj in anemkwoj, bōtaap 
ke rej kijenmij in kōttar anemkwoj, 
Irooj eaar kwaļo̧k Em̧m̧an eo an kōn 
jet kōjeram̧m̧an ko rejidimkij. Eaar 
m̧ōkaj in kapidodoik buruon Rileman 
ro bwe ren jab man er. Eaar barāinwōt 
kōkajoor armij ro an Alma im kōmeraik 
eddo ko aer.2 Ke raar anemkwoj, raar 
em̧akut n̄an Zaraemļa, ijo raar kwāļo̧k 
bwebwenato in men ko raar iooni n̄an 
ro raar ron̄jak im ļo̧kjenaer. Armej 
Zarahemla raar ļo̧kjenaer, im “ke raar 
ļōmņak kōn jidimkij in em̧m̧an an Anij 

Jidimkij in Em̧m̧an  
eo An Anij

Men̄e jej kijenmij ilo kōttar Irooj, ewōr jet 
kōjeraam̧m̧an rej itok n̄an kōj ilo jidimkij.

mour ko aer rej jutak āinwōt kallim̧ur 
ko kōn jidimkij in em̧m̧an an Anij.

Jān eo iien eo ej juon jodikdik, 
Emilie eaar m̧ōjno ilo kōjerbal uno ko 
rekajoor. Edjon̄ eaar tōl n̄an imminene, 
me eaar pen ļo̧k im erom̧ juon an̄ūrlep 
me kar kalbuuji ium̧win iiō, mekarta 
iien ko rem̧m̧an. Emilie eaar lukkuun 
nooj būraapļōm̧ eo an, eļaptata ālkin 
an kar juon lio pālele im juon jinen.

Jinoin an deor jān wāween eo ekar 
jab en̄jake an em̧m̧anļo̧k. Juon minit, 
Emilie ekar kōm̧m̧ane etale in ājmour 
eo an, iien eo juon, kar ettōr kake ilo 
waan rinan̄inmej n̄an mōn lale rinan̄in-
mej. Eaar jino ikumkum ke ej kōļmen-
ļo̧kjeņ kōn jepelļo̧k jān ajri ro nejin, ļeo 
pāleen, m̧weo im̧ōn.

Bon̄en eo, ajimakeke ilo mōļo, 
Emilie eaar nokjek ioon kineen im jan̄. 
Kajoor eo an n̄an kajjitōk eaar jako 
m̧ae, ke obrak kōn inepata, leln̄on̄, im 
marok in ruum eo an im jetōb eo an. 
Emilie eaar lukkun ļōm̧ņak enkar jako 
wōt bo̧n̄en eo. Make iaan.

Ilo an lukkuun aikuj, ilo juon 
wāween Emilie eaar maron̄ kajoor n̄an 
jerkak jān kineen im jupukwe. Ilo an 
jab kajejjōt jekjek in an jijōt āinwōt ilo 
an jar moktaļo̧k, eaar kajju kōtļo̧k an 
make n̄an Irooj im akweļap, “Anij jitōn-
bōro, Ij aikuj Eok. Jouj im jipan̄ eō. 
Ijjab kōņaan make iaaō. Jouj im bōkļo̧k 
eō jān bon̄ōnin.”

Im jidimkij in wōt, āinwōt An kar 
kom̧m̧an n̄an Pita eo m̧okta, Jisōs eaar 
erļo̧ke Pein im dāpij jetōb eo an.11 Kar 
itok juon aenōm̧m̧an, kajoor, im iakwe 
ioon Emilie. Eaar ejeļo̧k ruum̧ n̄an 
m̧ōļo, eaar jab make, im kein kajuon 
jān ke kar 14 an iiō, Emilie ekar jeļā 
aolep men renaaj em̧m̧an. Ke ej “rujļo̧k 
n̄an Anij”12 Emilie ekar kiki ļo̧k ilo 
aenōm̧m̧an. Im jej loe bwe “eļan̄n̄e kom̧ 
naaj ukeļo̧k im jab kapene būruōmi, 
ejidimkij an naaj karōk in lo̧mo̧o̧r eļap 
itok n̄an kom̧.”13

Deor eo eļap im an Emilie mour 
ekar bōk juon iien eaitok—allōn̄ in 
kōmourur, ekkatak, im kapilōk, ilo iien 
in me kar lelōn̄ļo̧ke im jet iien ineeke 
kōn jidimkij in em̧m̧an eo An. Im 
em̧m̧an eo eaar etal wōt ippān ilo an 
kar deļo̧n̄e tam̧peļ ippān ļeo pāleen im 
ajri ro ruo nejin n̄an liāp ippān doon 
n̄an indeeo. Āinwōt armej in Zaraemla 
ro, Emilie ej kiiō kam̧m̧oolol ilo an 
kōļmenļo̧kjeņ kōn jidimkij in em̧m̧an 
an Anij im kajoor eo An n̄an kōrōļo̧k 
e jān kōm̧akoko.

Kiiō, jān mour eo an bar juon 
ritōmak ekajoor. Ilo Tijem̧ba 27, 2013, 
Alicia Schroeder eaar m̧ōņōņō in karu-
waineneik ro m̧ōttan, Sean im Sharla 
Chilcote, ro jab kōtmene ke ren kar 
jutak ilo kōjem̧ eo an. Sean, eo kar an 
Alicia bisop, kar leļo̧k cellphone eo nej-
in n̄an liin im ba, “Alicia, kōmij iakwe 
eok. Kwoj aikuj in uwaake taļboon in.”

Ļeo pāleen Alicia, Mario, ej pād ilo 
ļain in taļboon eo. Eaar pād ilo juon 
jikin emake iaan ippān jet iaan ajri ro 
nejier ilo juon tūreep in ettōr ilo jiņo̧. 
Eaar wōr juon jōrrāān. Mario eaar 
lukkuun jōrrāān, im ļaddik eo nejier 
10 an iiō, Kaleb, emej. Ke Mario ej 
jiron̄ Alicia kōn mej eo an Kaleb, eaar 
obrak kōn ilbōk im būrom̧ōj eo jejjo 
ban kōtmāne. Eaar kookjak e. Kar jaje 

m̧akūtkūt kōn liejļōļ, Alicia eaar jab 
maron̄ kōnono ak m̧akūtkūt.

Bisop im Sister Chilcote kar m̧okaj 
in kotake e, im atbokwoje. Raar jan̄ 
im būrom̧ōj ippān doon ilo jidik iien. 
Innām Bisop Chilcote eaar kajjitōk an 
leļo̧k kōjeram̧m̧an n̄an Alicia.

Ta eo eaar waļo̧k tokālik jab maron̄ 
meļeļe ijjelo̧kin ad jeļā kōn Pinmuur eo 
an Jisōs Kraist im jidimkij in em̧m̧an eo 
an Anij. Bisop Chilcote eaar likūt pein 
ibōran Alicia im, kōn ainikien wūdidid, 
kar jino kōnono. Alicia eaar ron̄ ruo 
men āinwōt n̄e Anij ekar kōnono. Kein 
kajuon, eaar ron̄ etan, Alicia Susan 
Schroeder. Innām eaar ron̄ an bisop 
eo owar e maron̄ eo an Anij Kajoor 
Bōtata. Ilo iien eo—ilo kar ke ej ron̄ 
etan im kōn Kajoor an Anij—Alicia eaar 
obrak kōn aenōm̧m̧an im iakwe eo epen 
kōmļeļeiki, barāinwōt lan̄lōn̄. Im eaar 
wōnm̧aanļo̧k ippān.

Kiiō, aaet, Alicia im Mario, im 
baam̧le ko aerro rej būro̧m̧ōj wōt im 
o̧n̄ kōn Kaleb. Menin e epen! Jabdewōt 
iien n̄aij kōnono ippān, mejen Alicia ej 
kemjaļaaļ ilo an kwaļo̧k n̄an eō jon̄an 
an iakwe im o̧n̄ kōn ļaddik eo nejin. Im 
mejen ej toor wōt ilo an kwaļo̧k n̄an eō 
kōn Rikanemwkoj eo Eļap kar lelōn̄ļo̧k 
e ilo aolep wāween, ijjino ilo jidimkij 
in em̧man eo An ilo kar būrōm̧ōj eo an 



107MĀE 2019

em̧wilaļ im wonmanļo̧k wōt kio kōn 
kōjatdikdik in bar ioon doon eo me 
“Ejjab lōn̄ raan ko.”

N̄aij kile bwe en̄jake ko an mour jet 
iien rej boktok inepata im ļōkapokpok 
me remaron̄ kōm̧m̧an bween pen bōk 
ak kile ak dāpiji kain en̄jake in anem-
kwoj in me kar itok n̄an Emilie im 
Alicia. Emōj aō kar bar pād ilo jekjek 
rot ņe. N̄aij kam̧ool bwe, ilo iien rōt 
kein, kōjpārok eo ad ej juon kam̧ool 
em̧m̧an im kajoor kōn jidimkij in 
em̧m̧an an Anij. Keemeemej, Israel eo 
etto ekar anemkwoj “jān ejja Anij eo 
wōt eaar kōjpārok er”14 raan n̄an raan.

N̄aij kwaļo̧k kam̧ool bwe Jisōs 
Kraist ej Rikanemkwoj Eļap, im ilo 
Etan, n̄aij kallim̧ur bwe ilo am oktak 
ļo̧k n̄an E ilo m̧ool im bōro ettā, Enaaj 
kanemkwoj eok jān aolep men me 
renaaj kamijak n̄an kakure am mour 
ak m̧ōņōņō. Kanemkwoj in emaron̄ 
bōk eļapļo̧k iien jān am̧ kōņaan—
emaron̄ mour n̄an mej ak aetokļo̧k. 
Kōn menin, n̄an lewaj aenom̧m̧an, im 
kōjatdikdik, n̄an lelōn̄ļo̧k im kōkajoor 
eok n̄an raan in anemkwoj eo, n̄aij 
kam̧ool n̄an kwe kōn jidimkij in em̧m̧an 
eo An Anij ilo etan Jisōs Kraist, amen. ◼

Kalimjōkwaj jarlepju in armej ro 
Rekwojarjar im pijaikļo̧k membōr ro rej 
alooje kweilo̧k in eļap ipeļaakin laļ in, 
ij ļōmņak kōn ippān doon eo ilo Bok 
in Mormon ke Jisōs Kraist ekar waļo̧k 
n̄an RiNipai ro ālkin An Debwāāl. Ekar 
katakin er gospel eo innem kapilōk er, 
“Kom̧in ilo̧k n̄an m̧ōko im̧ōmi, im kōļ-
mānļo̧kijeņ kōn men kein ko Iaar ba, 
im kajjitōk ippān Jemān, ilo Eta, bwe 
kom̧in maron̄ meļeļe.”2

JĀN  ELDER  RONALD A .  RASBAND
Jān Doulul eo an Jon̄oulruo Rijilōk ro

Ro jeiū im jatū rejitōnbōro, ilo an 
epaak an jem̧ļo̧k kweilo̧k in eļap, Ij 
leļo̧k aō kam̧m̧oolol Jemedwōj Ilan̄ kōn 
kapilōk, m̧ool ko, im revelesōn ko kar 
kōnono kaki ilo lokatok in ilo raan ko 
ruo rem̧ootļo̧k. Em̧ōj katakin kōj jān ro 
karejaran Anij n̄an kōnono kōn naan ko 
An rekwojarjar. Irooj ekar kakeememej 
kōj ilo revelesōn ko ilo raan ko āliktata, 
“Mekarta jān Ainikiō make ak . . . jān 
ainikien ro rikarejera, ej āinwōt juon.”1

Kalōk juon Jikin Koņe 
im Likōpejn̄ak n̄an 
Mour in Jetōb

N̄e jej mour kōn gospel eo an Jisōs Kraist, n̄e jej 
kōjerbal Pinmuur eo an Rilo̧mo̧o̧r im bun̄ m̧aanļo̧k 
kōn tōmak, jej bōk kajoor ņae rikapo eo.

“Ilo̧k n̄an m̧ōko im̧ōmi, im kōļmān-
ļo̧kijeņ” ej bun̄tōn eo juon n̄an bōk 
naan ko an rikanaan eo im ritōl ro an 
Kabun̄ in ilo iien in ekwojarjar. M̧ōko 
me rej pedped ioon Kraist rej jikin 
koņe n̄an aelōn̄ in kiin̄ an Anij ioon laļ 
in ilo juon raan n̄e, āinwōt kar kanaan 
kake, devil eo ej “kajoor ibūruōn ro 
nejin armej, im kōketak er n̄an illu ņae 
men eo em̧m̧an.”3

Armej rekar kalōk jikin koņe ko 
ilo aolepān bwebwenatoon laļ in n̄an 
kōtoļo̧k rinana ro. Ekkā jikin koņe kein 
ekoba juon tawōr ijo riwaj—āinwōt 
rikanaan ro—rekar kakkōl kōn kein 
kaamijak ko im kakkure ko rej itok.

Etto ilo Utah iien ko an painieer 
ro, jim̧m̧aan jema Thomas Rasband im 
baam̧le eo an rekar jet iaan ro jinoin 
tata n̄an delo̧n̄e Heber Valley ilo toļ ko 
raibojooj etan Wasatch ilo Utah.

Ilo 1859, Thomas ekar jipan̄ kalōk 
jikin in Heber fort, kar kalōke n̄an aer 
likōpejn̄ak. Ekar juon ekkal eļam waan 
jān alal in wōjke in kottōn, karōki turin 
doon, ejaake pelaakin jikin in. Em̧ jidik 
ko kōm̧m̧an jān alal in wōjke rekar 
ekkal ilowaan jikin koņe in ilo tōrerein 
juon wōt oror. Jekjek in ekar leļok jim̧or 
kōjparok im oņaake n̄an baam̧le ko an 
painieer ro ke rekar ejaake baam̧le ko 
aer im kar kabun̄jar n̄an Irooj.

Em̧ool ej āindein ippād. M̧ōko imōd 
rej jikin kone ņae nana ko an laļ in. 
Ilo m̧ōko mōd jej itok n̄an Kraist ilo 

ad ekkatak n̄an ļoor kien ko An, ilo ad 
ekkatak jān jeje ko rekwojarjar im jar 
ippān doon, im ilo ad jipan̄ doon pād 
wōt ilo iaļan Bujen in. Katak in ekāāl 
me ej kaorōk ekkatak ko an juon make 
im baam̧le eo ilo m̧ōko jān curriculum 
eo etan Itok, Ļoor Eō kar ļome “n̄an 
kapenļo̧k wāween ad kar oktak im jipan̄ 
kōj erom̧ eļap āinwōt Jisōs Kraist.”4 N̄e 
jej kōm̧m̧an menin, jenaaj erom̧ ta eo 
Paul ekar ņa etan “men in kōm̧anm̧an 
[ko] rekāāl”5 kōn buruōd im jetōb ko 
ad rej juon wōt ippān Anij. Jej aikuj 
kajoor in n̄an jelm̧ae im anjo̧ jān kakku-
re ko an eo rikapo eo.

N̄e jej mour kōn wūjlepļo̧k eo me ej 
itok jān tōmak ilo Jisōs Kraist, jenaaj 
en̄jake aenōm̧m̧an an Jetōb Kwojarjar, 
eo ej tōl kōj n̄an m̧ool, im̧we kōj n̄an 
mour erreo n̄an kōjeraam̧m̧an ko an 
Irooj, im kwaļo̧k kam̧ool bwe Anij ej 
mour im ej iakwe kōj. Aolep men kein 
repād ilowaan jikin koņe ilo m̧ōko 
imōd. Ak keememej, m̧ōko imōd reluk-
kuun kajoor wōt āinwōt kajoor ilo jetōb 
an kajjojo iaad ilowaan m̧ōko.

Būreejtōn Russell M. Nelson ekar 
katakin, “Ilo raan ko rej itok, enaaj 
maron̄ pen n̄an jo̧o̧r ilo jetōb ilo ad 
jab tōl, jineet, kaenōm̧m̧an, im bōk 
kareel eo an Jetōb Kwojarjar.”6 Āinwōt 
an rikanaan eo emour, rilolo, im ribōk 
revelesōn ilo raan kein, riwaj tawōr eo 
ilo jikin koņe eo ad, Kabun̄ eo an Jisōs 
Kraist im Armej ro Rekwojarjar ilo 

Raan Kein Āliktata, ej lo kōttōbar ko 
an rikōjdat eo.

Ro jeiū im jatū, jej pād ilo juon 
tariņae ņae Setan kōn jetōb ko an armej 
ro. Pata in ekar baj jino wōt ilo mour eo 
m̧okta. Setan im juon m̧ōttan jilu in ajri 
ro nejin Jemed Ilan̄ rekar makoko kōn 
kallim̧ur ko An kōn mour eo eutiejtata. 
Jān iien eo, rijipan̄ ro an rikapo eo eto 
aer ire ippān jetōb ko rem̧m̧an ro me rej 
kāālet karōk eo an Anij.

Setan ejeļā eban kajedeed nana n̄an 
indeeo im bwe ejabwe iien n̄an an kōm̧-
m̧ani men kein. Men̄e elukkun riab im 
m̧oņ, ejamin wiin. Ijoke, ej wōnm̧aan-
ļo̧k wōt im kapoiki kōj n̄an jum̧ae karōk 
eo an Jemedwōj Ilan̄.

N̄an ad likōpejn̄ak, jej aikuj kalōk 
juon jikin koņe im likapejn̄ak n̄an jetōb 
ko ad, juon jikin koņe me jāmin deļo̧n̄e 
jān eo enana.

Setan ej juon jedpānit ittino, ajādik-
dik ilo kōļmenļo̧kjeņ im buruōd n̄e jej 
kōmōjņoik jāliktak ko ad, en̄jake ine-
pata, ak ejjeļo̧k kōjatdikdik. Ej kapoiki 
kōj kōn riab, juon kallim̧ur n̄an kōme-
ra, kaeņōm̧m̧an, ak juon kam̧ōņōņō an 
jidik wōt iien. Ej jojomar utiej bōro, lej, 
riab, būromōj, im m̧ōm̧ an kanniōk im 
ilo iien ko jemaron̄ “eļļā jān en̄jake.”7 
Jetōb emaron̄ em̧m̧akūt jān kōj. “Im 
āindein devil enaaj m̧oņe jetōb ko aer, 
im tōlļo̧k er im anneer n̄an hell.”8

Ilo oktakin, ekkā ad en̄jake Jetōb 
eļap an kajoor n̄e jej al in nōbar n̄an 
Anij kōn naan ko āinwōt men kein:

Anij ej juon jikin koņe ekajoor,
Juon tawōr ekajoor ejamin bar wōtlo̧k.
Anij ej jipan̄ kōj ilo wāween eo ekajoor.
Ekar jipan̄ kōj anjo̧ jān melejon̄ ko an  

mour in.9

N̄e jej kalōk juon jikin koņe an 
kajoor in jetōb, jemaron̄ jutoļo̧k kapo 
ko an rikapo eo, lukkuun m̧akoko 
kake, im en̄jake aeņōm̧m̧an an Jetōb eo. 

Jemaron̄ ļoor waanjon̄ak eo an ad Irooj 
im Rilo̧mo̧o̧r, Eo, me ke kar kapoiki 
ilo āne jam̧adān, ekar ba, “Kwōn ilo̧k 
ilikiō, Setan.”10 Kōj kajjojo jej aikuj 
ekkatak jān imenene ko an mour kōn 
wāween kōm̧m̧an menin.

Kōn unleplep in ekwojarjar ealikkar 
ilo kōmeļeļeiki ilo Bok in Mormon ke 
Kapen Moronai ekar kōpooj ri Nipai 
n̄an jeļm̧ae kakkure jān juon kurup in 
ri Amlijai ro me re riab, rikatoorļo̧k 
bōtōktōkin armej, rikōņaan bōk kajoor. 
Moronai ekar kalōk jikin koņe n̄an kōj-
parok ri Nipai ro “bwe ren maron̄ mour 
n̄an Irooj aer Anij, im bwe ren maron̄ 
dāpij ta eo kar ņa etaer jān rikōjdat ro 
aer em̧m̧akūt an riKristian.”11 Moronai 
“ekar pen ilo tōmak ilo Kraist”12 im 
ekar tiljek “ilo kōjparok kien ko an Anij 
. . . im anjo̧ jān jerawiwi.”13

Ke riLaman ro rej itok n̄an tariņae, 
rekar mijak kōn kōpopo ko an riNipai 
ro, im rekar luuj. RiNipai ro rekar 
kam̧m̧oolol “Irooj aer Anij, kōnke An 
kajoor emake wōt ilo lo̧mo̧o̧ren er jān 
pein rikōjdat ro aer.”14 Rekar kalōk jikin 
koņe ko n̄an likapejn̄ak inabōj, im rekar 

kalōk tōmak ilo Irooj Jisōs Kraist ilo 
lowa—m̧wilal ilo jetōb ko aer.

Ta jet iaan wāween ko jemaron̄ kali-
pejn̄ak e kōj make ilo iien ko renana, 
bwe jen maron̄ erom̧ “kein jerbal ko ilo 
pein Anij n̄an bōktok n̄an likiio jerbal 
in eļap”?15 Jen riit jeje ko rekwojarjar.

Jej pokake. Irooj ekar kakien Jemed 
Liai n̄an jilkinļo̧k ļaddik ro nejin bwe 
ren ro̧o̧l n̄an Jerusalem n̄an “pukoti 
ļo̧o̧k ko, im būktok n̄an āne jem̧aden 
in.”16 Liai ekar jab kajjitōk, ekar jab 
bwilōn̄ etke ak ewi wāween. Barāinwōt 
kar Nipai, eo ekar uwaak, “Inaaj ilo̧k im 
kōm̧m̧ani men ko Irooj eaar kean̄.”17

Jej ke kōm̧m̧an kōn m̧ōņōņō in 
pokake āinwōt Nipai? Ak eļapļo̧k ke 
ad kōņaan kajjitōk kōn kien ko an Anij 
āinwōt būratōr ro an Nipai, ro me ejje-
ļo̧k aer tōmak āliktata rekar elļo̧k jān 
Irooj? Pokake, ej kōm̧m̧an kōn “ekwō-
jarjar in bōro,”18 ej ta eo Irooj ej kajjitōk 
bwe jen kōm̧m̧ane.

Jej lōke Irooj, eo ekar ba n̄an Joshua 
ke ekar kōpopo n̄an tōl ri Israel ro 
n̄an āneen kallim̧ur, “Kwōn kajoor im 
kanooj peran. Kwōn jab mijak, im jab 
lōļn̄o̧n̄: bwe Irooj am̧ Anij ej ippam̧, ijo 
ko jabdewōt kwōj ilo̧k ieļo̧k.”19 Joshua 
ekar lōke naan ko im kar kapilōk armej 

ro, “Kom̧win kokwōjarjar kom̧, bwe ilju 
Irooj enaaj kōm̧m̧an men in bwilōn̄ ko 
ippemi.”20 Irooj ekar kōjepeļo̧k dān ko 
an Jordan, im riIsrael ro’ ekar jem̧ļo̧k 40 
iiō in aer ito itak ilo āne jam̧adān.

Jej jutak kōn m̧ool, āinwōt kar rika-
naan Abinedai ilo Bok in Mormon. Kar 
kalbuuj, bōktok n̄an im̧aan Kiin̄ Noa 
im pris ro renana an, Abinedai ekar 
katakin Kien ko Jon̄oul im ekar kwaļo̧k 
naan ilo kajoor bwe Kraist enaaj “wan-
laļtak ilubwiljin ro nejin armej, im . . . 
lo̧mo̧o̧ren armej ro An.”21 Innem, kōn 
tōmak em̧ūlaļ ilo e, ekar kwaļo̧k, “O 
Anij, kwōn bōk aō jetōb,”22 im Abinedai 
“kar mej jān kijeek.”23

Jej kōm̧m̧an im kōkāāl Bujen ko ad 
ilo ad bōk m̧ōttan kwojkwoj im ilo ad 
kabun̄ jar ilo tampeļ. Kwojkwoj eo ej 
men eo aorōk tata ilo kabun̄jar ko ad 
ilo Jabōt, ijo jej bōk kallim̧ur ko “bwe 
Jetōb eo An en maron̄ pād [ippād] iien 
otemjej.”24 Kōn kain̄i in ekwojarjar 
jej kallim̧ur n̄an bōk iood etan Jisōs 
Kraist, n̄an ļoor E, im n̄an kōm̧m̧ani 
eddo ko ad ilo jerbal in ekwojarjar 
āinwōt An kar kōm̧m̧ane. Ilo tampeļ, 
jemaron̄ “likūtļo̧k men ko an laļ”25 im 
en̄jake pād eo an Irooj im aeņōm̧m̧an 
eo An eļap jān jon̄an.” Jemaron̄ mije 

ro jibūd etto, baam̧le ko ad, im mour 
indeeo ilo im̧aan mejen Jemed Ilan̄. 
Unin an Būreejtōn Nelson kar ba raan 
ko ļo̧k ilo Rome: “Em̧m̧an eo me enaaj 
itok jān tampeļ in ej juon men eļap ban 
maron̄ kōmeļeļeiki.”26

Jej aikuj m̧ool ilo aolep men ko jej 
kōm̧m̧ani. Jej aikuj ejaak jeļā ikkijeen em̧-
m̧an im nana im kajim̧weik kōj make bwe 
jen jab wōnm̧aanļo̧k im ļōmnņak ewi 
wōt jim̧we im bōd eo. Jej aikuj pen ilo ad 
tōmak naan ko an Piter, rikaļoor eo ilo 
Kabun̄ in etto, eo kar kakkōl e, “Kom̧win 
jatōr, kom̧win ekil. Rikōjdate kom̧, tepiļ 
eo, āinwōt ļaiōn e rorror, ej etetal wōt im 
pukot eo ej maron̄ in kan̄i.”27

Ilo ad tiljek in kōkajoorļo̧k jikin 
koņe ko ad, jej erom̧ āinwōt Jisōs 
Kraist, āinwōt rikaļoor ro An rem̧ool, 
kōn aolepān ad ilo kōjparok eo An.

Naan in kam̧ool eo am̧ kōn Jisōs 
Kraist ej juon am̧ jikin koņe make, 
kōjparok an mour in jetōb eo am̧. Ke 
jim̧m̧an jema im painier ro m̧ōttan 
rekar kalōk Heber fort, rekar likūt juon 
ra kileplep ilo juon iien m̧ae jikin in fort 
ekar “kalōk otemjej em̧m̧an”28 im rekar 
kōjparoki.” Ejja āinwōt naan in kam̧ool 
ko ad. Kōj kajjojo jej bōk juon kam̧ool 
jān Jetōb Kwojarjar āinwōt An kōnono 
n̄an jetōb ko ad make, ej katakin “m̧ool 
ilowaan armej.”29 N̄e jej mour kōn 
gospel eo an Jisōs Kraist, n̄e jej kōjerbal 
Pinmuur eo an Rilo̧mo̧o̧r im bun̄ m̧aan-
ļo̧k kōn tōmak, ejjelok mijak, jej bōk 
kajoor ņae kōttōbalbal ko an rikapo eo. 

Naan in kam̧ool ko ad rej kepaakļo̧k 
kōj n̄an lan̄, im jejeram̧m̧an kōn “m̧ool 
eo an men ko otemjeļo̧k.”30 Im, āin-
wōt an kar paineer ro likōpejn̄ak kōn 
juon jikin koņe, jej bōk kōjparok em̧ōj 
jepooļ kōj kake ilo pein iakwe eo An.

Rikanaan Ether ekar katakin, “Kōn 
menin, jabdewōt eo ej lōke Anij emaron̄ 
kōjatdikdik ilo m̧ool kōn laļ eo em̧m̧an-
ļo̧k, aaet, em̧ool jikin eo ianbwijmaron̄ 
in pein Anij, kōjatdikdik eo ej itok jān 
tōmak, kōm̧m̧an juon emjak n̄an jetōb 
ko an armej, eo en kar kōm̧m̧an bwe 
ren pen im dim, iien otemjej pād wōt 
ilo jerbal ko rem̧m̧an, in kar tōl n̄an 
kaiboojoj Anij.”31

Ro jeiū im jatū, ij likūt aō kōjeram̧-
m̧an n̄an wōnm̧aanļo̧k wōt kōn lōke 
ilo Irooj im ilo gospel eo An. Jerbal in 
karejar n̄an ro rej m̧ōjņo, im kōn kajoor 
an Jetōb ilo kwe, karo̧o̧l tok er ilo iakwe 
n̄an jikin koņe im likōpejn̄ak an mour in 
jetōb ko. Kappukot “n̄an erom āinwōt 
Jisōs”32 ilo aolep men ko kwoj kōm̧m̧ani; 
jutoļo̧k nana im kapo ko; ukweļo̧k, 
āinwōt kar kōmeļeļeik kōj inne jān rika-
naan eo ad ejitōnbōro; kwon m̧ool ilo 
bōro; wānōk im erreo; kwaļo̧k tūriam̧o̧ 
im iakwe em̧ool; im iakwe Irooj am̧ Anij 
kōn wūjlepļo̧k an juon rikaļoor em̧ool.”

Naan in kam̧ool ko ad kōn gospel eo 
an Jisōs Kraist, m̧ōko m̧ōd, baam̧le ko 
ad, im āinwōt membōr ro ilo Kabun̄ eo 
an Jisōs Kraist im Armej ro Rekwojar-
jar ilo Raan Kein Āliktata enaaj erom̧ 
juon ad make jikin koņe n̄an likōpejn̄ak 

jepooļ e kōj im kōbar kōj jān kajoor eo 
an eo enana. Kōn men in ij kam̧ool ilo 
etan ad Irooj im Rilo̧mo̧o̧r, em̧ool Jisōs 
Kraist, amen. ◼

rerūtto renaaj bōk iien n̄an kōkāāli im 
kōkōm̧anm̧ani im, n̄an jet, juon kōkāāl 
eo eļap. Kijejeto ko renaaj kōm̧m̧an n̄an 
kōjparok bwebwenato eo eaorōk an kaj-
jojo tampeļ jabdewōt jikin, kōjparoki 
aer aiboojoj im eltan pā ko rem̧m̧an an 
epepen ko rekar m̧ootļo̧k.

Meļeļe ko kōn St. George Utah 
Temple em̧ōj an diwōjtok. Karōk ko n̄an 
jerbal in kōkāāle eo an Salt Lake Temple, 
Temple Square, im en̄ļo̧k eo an plaza eo 
iturin Church Office Building eo naaj 
kōjeļļā kake ilo Bōļaide, Eprōļ 19, 2019.

Manti im Logan Utah Temple renaaj 
barāinwōt kōkāāli iiō kane rej itok. N̄e 
karōk kein repojak, naaj barāinwōt 
kōjjeļļā kaki.

Jerbal in enaaj aikuj an kajjojo 
tampeļ kilōk ium̧win juon tōre. Ro 
uwaan Kabun̄ in maron̄ wōnm̧aanļo̧k 
im lan̄lōn̄ ilo kabun̄jar ilo tampeļ im 
jerbal ko ilo tampeļ ko repaake e. N̄e 
kajjojo būrojāāk ej dedeļo̧k, kajjojo 
tampeļ renaaj aji.

Ro jeiū im jatū, jej kile juon tam-
peļ āinwōt men eo ekwojarjar tata ilo 
Kabun̄ in. Ilo ad kōjjeļļā kōn karōk 
in ekkāl an juon tampeļ ekāāl, ej erom̧ 
m̧ōttan eo wōt bwebwenato eo ad. Kiiō, 

n̄an ro̧o̧l n̄an Ippān, pojak, karbab, im 
bōk menin letok kwojarjar eo, liāp, im 
tiljek n̄an bujen ko kar kōm̧m̧ani ilo 
tampeļ ko rekwojarjar.

Kiiō ewōr ad 162 tampeļ ko emōj 
kar aji. Eo jinointata ej jutak āinwōt 
kōkkaļļe in tōmak im ettōņak eo an 
paineer ro rejitōn bōro. Kajjojo tampeļ 
ekar ejaak jān er kōn tōprak in kaarme-
jet im kijejeto eo aer eļap. Kajjojo iaer 
rej jutak āinwōt juon dōkā eaorōk ilo 
tōprakin menin nōbar an paineer ro.

Eo ad ej eddo eo ekwojarjar n̄an 
kōjparoki. Kōn menin, tampeļ kein 

JĀN  B ŪREE JTŌN RUSSELL  M.  NELSON

Ro jeiū im jatū jitōn bōro, ilo ad itok n̄an 
jem̧ļo̧kin kweilo̧k in, jej kam̧m̧oolol Irooj 
kōn im̧we im kōjparok eo An. Ennaan ko 
rekar katakin im kōketak kōj.

Unin kōnono ko rekar jab leļo̧k n̄an 
rikōnono ro. Er kajjojo rekar jar kōn 
revelesōn eo an juon make ilo kōpooje 
ennaan ko aer. N̄an n̄a, eaiboojoj kōn 
wāween an unin kōnono ko lukkuun 
jejjet ippān kajjojo. Ilo am̧ katak kaki, 
pukot n̄an ekkatak ta eo Irooj ej kajji-
eon̄ katakin eok kōn rikarejar ro An.

Al ko rekar aiboojoj. Jej lukkuun 
kam̧m̧oolol elōn̄ rikōjan̄jan̄ ro rekar 
kobaik jeļā ko aer n̄an bōktok Jetōb eo 
an Irooj n̄an kajjojo m̧wen̄an. Im Ekar 
kōjeraam̧m̧an jar ko im jarlepju ko ilo 
aolep m̧wen̄an ko. Em̧ool, kweilo̧k in 
ekar bar juon alen juon kwojkwoj in 
jetōb n̄an kōj aolep.

Jej kōjatdikdik im jar bwe kajjojo 
m̧ōko imōn ro uwaan Kabun̄ in ren 
erom̧ im̧ōn tōmak, ijo Jetōb eo an Irooj 
emaron̄ pād ie. Mekarta aitwerōk ko 
ipeļaakid, m̧weo im̧ōn juon emaron̄ in 
jikin eo ilan̄, ijo ekkatak, jar, im tōmak 
maron̄ deļo̧n̄e ippān doon kōn iakwe. 
Jemaron̄ ilo m̧ool erom̧ rikaļoor ro an 
Irooj, jutak im kōnono kōn E jabdewōt 
jikin jej pād ie.

Jibadbad eo an Anij ej jibadbad eo 
ad. Ekōņaan bwe ajri ro Nejin ren kāālet 

Naan in Ikkilōk ko

Jemaron̄ ke wūjlepeļo̧k im bar wūjlepeļo̧k mour  
ko ad n̄an jerbal n̄an Anij im ajri ro Nejin—jim̧or 
ijin im ilo rōn̄ōļ eo.

Riboot in Bōnbōn eo, 
2018
N̄an meļeļe ko kōn membōr ro an Kabun̄ in, Būreejtōnji eo Kein Kajuon  
ekar letok laajrak in bōnbōn kein ikkijien eddōkļo̧k eo im jekjek eo an Kabun̄ 
in jān Tijem̧ba 31, 2018 eo.

IUNIT KO AN KABUN̄ IN

Stake ko 3,383

Mijen ko 407

District ko 547

Ward ko im Branch ko 30,536

UWAAN KABUN̄ IN

Oran ro Uwaan Kabun̄ in 16,313,735

Rekoot in Nin̄nin̄ im Ajri ro rekar  
Bōk Kōjeraam̧m̧an

102,102

Rioktak ro rekar Peptaij 234,332

MIJENEDE RO

Mijenede ro rej jerbal aolep raan 65,137

Mijenede in Jerbal in Jipan̄ Kabun̄ 37,963

TAMPEĻ KO

Tam̧peļ ko kar Aji ilo 2018 (Concepción 
Chile im Barranquilla Colombia)

2

Tam̧peļ ko kar Bar Aji ilo 2018  
(Houston Texas im Jordan River Utah)

2

Tampeļ ko rej Jerbal ilo Jem̧ļo̧kin Iiō eo 161

jouj im lukkuun ron̄jake im kautiej. 
Eļan̄n̄e ij kōjjeļļā kōn juon tampeļ ilo 
juon jikin menin eaorōk n̄an eok, im 
imaron̄ in ba bwe komaron̄ in jillo̧k 
im jar kōn kam̧m̧oolol ilo būruwōm̧. 
Jejjab kōņaan jabdewōt ainikien bwi-
lōn̄ ko reļļap n̄an aer bōkļo̧k kōj jān 
kwojarjar eo an kweilo̧k in im tampeļ 
ko rekwojarjar an Irooj.

Rainin, jej m̧ōņōņō in kōjjeļļā kōn 
karōk ko n̄an kalōk elōn̄ļo̧k tampeļ 
ko, n̄an kalōki ilo laajrak in jikin kein:

Pago Pago; American Samoa; 
Okinawa City; Okinawa; Neiafu, 
Tonga, Tooele Valley, Utah, Moses 
Lake, Washington; San Pedro Sula, 
Honduras; Anfofagasta, Chile; 
Budapest, Hungary.

Kom̧ em̧m̧ool, ro jeiū im jatū.
Ilo ad kōnono kōn tampeļ ko 

remo̧r im kāāl, jemaron̄ ke kwaļo̧k 
kōn kōm̧m̧an ko ad bwe jej rikaļoor 
ro rem̧ool an Irooj Jisōs Kraist. 
Jemaron̄ ke kōkāāle mour ko ad kōn 
tōmak eo ad im lōke ilo E. Jemaron̄ 
deļo̧n̄e im bōk kajoor in Pinmuur eo 
An jān ad ukweļo̧k kajjojo raan. Im 
kōm̧m̧an bwe jen wūjlepeļo̧k im bar 
wūjlepeļo̧k mour ko ad n̄an jerbal 
n̄an Anij im ajri ro Nejin—jim̧or ijin 
im ilo rōn̄ōļ eo.

Ij likūt aō iakwe im kōjeraam̧m̧an 
ippem̧, kallim̧uri kom̧ bwe revelesōn 
ej wōnm̧aanļo̧k wōt ilo, Kabun̄ in an 
Irooj. Enaaj wōnm̧aanļo̧k wōt m̧ae 
iien “kōttōbar ko an Anij renaaj tōp-
rak, im Jeova Ekajoor Pōtata enaaj ba 
jerbal eo ejem̧ļo̧k.”1

Ij barāinwōt kōjeraam̧m̧an kom̧ im 
kwaļo̧k aō naan in kam̧ool bwe Anij 
ej mour! Jisōs ej RiKraist eo! En̄in ej 
Kabun̄ eo An. Jej armej ro An. Ilo etan 
ekwojarjar Jisōs Kraist, amen. ◼

KAKEEMEMEJ KO

Neil L. Andersen (34) Juon em̧m̧aan ekōņaan bar em̧m̧aan ej mool wōt n̄an bujen ko an. Juon kōrā ejjan̄in kar m̧arre ej mije wōt jerbal in jipan̄.

D.Todd Christofferson (81) Jodikdik in Italy rej kwaļo̧k n̄an Būreejtōn Russell M. Nelson pepa in tampel ko n̄an ro moktaļo̧k jen er.

Carl B. Cook (51) Juon “Kurub in Jemjati ro” ro rej kōkajoor im jipan̄ ukōt doon ilo Botswana rej kōjeram̧m̧an elōn̄ mour ko ilo jerbal in mijinede ko aer. 
Doulul ko an priesthood rej kuk tōk im kōjeram̧man Carl B. Cook eo edik.

Quentin L. Cook (76) Juon kūr jān Būreejtōn Gordon B. Hinchleu ej jipan̄ jeman Elder O. Vincent Haleck n̄an peptaij.

Becky Craven (9) Juon eo eaar kamool kōn mejan ej lelotaan ke juon injinia in tōreein eaar jab kajjieon̄ jeer mokta jān an tōreein eo dūbwōj wa eo eaar 
dāpdep wōt ilo iian in tōreein eo.

Sharon Eubank (73) Ļait in namoj raap in ebbōļ ilo Salt Lake Temple. Juon ettōņak ej lelok n̄an Sharon Eubank ikdeleel n̄an kōļapļo̧k an tōmak.

Gerrit W. Gong (97) Ālkin an en̄jake iakwe n̄an juon riko̧o̧t, juon m̧ōttan Gerrit W. Gong ej jino meļeļe kōn Jisōs Kraist im Pinmuur eo An.

Brook P. Hales (11) Ruo nejin Brook P. Hales ļadrik rej ekkatak ke Anij, ilo uaak jar, ejeļa jem̧ļo̧k eo jān ijjino eo. “Menin bar ennaj etal” eaar erom̧ maato  
an juon kōrā ritōmak eo eaar kile ke epilo.

Mathias Held (31) Mathias im Irene Held raar kobatok ilo Kabun̄ in ālkin etale mool eo ilo ekkatak im Jetōb eo.

David P. Homer (41) Ke eaar juon pajinjea ilo juon baluun jidikdik, David P. Homer eaar ekkatak aurōkin ron̄jake ainikien eo ejim̧we. David P. Homer  
im kōrā eo pāleen raar ekkatak ke uaak ko an jar rej ajedik aer itok. Brother eo an David P. Homer eaar en̄taan n̄an jemļo̧kin jekdoon 
menin kapo.

Kyle S. McKay (105) Juon kōrā eo ej apan̄ kōn uno ko rekkajoor im juon jinen juon ļadrik eaar mej ilo juon accident kar bōk kaenemman jen Ribokļo̧k  
eo Eļap.

Russell M. Nelson (67) Juon jinen im ledrik eo nejin rekar jelmae doon ilo ikkure ko n̄an ikdeleel eo an em̧m̧aan ro ilo baam̧le eo. 
(88) Russell M. Nelson im lio nejin Wenday rej konono “menko eļaptata tokjaer” ilo “konono in iak- iakwe eo an jemen- nejin.” Juon pūlij 
m̧āān ej jipan̄ armij ko jān juon kijeek enana ej kōlmenļo̧kjen, “Ewi baam̧le eo aō?” Juon m̧ōttan Russell M. Nelson ej makoko in kōm̧m̧an 
oktak ko n̄an karbab eo n̄an kōjeram̧m̧an ko an gospel in.

Dallin H. Oaks (60) Rijikuul in coolege ro rej alooje an juon kidu kūtileekļo̧k ippen juon squirrel raar likjab in kajjitōk, “Menin enaaj tōl n̄an ia?” Lalem- raan 
im lalem- bon̄ in iaaļ eo an ro ripālele in Colombia n̄an marre ilo tampel eaar ukot wāween aer en̄jake kōn marre ilo tampel im gospel in.

Dale G. Renlund (70) Juon “jinointata jar ekōjak” eaar jipan̄ juon membōr ejaniknik en̄jake juon im̧we ilo m̧ōn jar eo ke“this is My house.”

Ulisses Soares (6) Juon mama eo ejeļo̧k pāleen ej kapen kōjeram̧m̧an ko an gospel in ilo būruōn ajri ro nejin.

Gary E. Stevenson (47) Āinwōt juon pris ilo high school, juon Rijilōk iliju jaklaj ej makoko in alooje juon pija nana, im leļo̧k kajoor n̄an juon m̧ōttan.

Juan Pablo Villar (95) Ālkin an jerbal in kwaļo̧k naan ippen mijinede eo jein, Juan Pablo Villar eaar kālet n̄an peptaij im jerbal ilo juon mijen.

Takashi Wada (38) JInen Takashi Wada eaar kobatok ilo Kabun̄ in ālkin an kar Irooj jibwe būruōn ilo wāween juon jerbal jouj an juon ļadrik.

W. Christopher Waddell (19) Kamoolol n̄an kijejeto in jerbal in karejar ko jen baam̧le im ro m̧ōttan, brother eo an W. Christopher Waddell eaar bar atbakwoje  
tok gospel in jidik iien mokta jen mej eo an.

B w e n b w e n a t o  i n  I n d e x  a n  K w e i l o̧ k  e o 

Laajrak in en̄jake ke kein kar kāleti jān kweilo̧k eo eļap maron̄ kōjerbali ilo katak an juon make, nokon in jota an baam̧le, im bar jet katak. 
Nōm̧ba eo ej iookļo̧k peij eo kein kajuon an kōnono eo.

Kar 14 iiō drettan Rubén V. Alliaud ke ekar em̧m̧akūt 
jān m̧weo im̧ōn ilo Argentina im joļo̧k juon iiō ippān ļeo 
rikorāān ilo Amedka. Jemen, Rubén Reynaldo Alliaud, ekar 
mej moktaļo̧k, im Rubén ekar jino ejaake “juon jetōb in 
kabbwil.”

María, eo jinen eaar inepata, kar jilkinļo̧k e n̄an Houston, 
Texas, n̄an jokwe ippān būratōr eo an, Manuel Bustos, im 
baam̧le eo an. Eaar kajjitōk wōt juon men ippān baam̧le eo 
an ļeo jein: “Jab kwaļo̧k tōmak ko an Armej ro Rekwojarjar 
ilo Raan- ko Ālkiktata ko ami ippān ļaddik eo neju.”

Jetōb in gospel eo, ijo wōt ke, eaar kareel jodikdik eo 
ekar apan̄. Eaar lale wāween an Kabun̄ in kakobaik baam̧-
le eo an Bustos ro ilo jar im jerbal in jipan̄, im ejjeļo̧k an 
maron̄ bōtaab kile elōn̄ kape ko an Bok in Morrmon ilo 
jikin bok eo ilo ruum̧ eo an.

Kōņaan jeļā, eaar jibwe laļļo̧k juon im kar loe kallim̧ur  
eo an Moronai bwe emaron̄ jeļā kōn jar bwe Bok in Mormon 
ej m̧ool.

“Kallim̧ur jab eo eaar un̄ur eō,” Ritōl Eutiej Jiljilimjuon-
n̄oul in ekāāl ej ba. “Iaar kōņaan riiti bok eo.”

Eaar m̧ool ilo an bōk kallim̧ur eo an Moronai, kar bōk 
juon uwaak epen, im kar jiron̄ eo rikorāān ebwilōn̄ bwe ekō-
ņaan kar peptaij. Rikorāāea Manuel eaar m̧ōkaj in jilkinļo̧k 
Rubén n̄an Argentina bwe en kajjitōk mālim eo an jinen. 
Ekar jab to eaar peptaij. Jen iien eo, gospel eo kar kōjep-
ļaaktok eaar dilepān mour eo an Elder Alliaud.

Rubén Vicente Alliaud eaar ļotak ilo Jānwōde 8, 1966 eo, 
ilo Buenos Aires. Eaar m̧areik Fabiana Bennett Lamas ilo 
Buenos Aires Argentina Tampeļ eo ilo Tijem̧ba 17, 1992 eo. 
Ewōr jiljino nejier ajri ro.

Elder Alliaud eaar bōk law degree eo an jān University 
of Belgrano, ilo Buenos Aires, im eaar lem̧ōņōņō kōn elōn̄ 
jerbal in kakien ko, tijem̧ļo̧k ilo criminal law. Jān 1998 eo, 
eaar jerbal āinwōt juon managing partner n̄an Alliaud & 
Asociados.

Eaar jerbal āinwōt Eria Jiljilimjuonn̄oul, būreejtōn n̄an 
Argentina Córdoba Mijen eo, stake būreejtōn, high ko̧o̧n-
jeļ, bisop, būreejtōn an doulul an elder ro, im mijenede ilo 
Uruguay Montevideo Mijen eo. Ilo iien eo kūri, eaar jerbal 
āinwōt juon rūkaki in institute, rikakpilōklōk eo kein kajuon 
an būreejtōnji an Jikin Kaminene an Mijenede ilo Argentina, 
im tōreektōr an public affair. ◼

Miguel im Iris Alvarado kar kobatok ilo Kabun̄ in ilo Puerto 
Rico ilo 1977 eo ke ļaddik eo nejier Jorge eaar jiljino iiō dettan. 
Jorge eo dik ekar peptaij ruo iiō tokālik im ejjan̄in kar jako jān 
iien jar ko ilo Jabōt.

“Ak oktak eo aō make ekar waļo̧k ke iaar 16,” Ritōl Eutiej 
Jiljilimjuonn̄oul eo kar kūr ekāāl ej ba.

Ilo high school, ekar jino jerbal āinwōt būreejtōn ilo 
jemenere kūlaaj eo an ilo bukwōn eo an ilo Ponce. Rijikuuļ 
ro rekar ekkatak Bok in Mormon ilo kar iiō jab eo. Eddo eo 
an ekāāl ekar kōļapļo̧k an etale mour in jetōb eo an.

“Ikar aikuj in kajjitikin eō make, ‘Ij ke lukkuun jeļā ke 
Bok in Mormon eo ej m̧ool?’ Ekōjkan aō maron̄ juon būreej-
tōn an kūlaaj in jemenere eo aō eļan̄n̄e ilo m̧ool ijjab jeļā 
eļan̄n̄e bok in ekar m̧ool?”

Ekar jibwetok kape in Bok in Mormon eo an im ej kab 
juon kōttan ikar jino lukkuun m̧ool in riiti.

“Ikar bukwelōlō im ikar jar, innām ikar jeļā bwe ekar 
em̧ool,” ej ba.

Bok in Momron ekab de kareel eo aorōk tata ilo mour  
eo an Elder Alvarado.

Ke ej jerbal āinwōt juon mijenede eo ej jerbal aolep raan 
ilo Florida Tampa Mijen, ekar kwaļo̧k Bok in Mormon eo 
ippān aolep ro ekar katakin er. Tokālik, ekar ekkatak kōn 
bok in ippān lio pāleen im ajri ro jilu nejier. Āinwōt juon 
būreejtōn ilo Puerto Rico San Juan Mijen eo, ekar ida-
jon̄jon̄e mijenede ro an n̄an iakwe im kwaļo̧k kōn Bok in 
Mormon eo.

Kiiō, āinwōt juon Ritōl Eutiej Jiljilimjuonn̄oul an Kabun̄ 
in, Elder Alvarado ej ikdeleel wōt n̄an karuwaineneik ro jet 
n̄an kappukōt m̧ool ko rej ukōt- mour an Bok in Mormon.

Jorge Miguel Alvarado Pazo ekar ļotak ilo Nobōmba 21, 
1970 eo. Ilo Tijem̧ba 19, 1992 eo, ekar m̧areiki Cari Lu Rios 
ilo Washington D.C. Tampeļ.

Ālkin an ekkatak kōn pejnej management ilo University 
of Puerto Rico, ekar jerbal ilo elōn̄ kain jerbal in pejnej 
management ko ilo Puerto Rico im ilo ioon ane in United 
States. Eo ekāāl tata, ekar jerbal ilo opiij ko reļļap an Kabun̄ 
in ilo Salt Lake City āinwōt juon international mānija n̄an 
Self- Reliance Services eo.

Elder Alvarado ekar jerbal āinwōt Eria Jiljilimjuonn̄oul, 
Stake būreejtōn, high ko̧o̧njeļ, branch būreejtōn, im ward 
ritōl mijen. ◼

Elder Jorge M. Alvarado
Ritōl Eutiej Jiljilimjuonn̄oul an Kabun̄ in

Elder Rubén V. Alliaud
Ritōl Eutiej Jiljilimjuonn̄oul an Kabun̄ in

N u u j  k o  a n  K a b u n̄  i n

Ke Elder Hans T. Boom kar ruwalitōk iiō dettan, baam̧le eo 
an raar em̧m̧akūt jān Amsterdam n̄an jikin kweilo̧k Breda, 
ej pād ilo mōttan eo iturōk in Netherlands. Jemān, juon 
em̧m̧aan in Netherlands eo eaar rūttoļo̧k ilo Indonesia im 
eaar juon rioktak n̄an Kabun̄ in, ekar en̄jake bwe baam̧le eo 
an raar aikuj in em̧m̧akūt n̄an juon jikin kweilo̧k ekilep im 
jepļaak n̄an ļām̧orāān eo an aļap ro an.

Iien eo Elder Boom ekar pād ippān baam̧le eo an ilo 
branch jidikdik eo eaar kwaļo̧k bwe ekar juon jikin kami-
nene an jerbal in jipan̄ an Kabun̄ in—jerbal in jipan̄ eo ekar 
leļo̧k n̄an aolepān mour eo im naaj wōnm̧aanļo̧k wōt n̄an 
leļo̧k kūr eo an ekāāl āinwōt juon Ritōl Eutiej Jiljiljuonn̄oul.

“Aolep men ko ij erom im aolep men ko ewōr ippa ij m̧uri 
n̄an Irooj im iien ko rem̧m̧an Eaar litok n̄an eō n̄an ekkatak 
im eddōkļo̧k,” ej ba.

Ļotak ilo Juļae 13, 1963 eo, ilo Amsterdam n̄an Hans im 
Ankie Boom, Hans Theodorus Boom eo ej kein karuo rūtto 
tata iaan ajri ro emen nejin Boom ro. Ro jinen im jeman raar 
katakin gospel eo ilo m̧weo im kaketak ajri ro nejier n̄an 
buuļ jerbal.

Ke ekar 18, Elder Boom eaar jerbal ilo England London 
East Mijen eo. Jejjo allōn̄ ālkin an kar kadedeļo̧k mijen eo  
an, eaar ioon lio nej kar pāleen ilju jakļaj, Ariena Johanna  
“Marjan” Broekzitter, ilo juon kweilo̧k an rūm̧m̧an ded an  
Kabun̄ in. Ripālele in kar m̧are ilo Juļae 27, 1984 eo, ilo Rhoon, 
Netherlands, im kar liāp jilu raan tokālik ilo London England 
Tampeļ eo. Ewōr jilu nejier ļaddik ro.

Elder Boom eaar jerbal āinwōt juon rijeje n̄an principal 
eo an Markenhage College im juon rikappok armej n̄an 
Franchise Development Benelux eo. Ilo iien kar kūri n̄an 
juon Ritōl Eutiej Jiljilimjuonn̄oul an Kabun̄ in, eaar jerbal 
āinwōt juon sale menija n̄an MacLean Agencies.

Elder Boom ekar jerbal āinwōt juon Eria Jilimjon̄ooul, 
rikakpillōklōk ilo juon stake būreejtōnji, būreejtōn an  
Doulul eo an Likao ro ilo stake, branch būreejtōn, im rikak-
pilōklōk ilo juon branch būreejtōnji. Ilo iien kar kūri, eaar 
jerbal āinwōt juon rūkaki in institute im rijerbal an kain̄i an 
tampeļ ilo The Hague Netherlands Tampeļ eo. ◼

Ke Todd Budge ekar juon ļaddik jidikdik, ro jinen im jemān 
rekar katakin e wāween kappukōt ankilaan Irooj. Ilo aolepān 
mour eo an, ekar kajjieon̄ n̄an kōjerbal iminenen jab eo ilo 
aolep jokāālet.

Iiō ko tokālik, ālkin an im kōrā eo pāleen kar koņ ilo 
juon em̧ kōn ļalem ajri ro, ekar en̄jake im̧we ko ilo jetōb bwe 
en em̧m̧akūt jān jerbal eo an ikkijeen banking im finance. 
Oktak eo enaaj kar aikuj juon kaarmejet eļap n̄an e erom 
dim ilo juon jerbal kāāl.

Ālkin eļap kijejeto im kōppopo n̄an ukōt jerbal ko an, 
Elder Budge ekar ioon juon eo etijem̧ļo̧k āinjuon n̄an leļo̧k 
n̄an kapilōk. Armej in ekar leļo̧k ļōmņak in bwe Elder Budge 
en pād wōt ilo jerbal in an ikkijeen banking, kakeememej e 
bwe enaaj lōn̄ an iien ko rem̧m̧an n̄an kapilōk im jipan̄ armej. 
“Jej aikuji armej ro rem̧ool ilo pejnej,” armej in ekar ba n̄an e.

Elder Budge ekar ļōmņak kake iien in āinwōt juon 
tūriam̧o̧ ejouj jān Irooj. “Ij ļōmņak Ekar kōņaan bwe in jeļā 
epād ia būruwō,” ej ba. “Ke Irooj eaar jeļā būruwō, Ekar jab 
aikuji kaarmejete eo, im iaar lōke bwe Emaron̄ in kar kōjer-
bal eō n̄an un ko An ilo jab ukōt jerbal eo.”

Jerbal eo an ekar kōtļo̧k bwe en juon im̧we n̄an em̧m̧an 
eo ilo laļ in pejnej, em̧ool n̄an kōpeļļo̧k kōjām ko n̄an kwa-
ļo̧k gospel eo ilo Japan.

Lawrence Todd Budge ekar ļotak ilo Tijem̧ba 29, 1959 eo, 
ilo Pittsburg, California, USA, n̄an Lowell Jensen im Deanna 
Price Budge Ekar ioon Lori Capener ke raar pād ilo iiō in 
freshment eo aer ilo Brigham Young University. Ruwalitōk 
allōn̄ ko ālkin an kar ro̧o̧l jān jerbal ilo Japan Fukuoka Mijen 
eo, raar m̧are ilo Logan Utah Tampeļ eo. Ewōr jiljino nejier 
ajri ro.

Ālkin kadiwōjļo̧k jān BYU ilo 1984 eo kōn juon bachelor’s 
degree ilo economics, Elder Budge ekar jerbal n̄an Bain & 
Company Japan; Citibank, N.A.; im GE Capital. Eaar erom 
būreejtōn im chief executive opija an Tokoyo Star Bank 
Limited ilo 2003 eo, jerbal āinwōt chairman eo an board eo 
an bank eo jān 2009 n̄an 2011 eo.

Elder Budge ekar jerbal āinwōt juon Eria Jiljilimjuon-
n̄oul, būreejtōn an Japan Tokyo Mijen eo, stake būreejtōn, 
bisop, būreejtōn n̄an doulul eo an elder ro, im būreejtōn an 
Doulul eo an Likao ro ilo stake. ◼

Elder Hans T. Boom
Ritōl Eutiej Jiljilimjuonn̄oul an Kabun̄ in

Elder L. Todd Budge
Ritōl Eutiej Jiljilimjuonn̄oul an Kabun̄ in

Elder Peter M. Johnson
Ritōl Eutiej Jiljilimjuonn̄oul an Kabun̄ in

Elder Ricardo P. Giménez
Ritōl Eutiej Jiljilimjuonn̄oul an Kabun̄ in

Ālkin an Peter M. Johnson, nejin juon rilale em̧ im rukattōr 
tākji, kar bōke juon scholarship in ikkure basketball ilo 
Brigham Young University—Hawaii, eaar loe e make an 
jutak im̧aan juon rūkaki in institute.

“Kwonaaj [kāālet] n̄an kobatok ilo Kabun̄ in ilo iien eo 
em̧ōkaj tata, ak enaaj bōk jidik iien n̄an kwe,” rūkake eo 
eaar kajjimelele.

Rūkaki eo eaar jim̧we. Aitokļo̧k jān juon iiō tokālik, 
Peter “ekar jitlo̧k im jar im bōk juon uwaak.” Eaar peptaij 
ilo O̧kwōj 16, 1986 eo.

Peter Matthew Johnson, kein kemān in ajri ro ļalem, 
kar ļotak n̄an McKinley Johnson im Geneva Paris Long ilo 
Nobōm̧ba 29, 1966 eo, ilo Queens, New York, USA.

Jinen im jemān raar jepel ke eaar 11 iiō dettan, im jinen 
eaar em̧m̧akūtļo̧k n̄an Hawaii. Juon iiō tokālik, Peter eaar 
kobaļo̧k ippān Nation of Islam im kar erom juon Muslim. 
Iiaio in eaar leļo̧k tōl im rejtak im kōpooj e n̄an kautiej gos-
pel eo an Jisōs Kraist.

Ke eaar 15 iiō dettan, Peter eaar em̧m̧akūtļo̧k n̄an Hawaii 
n̄an jokwe ippān jinen. Ijo, eaar lo ikkure ko—eļaptata 
basketball—im kar jino jerbal m̧aanļo̧k n̄an university jeļā-
ļo̧kjeņ, an juon uwaan Kabun̄ eo An Jisōs Kraist im Armej 
ro Rekwojarjar ilo Raan- ko Āliktata, jerbal in mijenede ilo 
Alabama Birmingham Mijen eo, im m̧are ilo tampeļ ippān 
Stephanie Lyn Chadwick ilo 1990 eo. Ripālele in, ro kar 
ioon doon ke rej ikkure basketball ilo Southern Utah Uni-
versity eo, ewōr emān nejier ajri ro.

“Ij pād ijin n̄an jerbal n̄an Irooj,” Elder Johnson eaar 
ba kōn kūr in an n̄an Jilimjounn̄oul eo. “Jekdo̧o̧n ta laļ ak 
m̧anit eo ak ia eo ij itok jāne, ijjitōn̄ eo aō ej n̄an jerbal n̄an 
Irooj kōn aolepān būruwō, ļōmņak, im kajoor im n̄an jutak 
ilo etan Irooj n̄an armej ro An. Rilo̧mo̧o̧r eo ej iakwe kōjwōj 
aolep. Kōj jej ļaddik im leddik ro nejin Anij.”

Elder Johnson eaar bōk bachelor im master degree ko 
ilo accounting jān Southern Utah University im juon PhD 
ilo accounting jān Arizona State University. Eaar jerbal 
āinwōt juon aossociate professor ilo BYU–Hawaii, assistant 
professor ilo Brigham Young University eo, im associate 
professor ilo University of Alabama. Eaar jerbal āinwōt juon 
Eria Jilimjounn̄oul, stake būreejtōn, stake financial clerk, im 
ritōl mijen an ward. ◼

Ro uwaan Kabun̄ in ilo Antofagasta, Chile, naaj indeeo 
keememej Eprōļ 2019 kweilok eo eļap kōn kōjjeļļā eo kōn 
juon tampeļ jakļaj ijōņ im kūr eo an juon iaan ro uwaer, 
Elder Ricardo P. Giménez, āinwōt juon Ritōl Eutiej 
Jiljilimjuonn̄oul.

Ke ej kōļm̧eņļo̧kjen kōn eddo ko an kūr kāāl eo an, Elder 
Giménez ej loe bwe tōmak im peran rej pād ilo jabōn kōn-
naan eo “Eo Irooj ej kūr, Irooj ej kōkarbōbe” (Thomas S. 
Monson, “Duty Calls,” Ensign, Māe 1996, 44).

“Iaar katakin menin im ba elōn̄ alen m̧oktaļo̧k, im kiiō 
ij kajjieon̄ kōjerbale n̄an n̄a make,” ej ba. “Jemedwōj Ilan̄ ej 
kūr eok. Ejeļā wōn kwe. Kōn menin kwon ba etal wōt im 
kōm̧m̧ane ta eo E ekōņaan, im aolep men renaaj em̧m̧an.”

Ricardo Patricio Giménez Salazar eaar ļotak ilo Nobōm̧-
ba 28, 1971 eo, eo erūtto iaan ajri ro ruo kar ļotak n̄an  
Ricardo Benjamín Giménez Gimeno im Myrto Lucisca 
Amalia Salazar Signorini. Eaar kobatok ilo Kabun̄ in ke 
eaar 11 iiō dettan im em̧m̧akūtļo̧k ippān jinen im leddik eo 
jatin n̄an Santiago, Chile, ālkin an jinen im jemān kar jepel.

Ilo 1995 eo, eaar ioon Catherine Ivonne Carrazana 
Zúñiga ilo Santiago ke liin ej jino etal n̄an ward eo an ke 
eaar jokwe ijōņ ippān ļeo riko̧rāān. Raar liāp ilo Santiago 
Chile Tampeļ eo ilo Jeptōm̧ba 12, 1997 eo, im rej jinen im 
jemān ruo ajri ro.

Elder Giménez eaar bōk undergradutate degree eo an 
ilo accounting im audition ilo University of Santiago ilo 
1997 eo, im juon master degree in business administration 
ilo University of Chile ilo 2003 eo. Eaar jino jerbal eo an 
ilo mining industry, āliktata em̧m̧akūtļo̧k n̄an information 
technology āinwōt juon tōreektōr in finace n̄an Computer 
Sciences Corporation ilo Latin America. Eaar bar ro̧o̧l n̄an 
mining ilo 2012 eo, m̧oktata ippān Sierra Gorda Mining eo 
innām ippān Robinson Nevada Mining Company eo.

Ilo iien kūr eo an, Elder Giménez eaar jerbal āinwōt 
juon rikakpilōklōk ilo stake būreejtōnji. Eaar jerbal āinwōt 
Eria Jiljilimjuonn̄oul ilo South America South Area, stake 
būreejtōn, high ko̧o̧njeļ, bisop, rikakpilōlōk ilo bisoprik im 
būreejtōnji eo an Likao ro ilo ward, im kar juon mijenede ilo 
Chile Concepción Mijen eo. ◼

Elder John A. McCune
Ritōl Eutiej Jiljilimjuonn̄oul an Kabun̄ in

Elder James R. Rasband
Ritōl Eutiej Jiljilimjuonn̄oul an Kabun̄ in

Jinoin ilo jerbal in pejnej eo an, Elder John A. McCune ekar 
bwebwenato ippān boss eo an ilo iien eo me emōkaj an erom 
juon kam̧ool bwe em̧m̧aan in ekar jab jeļā eļap kōn Kabun̄ 
eo an Jisōs Kraist im Armej ro Rekwojarjar ilo Raan- ko  
Āliktata. Boss eo an ekar kajjitōkin Elder McCune etke 
Armej ro Rekwojarjar ilo Raan- ko Āliktata rekar jab tuuj  
ak m̧ōņā kukiij.

“Ealikkar ij m̧ōņā kukiij,” Elder McCune ekar ba n̄an 
boss eo an kōn juon ettōn̄ dikdik, eoeoik lojien. “Ij ļōmņak 
kopok kōn kōm ippān bar jet armej.”

Ke raar kōnono, Elder McCune ekar kallikkar jameļeļe 
ko kōn Kabun̄ in. Kōnono eo ekar bōkļo̧k n̄an juon bar 
bwebwenato kōn gospel eo an Jisōs Kraist im bar ālij n̄an 
Elder McCune aorōk eo an iien otemjej pojak n̄an kwaļo̧k 
gospel eo.

“Jej rikaļoor ro an Rilo̧mo̧o̧r Jisōs Kraist, jekdoon ia eo 
jej pād ie, ilo jabdewōt jekjek, ilo jabdewōt iien ko rem̧m̧an,” 
Elder McCune ej ba. “Ewōr ad jo̧o̧b ko im jerbal ko, bōtaab 
rej pād ijo n̄an rie baam̧le ko ad im likūt kōj ilo jekjek ko 
n̄an kwaļo̧k gospel eo. En̄in ej eddo eo ad jinoin tata āinwōt 
rikaļoor ro an Jisōs Kraist.”

John Allen McCune ekar ļotak ilo Santa Cruz, California, 
USA, ilo Juun 20, 1963 eo, n̄an Clifford im Joan Schulties 
McCune. Ekar rūttoļo̧k eļap tata ilo Nyssa, Oregon, USA.

Ālkin an jerbale juon mijen edipio ilo Fukuoka, Japan, 
Elder McCune ekar m̧areik Debbra Ellen Kingsbury ilo  
Salt Lake Tampeļ ilo 1984 eo. Rej jinen im jemān emān ajri 
ro im rej jokwe ilo Midway, Utah, USA.

Elder McCune ekar bōk juon bachelor of science degree 
ilo finance jān Brigham Young University im tokālik bōk 
master degree kōn business administration ikkijien finance 
jān University of California, Los Angeles (UCLA). Ekar jer-
bal āinwōt senior vice būreejtōn im managing tōreektōr n̄an 
Capital Investment Advisors jān 1997 n̄an 2012 eo. Innām 
ekar jerbal āinwōt juon būreejtōn an Utah Provo Mijen eo 
m̧okta jān an erom donor liaison n̄an principal gifts ippān 
LDS Philanthropies.

Elder McCune ekar jerbal āinwōt juon Eria Jiljilimjuon-
n̄oul ilo iien kūr eo an ekāāl. Ekar barānwōt jerbal āinwōt 
juon stake būreejtōn, bisop, rikakpilōklōk ilo juon bisoprik 
im ilo juon branch būreejtōnji, im būreejtōn an doulul eo an 
elder ro. ◼

Ke Elder James R. Rasband kar kar kūri n̄an juon stake 
būreejtōnji iiō ko ļo̧k, eaar en̄jake jab pojak. “Menin eaar 
juon bōd,” ekar ļōmņak.

Ekar en̄jake juon ejja kain likjab in wōt āinwōt19- iiō 
dettan delo̧n̄e Jikin Kaminene an Mijenede ilo Provo ilo 
kōppopo n̄an juon mijen edipio n̄an Seoul, South Korea. 
“Ewi wāween aō nej kōm̧m̧ane menin?” ekar ļōmņak.

Ilo jekjek kein jim̧or, uwaak eo ekar ejja eo wōt:” Dāpdep 
wōt ie. Lan̄lōn̄ ej itok.” Ak, ilo naan ko an jinen, “Ejjeļo̧k an 
Irooj armej ro rewānōk. Baj etal wōt in jerbal.”

Elder Rasband ej en̄jake jet iaan itweļo̧k ko kiiō ke ej itok 
n̄an kūr kāāl eo an āinwōt juon Ritōl Eutiej Jiljilimjuonn̄o-
ul an Kabun̄ in, bōtaab ejeļā uwaak eo: “Jemedwōj Ilan̄ ej 
aikuji kōj n̄an etal n̄an jerbal im kwaļo̧k ennaan in kemour 
im lem̧ōņōņō eo an Nejin im pinmuur in en̄taan eo an Nejin.

James Richard Rasband ekar ļotak ilo Seattle, Washington,  
USA, n̄an James E. im Ester Rasband ilo M̧aaj 20, 1963 eo. 
Ekar rūttoļo̧k ilo Pebble Beach, California, USA, ilo juon 
em̧ enan̄in 200 yard jān tōrerein lojet.

Elder Rasband ekar ioon Mary Diane Williams āinwōt 
juon freshman ilo Brigham Young University. Rekar jeje n̄an 
doon ke rekar jikuuļ ettoļo̧k jān doon ium̧win ļalem allōn̄ ko 
ilo Israel innām ilo aolepān iien jerbal eo an ilo Korea Seoul 
Mijen eo. Rekar m̧are ilo Los Angeles California Tampeļ ilo 
O̧kwōj 11, 1984 eo. Rej jinen im jemān emān ajri ro.

Ālkin an kar ro̧o̧l jān mijen eo an, ekar kadedeikļo̧k 
bachelor degree eo an ilo English im ekkatak kōn Near  
Eastern ilo BYU ilo 1986 innām ekar bōk juris doctor  
degree eo jān Harvard Law School eo ilo 1989 eo. Ālkin  
an jerbal ikkijeen law ium̧win ļalem iiō ko ilo Seattle, ekar 
jepļaakļo̧k n̄an BYU ilo 1995 eo n̄an kobaļo̧k ippān rūkaki 
ro an J. Reuben Clark Law School eo. Ekar jerbal āinwōt 
juon dean ilo law school eo jān 2009 n̄an 2016 eo, ke ekar 
erom būreejtōn eo an academic an BYU.

Elder Rasband ekar jerbal āinwōt juon Eria Jiljilimjuon-
n̄oul, stake būreejtōn, rikakpilōklōk ilo juon stake būreej-
tōnji, high ko̧o̧njeļ, bisop, im Būreejtōn eo an Doulul eo an 
Likao ro ilo Ward. ◼

Elder Alan R. Walker
Ritōl Eutiej Jiljilimjuonn̄oul an Kabun̄ in

Jim̧aan Elder Benjamin M. Z. Tai ilo jait eo an jemān eaar 
po, kalbuuj, im kar kameje jān jarin tariņae ko kar an  
Rijepan kar jodiki Hong Kong ilo Pata eo an Laļ in II.

Iiō ko tokālik, Elder Tai eaar ioon lio nej kar pāleen 
jekļaj, Naomi Toma, jān Japan, ke eaar juon būreejtōn n̄an 
doulul eo an elder ro ilo ward eo an rijikuuļ ilo Brigham 
Young University. Naomi eaar jerbal āinwōt būreejtōn eo 
an Doulul eo an Kōrā ro.

Ke Benjamin eaar ba n̄an jemān, emeritus Ritōl Eutiej an 
Kabun̄ in Elder Kwok Yuen Tai, ke ekar m̧ōttāik im kōjat-
dikdik n̄an m̧areik Naomi, jemān eaar jab kwaļo̧k elo̧taan. 
Ilo m̧ool, jinen im jemān Naomi, Rikuo im Fumiko Toma, 
raar itok n̄an Hong Kong im loļo̧k jinen im jemān Benjamin. 
Jinen im jemān liin raar kile bwe gospel eo an Jisōs Kraist 
eaar kōm̧m̧an bwe m̧are eo aer en maron̄ pidodo. Ripālele 
in kar m̧are ilo Salt Lake Tampeļ eo ilo Tijem̧ba 23, 1995 eo. 
Rej jinen im jemān jiljino ajri ro.

“Kōmij itok jān m̧anit ko reoktak, bōtaab ewōr pedped 
ko reier wōt juon an tōmak im kaarmejete,” Elder Tai ej 
ba. Elder Tai ejeļā bwe pedped ko an tōmak im kaarmejete 
renaaj kiiō ekkejel ippān Armej ro Rekwojarjar ilo Raan- ko 
Āliktata aolepān laļ in.

Benjamin Ming Zhe Tai eaar ļotak ilo Māe 20, 1972 eo, 
ilo Hong Kong n̄an Kwok Yuen im Hui Hua Tai. Jerbal eo 
an jemān eaar bōk baam̧le eo ipeļaakin laļ in m̧okta jān aer 
kar em̧m̧akūtļo̧k n̄an Southern California, USA, ijo Tai eaar 
joļo̧k iiō in jodikdik ko an ie. Ilo m̧weo im̧weer, ro jinen im 
jemān raar kwaļo̧k juon peba lemlem kōn naan kein kar 
jeje ilo naan in China kein: “A kōn n̄a im ro nukū, kōm naaj 
jerbal n̄an Jeova” ( Joshua 24:15). Menin eaar jerbal āinwōt 
m̧ato eo an Tai baam̧le eo.

Ālkin an kar mijen ilo Australia Melbourn Mijen eo, 
Elder Tai eaar bōk juon bachelor degree ilo exercise science 
jān BYU ilo 1996 eo im juon master degree ilo business 
administration jān University of California, Los Angeles 
(UCLA), ilo 2003 eo. Eaar jerbal ilo Japan im Hong Kong 
ilo investment banking im real estate development.

Elder Tai eaar jerbal āinwōt juon Eria Jiljilimjounn̄oul, 
district būreejtōn, rikakpilōklōk ilo juon district būreejtōnji, 
rijeje eo euteej an district, būreejtōn an doulul eo an elder 
ro, branch būreejtōn, im rūkaki in Jabōt Jikuuļ. ◼

Ekkatak kōn im delo̧n̄e emake ilo m̧anit ko rekāāl ekar erom 
juon itok limo ilo aolepān mour eo an Elder Alan R. Walker, 
eo enaaj em̧m̧an an jipan̄ e ilo kūr eo an āinwōt juon Ritōl 
Eutiej Jiljilimjuonn̄oul an Kabun̄ in.

Ļotak ilo Buenos Aires, Argentina, n̄an Victor Adrian 
Walker im Cristina Ofelia Sparrow Walker ilo Janwōde 2, 
1971 eo, Alan Roy Walker ekar rūttoļo̧k ilo m̧ōttan ko rok-
tak in Ituiōn̄ im Iturōk in Amedka.

Eaar joļo̧k iiō ko im̧aan tata an ilo Argentina m̧okta jān an 
baam̧le eo an kar em̧m̧akūtļo̧k n̄an Boston, Massachutessts, 
USA, im tokālik n̄an Mexico City, Mexico, kōnke kōn jerbal 
eo an jemān.

“Ekkatak Kajin Pālle ej juon kōjeraam̧m̧an eļap,” ej ba. 
Im rūttoļo̧k ilo gospel eo ej kōtļo̧k an ejake naan in kam̧ool 
eo an im m̧aanjabpopo ilo iiō ko im̧aan n̄an mijen eo an. 
Ālkin an kar etal n̄an Brigham Young University eo ium̧win 
juon iiō, Elder Walker ekar jerbal āinwōt juon mijenede ej 
jerbal aolep raan ilo Tennessee Nashville Mijen eo.

N̄an jipan̄ jemān mour jān juon jorrāān in juon jiriļo̧k 
eļap, Elder Walker ekar karm̧wijļo̧k karōk ko an n̄an bar 
ro̧o̧l n̄an jikuul ālkin mijen eo an im bar ro̧o̧l n̄an Argentina. 
Ekar iien eo eaar ioon Ines Marcela Sulé ilo juon iien eeb an 
institute. Ruwalitōk allōn̄ ko tokālik, ilo O̧kwōj 12, 1993 eo, 
rekar m̧are ilo Buenos Aires Argentina Tampeļ eo. Raan eo 
tok juon, ripālele in edik ekar em̧m̧ūtļo̧k n̄an Provo, Utah, 
USA, ijo Elder Walker ekar kadedeikļo̧k bachelor degree eo 
an ilo economic ilo 1996 eo.

Elder Walker ekar jerbal ium̧win jilu iiō ko āinwōt corpo-
rate banker ippān Citibank, jiljino iiō ko āinwōt juon cont-
roller n̄an Kabun̄ in ilo South America South Eria eo, 11 iiō 
ko ilo Mexico Eria eo, im kiiō epaak āinwōt juon tōreektōr 
n̄an temporal affairs n̄an South America South Eria eo. Ilo 
2010 eo, Elder Walker kar kūri n̄an tōl Mexico Monterrey 
East Mijen eo.

Walker ro, ippānļo̧k leddik eo nejier, rej lem̧ōņōņō jerbal 
n̄an doon, ito itak, im n̄an jeļā kōn jikin ko rekāāl im armej ro.

M̧okta jān kar kūr āinwōt juon Ritōl Eutiej Jiljilimjuon-
n̄oul an Kabun̄ in, Elder Walker eaar jerbal ilo elōn̄ eddo ko 
in Kabun̄ in, ekoba Eria Jiljilimjuonn̄oul, rikakpilōklōk ilo 
juon stake būreejtōnji, high ko̧o̧njeļ, bisop, rikakpilōklōk ilo 
bisoprik, im ritōl mijen an ward. ◼

Elder Benjamin M. Z. Tai
Ritōl Eutiej Jiljilimjuonn̄oul an Kabun̄ in

Milton Camargo
Rikakpilōklōk eo Kein Kajuon ilo Būreejtōnji  
eo Euteij an Jabōt Jikuuļ

Mark L. Pace
Būreejtōn eo Eutiej an Jabōt Jikuuļ

Kōn juon intōrpiu karōke n̄an ta eo enaaj kar juon kūr n̄an 
jerbal āinwōt Būreejtōn eo ekāāl an Jabōt Jikuuļ an Kabun̄ in, 
Brother Mark L. Pace ekar kōm̧m̧ane juon kallim̧ur ilo jar.

“Jemedwōj Ilan̄, jabdewōt ta eo Kwoj kōņaan bwe in 
kōm̧m̧ane, Ij m̧ōņōņō in kōm̧m̧ane,” ekar jar. “Jeļā bwe ij 
wūjlepļo̧k aolepān aō.”

Brother Pace ej ba ikdeleel eo an eļap tata ilo kūr eo an 
ekāāl ej n̄an kōjeram̧m̧an, rie, im kōketak membōr ro an 
Kabun̄ in. “Kōm kōņaan leļo̧k aolep men ko ewōr ippām,” 
ekar ba kōn Būreejtōnji eo Eutiej an Jabōt Jikuuļ.

Mark Leonard Pace ekar ļotak ilo Janwōde 1, 1957 eo,  
ilo Buenos Aires, Argentina, n̄an Nelson im Marylynn  
Haymore Pace. Ilo iien eo, jemān Brother Pace ekar tōl 
Argentina Mijen eo.

Brother Pace ekar ioon kōrā eo naaj kar pāleen, Anne 
Marie Langeland, ke rein ruo raar rijikuuļ ippān doon ilo 
kūlaaj- ruo ilo Salt Lake City, Utah, USA. Tokālik, ke kar 
etal n̄an high school ko roktak ilo jikin kweilo̧k eo, raar bar 
ioon doon ilo juon kobain m̧akūtkūt an jemenede. Rekar 
jeje n̄an doon ium̧win jet iiō ko tok ke ekar ilo̧k ippān baam̧-
le eo an n̄an Norway, ijo jemān ekar tōl Norway Oslo Mijen 
eo, im ilo an kar Brother Pace kar jerbal ilo Spain Madrid 
Mijen eo. Rekar m̧are ilo Salt Lake Tampeļ ilo Nobōmba 21, 
1978 eo, im rej jinen im jemān jiljilimjuon ajri ro.

Brother Pace ekar kadiwōjļo̧k kōn juon bachelor degree 
ilo economics jān University of Utah ilo 1980 eo im kōn 
juon master degree ilo pejnej administration jān Harvard 
Business School ilo 1982 eo. Ālikin jidik iien an jerbal ippān 
Price Waterhouse ilo New York City, ekar kobaļo̧k ippān 
Boyer Company ilo Salt Lake City, jerbal ilo commercial 
real estate development jān 1984 n̄an 2012 eo. Ālkin ijjitōn̄ 
eo jilu iiō āinwōt būreejtōn eo an Spain Barcelona Mijen eo, 
ekar kobaļo̧k ippān Gardner Company ilo 2015 eo, kōm̧m̧an 
jerbal in ekkal em̧.

Ilo iien eo ke ej bōk kūr in ekāāl an, Brother Pace ekar 
jerbal āinwōt juon Eria Jiljilimjuonn̄oul. Kūr ko an m̧okta-
ļo̧k ilo Kabun̄ in ekoba rikakpilōklōk ilo juon stake būreej-
tōnji, high ko̧o̧njeļ, bisop, rikakpilōklōk ilojuon bisoprik, 
būreejtōn an doulul eo an elder ro, būreejtōn an Doulul eo 
an Likaro ro an ward, im Scoutmaster. ◼

Eaar bōk enan̄in juon iiō bwe Helio da Rocha Camargo, 
juon kar rūkaki in bar juon kabun̄, n̄an kālet n̄an peptaij ilo 
Kabun̄ eo An Jisōs Kraist im Armej ro Rekwojarjar ilo Raan 
ko Eliktata. Jidik iien tokālik, lio pāleen, Nair Belmira da 
Rocha Camargo, ekar kāālet n̄an ļoor waanjon̄ak eo an ļeo 
pāleen im bar peptaij.

Ilo iien eo, Nair eaar bōro̧ro kōn ļaddik eo nejier, eo me 
raar ņaetan Milton. Kobain kāālet eo an Camargo ro n̄an 
kobatok ilo Kabun̄ in enaaj kar indeeo kōjeraam̧m̧an diktak 
in epepen ko ilju jekļaj an baam̧le eo aer.

Brother Milton da Rocha Camargo eaar ļotak ilo M̧aaj 
10, 1958, ilo São Paulo, Brazil. Brother Camargo, kar rie 
ilo Eprōļ 6, 2019, āinwōt Rikakpilōklōk eo Kein Kajuon ilo 
Būreejtōnji eo Eutiej an Jabōt Jikuuļ, eaar ba ej jeraam̧m̧an 
kōn an kar rūttoļo̧k āinwōt juon eo uwaan Kabun̄ in.

“Irooj ejeļā kōj kajjojo,” eaar ba. “Karōk ko an n̄an kōj 
kajjojo reļļap jān ad maron̄ antoone.”

Brother Camargo eaar ioon kōrā eo pāleen, Patricia, ke 
jemān eaar eddoin Brazil Rio de Janeiro Mijen eo ilo 1970 
jim̧a ko. Ripālele rein kar m̧are ilo Jānwōde 4, 1980 eo, ema-
ron̄ juon iiō ālkin an Brother Camargo ro̧o̧lļo̧k n̄an kapijuk-
nen eo jān kar jerbal in mijenede ilo Portugal Lisbon Mijen. 
Ewōr jilu nejier ajri.

Ilo jinoin m̧are eo aerro, Camargo ro raar jokwe ilo Rio 
de Janeiro, ijo Brother Camargo eaar kam̧ōj bachelor degree 
eo an ilo civil engineering jān Instituto Militar e Engenharia 
eo. Tokālik eaar bōk juon master degree kōn business admi-
nistration jān Brigham Young University.

Ilo aolepān jerbal eo an, Brother Camargo eaar wujlep-
ļo̧k an iien im kajoor n̄an katakin ro jet. Eaar jerbal n̄an 
jet university ko, ekoba Laureate Brazil Online Education, 
Universidad Tecnológica de México, im kiiō epaak BYU- 
Pathway Worldwide āinwōt vice būreejtōn an laajrak in 
kein katakin.

Brother Camargo eaar jerbal āinwōt juon Eria Jiljilim-
juonn̄oul, būreejtōn an Brazil Porto Alegre South Mijen 
(1997–2000), rikakpilōklōk ilo būreejtōnji eo an Brazil 
Missionary Training Center eo (2002–5), bisop, stake mijen 
būreejtōn, im būreejtōn n̄an doulul eo an elder ro. ◼

Jidik iien ālkin Oktoba 2018 kweilo̧k eo eļap, Būreejtōn 
Russell M. Nelson eaar ilo̧k n̄an Peru, Bolivia, Paraguay, 
Uruguay, im Chile, ijo eaar loļo̧k mem̧bōr im mijenede 

ro im kōm̧m̧an iien nokon ko, ekoba nokon an jodikdik ro 
ilo Chile im kar pād ie 1,500 im kar kadiwōjļo̧k imejatoto 
n̄an aolepān laļ en. Eaar kōnono n̄an membōr ro ilo kajin 
Spanish, kar aje Concepción Chile Tampeļ eo, im kar kweilo̧k 
ippān ritōl ro an kien ijo.

Taujin kōrā ro raar uwaak ilo social media n̄an kūr eo an 
Būreejtōn Nelson n̄an riboot kōn en̄jake ko aer kōn emen 
idajon̄jon̄ ko eaar kwaļo̧k ilo kweilo̧k eo eļap ilo Oktoba 2018 
eo: (1) jitlo̧k 10 raan jān social media im media ko renana,  
(2) riiti Bok in Mormon eo m̧okta jān jem̧ļo̧kin 2018 eo,  
(3) kakutkut etal n̄an tampeļ eo, im (4) Lukkuun bōk kuņ-
aan ilo Doulul eo an Kōrā ro. “Ikōņaan kam̧m̧oolol kom̧ 
aolep kōn ami uwaak in kūr ko aō,” Būreejtōn Nelson eaar 
ba, kwaļo̧k kōjatdikdik bwe “kajjojo kūr ko raar kepaakļo̧k 
kom̧ n̄an Rilo̧mo̧o̧r eo.”

Būreejtōn Nelson eaar tōl ilo iien ilomej eo an lio nejin, 
Wendy Nelson Maxfield, eo eaar jako ālkin an juon tariņae 
eperan ippān kāānjōr. “Dān in kōmejaaļaļ in būrom̧ōj ko 

Jan E. Newman
Rikakpilōklōk eo Kein Karuo ilo Būreejtōni  
eo Eutiej an Jabōt Jikuuļ

Āinwōt juon mijenede edik jerbal ilo Strasbourg, France, 
Jan E. Newman ekar wōr juon an en̄jake ilo jetōb eaorōk 
me eaar kōkajoorļo̧k naan in kam̧ool eo an im kōm̧m̧an 
bwe en en̄jake iakwe eo an Jemedwōj Ilan̄. En̄jake in  
eaar itok ke eaar riiti naan ko an rikanaan Alma ilo Bok  
in Mormon kōn kalbwin ine eo an gospel eo ilo būruwōd. 
(lale Alma 32:28; 33:22–23).

“Iaar riiti bwe eļan̄n̄e kwoj kōm̧m̧an jikin ine eo ilo 
būruwōm̧, enaaj eddōk, im kwonaaj lukkuun en̄jake ļapļo̧k 
in en̄jake kein,” Brother Newman eaar ba. “Ij keememej aō 
riit menin im Jetōb eo kar kanooj kajoor an kam̧ool n̄an eō 
bwe eaar m̧ool. Iaar en̄jake ļapļo̧k in en̄jake kein. Ijjamin 
naaj meļo̧kļo̧ke menin toon wōt aō mour.”

Menin im bar en̄jake ko jet raar jipan̄ kakijin̄en̄eikļo̧k 
naan in kam̧ool eo an Brother Newman kōn gospel eo im 
kar kōpooje n̄an juon jerbal in jipan̄ to̧o̧n wōt an mour 
āinwōt ļeo pālele, baba, im rikaļoor an Jisōs Kraist.

Jan Eric Newman eaar ļotak ilo Eprōļ 16, 1960 eo, ilo 
Jerome, Idaho, USA, n̄an George Raymond im Dora Walker 
Newman. Eaar rūtto̧ļo̧k ilo Overton, Nevada, USA. Jemān 
ekar juon rioktak, im jinen kar juon Armej ro Rekwojarjar 
ilo elōn̄ diktak in epepen ko.

Eaar kōļapļo̧k juon naan in kam̧ool ke eaar dik wōt im 
kar jerbale juon mijen edipio ilo France im Belgium. Ālkin 
mijen eo an, Brother Newman eaar bōk juon bachelor 
degree ilo kajin French jān Brigham Young University eo. 
Ekar kanooj lem̧ōņōņō kōn degree eo an jon̄an eaar ļōm-
ņak in erom juon rūkaki in kajin France bōtaab ijello̧kin 
kar kāālet n̄an pukōt juon jerbal ilo software industry eo. 
Eaar jerbal āinwōt juon serial entrepreneur elōn̄ļo̧k jān 30 
iiō ko, kar loi jet iaan kombani in software ko reļļap. Kiiō, 
e ej juon paatnōr ilo SageCreek Partners, juon technology 
consulting comapny ilo Alpine, Utah.

Brother Newman eaar m̧areik Lucia Price ilo Oakland 
California Tampeļ ilo O̧kwōj 18, 1984 eo. Rej jinen im 
jemān jiljino ajri ro im jokwe ilo Elk Ridge, Utah.

Brother Newman eaar jerbal āinwōt juon stake būreejtōn, 
bisop, ward būreejtōn an Doulul eo an Likao ro, Scout master, 
im rijerbal in tampeļ. Jān 2006 n̄an 2009 eo, eaar būreejtōn 
n̄an Nebraska Omaha Mijen eo. ◼

Jerbal in Karejar eo  
an Būreejtōn Nelson  
ej Wōnm̧aanļo̧k wōt

Tōl eo Eim̧we

ad renaaj oktak n̄an dān in kōmejaaļaļ in kōtmene ko ilo ad 
bōk juon kalimjōk indeeo,” eaar ba. Eaar kōnono kōn lio 
nejin ilo juon kweilo̧k n̄an mem̧bōr ro ilo Chico California 
Stake, eo ekoba ruo iunit ko jān Paradise ijo me ekar jakoļo̧k 
jān kijeek. “Kwoj jeļā bwe aolep ewōr aer apan̄ ko,” eaar ba. 
“Eļan̄n̄e kwoj kōņaan en̄jake em̧m̧anļo̧k, kaarmejjete eok im 
jipan̄ bar juon.”

Ilo Arizona, USA, Būreejtōn Nelson eaar kajjitōk ippān 
65,000 membōr ro raar koba ilo juon jikin ikkure “n̄an jipan̄ 
aiintok Israel ilo turejet ko ruo an rōn̄ōl eo.” Būreejtōn Nel-
son eaar barāinwōt jeje ilo ijo jikin riloļo̧k ilo Arizona Republic 
nuuj peba eo kōketak armej ro “n̄an reilok n̄an [Irooj] im 
kōm̧m̧an bwe E en pedped in mour eo am̧.” Eaar bōk kuņaan 
ilo juon intōrpiu kadiwōjļo̧k imejatoto ilo tipi eo an state en; 
ekar wōr jet an iien ioon ritōl ro an jukjukin pād eo, jikin 
jeļāļo̧kjeņ, im kabun̄; im kar kōm̧m̧ane juon iien kajjitōk im 
uwaak ippān rūm̧m̧an ded ejjeļo̧k rejetaer.

Jān ke eaar ekkapit ilo Jānwōde 14, 2018, Būreejtōn  
Nelson ekar loļo̧k 5 laļ ko, 16 aelōn̄ ko im territory ko, im  
24 jikin kweilo̧k ko, ilo̧k jet 55,000 m̧aiļ ko (88,515 km ko). ◼

Būreejtōn Russell M. Nelson im Elder Enrique R. Falabella jān Jiljiljounn̄oul  
eo kar karuwaineneik er ilo juon iien nokon ilo Lima, Peru.

Jān iien eo, tōre in ilo būreejtōnji in an Būreejtōn  
Russell M. Nelson:

• Doulul ko an priesthood em̧ōj bar kōkarōki.
• Jerbal in Karejar ekar bōk jikin jerbal in katakin ilo  

m̧weo im jerbal in loļo̧k an kōrā.
• Juon būrookraam̧ ekāāl n̄an eddōkļo̧k eo an juon  

make n̄an ajri ro im jodikdik ro em̧ōj an kōm̧m̧an.
• Kakobaba ko rekāāl an bok in al in jar eo im Bok in Al  

an Ajri rej kōpooji.
• Unin tōl ko rekāāl n̄an intōrpiu ko an jodikdik ro ippān 

bisop ro em̧ōj ejaki
• Kōmejaja eo kar likūti kōn kūr Kabun̄ in kōn dipio in 

etan.
• Mijen kūr ko rej likūt ilo online ilo U.S. im Canada.
• Mormon Tabernacle Kuwaer eo em̧ōj ukōt etan n̄an 

Tabernacle Kuwaer ilo Tampeļ Square.
• Pedped ilo m̧weo im rie jān- Kabun̄ ekkatak gospel eo 

em̧ōj an ijjino, ekoba oktak eo n̄an ruo awa in iien kwei-
lo̧k ilo Jabōt.

• Ron̄oul- jiljilimjuon tampeļ ko rekāāl em̧ōj kōjeļļā kaki.
• Aolep ijello̧kin wōt jilu iien m̧akūtkūt ko reļļap an Kabun̄ 

in em̧ōj aer bōjrak.
• Wōnm̧aanļo̧k eo an Būraimere im jodikdik ro, ekkapit  

an priesthood an likao ro, im peba in mālim an tampeļ 
an jodikdik ro remaron̄ kiiō bōk jikier ilo Jānwōde ijello̧k-
in ālkin raan in ļotak ko.

• Sister mijenede ro remaron̄ kiiō ekkanōk jero̧jij in  
jerbal ko.

• Tipdik in meļeļe ko reiookļo̧k jerbal in tampeļ em̧ōj 
ukōti.

• Mijen kāāl ko em̧ōj aer ejaak im jem̧ļo̧k eo raar bar  
ukōti em̧ōj aer waļo̧k, im ruo jikin kaminene an mijene-
de em̧ōj aer kilōk.

• Ajri ro nejin m̧am̧a im baba ro rej LGBT remaron̄ kiiō 
kōjeraam̧m̧an im peptaij, im kakien eo ikkijien m̧are ko 
an m̧aan n̄an m̧aan kōrā n̄an kōrā em̧ōj kar kalikkare.

Im Būreejtōn Nelson ekar kallim̧ur bwe āinwōt an Irooj 
tōl, elōn̄ men ko rej itok wōt! ◼



Ekkatak an Jemenere ipeļaakin laļ 
in ejjab to enaaj ekkeijel wōt ippān 

Itok, Ļoor Eō laajrak in kein katak eo 
im jikejuuļ eo, juon oktak me enaaj 
kōkm̧anm̧anļo̧k pedped ilo m̧weo, 
jipan̄ jān Kabun̄ in ilo wāween eo n̄an 
ekkatak gospel eo ilo juon wōt ilo 
m̧weo , Jabōt Jikuuļ, im jemenere.

Jino ilo 2020, kūlaaj ko an jeme-
nere renaaj ekkatak ejja jān bok in 
jeje ko rekwojarjar me rej kōjerbali 
ilo Itok, Ļoor Eō laajrak in kein katakin 
eo ilo kajjojo iiō. Ijjeļo̧kin ļoor kōļōnta 
in iiō in jikuuļ eo, kooj in ekkatak an 
jemenere eo enaaj ļoor juon kōļōnta 
an juon iiō.

Ilo an ekkatak ko an jemenere  
naaj wōnm̧aanļo̧k wōt n̄an pedped 
wōt ilo jeje ko rekwojarjar, laajrak in 
kein katak eo enaaj ļapļo̧k an pedped 
ioon katak eo im naaj jipan̄ kōkajoor-
ļo̧k, kōjparok, im kōpooj jodikdik ro 
n̄an mijen ko, m̧are, im jerbal in jipan̄ 
ilo Kabun̄ in. ◼

Riiti juon tipdik in ennaan in eļapļo̧k—eo 
ekitbuuj juon link n̄an juon pija in alooj an 
ritōl ro an Kabun̄ in, ekoba Elder Holland,  
ej kōmeļeļeik oktak in—ilo ChurchofJesus 
Christ .org/ go/ 519122.

“Kabun̄ in enaaj wōr juon an jekļaj eo ejjan̄in kar waļo̧k m̧okta, eļap,” Būreejtōn 
Russell M. Nelson ekar ba ilo iien aje eo an Rome Italy Tampeļ ilo M̧aaj in 

2009 eo. “Jej kab tōn ejaake pedped eo n̄an ta eo epād im̧aan kiiō.”
Ilo iien aje eo, aolep ro uwaan Būreejtōnji eo Kein Kajuon im Doulul eo an  

Jon̄oulruo Rijilōk ro raar, kōn ejkab kein kajuon, kar aiintok doon ilo juon jikin itu-
likin United States. “Āinwōt Rijilōk ro raan- kein an Jisōs Kraist,” Būreejtōn Nelson 
eaar ba, “ennaan eo jej kwaļo̧k rainin ejja āinwōt ennaan eo me Rijilōk ro etto  
rekar kwaļo̧k—bwe Anij emour im bwe Jisōs ej RiKraist eo.”

Ilo kakobaba n̄an aje tampeļ eo, Būreejtōn Nelson ekar kōnono n̄an jodikdik ro 
ilo jikin eo im ekar ioon Pope Francis, ej kab kein kajuon in an juon Būreejtōn an 
Kabun̄ in kar wōr juon jarlepju ippān jeban eo an Kabun̄ eo an Roman Catholic. ◼

Riiti ennaan ko kōn Rome Italy Tampeļ eo im alooji pija ko jān Rome ilo ChurchofJesusChrist 
.org/ prophets - and - apostles.

Laajrak in Kein 
Katakin an 
Jemenere aikuj 
Ekkeijel wōt ippān 
Itok, Ļoor Eō

Wujlepļo̧k ej Kwaļo̧k “Jekļaj eo Ejjan̄in  
kar Waļo̧k M̧okta”

Ennaan eo kōn tampeļ ko. Būreej-
tōnji eo Kein Kajuon eaar kwaļo̧k 
ennaan eo ilo Jāno̧de 2, 2019, kwa-

ļo̧k jidikin: “Ium̧win bukwi iiō lōn̄lōn̄ 
kein, tipidikin meļeļe ko kar koba ippān 
jerbal in tampeļ raar ukukōti jet iien, 
ekoba kajin, jekjek in ekkal ko, letok 
letak meļeļe, im kōjparok ļo̧o̧k. Rika-
naan ro raar katakin bwe ejjamin naaj 
lōn̄ kain jem̧ļo̧k in okoktak ko āinwōt 
an tōl jān Irooj n̄an ro Rikarejeran.”

Em̧m̧akūt lōn̄ļo̧k eo an Ajri ro im 
Jodikdik ro. Ajri ro kiiō rej kadedeļo̧k 
Būraimere im jodikdik rej em̧m̧akūtļo̧k 
jān juon kūlaaj ak doulul n̄an kumi in- 
iiō ko tok juon ilo Jānwōde eo ijello̧kin 
ilo raan in ļotak ko aer kajjojo. Menin ej 
bar meļeļein bwe jodikdik ro remaron̄ 
bōk peba im mālim an tampeļ eo ewōr 
jon̄an- kōjerbale jinoin tata ilo Jānwōde 
in iiō eo renaaj tōpar 12 iiō dettaer, im 
likao ro remaron̄ ekkapit n̄an Priest-
hood eo an Aron ilo Jānwōde in iiō eo 
renaaj tōprar 12 iiō dettaer.

Elon̄ļo̧k iien ko rem̧m̧an n̄an jerbal 
in jipan̄. LDS Charities eo ekar kōjjeļļā 
kōn partnership eo an ippān JustServe.
org n̄an bwillo̧ke #YouCanDoSomething 
ijjino eo, krauwaineneik armej n̄an jerbal 
ijo jokwe ie im leļo̧k jipan̄ n̄an jerbal ko 
rem̧m̧an ilo aolepān laļ in n̄an jipan̄ ukōt 
laļ in. N̄an jinoe, etal n̄an “How to Help” 
page eo ilo LDSCharities.org.

Kein jipan̄ ko rekāāl an jerbal in 
karejar. Website eo This is Ministering 
(ministering.ChurchofJesusChrist.org) 
em̧ōj bar kōm̧m̧an kakobaba ko rekāāl 
kōn elōn̄ļo̧k meļeļe ko im pija in alooj 
ko. Kein jipan̄ ko ilo site eo remaron̄ 
jipan̄ ro rej riit erļo̧ke peier ilo iakwe, 
kalōk jem̧jerā ko rem̧ool, im kōkō-
m̧anm̧anļo̧k kapeel in ron̄jake ko aer, 
im elōn̄. Men ko kobban rekāāl ekoba 
bwebwenato ko me kar je ilo Ensign im 
Liaona māākjiin ko, reiookļo̧k ekōnono 
ko ilo kweilo̧k eo elap kōn jerbal in 

karejar, im pija ko maron̄ lito litak, kout 
ko, im eoon ko.

Kōjatdikdik im kōmour n̄an  
armej ro nana kōm̧m̧an n̄an er  
(abuse). Juon an Kabun̄ website  
kāāl, abuse.ChurchofJesusChrist.org,  
ej leļo̧k kein jipan̄ ko im kein jerbal  
ko rejipan̄ n̄an armej ro nana kōm̧m̧an 
n̄an er (abuse) im n̄an ro me rekōņaan 
jipan̄ bōbrae kakkure. Būreejtōnji eo 
Kein kajuon eaar je juon leta ilo M̧aaj 
26, 2019, kōketak ritōl ko an Kabun̄ in 
n̄an pukōtļo̧k ilo iakwe n̄an jipan̄ ro rej 
en̄taan jān kakkure (abuse). Kōn leta eo 
eaar juon peba in kein jipan̄ kar kōkāāl 
unin tōl ko kōn ekōjkan an bisop ro 
im stake būreejtōnji ko ko̧o̧njeļe armej 
ro kakkure jān m̧ōm̧ an kanniōk im 
ekōjkan aer kōm̧m̧ani intōrpiu ko ippān 
membōr ro an Kabun̄ in. Kabun̄ in eaar 
barāinwōt bwillōke juon pija, “Protect 
the Child,” im kar kōkāāl Unin Kōnono 
ko an Gospel meļeļe eo kōn kakkure 
(abuse).

Men ko rekāāl im app ko. Karōk  
in Ekkatak ko ej kwaļo̧k meļeļe eo  
ekāāl tata kōn Gospel Library app eo  
ej kōtļo̧k am̧ kōm̧m̧ane juon jikejuuļ 
n̄an ekkatak jabdewōt kobban loi ilo 

app eo. Ordinances Ready ej juon kein 
jerbal ekāāl an FamilySearch eo me ej 
kapidodoikļo̧k pukōt āt ko n̄an tam-
peļ, lewaj eļapļo̧k am̧ iien n̄an jerbal 
n̄an baam̧le eo am̧ im lem̧ōņōņō kōn 
kōjeraam̧m̧an ko an tampeļ. Im Famil-
ySearch ewōr epaakeļo̧k jilun̄uuļ jim̧a 
ikkure ko rekāāl kōm̧m̧an ilo m̧weo, eo 
āinwōt “Walk Where They Walked,” n̄an 
jipan̄ kakobaik membōr ro redik kōn 
menmenbwij an baam̧le. Ikkure ko rej 
pād ilo 10 kajin ko.

M̧akūtkūt ko reļļap rejjab em̧m̧an. 
Ilo an kemem ko reļļap an m̧anit im  
bwebwenato remaron̄ em̧m̧an, Kabun̄  
ej kiiō ejjab julo̧k m̧akūtkūt ko reļļap 
āinwōt pageants ak m̧aaj im etetal ko 
reļļap. M̧akūtkūt ko reļļap jilu renaaj 
wōnm̧aanļo̧k wōt:, Nauvoo Pagents ilo 
Illinois, USA, kōn jipan̄ jān Headquarter  
eo an Kabun̄ in; Mesa Pageant ilo 
Arizona, USA, ium̧win tōl eo an erai; im 
British Pageant, ium̧win tōl an eria ritōl, 
n̄an kōm̧m̧ani aolep emen iiō. Kabun̄ in 
em̧ōj an barāinwōt kabōjrak m̧akūtkūt in 
kam̧m̧oolol ko kōn m̧anit m̧okta wōt jān 
aje ko an tampeļ im wōnm̧aanļo̧k wōt 
kōn nokon in jota ko an jodikdik ippān 
ritōl ro an Kabun̄ in rej lotok er. ◼

Kakien ko Rekāāl, Kilen, im Kein Jipan̄ ko

Ajri ro im jodikdik ro renaaj walōn̄ļo̧k jān juon kūlaaj ak doulul n̄an eo juon āinwōt juon kūrup in iiō ko 
ilo Jānwōde ijello̧kin ālkin raan in ļotak ko aer.

Tampeļ ko ilo tōre eo an bainieer, ekoba Salt Lake Tampeļ, enaaj bar kōkāāle, im koba in ruwalitōk 
tampeļ ko rekāāl naaj kalūki.

Būreejtōn Russell M. Nelson eaar 
kōjjem̧ļo̧k kweilo̧k eo eļap an 
Eprōl 2019 kōn kean̄ kōn ruwali-

tōk tampeļ ko rekāāl im jerbal in kōkāāl 
eo an tampeļ ko emān jān tōre eo an 
bainieer, ekoba elōn̄ļo̧k tipdik in meļeļe 
ko kōn jerbal in kōkāāl eo an Salt Lake 
Tampeļ.

Tampeļ ko rekāāl naaj kalōki ilo 
Pago Pago, American Samoa; Okinawa 
City, Okinawa; Neiafu, Tonga; Tooele 
Valley, Utah; Moses Lake, Washington; 
San Pedro Sula, Honduras; Anfofagas-
ta, Chile; im Budapest, Hungary.

Karōk ko kōn juon jerbal in kōkāāl 
eļap an Salt Lake Tampeļ eo enaaj koba 
kōkāāl eo an Tampeļ Square eo im eon̄-
ļo̧k eo an plaza eo iturin Church Office 
Building eo ilo Salt Lake City, Utah, 
USA. Tampeļ ko ilo St. George, Manti, 

im Logan, Utah, USA, naaj bar kōkāāli 
ejjab to ilju im jekļaj. “Jerbal in enaaj 
aikuj an kajjojo tampeļ kilōk ium̧win 
juon tōre,” Būreejtōn Nelson eaar ba. 
“Ro uwaan Kabun̄ in maron̄ wōnm̧aan-
ļo̧k im lan̄lōn̄ ilo kabun̄jar ilo tampeļ  
im jerbal ko ilo tampeļ ko repaake e.  
N̄e kajjojo būroojāāk ej dedeļo̧k, kajjojo 
tampeļ renaaj aji.”

Jān ke eaar erom Būreejtōn an 
Kabun̄ in ilo Jānwōde 2018 eo, Būreej-
tōn Nelson eaar kōjjeļļā kōn 27 tampeļ 
ko rekāāl. Jān kweilo̧k eo eļap ilo Okto-
ba 2018 eo, tampeļ ko kar aji ilo Rome, 
Italy; Barranquilla, Colombia; im  
Concepción, Chile. ◼
Kōn dipio in juon laajrak in tampeļ ko im jekjek ko 
aer, etal n̄an temples .ChurchofJesusChrist .org.

Ro jinen im jemen me rej kile er 
make āinwōt lesbian, gay, bisexual, 

ak transgender remaron̄ kiiō kajjitōk 
bwe ajri ro nejier ren kōjeraam̧m̧an 
āinwōt nin̄nin̄ ro jān juon rikabwijer 
eo erreo an Melkizedek Priesthood 
eo, im ajri ro nejier remaron̄ barāin-
wōt peptaij ālkin aer tōpar ralitōk iiō 
dettaer ilo an ejjeļo̧k mālim eo an 
Būreejtōnji eo Kein Kajuon, Būreejtōn 
Dallin H. Oaks, Rikakpilōklōk eo kein 
Kajuon ilo Būreejtōnji eo Kein Kajuon, 
kar kōjeļļā kake ilo m̧wein̄an eo an 
ritōl an kweilo̧k eo eļap.

Ilo kakobaba, men̄e m̧are eo 
ikōtaan m̧aan n̄an m̧aan ak kōrā n̄an 
kōrā ej watōke wōt “juon jerawiwi 
eļap,” Kabun̄ in ejako an watōke 
āinwōt “bukweļo̧k er jān Kabun̄ in” 
kōn un ko an bukweļo̧k an Kabun̄ in. 
“M̧wil ko renana an kanniōk ilo jem̧jerā 
an kōrā im em̧m̧aan ak kōrā kōrā ak 
em̧m̧aan em̧m̧aan naaj kōm̧m̧ane ilo 
ejja wāween in wōt,” Būreejtōn Oaks 
ekar ba.

Oktak kein an kakien eo “ejjab bōk 
jikin juon oktak in katak an Kabun̄ in 
eo ej iookļo̧k m̧are ak kien ko an Anij 
ekkar n̄an kien erreo ak mour erreo,” 
Būreejtōnji eo Kein Kajuon rekar je ilo 
juon ennaan kōmālimi. “Katak eo an 
karōk in lo̧mo̧o̧r im aorōkin kien erreo 
ejjamin oktak.”

Būreejtōn Oaks eaar ba kakien kein 
rej aikuj em̧m̧anļo̧k aer jipan̄ baam̧le 
ko, im, “ilo kakobaba, kijejeto ko an 
membōr ro ad n̄an kwaļo̧k eļapļo̧k 
meļeļe, tūriam̧o̧ im iakwe aikuj kōļap-
ļo̧k kautiej im meļeļe ibwilijin aolap 
armej ro rejouj.” ◼

Ruwalitōk Tampeļ Ko Rekāāl, Jerbal  
in Kōkāāl ko Raorōk kar Kōjjeļļā kaki

Kakien eo n̄an Ajri 
ro Nejin ro Jinen 
im Jemen rej LGBT, 
Membōr ro ilo M̧are 
ko an Em̧m̧aan n̄an 
Em̧m̧aan

Juon nōōj ilo Indonesia ej jutak turin juon m̧am̧a ej  
kab pālōk et in m̧am̧a. Nōōj ro ilo jikin kōmmour in  
kar kadedeļo̧k juon kūlaaj in ņaetan Helping Babies 
Breathe kar kōm̧m̧an jān LDS Charities.

Juon likao ilo Ghana ej medikdik ālkin kar 
jon̄e ippān juon wiiļjea kōn jipan̄ jān juon 
rijerbal an LDS Charities.

N̄an kūr Kabun̄ eo An Jisōs Kraist im 
Armej ro Rekwojarjar ilo Raan- ko 

Āliktata kōn āt eo ejejjet, oktak ko n̄an jikin 
letok letak meļeļe em̧ōj aer kōjerbale.

Oktak ko an Website ko
• ChurchofJesusChrist.org ej bōk jikin 

LDS.org āinwōt etan website eo an 
Kabun̄ in.

• Ilo nej jejjo allōn̄ ko, Newsroom . 
ChurchofJesusChrist .org enaaj bōk 
jikin MormonNewsroom.org.

• ComUntoChrist .org naaj bōk jikin 
Mormon.org, eo me bar kōm̧m̧ane 
n̄an leļo̧k n̄an ro rej kōjerbale (itulikin 
Kabun̄ in) eļapļo̧k an kwaļo̧k en̄jake  
an juon make.

Oktak ko n̄an Social Media Channel ko
• Aolep social media account ko an 

Kabun̄ in em̧ōj aer oktak n̄an kōmejaja-
ik etan Kabun̄ eo an Rilo̧mo̧o̧r eo.

• Membōr ro remaron̄ kāālet n̄an 
kobaļo̧k ilo Facebook group eo ekeāāl 
ņaetan “The Church of Jesus Christ 
of Latter- day Saints—Inspiration and 
News” n̄an karon̄ eok kōn ennaan ko 
im meļeļe ko rekāāl an Kabun̄ in im 
n̄an kalōk jukjuk in pād eo im ekkejel 
eo ilo Kabun̄ in.

Oktak ko n̄an Mobile App ko
• Sacred Music ej bōk jikin LDS Music.
• Gospel Library App eo eban oktak.

Lōn̄ļo̧k in oktak ko maron̄ kōtmeni ilo 
ad aolep jerbal ippān doon n̄an kōmejaja-
ik etan Kabun̄ eo an Rilo̧mo̧o̧r eo, Kabun̄ 
eo an Jisōs Kraist im Armej ro Rekwojarjar 
ilo Raan- ko Āliktata. ◼

Doulul in menin jipan̄ eo an 
Kabun̄ in, LDS Charities, rekar 
bōk kuņaer ilo 2,885 būrojāāk 

ko ilo 141 laļ ko ilo iiō eo ļo̧k, jerbal 
ippān 1,900 doulul in menin jipan̄ ko 
m̧ōttaer. Jān 1985 eo, LDS Charities 
eo ekar leļo̧k elōn̄ļo̧k jān $2.2 pilien 
taļa ko ilo jipan̄—ekoba jāān, m̧weik, 
im menin leļo̧k ko retenkwadik ilo 
197 laļ ko im jikin ko, ekkar n̄an LDS 
Charities 2018 riboot eo iiō otemjej 
kar kwaļo̧ke ilo Pāpode 19, 2019 eo.

Kijejeto ko an menin jipan̄ ko an 
Kabun̄ in rej kōm̧m̧ani kōn tūriam̧o̧ 
im iakwe n̄an aolep ajri ro Nejin Anij 
im ej kwaļo̧k jilu pedped in unin tōl 
ko—kea kōn ro rej pād ilo eļap aikuj, 
kōketak un̄n̄are peid make, im kwaļo̧k 
kōn jerbal in baļintier im jerbal in 
jipan̄ Pedped in katak kein, kar pep-
ded wōt ioon tōmak ilo Jisōs Kraist, 
kōkajoorļo̧k kajjojo armej im baam̧le 
ko jekdo̧o̧n ta kwe ria, kabun̄ ta eo 
am̧, ak laļ ta eo am̧.

Kabun̄ in ej jipan̄ kōn uwaaki iien 
idin̄ (ekoba jerbal in baļintier ko), 

jerbal in jipan̄ ko ikkijien piloļo̧k, 
kōjparok n̄an ribōro̧ro im nin̄nin̄ ko 
rej kab ļotak, dān in daak erreo im 
ājmour, wā ko, kōm̧m̧an wiiļjea ko im 
kein jipan̄ ko an etetal repād, jipan̄ 
armej ro n̄an kake n̄an er m̧ōn̄ā ko 
kōjerbal jekjek ko ijo jokwe ie im kein 
jipan̄ ko, im jipan̄ n̄an riatajinemjen 
ro ilo iien em̧ōkaj tata im aitok kitien. 
Kabun̄ in ej barāinwōt bōk kuņaan ilo 
būrojāāk ko an jukjuk in pād ko ilo 43 
laļ ko im bukwōn ilo U.S. im Canada 
n̄an jipan̄ ro ejjeļo̧k m̧weer, rejipo̧kwe 
ro rej jukjuk im amņak, im aikuj ko jet.

“Jej en̄jake eļap kam̧m̧olool im 
jem̧jerā ippān kajjojo armej ro me raar 
leļo̧k jipan̄ n̄an em̧m̧aņļo̧k eo ikkijeen 
jerbal in jipan̄ eo ilo 2018 eo,” Sister 
Sharon Eubank ekar ba, būreejtōn eo 
an LDS Charities im Rikakpilōklōk eo 
Kein Kajuon ilo Būreejtōnji eo Eutiej 
an Doulul eo an Kōrā ro. Ekar ba 
bwe riboot eo ej jutak kōn jouj eo an 
jon̄oul taujin armej ro. ◼
Riiti dipio in riboot eo ilo ldscharities.org.

Kijejeto ko ikkijeen Menin Jipan̄  
ej Jipan̄ Taujin

Kōmejajaik Āt  
eo Ejim̧we

Kōnnaan Ippān Baam̧le eo ilo 
M̧weo. Mijenede ro remālim n̄an 
kōnono ippān baam̧le ko aer kajjo-

jo wiik ilo raan in kakkije eo ilo wāween 
text message, online message, kūrļo̧k 
ilo taļboon, im video chat ilo kakkoba-
ba n̄an leta im email ko.

Kein jerbal in kōm̧m̧an karōk n̄an 
ro ejjab to remijenede. Juon online 
mission planning tool jān Church  
Missionary Department eo emaron̄ 
jipan̄ ro ejjab to remijenede n̄an ļapļo̧k 
aer mejmejkaruo im lukkuun kōlmen-
ļo̧kjen ilo aer kālet n̄āāt eo renaaj luk-
kun pojak n̄an jerbal n̄an Irooj āinwōt 
juon mijenede.

Mijen in jerbal in jipan̄ ko. Jān 
Jānwōde 2018, Church- Service mijene-
de ro rej ņaetaer “service missionaries.” 
Aolep rūm̧man ded ro rej kanne n̄an 
jerbal in mijenede rej kōm̧man ilo juon 
wōt wāween, jān juon portal online, im 
aolep kūr ko an mijen—men̄e n̄an mijen 
in kwaļo̧k naan ko ak service mijen 
ko—rej itok jān rikanaan eo. Rūm̧m̧an 
ded ro rōrreo me kōn elōn̄ un ko rejjab 
maron̄ kōm̧m̧an mijen in kwaļo̧k naan 
remaron̄ kūr er n̄an juon service mijen.

Sister Mijenede ro remaron̄ ekō-
ņak jero̧jij ko. Sister mijenede ro ewōr 
kiiō aer kālet n̄an ekōņak jero̧jij ilo 
m̧akūtkūt ko aer kajjojo raan, sister ro 
rej aikuj wōnm̧aanļo̧k wōt n̄an ekkō-
ņak nukkun ko ak likko ko n̄e rej pād 
ilo tampeļ im ilo iien kabun̄jar ko ilo 
Jabōt, kweilo̧k ko an ritōl im zone, 
iien peptaij ko, iien nokon in jota ko 
ilo jikin kaminene eo. Ekōņak jero̧jij 
emaron̄ jipan̄ bōbrae sister ro jān kij 
in ņam̧, kōm̧āņāān sister ro ilo ijoko 
rem̧ōļo, im kom̧m̧an bwe en pidodo 
aer kojerbal bajekōļ.

Mijen ko kar ejaki, bar kajim̧we 
jem̧ļo̧k ko aer. Emen mijen ko rekāāl 
raar ejaak, im jon̄oulruo̧ mijen ko naaj 
ātiļo̧k n̄an mijen ko jet. Oktak rōt kein 

rej kōm̧m̧an jān iien n̄an iien n̄an kōm̧-
m̧an ekkar n̄an jo̧n̄an mijenede ro rej 
jerbal. Mijen ko rekāāl rej Democratic 
Republic of the Congo Kinshasa East, 
Guatama Antigua, Peru Limatambo, im 
Philippines Antipolo. Jinen im jeman 
mijenede ro ilo mijen kein jeļōti—men̄e 
rej ejaak ak jakoļo̧k—naaj kōnanik er 
kōn ennaan kāāl jān mijen būreejtōn ro.

Oran Missionary Training Center 
ko rebar oktak. N̄an kōkm̧anm̧anļo̧k 
kōjerbal missionary training cener ko 
peļaakin laļin, center ko rej kilōk ilo 
Argentina, Spain, Chile, im Dominican 
Republic. Ippān kilōk kein, Kabun̄ in 
enaaj jerbale 11 missionary training 
center ko, pād ilo Brazil; Colombia; 
England; Ghana; Guatemala; Mexico; 

New Zealand; Peru; Philippines; Provo, 
Utah, USA; im South Africa.

Pija in alooj ko kōn kōjparok. Pija 
in alooj eo 12- m̧ōttan ekāāl The Safety 
Zone kār kōm̧m̧ane n̄an kōļapļo̧k ineem̧-
m̧an eo an 65,000 mijinede ro im rej jer-
bal kiiō barāinwōt ro rejjan̄in de jerbal. 
Pija in alooj eo jinoin tata kar kōm̧m̧an 
en alooje jān ro ejjab to remejinede 
ippān jineer im jemaer ālkin aer bōk 
kūr in mijen eo aer im m̧okta jen aer 
deļo̧n̄e missionary training center eo. 
Ilo MTC, mijenede eo enaaj bar alooje 
pija eo jinoin tata barāinwōt pija ko 11. 
Iien n̄an iien kakememej ko an kōjpa-
rok naaj barāinwōt leļo̧k n̄an mijenede 
ro ilo aolepān mijen eo aer. ◼

Kabun̄ in em̧ōj an bōk mālim in kile 
kōn ritōl ro an im doulul ko jān State 

eo an Kuwait. Epaakeļo̧k 300 membōr ro 
an Kabun̄ eo an Jisōs Kraist im Armej ro 
Rekwojarjar ilo Raan- ko Āliktata rej jokwe 
im jerbal ilo Kuwait; rej itok jān elōn̄ laļ 
ko ipeļaakin laļ in. Kile eo ekkar jān kien 
eo ej kōtļo̧k an ritōl ro ijo em̧m̧anļo̧k aer 
kake aikuj ko an membōr ilo Kuwait.

Bisop Terry Herradine jān Kuwait 
Ward, Manama Bahrain Stake, ekar 
kwaļo̧k an kam̧m̧olool kōn kien eo an 
Kuwait kōn an kōtļo̧k anemkwōj in 
kabun̄jar eo ilo Kuwait, eļaptata n̄an 
rijerbal in rilikin ro, im rie pidodo in 
kabun̄ ilo laļ eņ. ◼

Nuuj in Mijenede

Kuwait Em̧ōj an Kōmalim im Kile Kabun̄ in

Katak ko an rikanaan ro remour im ritōl ro jet an Kabun̄ in rej 
letok tōl ko reim̧we ilo ad kappukot n̄an bōk koņaad ilo jerbal 
in an Irooj. Ilo jabōt ko kein karuo im kemān ilo kajjojo allōn̄, 
doulul ko im būreejtōnji eo an Doulul eo an Kōrā ro enaaj kālet 
juon ennaan an kweilo̧k eo n̄an kōjerbale, pedped ioon aikuj ko 
an membōr ro im tōl eo an Jetōb. Ilo jet iien, bisop eo ak stake būreejtōn eo emaron̄ in barāinwōt kwaļo̧k 
juon ennaan. Ilo aolepān, Ritōl ro raikuj kōmejajaik ennaan ko jān ro uwaan Būreejtōnji eo Kein Kajuon 
im Doulul eo an Jon̄oulruo Rijilōk ro. Ijowōt ke, jabdewōt ennaan jān kweilo̧k eo ekāāl tata maron̄ in ekō-
nono kake.

Ritōl im rūkaki ro rej aikuj kappukot wāween ko n̄an kōketak membōr ro n̄an riiti ennaan ko kar 
kāleti m̧okta jān iien eo.

Nān meļeļe ko reļļapļo̧k kōn kweilo̧k ko an doulul eo an elder ro im kōrā ro, lale Bok in Bōk Meļeļe 2: 
Tōl Kabun̄ eo, 7.8.1, 9.4.1, ChurchofJesusChrist.org.

Itok Ļoor Eō
Ekkatak Enaan ko  
jān Kweilo̧k eo Eļap

Kōppopo n̄an Katakin
Kajjitōk ko ilaļ renaaj jipan̄ rūkaki ro ilo aer kōpooj n̄an kōjerbal enaan ko ilo kweilo̧k eo eļap n̄an katakin.

 1. Ta eo rikōnono eo ekōnaan bwe jān meļeļe kake? Ta 
katak ko ilo gospel in liin ak ļein ej kajjieon̄ in katakin? 
Elmen an jerbal n̄an doulul eo ad ak Doulul eo an 
Kōrā ro?

 2. Eoon ta ko rikōnono in ej kōjerbale n̄an jipan̄ ennaan 
in an? Ewōr ke eoon ko jet jemaron̄ riiti n̄an kōļapļo̧k 
meļeļe ko ad? (Komaron̄ ello ilo enaan ko āliktata ilo 
ennaan eo ak ilo Topical Guide eo.)

 3. Ta kajjitōk ko komaron̄ kajjitōk bwe en jipan̄ membōr 
ro lin̄ūri ennaan in? Kajjitōk ta ko enaaj jipan̄ er loe 
aorōk ko an ennaan eo ilo mour ko aer, ilo baam̧le 
ko aer, im ilo jerbal eo an Irooj?

 4. Ta eo eļapļok imaron̄ kōm̧m̧ane n̄an karuwaineneik 
Jetōb n̄an iien kweilo̧k ko ad? Ta ko imaron̄ kōjerbali 
n̄an kōļapļo̧k iien ekōnono ko, ekoba bwebwenato 
ko, waanjon̄ak ko, al, im jin̄n̄a ko? Ta eo rikōnono eo 
ekar kōjerbale?

 5. Rikōnono eo ekar ke leļo̧k juon karuwainene? Elmen 
aō jipan̄ membōr ro en̄jake ikdeleel n̄an kōm̧m̧ani 
karuwainene ko?

Ļōmņak ko n̄an M̧akūtkūt ko
Ewōr wāween ko n̄an jipan̄ membōr ro ekkatak jān 
enaan ko an kweilo̧k eo eļap. Erein ej jejjo waanjon̄ak 
ko; emaron̄ wōr jet ļōmņak ko renaaj em̧m̧anļo̧k n̄an 
Doulul eo ak kōrā ro.

• Ekōnono ilo kūrup ko.  
Ajije ro membōr kūrup jidik ko, im jitōn̄ kajjojo  
kūrup ko n̄an riiti im ekōnono kōn kajjojo ennaan  
ko reoktak ilo kweilo̧k eo. Innām kajjitōk ippān kajjojo 
kūrup n̄an kwaļo̧k m̧ool ko rekar ekkatak. Ak koma-
ron̄ kōm̧m̧an kurup ippān armej eo ekar ekkatak jān 
jāākjān ko reoktak im kōtļo̧k bwe ren katakin doon ta 
ko rekar ekkatak.

• Uwaaki kajjitōk ko.  
Karuwaineneik membōr ro n̄an uwaaki kajjitōk ko 
āinwōt in kōn ennaan eo jān kweilo̧k eo: Ta katak  
ko rem̧ool ilo gospel in jekar loe ilo ennaan in? 
Elmen ad kōjerbal m̧ool kein? Ta karuwainene ko  
im kōjeraam̧m̧an em̧ōj kallim̧ur kaki me kar litok?  
Ta eo ennaan in ej katakin kōj kōn jerbal ko Anij 
ekōnaan bwe jān kōm̧m̧ani?

• Kwaļo̧k kout ko.  
Karuwaineneik membōr ro n̄an kwaļo̧k kout ko jān 
ennaan ko jān kweilo̧k eo me ej im̧we er n̄an kakūr-
m̧ool eddo ko aer ilo jerbal eo an lo̧mo̧o̧r. Kōketak 
er bwe ren maron̄ lale elmen aer maron̄ kwaļo̧k kout 
kein n̄an kōjeraam̧m̧an juon armej, barāinwōt ro rej 
iakwe er im armej ro rej jerbal in karejar n̄an er.

• Kwaļo̧k juon kein katak.  
Moktata, karuwainene jejjo membōr ro n̄an bok-
tok juon men jān m̧weo me remaron̄ katakin kōn 
ennaan ko an kweilo̧k eo. Ilo iien kweilo̧k ko, kajjitōk 
ippān membōr ro n̄an kōmeļeļeik elmen an men in 
iookļo̧k ennaan eo.

• Kapooj juon katak n̄an katakin ilo mōko.  
Kajjitōk ippān membōr ro bwe ren jerbal ilo ruo 
kumi n̄an kōpooj juon katak n̄an nokon in jota an 
baam̧le pedped wōt ioon ennaan jān kweilo̧k in. 
Ewi wāween ad kōm̧m̧an bwe ennaan kein ren wōr 
tokjāer n̄an baam̧le ko ad? Elmen ad naaj kwaļo̧k 
ennaan kein n̄an ro jej jerbal in karejar n̄an er?

• Kwaļo̧k en̄jake ko.  
Riit ippān doon jet iaan naan ko jān ennaan  
ko ilo kweilo̧k eo. Kajjitōk ippān membōr ro n̄an 
kwaļo̧k jet waanjon̄ak ko ilo jeje ko rekwojarjar  
im jān mour ko aer me ej kwaļo̧k im rie katak ko  
rej katakin ilo naan kein.

• Ekkatak kōn juon eoon.  
Karuwainene membōr ro n̄an riiti juon eoon ekkar 
n̄an ennaan eo jān kweilo̧k eo. Kajjitōk ippāer n̄an 
kōnono kōn ekojkan an katak ko ilo enaan eo jipan̄ 
er n̄an eļapļo̧k meļeļe ko ilo eoon in.

• Pukot juon uwaak.  
Kajjojo iien, kōm̧m̧ani jet kajjitōk ko remaron̄ uwaak 
ilo am̧ kōjerbale ennaan ko ilo kweilo̧k eo. Pedped 
ioon kajjitōk ko rem̧wilaļ n̄an ļōmņaki kaki ak kōjer-
bal katak ko an gospel in (lale Katakin ilo Wāween an 
Rilo̧mo̧o̧r, 31–32). Innem kōtļo̧k bwe membōr ro ren 
kāālet juon kajjitōk im kappukot uwaak ko ilo ennaan 
eo. Karuwaineneik er bwe ren kōnono kōn uwaak ko 
aer ilo kurup ko.

• Pukot juon ennaan ekadu.  
Karuwaineneik membōr n̄an kappok ilo ennaan ko 
ilo kweilo̧k eo, kappukot ennaan ko rekadu me ewōr 
meļeļe in n̄an er. Kajjitōk ippāer bwe ren kwaļo̧k 
ennaan eo ekadu im ta eo rekar katak jān e. Ekōjkan 
an katak kein jipan̄ kōj kattōbrak jerbal eo an Irooj?

• Ejaake juon men.  
Karuwaineneik membōr ro n̄an kōm̧m̧ane juon 
poster ak bookmark eo ewōr naan ko rekadu jān 
ennaan eo jān kweiļo̧k eo. Leļo̧k n̄an er iien em̧m̧an 
n̄an kwaļo̧k ta eo rekar kōm̧m̧ane. ◼



“Ejjab iiōt en̄taan ilo laļ in, 
ilowaan im itulikin Kabun̄ 
in, kōn menin reito- reitak ilo 
jabdewōt jekjek im kwonaaj lo 
ro rej metak kōn eddodo n̄an 
ineeki im metak bōro ko ejjeļo̧k 
āinwōt n̄e ejeļo̧k jem̧ļo̧kier. Juon 
wāween n̄an ‘keememej E iien 
otemjej’ ej kobaļo̧k ippān Taktō 
eo Em̧m̧an kōn jerbal eo An 
ejjeļo̧k jem̧ļo̧kin n̄an ļōn̄aj ro rej 
eddodo im joļo̧k metak an ro  
rej būrom̧ōj.

Elder Jeffrey R. Holland jān 
Doulul eo an Jon̄oulruo Rijilōk 
ro, “Lo Lamb an Anij,” 46.

“Ilo ad kōnono kōn tampeļ ko ad remor im rekāāl, kōm̧m̧an 
bwe kōj kajjojo jen kwaļo̧k kōn kōm̧m̧an ko ad bwe jej lukkuun 
rikaļoor ro an Irooj Jisōs Kraist,” Būreejtōn Russell M. Nelson 
ilo kilōk in m̧wen̄an eo an 189th M̧ōttan eo Kein Kajuon an 
Kweilo̧k eo Eļap an Kabun̄ in. “Jemaron̄ ke kōkāāle mour ko ad 
kōn tōmak eo ad im lōke ilo E. Jemaron̄ deļo̧n̄e im bōk kajoor 
in Pinmuur eo An jān ad ukweļo̧k kajjojo raan. Im kōm̧m̧an 
bwe jen wūjlepeļo̧k im bar wūjlepeļo̧k mour ko ad n̄an 
jerbal n̄an Anij im ajri ro Nejin—rejet ko jim̧or an rōn̄ōl eo.”




